
Мөслимәнең Раббысына карата мөнәсәбәте

Мөслимә тәкъва вә гөнаһлардан качучы
Мөселман хатын-кызының Аллаһыга булган ыша-нуы, галәмдәге бөтен нәрсәнең тәкъдирләнгән булуы-на иман китерүе аны башка хатыннардан аерып тору-чы иң төп сыйфатларның берсе булып тора.  Аллаһ бәндәсенең гамәлләре үзләренең сайлаулары белән тормышка ашырыла. Аларга сайлау иреге бирелгән, аларны көчләүче юк. Кеше ялгыш гамәлләр кылган икән, бу аны Аллаһ язган дигән сүз түгел, әдәм баласы яшәү дәверендә яхшы юлдан гына барырга, Аллаһыга гына буйсынырга тиеш. 

Хаҗәр анабызның кыйссасын искә төшерик. Ибра-һим галәйһиссәләм хатыны Сараның теләгенә буйсы-нып Хажәрне улы Исмәгыйль белән чүлдә, бер агач астында калдырырга мәҗбүр була. Ул вакытта анда  Мәккә дә, андагы чишмәләр дә юк иде. Шулай итеп Хажәр анабыз улы Исмәгыйль белән кешесез урында бер ялгызы кала. Алга таба буласы хәлләр Аллаһы Тә-галәгә тирән ышануның, эчкерсез тәвәккәллекнең гү-зәл мисалы булып тора.  

Хажәр анабыз Ибраһим галәйһиссәләм белән аерылышыр алдыннан тыныч һәм сабыр итеп: «Бу эш — Аллаһы Тәгаләнең әмере, әйеме?» – дип сораган. Ибраһим галәйһиссәләм: «Әйе», – дигән. Хажәр ана-быз бу жаваптан канәгатъ булып бары яхшы нәтижәне генә көтеп кала һәм шулай ди: «Син безне һәлак ит-мәячәксең» .

 Хажәр анабызның хәле бик авыр булган. Үзегез уйлап карагыз: Ибраһим галәйһиссәләм хатынын күк-рәк баласы белән кешесез, сусыз урында калдырган, аларга кечкенә капчык белән хөрмә һәм аз гына су калдырып, ерак Сириягә юл тоткан. Хажәр анабызның куңелендә тирән ышану һәм Аллаһыга тәвәккәлләү булмаса, ул әлеге хәлне күтәрә алмас иде, чарасыз-лыктан бирешер иде. Шуңа курә Кәгъбәгә баргач та, зәмзәм суын эчкәндә дә, Сафа белән Мәрва таулары арасында йөргәндә дә кешеләр баласы өчен су эзләп тилмергән әлеге хатынны искә алалар.

 Аллаһыга ышанудан килеп туа торган әлеге фи-дакарьлек башка мөселман һәм мөселимәләрнең дә тормышын искиткеч нәтижәләргә китергән. Ул кеше-нең вөжданын уяткан, аларга бөтен хәлләрдә дә Алла-һының якынлыгын хәтерләтеп торган, Аның  кешенең фикерләрен, уй-серләрен белгәнен искә төшереп тор-ган. Бәлки түбәндәге вакыйга моның шулай икәнлеген тагын да яхшырак аңларга ярдәм итәр. Габдуллаһ бине Зәет бине Әсләмнең бабасы сөйли: «Гомәр бине әл-Хаттап разыяллаһү ганһү шәһәрне йөреп чыкканда мин аның белән идем. Инде кояш баеган булганга күрә ул арыды һәм диварга таянды. Без бер ярлы хатынның үз кызына: «Кызым, әлеге сөткә су куш», – дигәнен ишеттек. Кызы: «Әни! Син мөэминнәрнең әмире нәрсә дигәнен ишетмәдең мени?» – дип сорады. Әнисе: «Ул нәрсә дип әйтте?», – диде. Кыз: «Ул сөткә су кушудан тыйды һәм бу эштән ваз кичергә чакырды». Моңа да карамастан анасы шулай ди: «Кызым! Тор да, сөткә су куш. Бу урында бу шартларда сине Гомәр бине әл-Хаттап күрми», – диде. Кызы: «Мин кешеләр янында булганда да аның боерыгын үтәдем, үзем генә булганда һәм мине беркем күрмәгәндә дә аның боерыгына каршы килмим», – дип әйтте. Гомәр разыяллаһү ганһү боларның барысын да ишетте һәм: «Әсләм! Алар сөйләшкән урынга бар да, анда ирләр юкмы икәнен кара», – дип әйтте. Әсләм Гомәр разыяллаһү ганһү янына кайтып, бу сөйләшеп торучылар —  кияүгә чыкмаган яшь кыз белән аның ирсез калган анасы икәнлеген хәбәр бирә. Гомәр разыяллаһү ганһү егет-ләрне жыеп, араларында өйләнергә теләүче булса, кәләш табарга ярдәм итәчәге турында хәбәр иткән. Га-сыйм исемле егет теләген белдергән һәм Гомәр ра-зыяллаһү ганһү аны элеге кызга өйләндергән. Ул кыз аңа бер кыз бала тапа. Ә шул кыз баладан Гомәр бине Габделгазиз туа.

 Ислам әлеге кыз күңеленә вөҗданлы булу сыйфатын салган. Ул тәкъва, гадел һәм вөжданлы. Өстәвенә әлеге сыйфатлар аның табигый халәтенә әверелә вә нинди генә хәлләрдә булмасын — кеше алдында булсын яки кеше күзеннән ерак булсын, бу сыйфатлар бер тигез дәрәжәдә күренә. Чөнки ул Аллаһының үзен күреп торуына һәм ишетүенә ышана. Бу сыйфатлар әлеге кызны «Ихсан» дәрәжәсенә күтәргәннәр. Ихсан дәрәҗәсенә лаек булган кеше Раббысына Аны күргән кебек гыйбадәт кыла. Кеше Раббысын күрмәсә дә, Ул кешене күреп тора. Шул дәрәҗәдә тәкъва булганы өчен ул Аллаһы Тәгаләдән әҗер алган: яхшы кешегә кияүгә чыккан, улларының берсе бишенче хәлиф – Гомәр бине Габделгазиз разыяллаһү ганһү булган. Мөселман хатын-кызының Ислам тәгълимәтен аңлавы чиста һәм ачык. Ул мәҗүсилек күренешләреннән азат, хөрафәтләр һәм шикләнүләр белән томаланмаган. Аның дөнъяга дөрес бәя биргән бу карашын бер нинди адашу да, ялган тәгълимат та юкка чыгара алмый. Ул караш Аллаһыга ышануга нигезләнгән: Аллаһ Тәгалә әйткән: 

«Әйт: «Барча нәрсә өстеннән патшалык кем кулында вә Ул һәрнәрсәне саклар, әмма Анардан башка саклау мөмкин булмас,әгәр белсәгез җавап бирегез». Әлбәттә,һәр нәрсәгә патшалык Аллаһ кулында диярләр. Алай булгач, ничек шайтан вәсвәсәсенә алданасыз диген!» Мөэминун, 88-89 

Әлеге чиста һәм тирән иман мөслимәнең шәхесенә көч, зирәклек һәм камиллек өсти. Шуңа күрә, ул мөслимә дөньяны кеше төрле сынауларга дучар ителә торган көрәш мәйданы кебек итеп күрә. Ул сынауларның нәтиҗәләре һичшиксез киләчәктә күренәчәк. 

«Әйт: «Аллаһ сезне терелтә, аннары үтерә. Аннары һичшиксез сезне Кыямәт көнендә җыячак. Ләкин күп кешеләр моны белмиләр». Җәсия: 26. 

«Әйә Без хикмәтсез, буш вә батыл итеп халык кылдык дип уйлаган идегезме, һәм Безгә кайтарылмабыз дип уйлаган идегезме?» Мөэминүн: 115. 

«Аның кулында ике дөньяның патшалыгы булган Аллаһ мөбарәк вә олугъ булды, ул— Аллаһ һәрнәрсәгә көче җитүчедер.  Ул үлемне һәм тереклекне халык кылды, йөкләмәләр йөкләп сезнесынамак өчен, кайсылырыгыз яхшырак гамәлле икәнлеген белмәк өчен, Ул һәрнәрсәдән өстен вә Ярлыкаучы». Мөлек: 1-2. 

Кешенең гамәлләре өчен җавап бирер көн җитәчәк. Яхшылык кылучыга яхшылык белән кайтарылачак, начарлык кылучыга начарлык белән: 

«Ул көнне һәр кеше гамәле буенча гына хисап кылыныр, сәвабын киметеп яки гөнаһын арттырып һичкемгә золым итү булмас . Дөреслектә, Аллаһ тиз хисап кылучы». Гафер: 17. 

Кешенең яхшы һәм начар гамәлләрен үлчәүче мизан бик төгәл булачак: «Берәү тузан бөртеге хәтле яхшылык кылган булса, аның әҗерен күрер. Вә берәү тузан бөртеге кадәр гөнаһ эшләсә, аның җәзасын күрер». Зәлзәлә: 7-8. 

«Кыямәт көнендә без гадел үлчәүне куярбыз, сәвабы киметелеп яки гөнаһы арттырылып, һичкемгә золым итү булмас, гәрчә яхшылыгы горчич орлыгы кадәр генә булса да аны үлчәүгә куярбыз. Хисап итеп җәза бирмәк өчен Мин җитәрмен! ». Әнбия: 47. 

Биш вакыт намаз уку.

Тәкъва, ихласлы мөслимәнең Раббысына гыйбадәт кылуда эчкерсез булуын  әйтеп тә торасы түгел. Ул , башка кешеләргә кебек үк, аңа да билгеле бер гыйбадәт кылу вазифәсе йөкләнгәнен белә. Шуңа күрә ул Ислам боерыкларын үтәргә, итәгатъсезлек күрсәтмәскә тырыша. Мөслимә билгеләнгән бер вакытта көненә биш мәртәбә намаз укый. Бу гыйбадәттән аны өй эшләре дә, ана һәм хатын булу вазифәләре дә  аера алмый. Чөнки намаз – диннең төрәкләреннән берсе. Намаз укучы диннең ныгыуна ярдәм итә. Ә укымаучы, аны онытып калдыручы динне тарката. Мөселман өчен намаз иң әһәмиятле һәм мактаулы эш. Габдуллаһ ибнее Мәсгут Аллаһының Илчесеннән: «Иң күркәм эш нинди?» – дип сораган. Пәйгамбәр галәйһиссәләм: «Үз вакытында укылган намаз», – дигән. Габдуллаһ «Ә аннары кайсысы?» – дип сораган. Пәйгамбәр галәйһиссәләм: «Ата-анага мәхәббәт», – дигән. Ул: «Аннан соң?» – дип сорагач: «Аллаһ юлында көрәш», – дигән. Намаз – бәндәнең Раббысы белән әңгәмәсе, кеше өчен рухи көч алу чыганагы, иман ныклыгы, мәрхәмәт. Ул намаз гөнаһларны, хаталарны юып төшерә. Аллаһының Илчесеннән: «Әгәр сезнең бусагагызны көнгә биш тапкыр юсаң, анда пычрак каламы?» – дип сораган. Аңа: «Юк, анда бернинди пычрак та калмыячак», – дип жавап биргәннәр. Пәйгамбәр галәйһиссәләм: «Сез көненә биш вакыт намаз укыганда да шулай ук. Аллаһ сезнең бөтен гөнаһ, хаталарыгызны гафу итә», – дип әйткән. Башка хәдистә: «Биш вакыт намаз – сезнең өегез яныннан агучы игеллекле елга ул: бөтен нәрсәне юа», – дигән. Намаз – Аллаһының бәндәсенә күрсәткән рәхмәте һәм мәрхәмәте. Кешегә көненә биш тапкыр Аллаһының рәхмәтенә сыену өчен мөмкинчелек бирелә. Мөэмин бу вакытта Раббысын мактый, Аннан ярдәм сорый, мәрхәмәт кылуын үтенә. Шуңа күрә дә намаз гөнаһ, хаталардан чистарыну чарасы булып тора. Госман ибне Гаффән: «Мин Аллаһының Илчесенең: «Тәһарәт алып намаз укыган мөселман өчен иң әһәмиятле һәм файдалы нәрсә – элек кылынган кечкенә гөнаһларның гафу ителүе», – дип әйткәнен ишеттем», – дигән. 

Мөслимәнең мәчеттә намаз уку хокукы.

Ислам хатын-кызны мәчеттә җәмәгать намазын уку бурычыннан азат иткән. Әмма шул ук вакытта, ул башка мөселманнар белән бергә мәчеткә килергә хокуклы. 

Пәйгәмбәр галайһиссәләм заманында хатын-кызлар мәчеткә килеп аның артыннан намаз укыганнар. Гайшә анабыз шулай дип сөйли: «Бервакыт Аллаһның Илчесе иртәнге намаз укыганда аның белән бергә бөркәнгеч япкан мөэминәләрнең намаз укыганнарын күргән. Намаздан соң алар үз өйләренә кайтып киткәннәр. Беркем дә аларның кем икәнләрен белә алмаган ( берсе дә аларны таный алмаган)». Аллаһының Илчесе намаз вакытында бала елаган тавыш ишетсә, намазын кыскарта торган булган. Чөнки ул баласы елаган хатынның борчылганын аңлаган. Пәйгамбәр галәйһиссәләм: «Намазга керешкәндә минем озын итеп намаз укыйсым килә. Әмма бала елаган тавыш ишеткәч мин аны кыскартам. Чөнки бу елау өчен анасының ничек кайгырганын беләм» – дигән. Аллаһның хатын-кызны башкалар белән бергә биш вакыт намазны мәчеттә укырга мәҗбүр итмәвендә зур шәфкать нигъмәте бар. Әгәр дә ул моны боерган булса, хатын-кызны  авырлыкларга дучар итәр иде.   Белгәнебезчә хәтта ир кешеләргә дә биш вакыт намазны мәчеттә үтәү авыр. Шуңа күрә алар бер өлешен мәчеттә, бер өлешен өйдә укыйлар. Ә хатын-кызның гаиләне алып баруы, ирен, балаларын кайгыртуы биш вакыт намазны мәчеттә уку мөмкенчелеген бирми. Хатын-кыз иреннән мәчеткә барырга рөхсәт сораса, иренең баш тартырга хакы юк. Аллаһның Илчесе: «Өйдә намаз уку яхшырак булса да, хатыннарыгызны мәчеткә барудан тыймагыз», – дигән. Башка хәдистә: Берәрегезнең хатыны мәчеткә барырга рөхсәт сораса, аны бу эштән тыймагыз» – дип әйткән. Ир кешеләр Пәйгәмбар Галәйһиссәләмнең боерыгына буйсынганнар. Һәм үзләренең фикерләренә каршы килсә дә хатыннарына мәчеткә барырга рөхсәт иткәннәр. Гомәр разыяллаһү ганһүнең хатыны башка мөслимәләр белән бергә иртәнге һәм кичке намазлар да катнашкан. Аннан: «Нигә син мәчеткә керәсең,  ирең моны яратып бетермәгәнен беләсең бит?» – дип сорагач, ул шулай дип җавап биргән: «Аллаһының Илчесе мондый мөнәсәбәтне тыя. Ул: «Аллаһының кәнизәкләренә Аллаһының мәчетләрен тыймагыз», дип әйткән». Пәйгамбәр галәйһиссәләмнең әлеге киңәше нәтиҗәсендә, ул үлгәч тә хатын-кызлар мәчеткә килгәннәр, намаз укыганнар, дәгъвәт кылганнар, вәгазь тыңлаганнар, мөселман җәмәгатенең тормышында актив катнашканнар. Мәчет әле дә мөэмин-мөминәләрнең туры юлны яктыртып торучы үзәк булып тора. Аның чиста киң бүлмәләрендә гыйбадәт кылына, минбәрләреннән вәгазь сөйләнә. Хатын-кыз Ислам дине тарала башлауның беренче көннәреннән үк  жәмәгать намазларында катнаша. Сакланып калган дәлилләргә караганда, хатын-кызлар җомга, ай яки кояш тотылу намазында, гает намазларында катнашканнар. Өмме Хишәм бинте Харис ибне Нөгман: «Мин Коръән Кәримне Пәйгамбар галайһиссәләмнең авызыннан ишеттем. Һәр җомга мөэминнәр алдында вәгәзь сөйләгәндә ул аны укый иде» – дип сөйләгән. Жомга намазына тиешенчә әзерләнү өчен Пәйгәмбәр гәләйһиссәләм түбәндәге киңәшне биргән: «Җомга намазына баручы ир-аталар һәм хатын-кызлар гөсел коенсыннар». Әбу Бәкр разыяллаһу ганһунең кызы Әсма кояш тулганда укыла торган намазда Пәйгәмбәр гәләйһиссәләмнең ниндидер сүзен аңламыйча кала һәм янында басып торган бер ир кешедән сорый. Әсма үзе бу хакта шулай дип искә төшерә: «Кояш тотылу  намазын укыганнан соң Пәйгәмбәр Гәләйһиссаләм кешеләргә вәгазь белән чыкты һәм  кешенең кабердә җәһәннәм уты белән газаплануы турында сөйләде. Кешеләр шаулаша башлагач, мин бу сүзләрнең ахырын аңламыйча калдым. Тавыш тынгач, янымдагы бер ир кешедән: «Аллаһ сиңа рәхимле булсын! Вәгазьнең ахырында Пәйгәмбәр гәләйһиссәләм нәрсә диде?» – дип сорадым. Ул: «Миңа Аллаһтан хәбәр килде, Дәҗҗал фетнәсе аркасында сез тиздән каберләрегездә җәһәннәм утына дучар булырсыз,» – дип җавап бирде» – дип искә төшерә. Бухари белән Мөслим икенче бер риваять тә китерәләр, Әсма: «Бу хәл Пәйгәмбәр гәләйһиссәләм вакытында булды. Мин эшләремне бетереп мәчеткә киттем. Шунда Пәйгәмбәр гәләйһиссәләмнең басып торганын күрдем һәм үзем дә шунда бастым. Ул бик озак басып торды, минем утырасым килә башлады, ләкин мин зәгыйфь бер хатынның да басып торганын күргәч: «Ул миннән көчсезрәк шуңа курә мин дә басып торырмын» – дип уйладым. Пәйгәмбәр гәләйһиссәләм озак итеп рөкугъ кылды, аннары турайды һәм тагын озак итеп басып торды. Әле генә кергән кешегә ул бөтенләй дә рөкугъ кылмаган кебек күренергә мөмкин иде. Аннары ул китте һәм кояш чыкты. Ул Аллаһка хәмде сәнәләр әйтеп кешеләргә мөрәҗәгәтъ итте», дип сөйләде. Һиҗрәт кылуда беренчеләрдән булып катнашкан  Фатыйма бинт Кайс шулай дип искә төшерә: «Кешеләрне намазга чакырдылар. Мин дә башкалар белән бергә мәчеткә киттем. Шунда Аллаһының Илчесе белән намаз укыдым. Мин ирләр сафы артында торучы хатын-кызларның беренче сафында идем» дигән. Сахих хәдисләрдән аңлашылганча, хатын-кызга һәрвакытта да мәчеткә бару рөхсәт ителә. Пәйгәмбәр гәләйһиссәләм вакытында ук инде бу мәсьәлә хәл ителә, бу гәдәти эш дип саналган. Бервакыт мәчеткә баручы хатын-кызга һөҗум иткәннәр. Әмма бу вакыйга Пәйгәмбәр галәйһиссәләмнең фикерен үзгәртми, хатын-кызның мәчеткә бару мәсьәләсендә икеләнү тудырмый. Хатын-кызның вакыт-вакыт мәчеткә намазга килүе, аның акылына, рухи халәтенә  уңай тәэсир итә, гомумән аның шәхес буларак формалашуына ярдәм итә, яхшы нәтиҗәләр бирә.

 Аллаһ Илчесе мәчеткә гыйбадәт өчен килгән хатын-кызның хәлен бик яхшы аңлаган һәм аның хәленә керә белгән. Шуңа күрә, ул бала елаган тавыш ишетсә, намазын кыскарта торган булган. Бервакыт Гомәр разыяллаһү ганһү Пәйгамбәребез галәйһиссәләмгә:«Хатын-кызлар һәм балалар йоклыйлар инде» дигән. Пәйгәмбәр гәләйһиссәләм :«Ир кешеләр генә намазга килсен» дип әйткән. Пәйгәмбәр гәләйһиссәләм шулай ук, хатын-кызларның җәмәгәтъ намазында катнашуын да жайга салган. Ул:«Ирләр өчен иң яхшысы – беренче  вә иң начары— сонгы саф, хатын-кызлар өчен иң яхшысы соңгысы, иң начары​— беренче саф» дигән.(Мөслим) 

Пәйгәмбәр гәләйһиссәләм хатын-кызларга мәчеттән ирләрдән алда чыгу мөмкинчелеген биргән. Өмме Сәләмә сөйләве буенча, Аллаһның Илчесе вакытында хатын-кызлар намаз укып бетергәч, торып китә торган булган. Ә ир кешеләр Пәйгәмбәр гәләйһиссәләм торгач кына торганнар. Вакыт үтү белән мәчеткә килүче хатын-кызларның саны да күбәйгән. Мәсьәлән, Габбасилар вакытында алар мәчетнең бөтен эчке өлешен тутырган, хәтта ирләр алар артында намаз уку заруриятендә калган. Бу имамның фәтвасы белән эшләнгән. Ибне Касыйм: «Мин Мәликтән мәчеттәге кешеләр турында сорадым: «Мәчетнең бөтен эчке өлше ирләр һәм хатыннар белән тулган вакытта, ирләр хатыннар артына басып имам белән намаз укыганнармы?» – дип сорадым. Ул«Әйе,  һәм алар өчен аерым намаз да укыттыру да кирәкмәде.» – дип җавап бирде.» 

Әмма хатын-кызларның мәчеткә намаз укырга килүе ирләрнең игътибарын җәлеп итмәскә, аларның намаздагы дикаттьләрен таратмаска тиеш. Ислам мөселманнарга хисси сафлык һәм билгеле иҗтимагый кагыйдәләрне сакларга куша.    Хатын-кызның мәчеткә керүе ирләрнең  игътибарын җәлләп итсә, фетнә чыгу куркынычын тудыра, бу очракта аңа намазын өйдә уку хәерлерәк булыр. Аллаһ Илчесе шулай ди: «Хатыннарыгызны мәчеткә барудан тыймагыз. Әмма аларның өйләре—алар өчен  хәерлерәк». Кайбер ирләр фетнә чыгудан куркып һәм шул курку белән акланып хатыннарына мәчеткә барырга рөхсәт итмәгәннәр. Шуңа курә Пәйгәмбәр гәләйһиссәләм хатыннарга мәчеткә баруны тыймау турында хөкем чыгарган. Мөжәһит Габдуллаһ ибне Гомәрдән Пәйгамбәребезнең галәйһиссәләмнең шундый хәдисен риваять итә: «Кич белән хатыннарыгызны мәчеткә барудан тыймагыз».Габдуллаһ ибне Гомәрнең малае аңа: «Без аларга рөхсәт итмибез. Әмма алар бу мәсьәләдә итәгатьсезлек күрсәтәләр » – дип әйтә. Ибнеи Гомәр аңа кычкыра һәм шулай ди: «Мин сиңа Аллаһның Илчесе рөхсәт итә дип әйтәм, ә син «рөхсәт итмибез» – дисең» – дип җавап биргән. Билал ибнее Габдуллаһ Гомәрнең әтисе, Пәйгәмбәр гәләйһиссәләмнең: «Сездән рөхсәт сорасалар хатыннарыгызны мәчеткә бару шатлыгыннан мәхрүм итмәгез» дигән сүзләрен әйткәч Билал:«Аллаһ белән ант итәбез! Без тыймыйбыз» дигән. Моңа Габдуллаһ: «Әллә тыяр идегезме! Аллаһ Илчесенең бу хакта әйткән сүзләре дә бар бит. Меңә алар: «Рөхсәт сорасалар, хатыннарыгызга мәчеткә баруны тыймагыз.

 «Аллаһының кәнизәкләрен мәчеттән тыймагыз»

« Хатыннарыгыз мәчеткә барырга рөхсәт сорасалар, рөхсәт итегез».

   Хатын-кызның намазга катнашуы рөхсәт ителгән эш. Әмма ул билгеле  шартларга  бәйле. Аларның иң әһәмиятлесе хатын-кыз хушбуй сөртенмәскә, игътибарны җәлеп итүче зиннәтле киемнәр кимәскә, бизәнгечләр кулланмаска тиеш . Зәйнәп Сәкъфия сүзләре буенча Пәйгәмбәр гәләйһиссәләм аңа:« кичке җәмәгатъ намазында катнашырга теләсәң— ислемай сөртмә» дигән.

 Моны раслаучы башка хәдисләр дә бар:« Сездән, хатын кызлардан берсе, мәчеткә җыенса, ислемай кулланмасын» 

« Ислемай сөртенгән хатын-кызга җәмәгать белән укылган ахшам намазына катнашу ярамый».

Гает намазларына катнашу.

 Исламның гыйбадәт хосусында ирләрне дә хатын-кызларны да бер үк дәрәҗәгә куюы һәм мөслимәләргә җәмәгать намазларына катнашырга мөмкинчелек бирүе вә аларны башка дини йөкләмәләр белән вазифәләндерүе, аның хатын-кызларга карата аерым ихтирам биргәнен күрсәтә.Ислам мөселимәләрне  өммәт эшләренә катнашуга кызыктырып, мәчетләрдә җыелышу, гает намазларына игътибар бирү, гомумән җәмәгатьне кайгыртуга чакыра вә аларның хәерле эшләрдә вә өммәт өчен бик мөһим булган   гает бәйрәмнәрендә актив булуларын тели.  Бохари һәм Мөслим китергән хәдисләргә караганда, Пәйгәмбәр Галәйһиссәләм бөтен халыкны бу бәйрәмнәргә катнашырга чакырган, хәтта намаз укымый торган вакыты булган хатын-кызлар да, өйдә генә утыра торган яшь кызлар да бу олугъ бәйрәмнәрдән мәхрүм калмаска тиеш дип өйрәткән. Күреме булган хатын-кызлар намаз да катнашмаганнар. Пәйгәмбәр Гәләйһиссәләмнең хатын-кызны бәйрәмгә чыгару теләге шундый көчле булган ки, ул хәтта берничә бөркәнчеге булган хатын-кызларга бөркәнчеге булганнарга   биреп торырга кушкан. Өмме Гатыя: «Аллаһ Илчесе безгә, бәләгатькә ирешкән кызларга да, өйдә генә утыручы кызларга да, башкалар белән бергә ураза һәм корбан гаетләрендә катнашырга боерды. Бу вакытта күремнәре булганнарга намаз уку урынына кермәскә кушты» дип сөйләгән. Башка риваятъ буенча ул:« Аллаһ Илчесе безгә ураза һәм корбан гаетләрендә җәмәгать намазында катнашырга боерды. Бу бәлигъ булган  һәм шул яшькә якын булган , өйдән чыгарга рөхсәте булмаган, күрем күрүче кызларга кагыла. Соңгылары намаз укудан азат иде. Мин: «Әй Аллаһының Илчесе, безнең беребезнең бөркәнчегебез юк», – дидем. Ул: «Кардәшеннән алып торсын», – дип җавап бирде», – дип сөйләгән.


Пәйгамбәр галәйһиссәләм хатын-кызларны  җәмагать тормышында актив катнашуларын ничек итеп тәэмин итәсен, аларның мәгърифәт, гыйлем дәрәҗәләрен ничек арттырасын бик яхшы белгән бу эшкә зур әһәмиять биргән. Ул хатын-кызларның җыелу урыннарына барып аларга вәгазь сөйләгән.  Гата сүзләре буенча, Пәйгамбәр галәйһиссәләм ураза гаетендә йокыдан торып  намаз укыган. Аннан соң вәгазь сөйләгән.Сөйләп бетергәч, мнбәрдән төшкән һәм хатын-кызлар янына килеп аларны вәгәзъләгән. Бу вакытта ул плащын җәеп салган Билал кулына таянган. Хатын-кызлар шул плащка садака салганнар. Ибне Җүрайҗә: «Бу фитра садакасы идеме?» дип сорады Ата: «Юк. Бу— хатын-кызларның бөлгенлеккә төшкән кешеләргә шәфкать күрсәтүләре иде», дип жавап биргән. Бохари, Мөслим.

 Әлеге хәдистән күренгәнчә, Пәйгәмбәр Гәләйһиссәләм хатын-кызларны вәгазьләгән һәм туры юлга чакырган. Хатын-кызлар ирекле садака биргәннәр. Ибнее Габбас  шулай дип искә төшерә: «Мин Пәйгәмбәр Гәләйһиссәләм Әбу Бәкр, Гомәр, Госман белән ураза гәете намазына катнаштым. Алар барысы да вәгазьгә кадәр намаз укыдылар. Аннан соң Пәйгәмбәр Гәләйһиссәләм вәгазь сөйләп төште һәм мин аңа бик якын идем. Ул ирләр сафыннан чыкты һәм Билал белән бергә хатын-кызларга якынайды вә шулай диде: «Ий Пәйгәмбәр галәйһиссәләм әгәр мөэминә хатыннар сиңа килеп Аллаһуга һичкемне, һичнәрсәне тиәдәш кылмаска... вәгъдә бирсәләр » – дигән аятьне ахырына кадәр укыды җәм сорады: «Сез моның белән килешәсезме?» – дип сорады. Бер хатын: «Әйе, я Аллаһның Илчесе,» – дип жавап бирде. Ул: «Шулай булгач, садака бирегез» – диде. Шул вакытта Билал плащын җәйде һәм: «Садака бирергә ашыгыгыз...», дип әйтте хатын-кызлар беләзек һәм балдакларын Билалның плащына сала башладылар». Бохари Мөслим. Һичшиксез, мондый вәгазь хатын-кызларга зур тәэсир ясый, алар изгелек кылуда, садака бирудә, гыйбадәт кылуда тырышлыкларын күрсәткәннәр. Пәйгамбәребез галәйһиссәләмнең бу нәсихатьләре аларга Аллаһ юлында изге гамәлләр кылуда өстәмә этәргеч булып торган.

Ирекле намазлар уку.

Туры юлдан баручы мөслимә биш вакыт намаз уку белән генә чикләнми. Ул булдыра алган кадәр һәм вакыты житкәнчә өстәмә гыйбадәтләр кыла.  Бу нәфел гыйбадәтләр аны тагын да катрак Раббысына бәйли,  тәкъвалыкны арттыра.  Бер кудси хәдистә хәбәр ителгәнчәАллаһы Тәгалә шулай ди:«Минем колым  Минем мөхәббәтемне алыр өчен нәфел гыйбадәтләр аша Миңа якынаерга ашкына. Мин аны яратсам, аның ишетә торган колагы, күрә торган күзе, тота торган кулы, йөри торган аягы булырмын. Дөреслектә ул миннән сораса, мин аңа берирмен.  Миңа сыенса, Үзем саклармын».

 Аллаһ үзенең колын яратса бәндә күктәге һәм жирдәге затларның мәхәббәтен казаначак. Аллаһ Илчесе шулай ди: «Аллаһ узенең Җәбраил фәрештәсен чакырып шулай ди: «Мин фәлән кешене яратам, син дә аны ярат». Жәбраил дә аны ярата башлый һәм күктә шулай дип аваз бирер: «Аллаһ фәлән кешене ярата сез дә барыгыз аны яратыгыз!» Аннары жирдә дә шул ук хәл була. Әгәр Аллаһ бер кешедән нәфрәт итсә, Җәбраил фәрештәне чакырып: «Мин фәлән кешене күрә алмыйм, син дә аны яратма» дип әйтә. Җәбраил фәрештә дә аны күрә алмый башлый һәм күктәге затлар каршында: «Аллаһ фәлән кешене күрә алмый сез дә аны яратмагыз»,  дип әйтә. Жирдәгеләр дә, күктәгеләр дә анардан нәфрәт итә башлый. Шуңа күрә Аллаһ Илчесе төнлә шүндый куп намаз укыкый торган булган, хәтта аяклары шешеп чыккан, моны кургәч Гәйшә анабыз: «Нигә син алай итәсең, ий Аллаһының Илчесе! Аллаһы Тәгалә синең кылган һәм кылачак гөнаһларыңны гафу итте бит» – дигәч, Пәйгәмбәр Гәләйһиссәләм: «Мин шөкер итмәүче бәндә булыйм мени?» – дип жавап биргән.

 Бервакыт Зәйнәп анабыз озакка сузылган өстәмә намаз укыган. Ул арыгач, таяну өчен ике багана арасына бау сузып җибәрә. Шул вакытта мәчеткә Пәйгәмбәр Гәләйһиссәләм кергә һәм бауны күреп: «бу нәрсә?» – дип сорый. Аңа: «Моны Зәйнәп бәйләде намаз укыганда арыса, ул аңа тотына» – дип жавап биргәннәр. Аллаһ Илчесе: «Сүтегез. Гайрәт белән намаз укырга кирәк. Хәлсезлек сиссәгез утырыгыз» дигән. 

Бәнү Әсәд кабиләсеннән булган Хәдлә бинт Тувәйт исемле хатын йокларга ятмыйча төне буе намаз укыган. Ике көннән соң Гәйшә анабыз Пәйгәмбәр Гәләйһиссәләмгә: Хәдлә бинт Тувәйт төне буе йокламаган дип әйтәләр» – дигән. Пәйгәмбәр Гәләйһиссәләм: «Төне буе йокламаган! Үзегез булдыра ала торган эшкә генә алыныгыз. Аллаһ белән ант итәм сезгә(үзегезнең гыйбадәтегез) туйдыра башлау белән Аллаһ Тәгалә дә туя» – дип әйткән. Мәгълүм булганча, Пәйгәмбәр Гәләйһиссәләм мөселман ирләрен һәм хатыннарын өстәмә гыйбадәтләр кылырга чакырган. Әмма шул ук вакытта, ул уртача булырга, чиктән чыкмаска өндәгән. Физик хәлен аркасында өстәмә гыйбадәт кыла алмыйсың икән туктарга, тәнне газапламаска кирәк. Аллаһ өчен иң яхшысы аз булса да даими булган гамәл. Гәйшә аңабыз сөйләгәнчә Пәйгәмбәр Гәләйһиссәләм: «Гамәлләрнең Аллаһ өчен иң яхшысы аз булса да даими, өзлексез кылган гамәл. Гайшә өчен дә гәмәлләрне даими кылу әһәмиятле» – дигән. Изге гәмәлләрдә өзлексезлек һәм даимилек күрсәтү таләбе Гайшә анабызга гына кагылмый. Гайшә анабыз: «Аллаһ Илчесенең караңгы бер бүлмәсе бар иде, ул төннәрен анда озак итеп намаз укый иде. Моны күреп кешеләр дә төннә озак итеп намаз укый башладылар. Шуңа күрә көндез арыганлык хис иттә башладылар. Бервакыт тынычландылар һәм төннәрен йоклый башладылар. Пәйгәмбәр Гәләйһиссәләм: «Кешеләр! Сез үзегез булдыра торган эшне генә эшләргә тиеш. Эш сезне туйдырганчыгак кадәр Аллаһны туйдырмаячак. Аллаһ өчен иң сөекле гамәл – аз булса да даими, өзлексез эшләнә торган эш» дип әйтте», дип сөйләгән. Мөхәммәт Гәләйһиссәләм өммәте шул кагыйдәдән тайпылмыйча гамәл кыла башлаган. Мөслим. 

Намазны җиренә җиткереп уку.

Зирәк һәм тәкъва мөслимә һәрвакыт намазын күркәм рәвештә үтәргә ашкына. Бу вакытта ул Коръәннең мәгънәсе турында фикер йөртә. Аллаһны мактау данлау сүзләренең мәгънәсен ачык аңлый. Моның нәтиҗәсендә аның жаны Аллаһыга итәгать белән тула, акылы һәм йөрәге туры юлдан барганын аңлап шатлана. Намаз вакытында вәсвәсә килсә, ул аны тизрәк үзеннән куарга тырыша. Аллаһ белән әңгәмәгә тирәнрәк бирелә. Ул намаздан соң ук тормыш мәшәкатьләренә кереп китә. Пәйгәмбәр Гәләйһиссәләмнең сөннәтенә ияреп, ул намаздан соң өч тапкыр: «  Аллаһым! Син котылу. Котылу Синнән , син бөеклек һәм дан иясе!» – дип әйтә. Аннары башка тәсбих – зекерләрне телгә ала. Мәсьәлән, Пәйгәмбәр Гәләйһиссәләм аларны төрле рәвештә укыган. Шуларның иң әһәмиятләре: туксан тугыз тапкыр Аллаһны тәсбих әйтү: утыз өч тапкыр «Сөбхәнәллаһ», утыз өч тапкыр «Әлхәмдүлилләһ», утыз өч тапкыр « Аллаһу Әкбәр» һ.б. Шулардан соң мөслимә калебенең чистарганын сизә. Ул тормыш авырлыкларына, гаилә һәм балалар мәшәкатьләренә каршы тора ала һәм Раббысының хакларын саклаган хәлдә яшәвен дәвам итә. Мондый хатын-кыз кайгы килгәндә тар күңелле, бәхет килгәндә итәгатьсез булмый. Гадел итәгатьле булган тәкъва мөселманнарга нәкъ шул сыйфатлар хас: «Дөреслектә кеше сабырсыз итеп яратылган. Кайгы килсә ул борчыла, шатлык килсә саранлана. Әмма намаз укучылар шундый түгел. Алар намазларын даими рәвештә укыйлар, алар садака сораучыларга һәм мохтожларга Аллаһ биргән малларын булеп бирәләр». Мәгариҗ 19–25нче аятьләр. 

Зәкәт туләү.

Мөселлман хатын-кызы тиешле рәвештә зәкәт түли. Ягъни кереме билгеләгән күләмнән артып китсә ярлылар файдасына малның бер өлешен чыгара. Мәгълүм булганча, зәкят – Исламның биш терәгенең берсе. Башка гыйбадәтләрдәге кебек үк зәкәт туләгәндә дә илтифатсызлык, итәгатьсезлек күрсәтергә ярамый. Зәкят түләүне кичектерү, ягъни аннан баш тартуны Аллаһ мөртәлек (диннән чыгу), Исламны инкарь иту дип саный. Ул зәкят түләүдән качучының каны берни тормый дип игълан итә . Зәкят шәригать билгеләгән микъдардә түләнергә тиеш. Әбу Бәкр разыяллаһү ганһүнең зәкят түләүдән баш тартучыларга: «Үзен намаз уку һәм зәкят түләү бурычыннан өстен куйган кешеләр белән аяусыз көрәшәчәкмен» – дигән сузләрен әле дә искә алалар. Әлеге сүзләр, бу диннең бөеклеген аның дөнья һәм ахирәт тормышы белән тыгыз бәйле икәнен күрсәтә. Коръән аятләрендә дә намаз уку белән зәкят түләү хосусиятләре бик тыгыз бәйләнештә карала: «...Алар намаз укый һәм зәкят бирә» Маидә, 55нче аять. «Намаз укыгыз зәкят түләү һәм гыйбадәт кылучылар белән гыйбадәт кылыгыз» Бакара, 43нче аять. «Изгелек кылучы, намаз укучы, зәкят түләүче мөэминнәргә – Раббыларыннан әҗер булачак» Бакара, 277нче аять. 

Зирәк һәм тәкъва мөслимәгә сер түгел: исламда хатын-кыз үз мөлкен үз ихтыяры белән идарә итә ала, ул гаиләне тәэмин итү вазифәсеннән азат ителгән, бу вазифә ирләр өстенә йөкләнгән вә  ярлыларның хакы булган— зәкят мөлкәтле мөслимәләргә дә фарыз ителгән. Шуңа курә ул зәкят түләүне кичектерми. Әгәр  кичектерә икән, бу хәл аның шәригатьне аңлап җиткермәвен, шәхес буларак камилектән ерак булуын күрсәтә. Яки тыштан диндар булып күренгән, хаҗ кылган, ураза тоткан  хатын, чынлыкта исә үзен  акча жыюга багышлаган вә зәкят түләүне әһәмиятсез дип санаган бер буш куык кынадыр. Мондый хатын кайчакта юмартланып китеп, садака да бирергә мөмкин, әмма бу ул ия булган малның әһәмиятсез өлеше генә. Без искә алган әлеге ике әлеге ике төр хатынның исламга һәм мөслимәләргә бер нинди катнашуы юк. Рамазанда ураза тота һәм төнләрен намаз уку белән үткәрә.

 Тәкъва мөселмә рамазан аенда ураза тота. Ул, сабырлык һәм эчкерсезлек белән ураза тоткан кешенең элекеге гөнаһлары гафу ителгәнен белә. Ул үзенең бөтен әгъзаларын, шул исәптән телен һәм кулләрын контрольда тота. Мәгълүм булганча, бу айда талашу бәхәсләшу аеруча тыела. Мөслимә талашу-ыршышу фетнәсеннән кача алмаган очракта да , Пәйгәмбәр Гәләһиссәләм кушканча хәрәкәт итәчәк.«Ураза вакытында хатын-кызларга килешмәгән сүзләрне әйтмәгез  һәм талашмагыз. Берәрегезне ачулансалар яки һөҗүмгә дучар калсагыз: «Мин ураза тотам», дип әйтергә кирәк» – дигән. Икенче бер хәдисендә: «Ялган сүздән һәм  начар эштән тыелмыйча ураза тотуыгыз, Аллаһ сезнең ач һәм сусыз торуыгызга мохтаҗ түгел ич » дип әйткән. Мөслимә рамазан аен башка айлар кебек уздырмый. Гадәттә, ул бу айда  күбрәк гыйбадәт кылырга,  әжерле   эшләр, иманны арттыра торган гамәлләр эшләргә ашыга. Аллаһы Тәгаләнең үз бәндәләренә бирә торган әҗер-сәвапларның, нигъмәтләрнең күплеген, киңлеген күз алдына да китереп булмый. Пәйгәмбәр Гәләйһиссәләм «Әдәм баласының һәр эше уннан алып жиде йөзгә кадәр арта. Аллаһ Тәгалә әйткән: «ураза Минем өчен тотыла. Әҗерен дә Үзем бирермен. Кеше шәһвәтен тыя һәм ашау – эчүеннән Минем өчен тыелып тора. Ураза тотучының ике шатлыгы бар берсе – ифтар кылганда, икенчесе – Раббысы белән очрашканда. Аллаһ өчен ураза тотучының авызыннан килгән ис мускус исеннән дә тәмлерәк» дигән. 

Шуңа күрә намуслы һәм акыллы мөслимә рамазанда барысына да – өй эшләренә дә, Аллаһка гыйбадәт кылуга да, изге эшләр эшләргә дә өлгерергә тиеш. Өй эшләре аны вакытында намаз укудан, Коръән укудан һәм ирекле гыйбадәтләр кылудан аера алмый. Ул, рамазанда Аллаһыга ышанып Анын өчен ураза тоткан кешенең элеккеге гөнаһлары кичереләчәген бик яхшы белә. Аллаһның Илчесе рамазанда изге гәмәлләрен тагын да артырырга тырышкан. Гайшә анабыз:« Аллаһның Илчесе сонгы ун көнендә тагын да күбрәк тырышлык күрсәтә иде» – дигән. Ул шулай ук: «Рамазаның ахыргы ункөнлеген намаз укып йокламыйча уткәрә иде  гаиләсен дә уята иде», дип искә төшерә. Мөхәммәт Гәләйһиссәләм кадер кичәсен сакларга кушкан һәм моның әһәмиятле булуы турында искәртә: «Рамазанның соңгы ункөн легендә кадер кичәсен саклагыз». «Кадер кичәсен Аллаһыга ышанып аңа дога кылып уткәргән кешенең, элеккеге гөнаһлары гафу ителәчәк». Мөселман хатын-кызы гаиләсенең тормышын үзе көйләгәнгә күрә, рамазанда алар да гыйбадәт кылсын өчен гаиләсенең көн тәртибен дөресли: төнге намазларга, сәхәргә уята. Аллаһның Илчесе« «Сәхәр ашагыз, чөнки анарда бәрәкәт бар» – дигән. Сәхәр тәнне ныгыта, көчне арттыра, көне буе ураза тотканда бу бик кирәкле нәрсә. Пәйгәмбәр галәйһиссәләм үзе дә сәхәргә торган һәм сәхәбәләрен дә моңа өндәгән. Зәйд ибнее Сәбит разыяллаһү ганһү сөйли: «Без Аллаһның Илчесе белән сәхәр ашаганнан соң аның белән бергә иртәнге намаз кылдык. Анардан: «Алар арасында күпме вакыт утте?» – дип сораганнар. Ул: «Илле аят укырлык», – дип жавап биргән.

 Һичшиксез, рамазанда гаиләсенә кылган изгелеге өчен мөслимә Аллаһ тарафыннан буләкләнәчәк: «Иман китереп вә изге гамәлләр кылып изгелекне күркәмрәк итеп кылырга тырышучыларның,Без әлбәттә, әҗерләрен җуймыйбыз»  Кәһәф 30.

Нәфел уразаларны тота

Тәкъва мөслимә рамазан уразасыннан башка да хәленнән килгәнчә нәфел уразалар тотарга тырыша: Гәрәфә көнендә ( зөлхижжәнең тугызынчы көне, бу көнне хажиләр Гәрәфәт тавында туктала), Гашурә көнендә (мөхәррәмнең унысында) һәм мөхәррәмнең тугызынчы көнендә ураза тота. Әлеге һәм башка көннәрдә ураза тоту изге гәмәл булып санала бу уразалар сәбәбе белән хата – кимчелекләр гафу ителә. Әбу Кутәдә шулай дип риваять итә: «Аллаһның Илчесенән Гарәфә көнендә ураза тоту турында сорадылар. Ул «Ел буе кылынган гөнаһлар гафу ителә» – дип жавап бирде ».

Ибне Габбастан риваять ителә:« Аллаһ Илчесе шулай диде:« Рамазан аенда һәм аннан соң шәввәлдә алты көн ураза тотучы бер гасыр ураза тоткан кебек санала». 

Һәр айны өч көн ураза тоту да бик мөстәһәб эш дип санала. Әбү Хурайра разыяллаһү ганһү сөйләгән: «Минем иң якын дустым галәйһиссәләм миңа өч әйберне нәсыйхәть итеп калдырды: һәр айны өч көн ураза тоту,  кояш чыкканнан соң иртән ике рәкәгатьле намаз уку,  витр намазын укымыйча йокларга ятмаска ».

 Аллаһның Илчесе «Һәр айда өч көн ураза тоту, гөмер буе ураза тотуга тиң» – дип әйткән. Кайбер хәдисләрдә бу көннәр төгәл билгеләнгән—һиҗри айларның 13,14,15нче көннәре . Аларны «Ак көннәр» дип атыйлар. Ә башка хәдисләрдә Пәйгамбәребез галәйһиссәләмнең һәр айны өч көн ураза тотканы турында  гына әйтелә, билгеле көннәре әйтелми.

Хаж кыла

 Тәкъва мөслимә исламның хаҗ кылу вазифәсен фарыз кылганын онытмаска тиеш вә мөмкинчелеге булганда Мәккәгә барып бу бурычны үз өстеннән төшерергә тырышырга тиеш. Ул хаҗ кылуга караган барлык хөкемнәрне дә яхшы, тирән итеп алдан ук өйрәнеп куя. Бу бик тә әһәмиятле, чөнки ул хаҗга ниятләгән очракта да хаҗы, дөрес булсын өчен, аны төгәл итеп үтәр өчен, ул аның бөтен нечкәлекләрен белергә тиеш була.

 Гайшә анабыз шулай дип искә төшерә: «Мин: «Ий Аллаһның илчесе безгә сезнең белән жиһатта катнашырга ярыймы?» – дип сорадым. Ул: «Иң яхшы жиһат – дөрес итеп үтәлгән хаҗ» – дип жавап бирде.» Гайшә шуннан соң шулай дигән:« Аллаһ Илчесенең әлеге сузләрен ишеткәннән соң, мин хаҗ кылу өчен бер мөмкинчелкне дә ычкындырмыйм» дигән.

 Хаж кылу белән бер рәттән мөмкинчелеге булса мөслимәгә гөмрә кылу да боерылган. Рамазанда кылынган гөмрә хаҗы  бигрәк тә хәерле эш дип санала. Ибне Габбас сөйләгән: «Аллаһның Илчесе Мәккәдән кайткач Өмме Сәннәннән шулай дип сораган: «Сиңа хаж кылырга нәрсә комачаулады?»  Өмме Сәннән: «Фәлән кеше, (ягъни ире). Аның ике дөясе бар. Берсендә ул хаҗ кылырга китте, ә икенчесен без кырны сугару өчен кулланабыз» – дип җавап бирде. Пәйгәмбәр Гәләйһиссәләм «Рамазан җиткәч кече хаҗ кыл» – диде». 

Хатын-кыз үзенең шәригатьтә,билгеле хөкемнәрдән башка, ирләр белән бер үк дәрәҗдә җаваплы булуын онытмый, ирләргә йөкләнгән гыйбадәт вазифәсе аңа да йөкләнелгән. Аллаһ Тәгалә бу хакта шулай ди: «Мөселманнар вә мөслимәләр, мөэминнәр вә мөэминәләр, Аллаһка итәгать итүче ирләр һәм хатыннар,  гадел яшәп динне дөрес тотар өчен бөтен авырлыкларга сабыр итүче ирләр һәм хатыннар, Аллаһтан каты курку белән курккан, Аның ризалыгы өчен ураза тоткан, зәкят-садакаларын биргән, зинадан качкан ирләр һәм хатыннар, күп зекер итүче ирләр һәм хатыннар өчен Аллаһы Тәгалә мәгъфирәтен вә олугъ әҗерләрен әзерләп куйды» Әхзаб 35нче аять. 

« Изге гамәлләр кылган хак мөэминнәр кирәк— ир булсыннар, кирәк— хатын булсыннар, аларга дөнья вә ахирәттә хуш тереклек бирербез, вә аларга кылган гамәлләреннән күркәмрәк әҗерен бирербез.» Нәхл 97нче аять.

 «Раббылары аларга: «Аллаһ мөэминнәрнең сорауларын кабул итте, сезләрдән гамәл кылучының гамәлен Мин, әлбәттә, юкка чыгармыйм, ул гамәл кылучы кирәк— ир, кирәк— хатын булсын, гамәлдә барыгыз да бертигез...» Әль Гыймран 195нче аять.

 Көръән Кәримдә һәм сөннаттә: «Әй кешеләр» дип мөрәжәгать ителсә бу ир кешеләргә дә хатын-кызларга да карый. Өмме Сәләмә анабыз сөйләгән:« Мин кешеләрнең хауз( Бассейн) турында сөйләгәнен ишеткәнем булса да, моны Пәйгәмбәр гәләйһиссәләмнең үзеннән ишеткәнем булмады. Бервакыт хезмәтче кыз минем чәчләремне тараганда Аллаһ Илчесенең:« Әй кешеләр!» – дип әйткәннен ишеттем. Хезмәтчегә: «Минем яннан китеп тор әле» – дидем. Ул: «Хатын-кызларны түгел, ир кешеләрне чакыра» – диде, мин: «Кешеләр» – дигән суз миңа да карый» – дип җавап бирдем. Аллаһның Илчесе «Мин сезнең өчен бассейн янына алдан килеп, сезгә аны әзерләп торучы кебек. Сезнең килмәүчегез адашкан дөя кебек миннән читләшә» – диде». 

Хәрамнан тыелуда һәм хәләлне эшләүдә хатын-кызлар да ирләр дә бертегез. Шуңа күрә тормышта кылган эшләре өчен җавап бирәсен уйлап, ул Аллаһ боерганны үти, тыйганнан тыела. Ул беркайчан да Аллаһ билгеләгән чиктән үтми, жинаять кылмый, хәрам эштән саклана. Хувәйлә бинт Сәгләбә: «Аллаһ белән ант иткән «Мүҗәдәлә» сүрәсенең башын Аллаһ минем турында һәм Әүс ибнее Сәмет турында индерде» – дип әйтә. Һәм үзе белән ире арасында булган вакыйганы сөйли. Аның ире, Әүс бине Сәмит,о лы яштәге, начар холыклы кеше була. Бервакыт алар талашкач ул  аңа ачуланып: «Син миңа әниемнең аркасы кебек» – дип әйткән. Шуннан соң ул чыгып киткән һәм берничә сәгатьтән кайтып кергән.Ул хатыны белән якынлык кыласы килгәч, хатыны аңа:«  Хувәйләнең тәкъдирен Кулында Тотучы белән ант итәм, мин синеке булмаячакмын! безнең мәсьәләбезне Аллаһ һәм Аның Илчесе хәл итсеннәр!» – дип әйкән. Ире аңа ташлана ләкин Хувәйлә өенән өс киемсез чыгып чапкан. Күршесенә кереп аннан өс киеме алган да Аллаһ Илчесе янына киткән. Аның каршысына утырып иренең нинде начарлык кылганын сөйләгән. Аллаһ Илчесе:«Ий Хувәйлә бу яшеңдә ирең мәсәләсендә Аллаһтан курык» – дигән. Хувәйлә: «Минем борчылуым, кайгыруым басылмас, Аллаһ бу турыда Коръәндә хәбәр бирсә иде» – дип әйткән. Аллаһ Илчесе уйга кала, аңа хас булган бер халәткә керә. Ул нәрсә беләндер чорнап алынган кебек була, үзендә йомыла, кинәт кенә үзенә килә, аның йүрәгеннән авыр йөк төшкән кебек була, аның янына килә һәм: « Ий Хувәйлә! Аллаһ Коръәндә сезнең хакта хәбәр бирде» – дигән. Аннары түбәндәге аятне укыган:«Тәхкыйк Аллаһ ишетте, ий Мөхәммәд галәйһиссәләм, синең белән ире хакында кайта-кайта бәхәсләшүче хатынның сүзен, дәхи ул хатын үзенә килгән авырлыктан Аллаһуга шикаять итәдер, тәхкыйк Аллаһ Ишетүче вә Күрүчедер» Муҗәдәлә 1нче аять. Ул дүртенче аятъкә кадәр укыган һәм Хувәйләгә: «Иреңә  бер колны азат итәргә боер», дигән. Хатын: «Ий Аллаһның Илчесе аның колы юк» – дигән. Ул: «Ике ай рәттән ураза тотсын» – дип әйткән. Хувәйлә: «Ул олы яштә бит» – дигән. Пәйгәмбәр гәләйһиссәләм Алайса алтмыш ярлыны хөрмә белән тукландырсын» – дип әйткән хатын: «Әй Аллаһның Илчесе аның хөрмәсе юк», дигән. Пәйгәмбәр гәләйһиссәләм: «Мин аңе фәрак( 1000 литрга тигез үлчәү герәмлеге) хөрмә бирәм» – дип әйткән. Хувәйлә:« Ий Аллаһ Илчесе мин дә аңа ярдәм итү өчен аңа хөрмә бирәм дигән. Пәйгәммбәр гәләйһиссәләм:« Бик яхшы карар. Аңа садака бир, аннары үзеңне иреңә йомшак булырга бурычлы дип сана», – дип җавап биргән», – дип әйткән. Хувәйлә шулай эшләгән дә.»

 Хувәйлә бинт Сәгләбә җаһилият вакытында аерылуны белдерә торган булган сүзне әйткән ире белән бер сәгать тә бергә булырга теләмәгән. Шунда ук Аллаһның Илчесе янына килеп  Аллаһының хөкемен сораган. Туры килерлек киеме булмаганга күрә күршесеннән кием алып торган.

 Әлеге хатынның кешеләр арасында абруе зур булуга бер дә аптырарга кирәкми. Алар барысы да аны хөрмәт иткәннәр. Бервакыт мөэминнәрнең әмире, Гомәр һәм Җәруди әл Габди мәчеттән чыкканда Хувәйләне очратканнар. Хувәйлә: «Ий Гомәр  Укказ базарында синең исемең «Кечкенә Гомәр», сине анда шулай дип атыйлар. Син таягың белән сарык көтәсең. Өммәт белән идарә иткәндә Аллаһтан курык...» – дигән. Җәруд аңа:« Хатын! Син мөэминнәрнең әмире белән сөйләшкәндә артыклык җибәрәсең!» – дип әйткән. Гомәр аны туктатып: «Сөйләсен. Аллаһ җиде кат күк аша сүзен ишетеп торган Хувәйлә бит бу. Аллаһ белән ант итәм. Гомәргә аны бигрәк тә тыңларга кирәк» дигән.

 Ибне Кәсирнең шәрхләрендә китерелгәнчә, бер ир кеше Гомәрнең бу хатын илтифат белән тыңлап торганын күреп: «Шушы карчык аркасында син кораеш халкын тоткарлап тордыңмы?» – дигән. Гомәр разыяллаһү ганһү: «Әкрен, син аның кем икәнен биләсеңме?» – дип сораган. Тегесе: «Юк» – дигән. Гомәр: «Аллаһ жиде кат күк аркылы аның зарланганын ишеткән. Бу – Хувәйлә бинт Сәгләбә. Аллаһ белән ант итәм ул кичкә кадәр минем янымнан китмәсә, мин да китмим. Ул үз кайгысын хәл иткәнче монда булам. Намазга гына китәргә сәбәп булырга мөмкин. Намаздан соң мин тагын аның мәсәьләсен хәл итәргә киләм» – дип аңлаткан.

 Туры юлдан баручы мөслимә беркайчанда Аллаһының түбәндәге сузләрен исеннән чыгармый: «Берәр мәсьәлә Аллаһ һәм аның Илчесе тарафыннан хәл ителеп куелса мөэмин ирнең һәм мөэминә хатынның бу мәсьәләдә сайлау иреге юк. Аллаһка һәм Аның Илчесенә каршы торучы кеше ачык адашуга кергән» Әхзаб 36нчы аять.

 Аллаһыга һәм аның Илчесенә итәгать итү – уен-көлкедән,  кеше теләкләреннән, тормыш ләззәтләреннән өстен. Зәйнәп бинт Жәһш – Аллаһыга һәм аның Илчесенә буйсынуның изге үрнәге. Аңа өйләнгәнче Аллаһның Илчесе,түбәндәге шәригать хөкемнәрен җиренә җиткереп нияте белән, үзенең сәхабәсе һәм уллыкка алынган Зәйд ибне Хәристән рөхсәт сораган: 

Беренчесе. Габдешәмс кабиләсенең затлы нәселеннән булган кызны иреккә жибәрелгән колга кияүгә биреп, өйләнешү мөсьәләсендә барлык кешенең дә тигез икәнен күрсәтү. Иреккә җибәрелгән коллар, ул вакытта, иң түбән дәрәҗәдә булганнар. Аллаһының Илчесе әлеге өйләнешү фактын кешеләргә ачыктан-ачык белдертеп кенә әлеге сыйнфый тигезсезлекне бетерә алган. Кешенең күркәмлеген кайсы сыйныфтан булуы түгел, ә тәкъвалык яхшылык дәрәҗәсе билгели. 

Икенчесе. Җаһилият заманында киң таралган уллыкка алу гәдәтен гадиләштерү. Бу Пәйгәмбәрнең уллыка алган Зәеднең хатыны Зәйнәпкә өйләнүе аркылы тормышка ашырыла. Шуның белән уллыка алган баланың үз улың белән тигез түгел икәнлеген күрсәткән. Аның элекке хатынына өйләнү – Аллаһның боерыгын үтәү.

 Аллаһның Илчесе Зәйнәпне Зәйд ибне Хариска кәләш итеп сайлагач Зәйнәп әлеге никахны үзе өчен хурлык итеп санаган. Ул:« Ий Аллаһның илчесе, мин аның өчен яратылмаган. Мин Габдешшәмсснең мөхтәрәм нәселеннән һәм беркайчан да аңа кияүгә чыкмаячакмын» – дигән. Аллаһның Илчесе аңа тыныч итеп: « Ә син аның өчен бул» – дип әйткән. Алар сөйләшеп утырганда Аллаһ тубәндәге аятъне индергән: «Берәр мәсьәлә Аллаһ һәм Аның Илчесе тарафыннан хәл итеп куелса, мөэмин ирнең һәм мөэминә хатынның бу мәсьәләдә сайлау иреге юк. Аллаһыга һәм аның Илчесенә каршы торучы кеше ачык адашуга кергән» Ахзаб 36нчы аять.

 Зәйнәп Аллаһның бу хөкеменә риза була һәм:« Мин Аллаһка һәм Аның рәсүленә баш күтәрүче булыйммы.Мине Зәйд белән никахланган дип санагыз.» – дигән.

 Әмма Зәйнәп белән Зәйд бергә яшәгәндә төрле каршылыклар килеп чыккан һәм алар аерылышырга була. Гыйддә вакыты үткәч Аллаһ Тәгалә түбәндәге аятьләрне индергән:« Аллаһ мәрхәмәт кылган Зәйдкә син: «Үзенең хатыныңны үз яныңда тот һәм Аллаһыдан курык» – дип әйткәндә, син күңелеңдә Аллаһ яшермәгән нәрсәне яшердең. Син кешеләрдән курыктың. Әмма авыр булса да Аллаһыдан күбрәк куркырга кирәк. Аллаһ Үзе теләгәнне эшләп аның белән аерылгач без аны сиңа кияүгә бирдек. Моның белән уллыкка алынган кешенең аерылган хатынына өйләнергә яраганын күрсәттек. Аллаһының боерыгы һичшиксез үтәләчәк». Әхзаб 37. 

     Әлеге аять иңгәч Аллаһның Илчесе елмайган һәм: «Зәйнәпкә  шатлыклы хәбәрне кем илтә: «Күктә Аллаһ мине аңа өйләндерде» – дип әйкән. Аллаһы Тәгалә Зәйнәпне Аның әмеренә буйсынган өчен Пәйгәмбәренә кияүгә биреп олылый, бу—аның итәгатенә   Аллаһның бүләге була.

Чит ирләр белән ялгыз калмый

 Аллаһыга һәм Аның Илчесенә буйсыну аларның боерыкларын үтәү һәм тыйганнарыннан тыелу димәк. Мөслимә өчен Аллаһыга һәм Пәйгәмбәр гәләйһиссәләмгә буйсыну чит ир кеше белән ялгыз калмау дигән сүз дә әле. Бу – тыелган эш, мөселман галимнәре шундый фикердә торалар. Алар Пәйгәмбәр гәләйһиссәләмнең бу хәдисен дәлил итеп китерәләр: «Чит кешегә хатын-кыз белән, яннарында мәхрәм булганда гына калырга ярый. Хатын-кыз мәхрәме белән генә юлга чыга ала». Әлеге сүзләрне ишиткәч бер ир кеше баскан да: «Ий Аллаһының Илчесе! Минем хатыным хаҗ кылырга барган иде аңа һөҗүм иткәннәр» – дигән. Пәйгәмбәр «Син хатының белән хаҗ кылырга бар», дигән. 

Ачыклык кертер өчен түбәндә еш очрыячак килә сүзләрнең мәгънәләрен аңлатып үтәбез.

 Мәхрәм – әлеге хатынга никахлашуы катгый рәвештә тыелган ир туганы, ягъни атасы, абыйсы, атасы ягыннан абый-энеләре, анасы ягыннан агалары һ.б. Чит кеше – туган булса да әлеге хатын-кызга өйләнү рөхсәт ителгән ир ат. Бу аерүча ирнең абыйсы кебек кешегә карый. Мондый кешеләр белән ялгыз калу рөхсәт ителми, чөнки Пәйгәмбәр гәләйһиссәләм: «Сезгә өйләнүшү рөхсәт ителә» – дигән, бер кеше:« Хәмв булса?» – дип сораган. Пәйгәмбәр гәләйһиссәләм «Бу – һәләкәть» – дигән.

 Хәмв—ирнең абыйсы яки туганы ул. Ирнең абыйсына кәрдәшенең өенә керу җиңел булганга күрә Пәйгәмбәр гәләйһиссәләм аны «һәләкәт» дип тасвирлаган. Тәкъва мөслимә беркайчанда хәзерге замандагы хатынкызларның күбесе кебек шәригатъ хөкөмнәрен бозмаячак.

Хиҗап кия.

 Мөслимә дини һәм әхлакый канунны үтәү – урамга чыкканда йөзен хиҗап, бөркәнгеч астына яшерү кирәк дип санай. Ул чит кешеләр белән очрашканда хушбуй сөртми, матурлыгын аларга күрсәтми. Аллаһы Тәгалә әйтә: «Мөэминә хатыннарга күзләрен түбән төшерсеннәр, гыйффәтлекләрен сакласыннар, күренә торган зиннәтләреннән кала, башка зиннәтләрен күрсәтмәсеннәр, күкрәкләрен капласыннар, дип әйт. Зиннәтләрен ирләренә әтиләренә, ирләренең әтиләренә улларына, ирләренең улларына абыйларына, абыйларының улларына, апаларының улларына, мөслимә дус хатынарына, кәнизәкләренә хатын-кызларга шәһвәт хис итмәүче ялчы ирләргә яки балаларга күрсәтергә мөмкин. Яшерен зиннәтләрен күрсәтү өчен аяклары белән идәнгә бәрмәсеннәр. Ий мөэминнәр! Аллаһыга тәүбә итегез, бу дөняда һәм ахирәт тормышында бәхетле булырсыз» Нур 31нче аять.

 Шулай итеп, мөслимә җәмгыятебездә бик күп булган ярымшәрә хатын-кызлар хисабына керми. Моннан тыш ул Пәйгәмбәр гәләйһиссәләм безгә тасвирлап калдырган җәһәннәм күренешләрен исеннән чыгармый. Пәйгәмбәр гәләйһиссәләм:« Мин күрмәгән ике төр җәһәннәм әһеле бар. Беренчесе— сыер койрыгы кебек камчылары булучылар. Алар шул камчы белән кешеләрне кыйныйлар. Икенче төре— ярым ялангач, үзләренә игътибарны җәлеп итәргә теләүче хатын-кызлар. Аларның башлары ясалма зиннәтләндерелгән дөя бөкересен искә төшерә. Алар икесе дә җәннәткә кермәячәк һәм алар бәхет-уңыштан мәхрүм» – дигән.

 Гайшә анабыз: «Аллаһ һиҗрәттә катнашкан хатыннарга шәфкәтьле булды, чөнки Ул: «...Күкрәкләрен капласыннар» – дигән аятьне индергән изарларының бер өлешен кисеп йөзләрен капласалар иде» – диеп әйткән.

 Сафия бинте Шәйбә: «Без Гайшә янында булганда корәеш хатыннарының өстенлекләре турында сөйләштек, Гайшә: «Әйе корәеш хатыннарының күркәмлекләре һәм тырышлары бар. Әмма мин Әнсар хатыннарынан да  күркәмрәк Аллаһ Китабын  аңлаучы, аны хөкемнәрен шунда ук кабул итүче хатыннарны күрмәдем». – диде. «Нур» сүрәсендәге «...Күкрәкләрен капласыннар...» – дигән аять иңгәч, ир кешеләр моны хатыннарына тапшырырга тырышканнар. Бер ир бу аятьне хатынына, кызына, анасына һәм башка кардәшләренә укыган. Бары бер хатын гына үзенең күчмә халыклар рәсеме төшерелгән мирт киеме ( кыска җиңле мантия сыман,йоннан тукылган өс  кием) янына килгән дә, шуны кигән. Моның белән Аллаһ җибәргән дингә бирелгәнлеген белдергән.

 Аллаһ мөһаҗир һәм әнсар  хатыннарына аерым шәфкәтен күрсәткән. Бу аларның иманнарын, Аңа итәгать итүләрен, хакыйкатькә омтылышларын артырган. Аллаһыга һәм Аның Илчесенә ышанган һәр мөэминә болардан үрнәк алырга тырыша. Ул үзенә хиҗап киюне кирәк саный, тирә яктагы ялангачлык, үзеңне башкаларга күрсәтү модасына игътибар итми. Бүгенге көндә хиҗап киюче кызларның куркәмлеге әнсар һәм мөһаҗерләрнекеннән ким түгел. Бер журналист Димәшкъ Университетында булганда бер студент кыздан шундый эсседә ничек хиҗап белән йөри алуы турында сораган. Студент: «Җәһәннәм уты кайнаррак» – дип җавап биргән.

 Шундый саф зирәк мөслимәләр сәбәпле мөселман гаиләсе Аллаһы Тәгәләгә эшанып яши,  яхшылык рухында тәрбияләнә.

 Хатын кызның хиҗап киюе Ислам шәригате керткән яңалык түгел. Насара рухани хатын-кызларын карасак аларның киемнәре хеҗапка бик якын булуын күрәбез. Хатын-кызга үз зиннәтләрен күрсәтеп, ярым шәрә йөрү тиешле дип әйтү— бөтен илаһи кануннарга: Ибраһим, Муса, Гайшә һәм Мөхәммәт пәйгәмбәрләр диненә каршы килә. Аллаһы Тәгалә шулай ди: «Кешеләр бер өммәт булганнар. Ә аннары үз ара айрыла башлаганнар. Залимнәрне гәзап кылуда кичектерү белән Раббыңның вәгъдәсе булмаса иде, Коръән хөкемнәрендә ихтилаф кылышкан кешеләрне Аллаһ һәлак итәр иде» Юныс 19нчы аять.

« Ий рәсүлләр, Без биргән ризыкларның хәләл. Пакъ булганынашагыз вә изге гамәлләр кылыгыз, Мин, әлбәттә, сезнең кылган гамәлләрегезне беләмен. Бу өммәт—бердәм өммәт. Мин сезнең Раббыгызмын, Миннән куркыгыз.» Мөэминун 51–52нче аятьләр.

 «Гыйффәтле булган Мәрямгә без рухыбызны өрдек. Ул һәм аның улы Безнең кодрәтебезнең ачык дәлиле булды. Дөреслектә бу өммәт бердәм өммәт һәм мин сезнең Раббыгыз, шуңа күрә миңа гыйбәдәт кылыгыз». Әнбия 91–92нче аятьләр.

 Кешелек җәмгыятенең хатын-кызны чишендерергә омтылыуы аның Аллаһ билгеләгән хак юлдан тайпылганы турында сөйли. Бу мөселман илләренә генә түгел бөтен илләргә дә карый. Көн батышта мондый тайпылышка битараф карыйлар, бу мәсьәлә аларда бернинди борчылу уятмый. Моннан тыш көнбатыш кешеләре көн саен чишенүнең яңа төрләрен уйлап табалар, фетнә һәм гөнаһ, бозыклык һәм әхлаксызлыкны артыралар. Алар үзгәртелү кертелгән язуларында бернинди тыеп торучы көч  тапмыйлар. Ә динне үтәүче мөселманнар берничек тә моның белән килешә алмыйлар. Коръән һәм сөннәт һәрвакытта да кешеләргә моның фетнәгә һәм ахирәттә газапка илтүе турында искә төшереп тора. Аллаһы Тәгалә әйткән: «Аллаһының әмеренә каршы килү челәр Аның бу дөняда бәлага һәм ахирәттә газаплы җәзәга тартуыннан сакласыннар» Нур 63нче аять. 

Ирләр белән аралашудан саклану.

 Туры юлдан баручы мөслимә булдыра алган кадәр ирләр белән аралашудан саклана. Үзенә урнәк итеп ул Пәйгәмбәрнең кызы Фатыйманы һәм аның хатыннарын ала. Ике җенес вәкиленең ирекле рәвештә аралашуының нинди нәтиҗәләргә китерүе акыллы мөслимә өчен сер түгел. Хәтта Көнбатыштада хәзер моның нәрсә икәнлеген сизделәр. Шуңа күрә анда бергә укуны туктатып, егетләр белән кызларны аерым укыта башлаганнар. Сириянең Мәгариф министырлыгы педагогика профессоры Әхмәд Мәзһәр әл-Әъзамне Белъгиегә командировкага җибәргәч, ул берничә мәктәптә булган. Кызлар өчен башлангыч мәктәпнең мөдиреннән: «Укытуның бу дәверендә кызлар белән малайлар нигә бергә укыйлар!» – дип сорагач мөдир: «Укытуның әлеге дәверендә үз ара аралашу нинди зур зарар китерүен аңладык» – дигән. Америка университетларында 180 нән дә артык бүлектә студент кызлар белән егетләр аерым укыйлар. Әлеге университетларның педагоглары фикеренчә егетләр белән кызларның аралашуы гадәти хәл булган җәмгыятьтә кимчелекләр бик күп.

 Хәзерге вакытта мондый аралашуның начарлыгын дәлилләүче нәрсәләр бик куп. Алар барысы да Исламның хикмәтлеген күр сәтәләр. 

Мәхрәм булмаган ирләр белән кул тотышып исәнләшми

. Мәгълүм булганча чит ир кешеләр белән аралашмаучы мөслимә алар белән кул тотышып исәнләшми дә. Гайшә анабыз сөйли: «Пәйгәмбәр гәләйһиссәләм Аллаһ «Мөэминнәр! Һиҗрәт кылган мөэминә хатыннар килсә аларны сынагыз...» – дигән (Мумтәхәнә 10аять) аятьне иңдергәч, һиҗрәт кылучы хатыннарны сынады. Әлеге шартларны кабул иткән хатыннар сынауны үтте. Пәйгәмбәр гәләйһиссәләм андый хатыннарга: «Сез ант иттегез инде» – дип әйтте. «Аллаһ белән ант итәм, Аллаһ рәсүленең кулы  беркайчан да чит хатыннар кулына тимәде, чит хатыннарының антын ул сүз белән генә кабул итте, хатын-кызларга Аллаһ боерыгы белән генә кагылды» – Бохари. 

Мәхрәмсез юлга чыкмый

 Хатын-кызга туры юл күрсәтүче хөкемнәр арасында аның юлга мәхрәмсез чыкмавы турында да хөкем дә бар. Юлда һәрвәкытта да авырлыклар килеп чыгарга мөмкин. Аның белән кардәше яки ире булса ул бөтен авырлыкларны үз өстенә алачак. Бу турыда Пәйгәмбәр гәләйһиссәләм нең хәдисләре бик куп мәсьәлән: «Өч көнлек сәфәргә хатын-кыз бары тик мәхрәм кардәше белән генә бара ала.» Бохари.

 «Аллаһыга һәм сонгы көнгә ышанучы хатынга өч көнлек сәфәргә мәхрәм белән генә чыгарга рөхсәт ителә». Мөслим.

 Мондый хәдисләр бик күп. Әмма болардан галимнәр күрсәткән искәрмәләр дә булырга мөмкин.

 Мөслимә менә шундый була ул, үз Раббысына итәгать итә тыйганнарыннан тыела, Аллаһ кушкан боерыкларны сабыр гына үти, гәрчә моның өчен җәмәгәтьтә хөкемлек итүче төшенчәләргә каршы төшәргә туры килсә дә. Аллаһ Тәгалә әйткән: «Вакыт белән ант итәм. Иман китергән, изгелек кылган, бер-берсенә хак булуны васиять иткән һәм бер-берсенә сабыр булуны васыят иткән бәндәләрдән кала башка кеше югалту кичерә» Гасыр 1-3нче аятьләр.

Аллаһының тәкдире белән риза

 Аллаһыга итәгать итуче мөслимәнең үзенең тәкдиренә канәгать булуы гадәти нәрсә. Бу аңлашыла да, чөнки Аллаһының тәкдиренә ышану – Аллаһка иман китерүнең бер күрсәткече. Шуңа күрә, туры юлдан баручы мөслимә тормышта яхшы хәл булса да начары булса да канәгатьлек кичерә. Тормышка мондый караш, тәкъдирдән канәгәть булу ахырчиктә яхшы нәтиҗәләргә китерә. Пәйгәмбәр гәләйһиссәләм: «Мөселманың хәле искеткеч! Аның эше һәрвакытта да изгелеккә китерә. Шатлыклы нәрсәгә ирешсә, ул шөкер итә,  бу да аңа изгелек; бәхетсезлек килсә — сабыр итә. Бу да аның өчен изгелек» – дигән.

 Мөслимә  өлешенә тигән язмышының хаталар җибәрү өчен бирелмәгәнен белә. Үзенә шатлыклы нәрсә ирешсә, ул Аллаһыга шөкер итәргә ашыга. Бәхетсезлек килсә, ул сабырлык һәм ныклык күрсәтә. Шундый тирән нык иманы сәбәпле төрле бәхет сезлекләргә, бәла-казаларга каршы тора ала. Дүрт баласының да үлү хәбәр алгач Ханса: «Аларны дин өчен шәһит итеп мине хөрмәтләгән Аллаһыга мактау булсын. Аллаһы Тәгаләдән мине аларга кушылдыруын сорыйм» – дигән. Яки Әсма бинт Үмәйсне мисал итеп алыйк. Ул башта беренче ире Җәгъфәр ибне әбу Талипне, аннары икенчесе Әбу Бәкер Сиддыйкъны, аннары  Мөхәммәт Әбу Бәкерне югалта. Шуңа да карамастан, ул сабыр гына намаз урнына килеп йөргән.

 Мөселманнар тарихында мондый үрнәкләр бик күп Аллаһының Илчесе әйткән: «Сабырларга хисапсыз әҗер биреләчәк». Зүмәр 10нчы аять.

Хата җибәрсә— тәүбә итә
  Мөселман хатын—кызы игътибарсызлык, ялгышлык белән хата да, гөнаһ та эшләргә мөмкин. Ул чакта мөслимә аптырап калмый, уйламыйча ялгышлык кылуыннан туктый һәм шул хатасы өчен Аллаһыдан гафу сорый, тәүбә итә. Аллаһы Тәгәлә шулай ди: «Тәква бәндәләргә шайтан вәсвәсә итсә алар Аллаһыны искә төшерәләр һәм Аллаһының туры юлын табалар» Әъраф 20нче аять.

 Хак иман белән нурланган йөрәккә хаталану керми. Әмма ул игътибарсызлык һәм бозык гамәлләргә мөхәббәтле булган йөрәккә үтеп керә. Тәкъва мөсилмәнең йөрәге туры юлдан бару, итәгать итү, тәүбәгә килү турындагы вәгазьне кабул итәргә әзер. 

Өй әһелләре өчен җаваплы булу.

 Хатын-кызның Аллаһ каршында гаиләсе өчен җаваплылыгы ир кешенекеннән күбрәк тә әле. Чөнки хатын-кыз Пәйгәмбәрнең хәдисен ишеткән саен әлеге җаваплыклыкны искә төшерә: «Сез барыгыз да көтүче һәм үз көтүегез өчен җавап бирәсез. Имам кул астындагы кешеләрне көтә һәм алар өчен җавап бирә. Ир үз өй әһелләрен көтә һәм алар өчен җавап бирә. Хатын иренең гаиләсен көтә һәм алар өчен җавап бирә. Хезмәтче хуҗасының малын көтә һәм аның өчен җавап бирә. Сез барыгыз да көтүче һәм шул эш өчен  җаваплы.» Күренгәнчә, һәр кеше Аллаһ үзенә йөкләгән эш өчен җавап бирә. 

Әлеге җаваплылык эше хатын кызны гаиләсен туры юлга бастырырга, аларны начарлыклардан сакларга этәрә. Ул гаиласендә кимчелек күрсә беркайчан да эндәшмичә калмый. Хатын-кызның иманы нык булмаган, дини бурычларын үтәмәгән очракта гына икенче төрле була ала.

Аның төп максады— Аллаһының ризалыгына омтылу

Туры юлдан баручы зирәк мөслимә үзенең әһәмиетле бурыч үтәр өчен яратылганың белә. Аллаһы Тәгалә шулай ди:« Мин кешеләр билән җеннәрне Үземә гыйбадат кылсыннар өчен генә яраттым» Зәрият 56нчы аять.

 Мөслимәнең фикренчә, тормыш — бирелгән югары максатны үтәү ул. Иртә белән торганда мөселман Аллаһының рызалыгын алу өчен Аның боерыкларын үтәү теләге белән уяна. Гамәлләр кешенең теләк-ниятләре белән бик нык бәйләнгән һәм кешене бәяләнгәндә бик зур әһәмияткә ия. Чөнки гамәл ниятнең нәтиҗәсе. Аллаһының Илчесе әйткән:« Гамәлләр ниятләргә күрә.Һәм нияткә күрә бирелер».

Шуңа күрә мөслимә һәрвакытта да гыйбәдәттә була. Ул үз эшләрен эшләгәндә дә гыйбадәт кылган дип санала, чөнки аның нияте Аллаһ кушканча эшләү. Шуңа күрә ул гел гыйбадәт кылу халәтендә яши, ата-анасын хөрмәтли, ирен ярата һәм ихтирам итә, балалар тәрбияли, йорт эшләрен алып бара, туганнарын игътибарлый була. һ.б.

 Исламның өстен чыгуына булышу.

 Мөслимә үти торган барлык эшләрнең максаты – илаһи динне күтәрү. Дөрес юлдан баручы мөслимә әгәр дә тормышның әлеге тармагында кимчелек җибәрелсә үзенең гыйбадәт камил бул маячагын белә. Чөнки кешеләр һәм җеннәрнең яратылуының максадын Аллаһы Тәгалә Үзе билгеләгән: «Мин җен белән кешене Үземә гыйбадәт кылсыннар өчен генә яраттым» Зәрият 56.

 Димәк мөселманнар Аллаһының сүзе өстен чыксын дип тырышырга тиешләр. Беренче мөслимәләр моны бик яхшы аңлаганнар Аллаһ юлында көрәшүдә алар ирләрдән калышмаганнар. Әле кайберләре узып та киткәннәр. Мәсьәлән, Җәгъфәр ибне Әбу Талипнең хатыны – Әсма бинт Умәйс ислам дәгвәтенең беренче көннәрендә үк ире белән бергә исламны кабул иткән. Бу бик авыр вакыт –мөселманнар өчен ярлылык, куылу,  кайгы чоры була. Ул икләнүсез ире белән Эфиопиягә күчеп китәргә карар кыла. Әлеге карар да авырлыклар һәм куркынычлар белән бәйле була. Әмма ул Аллаһ ризалыгы өчен боларны сабырлык кичергән. Бервакыт Гомәр ибне әл Хаттап аңа: « Ий Хәбәши хатыны! Мәккәгә күчәргә без сездән алдарак карар кылдык» – дигән. Ул:« Ий Амр кабиләсеннән чыккан кеше! Син дөрес әйтәсең. Әмма сез Пәйгамбәр гәләйһиссәләм белән булдыгыз, аның белән җиңелрәк. Чөнки ул ач кешене тукландыра, наданны өйрәтә. Ә без чит кешеләр арасында сөрелгән бәндәләр идек. Әйдә Пәйгәмбәр гәләйһиссәләмнең фикерен сорап карыйк,» – дип әйткән. Чыннан да Пәйгәмбәр гәләйһиссәләм янына барып:« Ий Аллаһның Илчесе, кайбер ирләр безнең турында начар сүз сөйлиләр һәм безне беренче һиҗрәттә катнашучылар хисабыннан төшерәләр», – дигән. Аллаһның Илчесе: «Сез ике тапкыр һиҗрәт кылдыгыз. Без Мәккәдә тоткыннар кебек булганда сез башта Эфиопиягә, ә аннары минем янга күчендегез», дип җавап биргән.

 Әсма бинте Умәйс беренче һиҗрәттә катнашучыларның дәрәҗәләрен күтәреп, бик яхшы дәлил китергән. Аларның дәрәҗәләре чыннан да зур – алар туган илләрен ташлап, Аллаһының эшен күтәрү өчен тырышлык куйганнар.

Мәгълүм булганча, Гакабә тавында яшерен рәвештә төзелгән килешү Пәйгамбәрнең дәрәҗәсен күтәрүдә бик зур роль уйнаган. Бу эшнең тормышка ашуында мөслимәләр дә зур өлеш керткәннәр. Әнсарлар арасында мөхтәрәм ике хатын булган. Алар – Нәсибә бинт Кәгъб Мәзиния һәм Өмме Мәнигый Әсма бинт Амр, әс-Сүләймә Өмме Мөгаз ибне Җәбәл. Соңгысы Пәйгамбәр галәйһиссәләм белән Хәйбәр сугышында катнашкан һәм үзенең нык холыклы, батыр икәнен күрсәткән.

 Аллаһының Илчесе бер Аллалыкка  чакыра башлагач мөшрикъләрнең хәлләре көчсезләнә. Алар Пәйгәмбәрне төнлә үтерергә карар кылып, аңа каршы хәйлә корганнар. Әлеге хәйләне бинт Сайфиянең кәнизәге Нәфит Гали Әл Миә генә чишә алган. Аның картлык зәгыйфьлеге Пәйгәмбәр гәләйһиссәләмне коткару өчен ашыгырга комачауламаган. Ул көч хәл белән Пәйгәмбәр гәләйһиссәләм янына килеп, бу турыда сөйләгән. Моның ярдәмендә Пәйгәмбәр гәләйһиссәләм тиз арада һиҗрәт кылган. Үзенең яраткан урыннарын ташлап киткәндә ул Галине үз ятагында йоклаган хәлдә калдырган. Бу йортны чорнап алучы кешеләрнең игътибарын җәлеп итү һәм саклану өчен эшләнгән.

 Әлеге хатын имамга һәм мөселманнарга бәяләп бетергесез  ярдәм күрсәтә. Ул авыр вакытта Аллаһ Илчесенең гөмерен саклап калу өчен җиһат кылган. Әлеге хәл Исламның иң авыр чагында булган. Аллаһының Илчесе үзенең яшәгән җирләрен ташлап,  иң якын сәхабәсе Әбу Бәкер белән Мәккәдән чыгып китә. Алар чит күзләрдән Сәур тавының куышлыгында яшеренеп өч көн шунда яшәгннәр. Төнлә алар янына Әбу Бәкернең кызы Әсма килеп ашаткан, эчерткән һәм аларны эзәрлекләгән көрәшлеләрнең хәлен сөйләгән. 

Уйлап карагыз әле – әлеге искиткеч шәхес – яшь мөслимә карангы төндә Мәккәдән Сәур тавына кадәр ерак юлны бер үзе үтә. Кешесез куркыныч урында дошман булу ихтималы да аны шушы эшеннән туктата алмаган. Чөнки ул Пәйгәмбәр гәләйһиссәләм һәм аның сәхабәсенең котылып максатларына ирешеп һиҗрәт кылулары, Аллаһ диненең зур жиңүе икәнен белгән.

 Әсма Ислам һәм Пәйгәмбәр гәләйһиссәләм өчен кылган әлеге эш, хәтта көчле тәнле һәм рухлы ирләргә дә авыр булган. Ул моннан башка каты сынауларга да дучар ителә. Бервакыт аны корәеш мөшрикъләре чорнап алганнар һәм әтисенең кая булуы турында сораганнар. Әсма бернәрсә дә белмәгәнгә салынып алардан бу серне саклап кала алган. Алар һаман үз сүзләрендә торганнар. Исламның ачык дошманы Әбу Җәһил аның битенә суккан һәм колагындагы алкаларыннан тарта башлаган. Әмма бу аның ныклыгын киметмәгән. Пәйгәмбәр гәләйһиссәләм белән Әбу Бәкер Ясрибкә, хәзерге Мәдинә, киткәндә ул аларга юлга ризык   китергән була. Әсма юлга азык бәйләп бирергә тели ләкин хатын-кызлар бәйли торган гадәти бил бавыннан башка нәрсәсе булмый. Ул бу турыда әтисенә әйтә, әтисе: «Син аны ике өлешкә бүл. Берсенә юл кирәк-яракларын, икенчесенә су савытын бәйлә» – дигән. Ул шулай эшләгән. Шуңа күрә аны «Ике күтөшесе» – дип йөртә башлаганнар.

 Ислам дине күтәрелгәндә хатын-кыз һәрвакыт шул вакыйгалар эчендә кайнаган. Аллаһыга ышану мөслимәләрнең йөрәген гүзәл, яхшы эшләргә юмарт иткән, аларга мөшрикъләр арасында исламнан читтә яшәү бик авыр булган алар шуңа күрә  ирләр белән һиҗрәттә катнашканнар. Ул хатыннарга да ирләренә дә бу Аллаһыга итәгать итү, аның күтәрелүенә ярдәм итү мисалы булган.

 Ир кешеләр кебек үк хатын-кызлар дә Аллаһыга ышанганнар, дин юлында үзләрен корбан иткәннәр. Шундый иман Өмме Күлсүм бинт Гукъбәне Мәккәдән Мәдинәгә күчәргә этәргән. Ул моны Пәйгәмбәр гәләйһиссәләм белән мөшрикъләр арасында Ходайбиядә килешүе төзелгәннән соң эшләгән. Шул солых нигезендә Пәйгәмбәр гәләйһиссәләмгә мөселманнар җитәкчеләрнә әйтмичә, ислам динен кабул итеп, Мәккәгә качучы мөшрикләрне кабиләдәшләренә тапшырырга тиеш булганнар. Мәсьәлән, корәйштән ике кеше алар рөхсәтеннән башка Мәдинәгә килгән. Ләкин Пәйгәмбәр гәләйһиссәләм солыхның шартын үтәгән һәм аларны корәйшләргә тапшырган. Менә шундый вакытта Өмме Күлсүм Мәдинәгә килгән һәм Аллаһының Илчесенә: «Мин Мәккәдән аңлы рәвештә дини ышаныч сәбәпле күчтем. Шуңа күрә мине кире кайтармавыңны сорыйм. Алар мине төрле газапларга дучар итәчәк. Мин хатын-кыз һәм боларга тузә алмам. Мин синең Мәккәдән күчкән ике ирне кайтарганыңны беләм» – дип әйткән. Пәйгәмбәр галәйһиссәләм:« Көче Куәте бөтен нәрсәгә җиткән Аллаһы Тәгалә хатын-кызлар турында сүз барганда әлеге килешүне бозар» – дигән. 

Аллаһыга Өмме Күлсүмнең иманы нык икәне мәгълүм булган. Бу һиҗрәт кылган башка хатын– кызларга да карый. Шуңа Аллаһ Коръәндә әлеге солыхның хатын-кызларга кагылмаганын әйтә һәм аларны кире кайтаруны тыйган. Әлеге хатын-кызлар сынауны уңышлы үткәннәр һәм үзләренең ирләре өчен яки матди сәбәпләр аркасында түгел, Аллаһ ризалыгы өчен, чын күңелдән һиҗрәт иткәннәрен раслаганнар . Аллаһы Тәгалә шулай ди: «Ий иман китергән бәндәләр сезгә һиҗрәттә катнашучы мөэминә хатыннар килсәләр, аларны сынагыз. Аллаһ аларның иманнарын белә. Аларның мөэминә икәннәрен белсәгез – кәферләргә кайтармагыз, алар мөшрик ирләренә хәләл түгел мөшрик ирләре дә аларга хәләл түгел». Мүмтәхәнә 10. 

Исламның күтәрелүенә зур өлеш керткән кешеләрнең берсе – Өмме Фадл бинт Хәрис .Ул—шат күңелле,ягымлы, тәкъва хатын иде. Ул Хәдичә бинте Хүвәйлиттән соң Исламны кабул иткән икенче хатын-кыз була. Өмме Фадл Аллаһының Илчесе өчен терәк һәм илһамландыручы әңгәмәдәшкә әверелгән. Өмме Фадл Пәйгәмбәр гәләйһиссәләмнең агасы Габбас ибнее Мөталипнең хатыны була. Ул аның икенче агасы Габдел гуззанең (Әбү ләхәб) хатыны Өмме Җәмил белән капма-каршы карашта була. Өмме Җәмил үз куллары белән учакка утын ташыячак, аның муенында хөрмә агачы җепселләреннән ясалган бау булачак. Бу Пәйгәмбәр гәләйһиссәләмгә зарар китергән өчен Аллаһының җәзасы. Ә менә Өмме Фадл Пәйгәмбәрнең иң беренче һәм актив тарафдарларыннан, аның өчен корбан булырга әзер булган.

  Ул үзе, ире Габбас һәм уллары Исламны кабул иткәннәрен яшергәннәр. Болай эшләп алар мөшрикъләрнең серләрен белә һәм ул турыда Пәйгәмбәр галәйһиссәләмгә хәбәр итә алганнар. Мөселманнар белән кәферләр Бәдер үзәнлегендә сүгышканнан соң, корәешлеләрнең җиңелү хәбәре килгәч, Өмме Фадл улларына шатлыкларын белдермәскә кушкан. Шулай итеп ул кәферләренең, аеруча Әбү Ләхәбнең ачуыннан котыла алган.

 Пәйгәмбәр галәйһиссәләм Габбаска Мәккәдә калырга вә Өмме Фадлгә Мәдинәгә күчәргә куша. Өмме Фадл Аллаһ өчен бу аерылуга түземле булып, үзенең сабырлыгын ныгыта. Өмме Фадл бөтен көннәрен ураза тотып, намаз укып үткәргән. Мәккәдәге эше беткәч,  иренең Мәдинәгә күчкәнен көтә. Әмма иң сонгы мөһаҗирләр арасында да Габбас булмый. Өмме Фадлнең газапларын, олы улы Габдуллаһның һәрвакыт Пәйгамбәр галәйһиссәләм янында гыйлем өйрәнеп йөрүе генә җиңеләйтә. Язмышның аңа гүзәл бүләк әзерләгәнен ул белми— бу хатын Ислам өммәтенең бөек мөфәссире(тәфсир галиме)—Габдуллаһ ибне Габбасның анасы булып, ислам тарихында югары дәрәҗәгә ия була.

 Исламны бернечеләрдән булып кабул иткән,фидакарьләрчә үзен бу дингә багышлаган Сөмәя Өмме Аммар ибне Ясирне дә искә төшереп китәсе килә. Эссе челләдә, чүлдәге комнарның  кызуы иң югары ноктасына җиткәч, Бәнү Мәхзүм кешеләре Сөмәяне улы һәм ире белән кайнар чүлгә чыгарып, ташлар белән кыйнаганнар кайнар ком кыйганнар. Алай гына да түгел,бу кабахәтлекне эшләр алдыннан, аларга газапларын арттырыр өчен тимер киемнәр кигезелә. Ире һәм улы көферлек сүзләре әйтергә мәҗбүр була. Алар һәм аларның вәзгыятенә эләккән кешеләр турында Аллаһ түбәндәге аятьне иңдергән: « Күңеле иман белән карарланган кешегә кәферләр көфер сүзне көчләп әйттерсәләр, ул кешенең иманына зарар килмәс...». Нәхел 106нчы аять. 

 Сөмәя үзе исә бу авыр имтиханны ничек үтә соң? Кәферлеләрнең бу явыз эшләренә ул үзенең нык иманы вә сабырлыгы белән каршы чыга, көферлек сүзләрен әйтүдән баш тарта. Әбу Җәһелгә түбәнлек һәм бозынлык шул кадар хас була ки, ул Сөмәяне кылыч белән кадап үтерә. Сөмәя Ислам өчен үлгән, беренче шәһит булган кеше.

 Ислам тарихында дин өчен газап кичергән башка хатын-кызлар да күп булган. Тарихтан күренгәнчә Билалдан кала тәне һәм рухы көчсезләнгән ирләр залимнәр теләгән сүзне әйтергә мәҗбүр булганнар. Әмма тарихчылар хатын-кызларның сыну фактларын китерә алмыйлар.  

Гамир кабиләсеннән булган Өмме Шәрик турындагы хикәяене дә мисал итеп китерергә була. Ибне Габбас шулай дип сөйли: «Мәккәдә яшәгәндә Ислам Өмме Шәрикнең күңеленә кергән. Ул Исламны кабул иткәч яшерен генә, корәйш хатыннары янына килеп аларны Исламга чакыра башлаган. Бервакыт Мәккәдә яшәүчеләргә бу хәл мәгълүм булган, алар аны тотып алалар: «Әгәр син шул кавемнән булмасаң иде, без синең белән нәрсә эшләргә икәнен белер идек, әмма без сине алар янына кайтарабыз» дигәннәр. Өмме Шәрик: «Алар мине дөягә утырттылар, минем астымда бернинди тигез һәм уңайлы нәрсә юк иде, аннары мине өч көнгә ашамлыксыз ризыксыз калдырдылар. Шуннан соң, мине бәйләп кояш астында калдырдылар, ә үзләре күләгәдә утырдылар. Шуннан соң киттеләр» – дип сөйләгән.

 Мөселман хатын-кызы Пәйгамбәр галәйһиссәләм белән сугышларда катнашкан мөһаҗирләрне су белән тәэмин иткән, ярлыларга ярдәм иткән, су өчен савытлар әзерләгән, мәетләрне сугыш кырынан чыгарган.

 Өмме Гатыя: «Мин Пәйгамбәр галәйһиссәләм белән җиде сугышта катнаштым, сугышчылар артыннан бардым, аларга ризык әзерләдем, авыру һәм ярлыларны карадым» дигән. Мөслим Әнәс ибне Мәликтән шушы хәдисне риваять итә: «Аллаһ илчесе сугышта катнашканда аның белән бергә әнсарлардан булган хатын-кызлар да бар иде алар су ташып тордылар, яралыларны дәвәладылар».  Әнәс сөйли: «Өхет тавында сугышканда кайберләр курыктылар һәм куркып Пәйгамбәр галәйһиссәләмнән кирегә чаба башладылар. Әбу Тәлха сугыш киемнәр киеп, Пәйгамбәребез галәйһиссәләмнең каршысына килеп басты басты. Әбу Тәлха – яхшы сугышчы, ул әлеге көндә ике яки өч җәя сындырды. Яныннан укларын тотып чабып барган кешегә  ул: «Аларны Әбу Тәлха өчен таратып калдыр.» Ул Пәйгамбәр галәйһиссәләмнең сугыш чыларны күзәтеп торуын күрде.«Ий Аллаһның Илчесе син миңа әтием-әнием кебек, бөеклектә торма, сиңа ук тимәсен, син үтерелгәнче минем үлүем яхшырак» – дип әйтте. Ул әйтте:« Мин Гайшә бинт Әбу Бәкер һәм Өмме Сүләймнең хезмәтләреннән туктамыйча чабып йөргәннәрен күрдем, алар аркаларында су савытлары ташыйлар һәм кешеләргә аларны эчерәләр, аннары тагын ташыйлар һәм сугышучыларга эчерәләр иде. Әбу Тәлханың йокысызлыктан кулыннан кылычы төшә иде.»

 Әлеге ике хатын мөһаҗирләрне су белән тәэмин итеп бик зур эш башкарганнар. Чөнки елның ул вакытында Хиҗәз өчен бик каты эсселек хас була. Алар очып барган укларга һәм бәрелешеп торган кылычларга ихтибар итмичә, кан койгыч сугыш барганда үз вазифәләрен намуслылык белән башкарганнар. 

Сәгъләб ибне Әбу Мәлик сөйли:« Гомәр ибне әл Хаттап Мәдинә хатын-кызлар арасында мирт( кыска җиңле мантия кебек йон яки ефәк кием) бүлде. Соңгы яхшы мирт калгач, шунда булган кешеләрнең берсе: «Ий Әмирләрнең әмире! Әлеге миртны Аллаһ Илчесенең кызына (Өмме Күлсүм бинт Гали) бир. Гомәр: «Өмме Сәлит лаерак.Ул Пәйгамбәр галәйһиссәләмгә бәйгать китерүче әнсар хатыннардан. Өхет сугышында алар безгә су савытлары тектеләр» – дигән. 

Өхет сугышында Пәйгамбәр галәйһиссәләмнең бите яраланган һәм өске ирене ярылган, алдагы теше сыңган иде. Кызы Фатыйма канның туктамаганын күргәч, аслыктан бер кисәк  алып яндыра да, шуны җәрәхәткә каплый. Шуннан соң кан агудан туктаган.

Пәйгамбәр галәйһиссәләмнең туган апасы Сафия бинт Габделмотталлип тә Өхет сугышында фидакарьлек күрсәткән. Куркуга бирелеп, сугыш кырыннан кача башлаганнарга ул: «Сез Аллаһының Илчесен калдырып качасыз!» – дип кычкырган. Аллаһының Илчесе аның улы Зөбәер ибне Аввамга әнисенең игътибарын читкә җәлеп иттерергә куша. Чөнки аның абыйсы Хәмзә үтерелгән һәм гәүдәсе мыскылланган була. – Ул: «Нигә? Мин аның аларның аның гәүдәсен мыскыллаганын вә колакларын кискәннәрен  белдем. Нәрсә эшләргә соң? Аллаһ Тәгалә сабыр, түземле булуыбыз өчен безгә бу кайгыны җибәрә» – дигән.

 Нүсәйбә бинт Кәгъб әл – Мәзиния Өмме Амр күп сугышларда катнаша. Сугышның башында мөселманнар белән бергә су ташыган ярлыларны караган. Укчылар Пәйгамбәр галәйһиссәләмнең боерыгын бозгач җиңү җиңелүгә әверлгән. Аллаһы Тәгалә әйткән: «Мөшрикъләр җиңә башлагач, һичкемгә илтифат итмичә, пәйгамбәрне ташлап тауга качасыз вә пәйгамбәр сезне сугышка чакырып кады...» Әли гыймран 153.

 Шундый авыр вакытта Нүсәйбә үзенең кылычын чыгарып  Пәйгамбәр галәйһиссәләм  янында аны чорнап алып саклап торучы кешеләргә кушыла. Пәйгамбәр галәйһиссәләмнең тормышына куркыныч янаган вакытта ул аны якларга ашыккан. Бу Пәйгамбәр галәйһиссәләм игътибарын җәлеп итә һәм ул: «Кая карасаң да – уңга сулга карасаң да бөтен җирдә минем янымда ул сугыша» – дигән.

 Ул көнне аның улы Амр белән булган вакыйга турында Амр үзе болай дип сөйли: «Ул көндә минем уң җилкәм яраланды. Бу  пальма кебек озын буйлы кешенең калдырган ярасы иде. Кан агуы шактый вакыт узганнан соң да туктамады. Аллаһының Илчесе «Яраңны бәйлә» – диде. Минем яныма биленә һәм изарына бәйләвеч таккан әнием килде. Ул бөтен кирәкле нәрсәне әзерләде һәм ярамны бәйләде.  Пәйгамбәр галәйһиссәләм безне күзәтеп торды. Әни: «Улым тор, алар белән сугышуңны дәвам ит» – диде Пәгамбәр галәйһиссәләм:« Син эшләгән эшне тагын кем эшли ала, ий Амрның әнисе?» – дип әйтте. Әлеге авыр көнне Нүсәйбәнең тәне җәрәхәтләрдән хәлсезләнгән. Ул кулына кылыч тотып көрәшә һәм дошманнарны кадый. Моны күргән Аллаһының Илчесе аның улын чакырган һәм шулай дигән: «Кара, синең әниең яраланган аның ярасын бәйлә. Аллаһ сезнең өегезне бәрәкәтле итсен, синең әниең башка кешеләргә караганда да яхшырак көрәшә» – дип әйткән. Нүсәйбә әлеге сүзләрне ишеткәч: «Аллаһтан җәннәттә сиңа юлдаш булуыбызны сора» – дигән. Пәйгамбәр галәйһиссәләм: « Аллаһым! Алар җәннәттә миңа юлдаш булсыннар» – дип дога кыла. Нүсәйбә: «Шулай булгач, дөньяда минем белән  булачак нәрсәләр мине кызыксындырмый» – дигән.

 Өмме Амр Өхет сугышында гына катнашмаган. Ул Гакәбә бәйгате бирелгәндә дә,Хөдәйбия килешүе төзелгәндә дә, Хәйбәр Хөнәен сугышларында да Пәйгамбәребез галәйһиссәләм янында була. Ул Әбу Бәкер, разыяллаһу ганһү, идарәсе вакытында да Ялганчы  Мусәйлимәгә каршы ачылган Ямәмә сугышында  катнашып үзен батыр итеп күрсәтә.Ул унбер тапкыр яраланган вә бер кулын сугышта югалкан була.

  Аллаһның Илчесе аны җәннәт белән шатландыра. Әбу Бәкер һәм аның гаскәр җитәкчесе Хәлид ибне Вәлид аны бик хөрмәт иткәннәр. Гомәр ибне әл Хаттап та аны бик тәкъдир иткән. Җиһатта катнашучы хатын-кызларның берсе – Өмме Сүләйм бинт Милхән. Без аның башка мөслимләр белән сугышта катнашып, су ташыганын, яралыларны дәвалаганын күргән идек инде.  Мәккәне мөшрикъләрдән арындыру өчен сугышка әзерләнгән мөселманнар  арасында тиздән бала табарга тиеш булган Өмме Сүләйм дә бар иде. Шушы авыр хәленә дә карамыйча, ул ире Әбу Тәлханы озата барырга, аның белән сугышта катнашырга телеген белдерә вә бу карарында нык тора. Берничә көннән Хүнәен үзәклегендә сугыш башлана һәм мөселманнар бик авыр хәлдә калалар. Күбесе куркып кала һәм сугыш кырыннан чаба башлый. Аллаһының Илчесе: «Кешеләр туктагыз! Монда килегез мин Аллаһының Илчесе Мөхәммәт ибнее Габдулла!» – дип кычкыра. Әмма мөселманнарның кечкенә төркеме генә качмыйча кала. Алар арасында Өмме Сүләйм белән әбу Тәлхә дә була. Качучы  дөяләргә ияреп әбү Тәлхәнең  дөясе качмасын өчен ул аны бәйләп куя. Аллаһының Илчесе аның авырлы булуын күрә һәм: «Син Өмме Сүләймме?» – дип сорый. Ул: «Әйе, бу мин. Син миңа әтием һәм әнием кебек» – дип җавап бирә. 

Имам Мөслимдә мондый хәдис китерелә: «Хүнәен сугышында Өмме Сүләйм кулына кылыч ала ире аны күреп: « Ий Аллаһының Илчесе бу кылыч тоткан Өмме Сүләйм» – дигән, Аллаһының Илчесе:« Бу кылыч нәрсәгә?» – дип сораган. Ул: «Мөшрикъләрнең берсе килсә мин аның эченә кадыйм» – дигән. Пәйгамбәр галәйһиссәләм көлеп җибәрә. Ул: «Ий Аллаһының Илчесе Мәккәне яулап алганнан соң Исламга килгән һәм бу сугышта синнән качкан кешеләрне үтер» – дип әйтә. Пәйгамбәр галәйһиссәләм:« Ий Өмме Сүләйм. Аллаһының нинди гүзәл рәвештә эшләве дә җитә» – дигән» 

 Пәйгамбәр галәйһиссәләмнең иң авыр минутларында,   кешеләр хыянәт итеп кача башлагач та ул аны ташламый, бу авырлыкларны Аллаһның Илчесе янында каршы ала. Шуңа күрә ул: «Аларны үтер чөнки алар сине ташлап качып китәләр» – дигән. Монда бернинди астыртынлык та булмаган. Пәйгамбәр галәйһиссәләм: «Мин үземнең җәннәткә кергәнемне күрәм һәм әбу Талхәнең хатын Өмме Сүләйм бинт Милхәнне күрәм», дигән. Бохари, Мөслим.

 Аллаһның Илчесе Өмме Сүләйм һәм аның апасы Өмме Хәрам бинт Милхән янына барып хәлләрен белешә торган булган. Өмме Сүләймне җәннәт белән шатландыра вә Өмме Хәрамның Аллаһ юлында федакарьләрчә сугышачагын хәбәр бирә.

 Өмме Хәрамның Кипрдагы кабере бүген дә Аллаһ юлында көрәшүче мөслимә турында сөйләүче маяк булып тора. Кешеләр әле дә аның кабере янында тукталалар һәм: «Бу тәкъва изге мөслимәнең кабере, Аллаһ аңа рәхимле булсын» – дип әйтәләр.

 Исламны күтәрү өчен сугышучылар арасында Пәйгамбәр галәйһиссәләмнең сөт анасы Өмме Әймән дә булган. Ул Өхет сугышында Византия чигендәге Мугтау үзәнлегендәге, Хәйбәр оазисындагы һәм Хүнәен үзәнлегендәге сугышларда катнаша. Күркәм эшләр эшли: яралыларны карый, сусаудан тилмерүчеләргә су китерә.

Әл Фурая бинт Мәлик һәм Өмме Хитам бинте Харис ибне Ногъман Ходайбия үзәнлегендә ташландык кое янында Пәйгамбәр галәйһиссәләмгә тугрылыкка ант итүчеләрдән булалар. Мөселманнар Кәгъбәгә гыйбадәт нияте белән барырга чыкканнар. Моны белеп алган мөшрикъләр мөселманнарны Мәккәгә кертмәскә дип сүз куешалар. Аллаһының Илчесе бу турыда белгәч Госман ибне Гаффанны Мәккәгә корәешләр белән килешү төзергә җибәрә. Мөселманнар кайгырып көтеп торганнар,  хәбәр һаман да булмаган. Алар, корәешләр Госманны хыянәтчел рәвештә үтергән дип уйлаганнар. Шул вакытта Пәйгамбәр галәйһиссәләм дошманнарны җеңмичә Мәккәдән китмим дип игълан итә һәм үлгәнчегә кадәр сугышырга мөселманнардан ант ала. Сәрби агачы астында мөселманнар Пәйгамбәр галәйһиссәләмгә туры булырга дип сүз бирәләр. Аллаһ аларны хөрмәтләп түбәндәге аятне иңдерә:«Сугыштан кайтмыйча, үлгәнче мөшрикъләр беләнсугышырга, дип, агач төбендә сиңа бәйгать бирүчесәхабәләрдән Аллаһ, һичшиксез разый булды...»  Фәтех 18нче аять.

 Өмме әл Мүнзир Сәлмә бинт Кайс тә әлеге антны кабул итүдә катнашкан. Ә моңарчы Гакәбә тау итәгендә мөминләр белән ант иткән булган. Шуңа күрә аны «Ике тапкыр ант итүче» – дип атаганнар.  Бәнү Курайза кабиләсе белән сугышканда да бу сәхабә хатын Аллаһының Илчесе һәм мөселманнар белән бергә сугыша. 

 Әсма бинт Язид ибне Сәкән Аллаһының Илчесе белән Хәндәк  сугышында катнаша, шулай ук Ходайбиядә ант бирүчеләр арасында аның исеме дә бар. Хәйбәр сугышында да каһарманларча сугыша. Ул Пәйгамбәр галәйһиссәләм вафат булгач та үзенең авыр һәм мактаулы эшчәнлеген дәвам иткән. Һиҗри ел исбе белән унөченче елда Сирияга каршы көрәштә, Ярмүк сугышында катнашкан: сусаганнарга су ташыгын, яралыларны караган, мөҗаһитләрне көрәшергә, нык булырга илхамландырган. Шунысын да әйтеп үтәргә кирәк, Ярмүк сугышында ир кешеләр белән бергә хатын-кызлар да актив катнашкан. Мәгълүм булганча мөҗаһитләр чигенә башлагач, хатын-кыз сугышчылар ирләре артында торганнар һәм чигенүчеләргә таяклар ташлап, аларны чигенүдән туктарга, кыю булырга чакырганнар. Ибнее Кәсир хатын-кызларның бу сугышта күрсәткән фидакарьлекләрен ассыз клап шулай дип яза: «Бу көндә мөселман хатын-кызлары кыю һәм батырларча сугыштылар. Византия империясенең бик күп греклары алар кулыннан үлде. Качарга теләгән мөселманнарга да ул көнне эләкте. Хатын-кызлар: «Сез кая качасыз? Безне шул кадәр вәхишәләргә калдырасызмы?» – дип кычкырганнар, бер сүз белән әйткәндә, аларны тыеп калганнар. Ирләргә сугышудан башка чара калмый. Мөслимәләр күрсәткән батырлык мөҗаһитләргә бик тәэсир иткән, аларны нык булырга этәргән. Аллаһының тәкъдире белән мөселманнарга византиялеләрне җиңәргә насыйп булган»

 Шундый авыр көндә Әсма бинт Язид кыюлык һәм фидакарьлек күрсәтә. Хәтта кайбер ирләр дә мондый батырлык, кыюлыкны күрсәтә алмый. Аның кыюлыгы турында ибне Хәҗәр болай дип яза: «Өмме Сәләмә, аның икенче исме Әсма бинт Язид ибне Сәкәнә Ярмүк сугышында катнашты. Ул көнне аның кулыннан тугыз византия сугышчысы һәләк булды». 

Алда сөйләнгәннәр – мөселман хатын-кызлар тарихында якты сәхифәләр булып тора. Аларга эчкерсезлек һәм тирән ышану, Ул боерган боерыкларга буйсыну хас иде. Һичшиксез бүгенге көндә дә акыллы мөслимә шул хатын-кызларны үзенә мисал итеп ала. 

Мөслимә булу белән горурлана.

 Мөслимәнең Ислам динен тотуы белән горурлануы бер дә гаҗәп нәрсә түгел. Ул  исламның аңа шәхес буларак югары урын тәэмин итүе белән горурлана. Унбиш гасыр элек тарихта беренче тапкыр Ислам тулы күләмдә хатын-кызларның хокуын игълан итә. Кеше хокукларын саклаучы төрле оешмалар, декларацияләр, партияләр барлыкка килгәнче үк мөслимә тулысынча үз хокыкларын куллана башлый. Ислам ирләрене дә хатын-кызларны да тигез хокыклы дип таный. Христиан дөнясында «Хатын-кызны тулы хокыклы кеше дип санарга мөмкинме?», « Аның җаны бармы?» – дип бәхәсләшкән заманда, Аллаһы Тәгалә шулай дип әйтә: «Раббылары аларның сорауларын кабул итте,сезләрдән гамәл кылучыларның гамәлен Мин,әлбәттә, юкка чыгармыйм, ул гамәл кылучы кирәк— ир, кирәк— хатын булсын, гамәлдә барыгыз да бертигез.» Әли Гыймран 195нче аять.

 Аллаһның Илчесе хатын-кызларны да, ир кешеләрне дә Исламга ант итәргә чакырган. Әмма бу антны хатын-кызлар ирләрдән башка китергәннәр. Боларның барысы да мөслимәнең шәхес буларак мөстәкыйль икәнең күрсәтә. Шунысына да игътибар итегез, әлеге вакыйга бүгенге җәмгыятъ хатын-кызның референдум һәм сайлауларда катнашып. үз фикерен белдерү хокукын биргәнче берничә гасыр алга да карый. Мәсьәлән мөлкәт мәсъәләләрендә хатын-кызның мөстәкыйль булуы, бай булса да гаиләсен тәэмин итүдән азат булуы, тәрбия алу, абруй мәсьәләләрендә ир кеше белән тигез хокуклы булуы. 

Мөселман хатын-кызы хәтта көнбатыш хатын-кызына гаҗәп булган зур хөрмәт һәм хокукларга ия. Бу урында бер мисал китрәсе килә. Сирия галиме профессор шәйх Бәһҗә әл Битар АКШта хатын кызның Исламдагы хокуклары турында вәгазь сөйләгән. Бер тыңлаучы кыз унбиш гасыр элек үк мөселмәннең шундый хокукларга ия  булуы турында белгәч: «Мөслимәнең хокуклары турында сөйләгән сүз чынан да дөресме? Я исә ул пропаганда гынамы? Чынлапта дөрес булса, миңа күпмедер вакыт үзегездә яшәү мөмкинчелеген бирегез, аннары үтерсәгез дә була» – дип әйткән. Мондый соклануга башка мисаллар да китерергә була.

 Хәзерге заман мөслимәсе боларның барысын да белә, шуңа күрә аның күңеле үз дине өчен горурлык белән тула. Ул диннең бөеклегенә көннән – көн күбрәк ышана. Шунысы да бик кызыклы, XVIII нчы гасырның ахырында булган француз революциясе   кеше хокуклары партиясен «Ирләр хокукы» исем астында   игълан итә. Шул документның беренче пунктында: «Ир кеше ирекле булып туа һәм аны колга әвелдүрергә ярамый» – диелә. Дөрес, «Һәм хатын-кызлар да» – дигән сүзләрне өстәргә тырышып карыйлар, әмма андый омтылышлар кире кагыла. Йөз елдан соң ягъни XIX гасыр ахырында һәм XX гасыр башында зур француз галиме Густав Леон үзенең «Җәмгыять рухы» исемле китабында: «Таркалу чорыннан башка, хатын-кыз беркайчанда ир кеше белән бертигез хокукта булмады» – дип язылган. Бу сүзләр хатын-кызларга ирләрнеке кебек үк сайлауда катнашу хокукын сораучыларга әйтелгән. Мондый хәлләр беренче дөнъя сугышыннан соң Милләтләр Лигасы, аннары икенче дөнъя сүгышыннан соң Берләшкән Милләтләр Оешмасы төзелгәнче булган. Соңыннан зур авырлыклар кичкәннән соң гына хатын-кызларның ирләр белән тигез икәнлеген исбат итә алганнар. Алар һәрвакытта да киртә булырлык төшенчәләргә, гадәтләргә тап булганнар. Хатын-кызларны тигез хокук белән тәэмин итәрлек бернинди канун да булмаган. Бу кануннар моннан унбиш гасыр элек Аллаһының Китабында һәм аның Илчесенең сөннәтендә каралган. Ислам хокукларда һәм бурычларда ирләргә  хатыннарга да тигез хокук билгеләгән.   Аларның вазифалары аларны аермый, киресенчә,  бер-берсен тулыландыра. Яңа буын тәрбеяләүдә, гаилә карауда, җәмгыятьне төзүдә сәләтләренә карап  эш башкаралар. Бу эштә алар хәбәрләшеп гамәл кылалар. Шул ук вакытта бер-берсен алыштырмыйлар һәм бер-берсенә комачауламыйлар, алар икесе дә гомуми файда өчен тырыша.  Аларга бу дөняда кылган эшләренә карап әҗер биреләчәк. Аллаһы Тәгалә шулай ди: «Изге гамәлләр кылган хак мөэминнәр, кирәк—ир булсыннар, кирәк—хатынбулсыннар, аларгадөнья вә ахирәт хуш тереклек бирербез, вә аларга кылган гамәлләреннән күркәмрәк әҗерен бирербез.» Нәхел 97нче аять. Ирләр дә хатыннар да үзләренә йөкләнгән вазифә өчен җавап бирәләр.

 Исламга кадәрге чорда күп халыкларда, аеруче Һиндестан һәм борынгы Римдә урта гасырда христиан дөнясында, гарәпләрдә хатын-кызларның хәле бик начар булган. Борынгы кануннар турында кыскача Җәвәхарлал Неру үзенең «Һиндестанны ачу» китабында болай дип яза: «Хатын-кызның юридик хәленә килгәндә, ул Ману әйткәнчә котычыкыч булган. Хатын-кызлар һәрвакытта да әтисенә, иренә яки улына бәйле булганнар. Чөнки ир кеше үлгәннән соң мирас ир кешегә генә күчкән. Хатын-кызга бернәрсә дә калмаган ничек кенә булмасын, борынгы Һиндестанда гы хатын-кызның хәле борыңгы Греция яки борынгы Римныннан яки христианлыкның башлангыч чорыннан күбрәк булган».

 Борыңгы Римның законнары буенча хатын-кыз тулысынча хокуксыз саналган. Балигъ булгач та әтисе яки иренең кулы астында яшәгән. Аның бернинди гамәл кылу хокукы булмаган, мираска да бернәрсә бирелмәгән. Шул канун нигезендә хатын-кыз ир-ат кулындагы уенчык кебек саналган. 

Бүген дә XX нче гасырда да моны дәүләтләрдә күрәбез. Һинд җитәкчесе Рим законы тәэсирендә христианлыкның башлангыч чорында хатын-кызның хәле начар булган. Хәтта дини даирәләрдә хатын-кызның кеше булуы һәм аның җаны булуында шикләнгәннәр. Римда әлеге сорауны тикшерү өчен җыелышлар җыелган. Моннан тыш: «Әгәр дә җаны булса, аның җаны ирләрнекенә охшаган мы, яки ул хайваннарныкы, мәсьәлән эт яки еланныкы кебекме?»дигән сораулар белән мавыкканнар. Римдагы шундый җыеннарның берсендә: «Хатын-кызның бернинди җаны да юк һәм ул икенче тормыш өчен яңадан терелми» дигән нәтиҗәгә килгәннәр.

 Ислам килгәнче Гарәпстан ярымутравында күп кабиләләрдә хатын-кызга нәфрәт белән караганнар. Гаиләдә кыз бала туу мәсхәрә саналган һәм күп кешеләр мондый мәсхәрәдән котылу өчен яңа туган кыз-баланы шунда ук тере килеш җиргә күмеп калдырганнар. Ислам дине хатын-кызның мондый хәлен кискен рәвештә тәнкыйтылгән. Аллаһы Тәгалә шулай ди: «Әгәр ул мөшрикләрнең берсенә «кыз балаң туган», дип,сөенеч бирелсәЮ хатынына ачуланып,дусларыннан оялып, йөзе каралып китәдер. Кыз белән сөенеч бирелгәнлектән хурланып кауменнән качадыр, уйлап торадыр: бу кызны хурланып кына асрыйммы икән? Яки тереләтә туфракка күмеп таптыйммы икән дип.Әгәһ булсыннар, кылган эшләре нинди яман кабахәт эштер!» Нәхел 58-59нчы аятьләр

Аллаһы Тәгалә яңа туган кыз баланы тереләй җиргә күмүнең нинди зур бозыклык, җинаят икәнен күрсәткән: «...Тереләй күмелгән кыз бала нинди гөнаһлар өчен үтерелүе турында соралса...»Тәквир, 8-9нчы аятьләр.

 Исламга кадәрге гарәпләр арасында хатын-кызның дәрәҗәсе шундый түбән булган. Ул вакытта цивилизациеле дип саналган күп илләрдә, аеруча христианлыклының башлангыч чорында барысында да, Римда да шундый ук хәл күзәтелгән. Шуннан соң хәзерге заманның күбесендә дә Рим хокукларының тәэсире сакланып калган. 

Аллаһ гарәп дөнясын Ислам нуры белән нурландырып мөслимәгә зур дәрәҗә бирә: «Бүген Мин сезнең дингезне камил итеп төзеп бетердем, үземнең нигъмәтләремне Ислам дине белән тәмамладым һәм Ислам динен сезгә дин итеп сайладым». Исламда ана булу дәрәҗәсе ата булуныкына караганда югарырак урынга куелганга күрә, мөслимәнең җәмгыяттәге урыны тагын да үсә. Бервакыт Пәйгамбәр галәйһиссәләм янына бер кеше килгән дә: «Ий Аллһының Илчесе! Кешеләрдән минем өчен иң яхшысы кем?» – дип сораган.Аллаһының Илчесе:« Әниең » – дип жавап биргән. Ул тагын: «Аннары?» – дип сораган Пәйгамбәр галәйһиссәләм: «Әниең» – дигән. Теге кеше: «Аннары» – дип сораган. Пәйгамбәр галәйһиссәләм: «Әниең» дигән. Тагын: «Аннары?» – дип сорагач Аллаһының Илчесе: «Әтиең» – дип жавап биргән. 

Үзенең табигате буенча хатын-кыз карнында бала йөртергә, аны имезергә, үстерергә яраклаштырылган. Аллаһы Тәгалә әйткән: «Кешегә без ата – анасына яхшылык кылырга әмер иттек. Әнисе аны авырлык өстенә авырлык белән күтәрде, ике яшь булганда гына аны күкрәктән аерды. Миңа һәм ата анаңа шөкер ит. Бөтен нәрсә дә миңа әйләнеп кайтачак». Локман,14нче аять.

 Билгеле, хатын-кыз өстенә авыр йөк салынган. Ир кеше гаиләне акча белән тәэмин итә, аларның чыгымнарын каплый. Әмма ир кеше ул вакытта исламның ана булуны ничек югары бәяләгәнен игътибарга алмаган. Күргәнебезчә, Пәйгамбәр галәйһиссәләм бу мәсьәләгә аерым туктала һәм моңа зур басым ясый .

 Ана дәрәҗәсен атаныкыннан югарырак дәрәҗәгә күтәрү белән бер рәтттән Ислам, хатын-кызның кыз фамилиясен дә саклап кала. Чыннан да, Көнбатыш илләрендәге кебек, кияүгә чыгу белән ул иренең гаиләсендә эссез эреп юкка чыкмый, ата-анасының фамилиясен югалтмый. Ислам аңа иренә карата күп нәрсә мөхәббәт, хөрмәт һ.б. боера. Әмма хатын-кызны шәхес буларак иренең шәхсе эчендә эреп бетүен теләми. Моңа тагы бер нәрсәне дә өстәргә кирәк. Ислам хатын-кызга үз мөлкен теләгәнчә куллану хокукын биргән. Әмма гаиләне икътисади яктан тартып бару—аның вазифәсе түгел. Хатын-кызның башка хокуклары турында без алда да сөйләгән идек инде.

Аллаһыга турылык саклау.

Мөселман хатын-кызын аерып тора торган сыйфатларының берсе Аллаһыга тугры булу. Ул әтисе һәм ире кебек иң якын кеше ләренә дә ул дәрәҗәдә тугры булырга тиеш түгел. Моның иң зур чагылышын без Өмме Хәбибә мисалында күрәбез. Аның үз исеме Рәмлә, ул Мәккә җитәкчеләренең башлыгы, мөшрикләрнең сугыштагы җитәкчесе Әбу Суфьянның кызы була. Рәмлә пәйгамбәрнең туганнан туган абыйсы Гөбәйдуллаһ ибне Җәһеш әл Әсәдинең хатыны, ә Гөбайдуллаһ Зәйнәп аңабызның абыйсы булган. Гөбәйдуллаһ Исламны кабул иткәч Рәмлә дә аның белән Исламга килгә. Ә әтисе Әбу Суфьян һаман кәфер булып кала. Мөселманнар көрәешләр тарафыннан куыла башлагач ире белән Әфиопиягә күчеп киткән. Әтисе Мәккәдә калган һәм билгеле инде кызы Исланы кабул иткәнгә ачуланган. 

Әмма һиҗрәттә катнашкан әлеге мөслимәнең тормышы җиңел булмаган. Ире Гөбәйдуллаһ Исламнан баш тартып эфиоплар тота торган християн диненә күчә. Моннан тыш ул хатынын да диннән чыгарга өнди. Әмма Рәмлә моннан катгый рәвештә баш тарта, кайгы хәсрәтләргә сабыр итеп үз динен тотуын дәвам итә. Аның Хәбибә исемле кызы туа, шуңа күрә ул Өмме Хәбибә дип йөртелә башлый. Ул кешеләрдән читләшеп кечкенә кызы белән ватаныннан читтә, ире һәм әнисенән башка яшәгән. Кызның әтисе насара, ә бабасы мөшрик Ислам дошманы, Пәйгамбәр гәләйһиссәләмгә сугыш игълан иткән кеше. Әлеге авырлыклардан кайгы борчылулардан аны башка кеше түгел Пәйгамбәр гәләйһиссәләм үзе коткарган. Пәйгамбәр галәйһиссәләм Мәккәдән күчеп китүчеләрнең хәлләрен кайгыртып торган, аларның тормышларын игътибар белән күзәткән, тормыш шартлары һәм эшләре белән кызыксынган. Ул негуска Эфиопиянең хакименә Өмме Хәбибәгә өйләнергә теләвен хәбәр иткән. Шулай итеп Өмме Хәбибә бинте Әбу Суфьян мөселманнарның анасына әверелгән. Хокукланган эшне эшләү һәм начарыннан тыелу.

Мөслимә яхшылыкны омтыла һәм начарлыктан кача

  Хакыйкый мөслимә дини кагыйдәләрне һәрвакытта да үти. Аллаһы Тәгалә әйткән:« мөэмин ирләр һәм мөэминә хатыннар бер-берсенә дуслар вә ярдәмчеләр. Алар яхшылыкка өндиләр һәм начарлыктан тыялар намазларын вакытында укып, зәкятләрен бирәләр вәһәр эштә Аллаһыга һәм аның Илчесенә итәгатъ итәләр. Шундый кешеләргә Аллаһ рәхимле булыр. Дөреслектә Аллаһ Кодрәт һәм Хикмәт Иясе» Тәүбә-71нче аять. 
Әлеге аять унбиш гасыр элек иңдерелгән! Бүген дә хатын-кыз югары дәрәҗәдәге җәмгыят фикрен йөртүче булып тора.

 Ислам хатын-кызның шәхес буларак хокукларын, аның эшкә сәләтлелеген һәм мөстакыйллеген билгеләгән, милек белән идарә итү, сату алу мәсьәләләрендә, никахлашуда аны ирләр белән тигез ләгән. Башка бернинди җәмгыятьтә дә мондый хәл булмаган. Анда ул ирнеке дип саналган һәм аның кулы астында гына яшәгән.

 Аллаһы Тәгаләнең: «Мөэмин ирләр һәм мөэминә хатыннар бер-берсенә дуслар...» – дигән сүзләре хатын-кызның дуслык,үзара ярдәм, ышаныч, милек белән идарә итү, дәгъвәт кылу, җирне эшкәртү, гыйбадәт кылу мәсьәләләрендә ир-атларга тигез икәнен күрсәтә. 

Шулай итеп Ислам хатын-кызны ир-атка абсолют рәвештә  бәйле булудан коткарган. Гомумкешелек дәрәҗәсенә күтәргән. Ислам ир кеше дә хатын-кызда бер тигез дәрәҗәдә Аллаһыга гыйбадәт кыла, Аның рәхмәтенә ия була дип игълан иткән.

 Мөслимә шәхсенең күпьяклы булуы сәбәпле безнең тарихыбыз югары үрнәкләргә бай. Мөслимәнең югары шәхесле булуын күрсәтү өчен тагын бер мисал китерергә мөмкин. Бер хатын-кыз мөэминнәрнең әмире Гомәр ибне әл Хаттапны тыңлаган. Ул мәһерне артык күп сорау ярамаганлыгы турында сөйләгән һәм билгеле бер сумма белән генә чикләнергә чакырган әлеге хатын: «Бу синең эшең түгел, ий Гомәр!» – дигән. Хәлифә «Нигә?» – дип сораган ул: «Чөнки Аллаһы Тәгалә болай дигән: «Әгәр хатыннарыгызны талак кылып икенче хатын ала торган булсагыз , беренче хатынга мәһерне күп биргән булсагыз да, мәһердән һичнәрсәне алып калмыйча, һәммәсен биреп җибәрегез. «Талак ителгән хатынның мәһерен алу дөрес» дигән сүз ялган вә ачык зур гөнаһ булса да мәһерен алып калырсызмы?»  – дип җавап биргән. Ниса 20нче аять. Гомәр, разыяллаһу ганһү:« Ул хаклы» – дигән. 

Мөэминнәрнең әмире Гомәр ибнее әл Хаттап әлеге хатынны тыңлаган. Аның хаклы, үзенең хаксыз икәнен таныган. Гомәр, разыяллаһу ганһу ул вакытның иң зур җитәкчеләрнең берсе, көчле һәм мөхтәрәм кеше, фарсилар һәм румларны җиңүче кеше булган. Әгәр дә үз фикреңне әйтү, яхшылыкка өндәү хокукын биргән шәригатьне яхшы итеп белмәсә, әлеге хатын каршы килергә һәм тәнкыйтькә батырчылык итмәс  иде.

Даими рәвештә Коръән укый.

 Тәкъвалыкның һәм камиллекнең югары дәрәҗәсенә ирешү өчен даими рәвештә Аллаһының Китабыннан һидаять алырга кирәк. Мөслимә әлеге матур телле, ачык аятьләрне игътибар белән укый, фикерли, эчтәлеген үз акылы аша үткәрә. Йөрәге белән аның чисталыгын аңлый. Мөслимә Аллаһы Тәгаләнең Коръән уку чыларны ничек югары бәяләвен белә. Шүңа күрә, уңайлы очрак килеп чыккан саен Коръән укый.

 Аллаһының Илчесе әйткән: «Коръән укучы мөэмин исе дә тәме дә тәмле булган җимешкә тиң. Көръән укымаүчы мөэмин хөрмәгә тиң – тәме тәмле,  исе юк. Коръән укучы мөнафыйкъ рәйхан кебек – исе тәмле , тәме әче .Коръән укымвучы мөнафикъ колонквинт кебек— тәме дә, исе дә юк». 

Аллаһының Илчесе: «Коръән укыгыз. Ул үзенең укучыларына кыямәт көнендә шәфәгатъче булачак» – дигән. Ул шулай ук: «Коръәнне дөрес итеп укучы кеше— мәрхәмәтле һәм тугры,  җилкәләрдә кеше гамәлләрен язып утручы фәрештәләр белән булачак. Ә (наданлык сәбәпе белән) авырлыклар белән укучыга тырышлыгы өчен икеләтә әҗер биреләчәк». – дип тә әйткән.

 Мондый хәдисләрне белгәч тәкъва мөслимә тиз арада Коръән укырга тотынмасмы. Раббысына караган мәсьәләдә мөслимә шундый булып күз алдына килеп баса. Ул тирән һәм эчкерсез Аллаһыга, Аның тәкъдиренә ышана, ихлас белән гыйбадәт кыла, Аллаһ кушканны үти, тыйганнан тыела.

 Мөслимә булуы белән горурлануы аның Аллаһыга эчкерсез һәм чиста ышануынан Аллаһының түбәндәге сүзләрен дөрес  аңлаганнан килә. Аллаһы Тәгалә әйткән: «Мин җеннәр һәм кешеләрне Үземә гыйбадәт кылсыннар өчен генә яраттым» – Зарият 56нчы аять. 

Мөслимә үз-үзе белән .

 Башкаларга яхшы үрнәк булу өчен Ислам мөселманнарны тышкы кыяфәт, гәмәлләр белән башка кешеләрдән аерылып торырга чакыра. Ибне Хәнзәлиядән тапшырылган хәдистә Пәйгамбәр галәйһиссәләм сәфәргә чыга торган сәхабәләренә: «Сез дин кардәшләрегез янына барасыз. Ирләрегезнең төзек булуын тикшерегез. Матур итеп киенегез. Кешеләргә сезне кабул итәргә күңелле булсын. Аллаһ җыйнаксыз пычрак кешеләрне сөйми» – дип әйткән.

 Начар тышкы кыяфәт, аңа игътибар итмәү, киенүдә җыйнаксызлык һәм пычраклыкны Пәйгамбәр галәйһиссәләм бозыклык әдәпсезлек дип санаган.  Ислам моңа каршы чыга , бу сүзләр бигрәк тә мөслимә өчен әһәмиятле. Үзенең тышкы кыяфәте, йөреше, аркасын тотуы белән ул яхшы якка аерылып тора. Чөнки болар аның иренең һәм балаларының тормышында чагыла. Шуңа күрә, өй эшләре һәм бала тәрбияләве белән мәшгул булуына кармастан, ул үзенә тышкы кыяфатенә игътибарсыз булырга рөхсәт итми. Киреснчә, артыклык җибәрмичә, яхшы, зәвыклы булуы хатын-кыз булуны дөрес аңлавын күрсәтә. Ул матур тышкы кыяфәт, пөхтәлекнең бай рухи эчтәлек һәм затлы асыл белән бәйле икәнен яхшы аңлый. Шуларның бәйле булуыннан мөслимәнең зирәк шәхесе формалаша. Акыллы, зирәк мөслимә тышкы күренеш һәм эчтәлекнең туры килүенә омтыла. Шул ике өлешнең дә берсенә зарар китереп, икенчесенә күбрәк игътибар бирми. 

Үз тәненә игътибарлы булу.

Туклануда уртачалык.

 Акыллы мөслимә үзенең физик әзерлеген тиешле дәрәҗәдә тотуны әһәмиетле дип саный. Моңа ирешү өчен ул көнне тәртип белән үткәрү һәм сәламәт тормыш рәвеше алып бару белән генә чикләнми. Ул үзенең физик мөмкинчелекләрен исәпкә алып төрле күнегүләр ясый. Аларны ул даими рәвештә билгеле бер вакытта үти. Мондый күнегүләр тәнне ныгыталар, аңа сыгылмалылык, матурлык бирәләр, сәләмәтлекне һәм иммунитетны арттыралар. Болар барысы да мөслимәгә дини бурычларны үтәргә ярдәм итә. Акыллы мөслимә үзенең тәнен һәм киемен чиста тота, еш юына. Пәйгамбәр галәйһиссәләмнең: «Мөселман ирләр һәм хатыннар мәчеткә килер алдыннан юынсыннар» – дигән. Кайбер кешеләр җомга намазы алдыннан гына юынырга кирәк дия башлагач, ул чисталыкның зарурлыгын бигрәк тә ассызыклап әйтә.

 Чисталык – иң зарури сыйфатларының берсе, аеруча хатын-кыз өчен. Кешенең юу һәм чистарту мөмкинчелеге була торып та ул кешеләр алдына пычрак киемдә чыкса, Аллаһының Илчесе андый кешене тәнкыйтьләгән. Ул мөселманнарга кешенең чиста һәм пөхтә булуы кирәклеге турында киңәшләр биргән.

 Үзенең «Әсирлектән олылык дәрәҗәсенә кадәр» дигән китабында Сәмиха Гай Вәйрәди болай дип яза: «Европаның ул көннәрдә цивилизация дәрәҗәсен аңлар өчен безгә тәре походлары вакытына кайту кирәк түгел, берничә ел артка Госманлы империясе вакытына кайтып, аның цивилиясен европалыларныкы белән чагыштыру да җитә. 

1624 нче елда Брандебо принцы принцларга һәм танылган түрләргә үзе үткәрә торган мәҗлескә чакыру билетлары җибәргән. Шул чакыруга ул болай дип яз ган: «Кунаклардан кулларын терсәккә кадар тәлинкәгә тыкмауларын, азык калдыкларын артларына ташламауларын, бармакларын яламауларын, тәлинкәгә төкермәүләре, ашъяулык кырые белән борыннарын сөртмәүләре сорала». 

Әлеге сүзләрдән соң ул вакыттагы европалыкларның культура гадәт кайдәләрен белү дәрәҗәләрен чамаларга мөмкин. Шул ук вакытта Европаның икенче почмагында хәлләр моннан күпкә аерылмаган. Ангелия патшасы Яков I-нең сараенда патшаның үзеннән дә патшабикә һәм патша кызыннан да җирәнгеч исләр килеп торган. Әлеге исләр ул вакыттагы киемнәр күрсәтә торган байлыкны, чәчәк ату һәм зиннәтлекне юкка чыгарганнар. Европадагы хәлләр шундый булган. Ә шул ук вакытта Истамбулда хәлифә сараенда хәлләр бөтенләй башкача булган. Мәгълум булганча, Европа илчеләре солтан янына кергәнче ваннада юынырга тиеш саналганнар. Якынча 1730 елда солтан Әхмәт III заманында Госман дәүләте хәрби һәм сәяси көчсезләнгән. Шул вакытта Англия илчесенең хатыны леди Монтегю бик күп хат язган. Соңыннан ул хатлар басылып чыккан. Алардан без мөселманнарның чиста яшәгәннәрен, югары дәрәҗәдә тәрбияле ихтирамлы булуларын да аңлыйбыз. Ул мондый күренешне китерә: Госманлы дәүләтнең җитәкчесенең кызы аңа кулдан чигелгән кулъяулык салфетка бүләк иткән. Илченең иптәше шул салфетка белән авызын сөртергә куркач патша кызы бик тә аптыраган. Европалылар мөселманнарның ашарга утырганчы һәм ашаганнан соң кул юуларына сокланганнар. Мәшһүр инглиз шәфкать туташы Флоранс Найтингальнең XIX гасыр уртасындагы шифахәнәләр турында язган сүзләрен уку да җитә. Ул искә алганча әлеге шифаханәләр чүп-чар һәм нәҗесләр җыю урнына әйләнгәннәр. Шифаханә йөзләгән авырулар белән тулган. Алар иң гади уңайлыклардан да мәхрүм булып, табигый хаҗәтләрен урын-жирләрендә үтәргә мәҗбүр булганнар». 

 Менә илаһи Ислам цивилизациясе белән башка цивилизацияләр арасында шундый аерма булган. 

Шәхси гигиенаны үтәү.

 Мөслимә һәрвакытта да үзенең авызын чисталыкта тота. Ул ашаган саен тешләрен чистарта. Даими рәвештә, елга бер тапкыр дан да ким түгел теш табибына күренә . Шуңа күрә аның тешләре ак һәм сәламәт. Шулай ук сулыш юлларының сәләмәт булуы турында да кайгыртырга кирәк.

 Гайшә анабыз һәрвакытта да тешләренең сәламәтлеген кайгырткан, аларны махсус тешчистарткыч, мисвәк белән чистарткан. Бу турыда Бохари һәм Мөслим җыйган хәдисләрдә сөйләнелә. Гаишә анабыз сөйләвенчә Аллаһының Илчесе төнлә яки көндез йокыдан уянгач, тәһарәт алганчы тешләрен чистарткан.

 Ул: «Өммәтемә авыр булмаса мин һәр намаз алдыннан тешләрне чистартырга боерыр идем» – дигән. 

Бервакыт Гайшә анабыздан Пәйгамбәр галәйһиссәләм өйгә кайткач иң беренче эш итеп нәрсә эшләве турында сораганнар. Ул: «Теш чистарткычка тотына» – дип җавап бирә. 

Бүгенге көндә кайбер мөслимәләр әлеге гигиена таләбенә игътибар итмиләр. Алар моны үтәү хатын-кызның бурычы икәнлеге Ислам таләбе икәнлеге турында уйламыйлар.

 Аллаһының Илчесе чиста булуга чакырган, кешедән начар исләр килуне тыйган. Ул: «Суган яки сарымсак ашаучы мәчеткә якын килмәсен. Дөреслектә, фәрештәләр дә кеше нәфрәтләнгән нәрсәдән нәфрәтләнәләр». – дигән.

 Пәйгамбәребезнең нәсыйхәтләре арасында чачләрне карау, аларны ныгытыу, матурлау турында да киңәшләр бар. Үл: «Чәчләре булган кеше аларны хөрмәтләсен» – дигән. Әбу Давыт. Чәчләрне хөрмәтләү аларны чиста, хуш исле матур итеп тарап йөртү дигән сүз. 

Бервакыт Пәйгамбәр галәйһиссәләм мәчеттә булганда аның янына чәче һәм сакалы тузган кеше кергән. Пәйгамбәр галәйһиссәләм аңа кулы белән кыяфәтен матурларга кирәклеге турында күрсәткән. Тегесе чыгып киткән, аның боерыгын үтәгән һәм кире кергән. Аллаһың Илчесе: «Иблис кебек берәрегез тузган чәч белән керүгә караганда болай яхшырак түгелме» – дигән. Моннан Исламның тышкы кыяфәкә зур әһәмият бирүе күренә.

 Әлеге күрсәтмә ир кешеләр өчен бик әһәмияте. Ә хатын-кызлар өчен бигрәк тә, чөнки алар – матурлыкның чагылышлары хатын-кыз матур чәч— матурлыкның иң әһәмиятле өлеше икәнен белә. Чәч матур итеп таралган булса, әлеге хатын-кызның матурлыгының иң кирәкле ягы булачак. 

Аллаһы Тәгалә болай дигән: «Әйт: «Аллаһ бәндәләренә биргән зиннәтләрне һәм алар туклана торган яхшы ризыкларны кем хәрам кылды». Әгъраф-32нче аять. Әлеге аятьне тәфсирләп Куртуби әйткән:« Мәкхүл Гайшә анабыздан сөйләве буенча, берничә сәхабә Аллаһ Илчесенең ишеге төбендә көтеп торганнар. Ул чыккан да кечкенә тире чиләк янына килеп аңа карап сакал һәм чәчен төзәтә башлаган Гайшә анабыз: «Ий Аллаһының Илчесе, син болай эшлисеңме?» – дигән. Ул: «Кеше дин кардәшләре янына чыкканда кыяфәтен матурларга тиеш. Чөнки Аллаһ гүзәл һәм гүзәлекне ярата» – дип җавап биргән» .

Мөселман исраф кылмыйча гына бу таләпләрнең бөтенесен дә үти. Аллаһы Тәгалә әйткән: « Алар мохтаҗларга садака бирүчеләр, исраф итмичә вә тарлык та кылмыйча, исраф белән тарлык арасында гадел торучылар.» Форкан 67нче аять.

 Аллаһының Илчесе тыйнаклыкның үрнәге булса да һәр вакытта да матур, яхшы киенгән. Гаилә әһлен һәм сәхабәләрне дә шуңа өйрәткән. Матурлык һәм пөхтәлек Аллаһының бәндәләренә карата нигъмәте һәм рәхмәте дип белгән. Ул «Аллаһ Үзенең бәндәсендә үзенең рәхмәтенең эзләрен күргәнне ярата» – дигән.

 Ибнее Әсәд разыяллаһу ганһү сөйләгән: «Вәкилләр килер алдыннан Аллаһының Илчесе иң яхшы киемен кия һәм сәхәбәләрдән дә шулай эшләргә куша иде. Мин Аллаһының Илчесен Киндә кабиләсе вәкиләре килгән көнне күрдем. Аның өстендә йәмән хөлләсе иде. Әбу Бәкер һәм Гөмар дә шулай ук киенгән иделәр».

 Гомәр разыяллаһу ганһү:« Мин Аллаһының Илчесенең яңа кием сорап алганың күрдем. Кия башлагач ул: «Мине киендергән шул Аллаһыга мактау булсын, кием белән гаурәтләремне капладым һәм тормышымны матурладым» дип әйтте», дип сөйләгән. 

Матур киенү теләге исраф кылу белән булмаса, бу омтылмыш хәләл санала.«Ий Адәм балалары! Һәр мәчеткә керер алдыннан гаурәтләрегезне каплар өчен зиннәтле киемнәрегезне алып киегез,ашагыз вә эчегез,ләкин исраф кылмагыз,тәхкыйк Аллаһ исраф итүчеләрне сөйми». Әгъраф 31нче аять.

 Аллаһының Илчесе:« Күңелендә тузан бөртеге кадәр тәкәбберлеге булган кеше җәннәткә кермиячәк» дигән. Бер кеше:«Ә кеше киеме һәм аяк киеме матур булуын теләсә ?» – дип сораган. Пәйгамбәр галәйһиссәләм:« Дөреслектә Аллаһ матур һәм матурлыкны сөя. Ә тәкәбберлек ул— кешенең хакыйкаттән өстен булуы һәм аны танымавы кешеләргә нәфрәтләнү ул» – дип җавап биргән. 

Сәхабәләр һәм аларга иярүчеләр моны яхшы аңлаганнар. Әбу Хәнифә һәрвакытта да матур кыяфәт тә булган, чиста һәм пөхтә киенгән. Аннан гел тәмле ис килеп торган. Шуңа да карамастан ул гел киеме тагын да пөхтә һәм матуррак булуга омтылган.Шул омтылышта ул башкаларны да моңа өндәү дәрәҗәсенә ирешкән. Бервакыт җәмәгать белән булганда ул, бер кешенең бик иске кием кигәнен күргән. Аның белән ялгыз калгач, ул аңа тышкы күренешен матурлату өчен мең дирһәм тәкъдим иткән. Тегесе: «Мин акчага мохтаҗ түгел» – дигән, Әбу Хәнифә: «Син: «Дөреслектә, Аллаһның эзләре күренгәнне ярата», – дигән хәдисне ишетмәдең мени?», – дип аны шелтәләгән. Иптәшең синең өчен борчылмасын өчен сиңа тышкы кыяфәтеңне төзәтергә кирәк.»

 Ачык күренгәнчә, кешеләрне Исламга чакыручы ирләр һәм хатыннар үрнәк кыяфәтле булырга тиешләр. Бу йөрәк түренә үтеп керергә ярдәм итәчәк. Моннан тыш алар табигый сыйфатларның, ягъни фитраларның сәламәтлеген кайгыртырга тиешләр.

 Пәйгамбәр галәйһиссәләм  әйткән: «Фитра биш бурычны үз эченә ала: сөннәткә утырту, касыктагы йоннарны кисү, култык астындагы йоннарны кисү, мыекны кыскарту, тырнак кисү,».

 Әмма алда сөйләгән матурлыкны кайгырту турындагы сүзләр мөэминә гүзәллеген башкаларга күрсәтеп йөрергә тиеш дигәнне аңлатмый. Ул исраф кылмый, Ислам билгеләгән чикләрдән үтми. Тышкы кыяфәтне кайгырту хатын-кызны кол итмәскә тормышының максатына әверелмәскә тиеш. Бер хәдистә Пәйгамбәр галәйһиссәләм:« Динар яки ефәк киемнең колына әверлүче бәхетсез булачак» – дигән. 

Бүгенге көндә түлысынча мода  йортлары тәэсиренә бирлеп беткән хатын-кызлар күп. Алар мода чыгаручыларның һәм шул продукцияне дөнья базарына таратучыларның әсирлегенә эләгә. Мондый әсир хатын бик кыйммәтле күлмәкләрне берәр мәртәбә генә кия. Андый хатын-кызлар Пәйгамбәр галәйһиссәләм кисәткән әсирлеккә төшкәннәр.

 Бүгенге тәкәбберлек һәм мактанчыклык көндә хатын-кыз тагын бер бәлане таныды. Ул туйларның бик кыйммәтле булуы. Туй модалар күрсәтү һәм киемнәрнең матурлыгында ярышу кичәсенә әверелә. Монда камил акыллы булу турында сүз дә булырга мөмкин түгел. Бүгенге туйлар да кәләш берничә мәртәбә яңа кием кия. Бу хатыннарның ,« мондый нәрсәгә бөтен кеше дә булдыра алмый бит», дигән уй башына килми мени? Моны эшли алмаган хатын-кызның күңелендә кайгы һәм көнчелек уяна, Үлкәләшенең үзенә һәм гаиләсенә карата нәфрәтләнә. Кәләш урталыкны тотса бер иң күп дигәндә ике күлмәк белән генә чикләнсә, мондый хәл булмаса иде.

Акыл һәм фикерләүне үстерү.

 Акыллы мөслимә үзенең акыллы үсеше турында кайгырта. Тән сәләмәтлеген кайгырту, акыл үсешен кайгыртудан азрак әһәмиятле түгел. Мөслимә дине һәм дөньясы өчен файдалы гыйлем алырга омтыла. Беркайчан да Аллаһы Тәгаләнең сүзләрен онытмый: «Әйт:«Раббым! Минем гыйлемемне артыр» Таһа 114нче аять. Аллаһының Илчесе:« Гыйлем эзләү һәр мөселманга фарыз»,  дип әйткән. Ул әлеге боерыкның хатын-кызларга да ирләргә дә караганын белә. 

Әнсаралардан бер төркем хатын-кыз Алаһының Илчесенә: «Безгә үзеңнәң гыйлем алырга көн билгелә. Ирләр бу эштә безне узып киттеләр» – дигән. Пәйгамбәр галәйһиссәләм риза булган очрашу вакытын билгеләп аларга гыйлем бирергә килгән. 

Мөслимә гыйлем алырга омтылган шәригать хөкемнәрен турында сорау бирергә оялмаган. Сәхабәләр заманында хатын-кыз икеләнмичә, үзе турындагы хөкемнәрне белү өчен Пәйгамбәргә мөрәҗәгать иткән. Сүбәйә бинте әл – Харис исемле хатын Сәгъд ибне Хәүлә исемле сәхабәнең хатыны булган. Сәгъд Бәдр сугышында шәһит киткән. Ә Сүбәйә авырлы килеш калган һәм тиздән бала тапкан. Бервакыт ул чистарынган, үзенең тышкы кыяфәтен бизәгән һәм ярәшергә килүчене көтә башлаган. Аңа бер кеше килгән дә: «Аллаһ белән ант итәм дүрт ай да ун көн үтмичә сиңа кияүгә чыгарга ярамый» – дигән. Искә төшереп Сүбәйә болай дип сөйләгән: «Бу сүзләрне ишеткәч мин Аллаһының Илчесе янына килеп аның фикерен сорадым. Ул шундый карар кабул итте: ирем үлгәч бала табу белән мин тиешле бурычтан котылганмын. Шуннан соң ул минем теләгән кешемә кияүгә чыга алуым турында әйтте.» Хакыйкать эзләгәндә Сүбәйнең күрсәткән төпченүчәнлеге аның күркәмлегенә әверелгән. Ул барлык мөселманнарга да зур файда китергән. Әлеге хәдискә таянып шәригать галимнәре шундый хөкем чыгарганнар: «Авырлы хатын калдырып ир кеше үлеп китсә һәм ул хатын ирен юганчы ук бала тапса аның гыйддә яңадан кияүгә чыгарга мөмкин».

Гыйлемне камилләштрү.

 Акылы мөслимә белергә тиешле иң беренче нәрсә – Аллаһы Тәгаләнең Китабы. Ул аны укый тәфсирен өйрәнә, аятләрнең иңү сәбәпләрен белә. Моннан тыш ул хәдисләргә караган гыйлемне дә, сәхабәләр тормышын да белергә тиеш. Аңа фикһның үзенә караган өлешен, дин хөкемнәрен белергә кирәк. Шуларның кайберләрен искә төшереп китәбез. Фарыз – эшләү тиешле булган, вәҗеп – кирәкле, мәндуб – тәкъдим ителгән, мөбаһ – рөхсәт ителгән, мәкруһ – шелтәгә лаеклы, хәрам— тыелган. 

Аллаһ хатын-кызга үзен гаиләгә багышларга боерган һәм аңа иң зур бурычны – яңа буынны тәрбияләүне йөкләгән. Шуңа күрә бүгенге көндә хатын-кызның ирнең, баларының уңышларында уйнаган зур роленә аерым әһәмият бирелә. Моннан: «Хатын-кызны эзләгез», «Һәр бөек эш артында хатын-кыз тора», «Уң кулы белән бишек, сул кулы белән бөтен дөньяны тирбәтүче» – дигән гыйбарәләр дә килеп чыга. Хатын-кызның акылы камил булганда, үзе көчле шәхси сыйфатларга ия булганда гына ул боларны тәэмин итә ала.

 Ачык күренгәнчә, мөслимәне укыту һәм тәрбеяләү ирләрне укыту һәм тәрбияләүдән аерылып тора. Аларның һәрберсе үзенә  аерым бер өлкәдә уңышка ирешә. Мөслимәгә гыйлем, шул исәптән, махсус гыйлем алырга омтылганда беренче чиратта Ислам шәригатен канун итеп алырга тиеш. Нинди генә өлкәдә гыйлем алмасын, ул үзенең белемен артырырга, аны гамәлдә кулланырга тырыша. Бу эшендә ул Пәйгамбәр галәйһиссәләмнең түбәндәге сүзләрен исендә тота: «Дөреслектә, Аллаһ кеше эшен эшләгәндә моны зур осталык белән эшләгәне ярата».

Гыйлем алуда югары  сәләтле булуы.

Мөселман хатын-кызы алдында гыйлем ишекләре ачык. Табигатьтән үзен гыйлем белән зиннәтләү сәләте бирелгәнгә күрә, ул аларның үзе теләгәненә керә. Бу аның хатын-кыз булуына да зарар китерми. Чөнки аның акылын сафландыра, хисләрен нечкәртә, шәхси сыйфатларын үстерергә ярдәм итә.

 Хәдис һәм сөннәт мәсьәләләре буенча Гаишә анабыз әһәмиятле һәм абруйлы гыйлем чыганагы булган. Ул вакытта аңа әле унтугыз да тулмаган була.

 Имам Зуһри: «Гайшә анабыз ия булган һәм Пәйгамбәр галәйһиссәләмнең башка хатыннары бергә ия булган бөтен гыйлемне чагыштырсаң Гайшәнең гыйлеме өстенрәк булыр иде» – дигән.

 Ислам, тел һәм тәфсир буенча хәлиткеч сүз ишетергә теләсәләр, сәхабәләр еш кына аңа мөрәҗәгать иткәннәр. Аның акылы һәм зирәклеге дин мәсъәләләрендә генә түгел шигърият, әдәбият, тарих һәм медицина өлкәләрендә дә чагылган. Ислам хокукы белгече Гурва ибне әз Зөбәйр: «Хокук белеме, медицина һәм шигърият мәсьәләләрендә мин аннан да күбрәк белүче кешене күрмәдем» – дигән.

 Гайшәнең галимә булуы турында күп хәдис бар. Бәнү Үммәйә кабиләсенең шәхесләре Һишам ибнее Габдел – Мәликнең өендә булганда Гайшә анабыз да алар арасында булган. Алар төрле темаларга, шул исәптән гарәп шигърияты тарихы турында сөйләшкәннәр. Ул да алар белән әңгәмәдә катнашкан. Йолдызлар турында сүз чыккач, ул аларны санап киткән Ибне Һишам: «Алдагы темалар миңа барысы да аңлашыла. Ә йолдызлар турында син каян белдең?» – дип сораган. Гайшә анабыз: «Әнинең апасы – Литиядән» – дип җавап биргән.

 Гайшә анабыз гадәттән тыш төпченүчән, эзләнүчән була. Белмәгән нәрсә турында ишетсә ул, һичшиксез, сораштырган, яхшылап аңлаганчы төпченгән. Пәйгамбәр галәйһиссәләм янында яшәү аны гыйлем белән тулган савыт кебек иткән. Күп белүеннән тыш, ул остателлек кебек сыйфатка да ия булган, матур итеп сөйли, үз фикерен җиткерә белгән.Әл Әхнәф ибне Кайс: «Мин Әбу Бәкер, Гомәр, Госман һәм алардан соңгы башка хәлифәләр сөйләгәнен ишеттем. Әмма берсе дә Гайшә кебек матур итеп сөйләмәде» – дигән. 

Муса ибнее Тәлха:«Мин Гайшә кебек матур итеп сөйләүче бер кемне дә ишетмәдем» – дип әйткән. 

Гыйлем алырга омтылучы хатын-кызлар арасыннан Сәед ибне Мүсәйбнең кызын да әйтеп үтик. Сәед кызын мөселманнарның әмиренең улы Габделмәлик ибне Мәрвәнгә бирүдән баш тарта һәм аны иң яхшы шәкертләренең берсе, Габдуллаһ ибне Видәгъка бирә. Габдуллаһның хатыны бик гүзәл була, Аллаһының Китабын яттан белә. Бервакыт иртә белән Габдуллаһ өеннән чыгып китәргә җыенганда, хатыны аннан: «Син кая барасың?» – дип сорый. Ул: «Башкалар белән гыйлем алу өчен әтиең янына барам» – дигән. Хатыны: «Утыр. Мин сиңа Сәедтән өйрәнәчәк нәрсәләрне өйрәтәм» – дип җавап биргән. Габдулла бер ай буе әлеге түгәрәккә йөрмәгән. Ул әтисеннән белем алган әлеге гүзәл яшь хатыннан белем туплаган.

 Белемле хатын-кызларның тагын бер мисалы – Фатыйма бинте Галәветдин әс-Сәмарканди. Аның әтисе «Түхвәтүл – фүкәһә» китабының мөәллифе. Ул 539нче елда вафат була. Фатыйма бик белемле фикыһ галименә әйләнә. Ул әтисендә укый, аның хезмәтләрен яттан белә. Әтисе аны үз шәкерте Галәветдин Касаннга кияүгә бирә. Ул егет фикыһның асылларын төп хөкемнәрен һәм фуругъ( шул хөкемнәрдән чыккан тармакларны) яхшы белгән.  «Бәдәги әс-сәнәгый» «Сәнгать могҗизалары» исемле китап язган. «Түхвәтүл – фукәһә» исемле әсәргә аңлатма язып, аны остазына тәкъдим иткән. Остазы китапка бик шатланган һәм аны кызы өчен мәһер итеп санаган. Аның кызына Византиянең күп күренекле егетләре өйләнергә теләгән булган. Әмма әтисе аларга бирүдән баш тарткан. Һәм үзенең шәкертенә өстенлек биргән. Ул вакыттагы Фикыһ галимнәре: «Аның хезмәтенә аңлатма бирде дә кызына өйләнде» – дип әйткәннар. Кызы кияүгә чыкканчы ук әтисе белән бергә Ислам фикһы мәсьәләләренә караган хезмәтне эшләүдә катнашкан. Укып бетергәч, кыз да әтисе юлыннан киткән. Кияүгә чыккач ире юлында йөргән. Ире хата җибәргәндә, аны төзәткән.

 Без санап киткән әлеге хатын-кызлар кагыйдәдән искәрмә булып тормыйлар.Мөселман өммәтендә бик күп гыйлемле, сәләтле хатын-кызлар булган. Ибнее Сәгъд үзенең «Табакат» китабының бер өлешен хатын-кызлар турындагы хәдисләргә багышлаган. Ул Пәйгамбәр галәйһиссәләм яки сәхабәләр искә алган җиде йөз хатын-кыз турында риваятьләр китерә. Мөселманнарның күп кенә имамлары да бухатыннарга үзләренең дини хезмәтләрен багышлый.

 Коръәнне яттан белгән Ибнее Гасәкир исемле кешене китерергә мөмкин. Ул 571 нче елда вафат була. Иң ышанычлы һәм гадел хәдис тапшыручыларның берсе булганга күрә аңа: «Өммәт хәтрен саклаучы» дигән кушамат бирәләр. Аның кул астында эшләүче галимнәр, өстазлар арасында сигез йөздән артык хатын-кыз булган. Әгәр дә аның Ислам дәүләтенең Көнчыгыш өлешеннән чыкмаганын, ягъни Мисыр, Мәгъриб һәм Әндәлүзия кебек галимә хатын-кызлар күп булган илләргә бармаганын исәпкә алсаң, анда эшләгән хатын-кызларга караганда ул белмәгән белемле хатын-кызларның күбрәк икәне күренә. 

Хәдис җыентыкларында галимнәр еш кына: «Миңа фәлән хатын-кыз әйтте...» – дигән гыйбрәне кулланалар. Бохаринең хәдисләр җыентыгына кергән исемнәр арасыннан ике исемне аерып үтәбез: Бинт Мөхәммәт ибне Гомәр ибне Әсгәд ибне әл Мүнгәҗә әт-Тәнүхийя һәм Кәримә бинт Әхмәт әл Мәрвәния. Аларны Ибнее Хәҗәр әл-Ләскәләни үзенең китабының кереш өлешендә искә ала.

 Аллаһ Илчесенең хәдисләрен тапшырганда хатын-кызның бигрәк тә искә алып үтәргә кирәк. Күп ирләрдән аермалы буларак, алар турында «ялганчылык юлына бастылар, үзләреннән өстәп сөйләделәр» – дип әйтеп булмый. Мәсьәлән Зәһәби үзенең « ышаныч мизаны» китабында ирләрне объектив булмаудада гаепли. Ул дүртмең намуссыз ир кешене таба һәм: «Шул ук вакытта без шик уятырлык бер генә хатын-кызны да таба алмыйбыз» – дип әйтә.

 Мөслимә надан, белемсез хатын-кызлар арасында нык таралган хорфатларга, уйдырмаларга ышанудан ерак тора. Моннан тыш дин күрсәткән юлдан баручы акыллы хатынга моңа ышану зур гөнаһ дип саный. Андый уйдырмаларга ышану мөэминәнең киләчәк тормышына, иманына зур зыян китерә. Пәйгамбәр галәйһиссәләмнең кайбер хатыннарыннан риваять кылып Мөслим болай дип риваять кыла: «Багучыга барып аннан берәр нәрсә сораучының кырык ястү намазы кабул булмаячак».

Гыйлемне арттыру өстендә эшли

 Йорт эшләре һәм бала мәшәкате мөслимәне белем алудан, үз өстендә эшләүдән аермый. Йөрт эшләрен эшләү, бала карау нинди генә авыр булмасын, ул үз өстендә эшләү, күп уку кирәклеген белә. Үз вакытын дөрес бүлеп, ул китап укырга вакыт таба. Китап уку аның фикер йөртү сәләтен  арттыра, галимнәр ачкан ачышлар, әдәбиятчеләрнең әсәрләре белән таныштыра. Бу аның акыл дәрәҗәсен күтәрә, фикерләү сәләтен үстерә, яңа белемнәр белән тәэмин итә. 

Рухи тормышы

 Дин кушканча яшәгән акыллы мөслимә үзенең рухи тормышын камилләштерергә омтыла. Бу гыйбадәт кылу, Аллаһының зекер итү, Коръән уку белән тормышка ашырыла. Бу эш даими рәвештә кылынырга тиеш. Үз тәненә һәм акылына игътибар бирү белән беррәттән, ул рухи яктан үсүгә дә игътибар итә. Кеше өч өлештән тора – тән, акыл һәм җан, бу өлешләр бер лектә, үзара килешүдә булырга  тиеш. Шуларны тәэмин итү кешенең булдыклыгыннан тора. 

Мөслимә, беренче чиратта гыйбадәт кылу аркылы үзенең рухи ягын камилләштерә. Ул рухи байлыклар күңленә үтеп керсен өчен дини бурычларны эчкерсез үти. Намаз укыганда ул рухи тынычлык, басынкылык халәтендә була, намаз сүзләренең мәгънәсенә төшенергә тырыша. Намаздан соң җаны белән ялгыз калып, Раббысын мактый Коръән аятьләрен укый, мәгънәләре турында фикер йөртә. Ул үзен һәрвакытта да күзәтеп тора. Гыйбәдәткә мондый зур игътибар бирү теләгән нәтиҗәләрне – рухи чистарыуны, шайтан фетнәсеннән котылуны булдыра. Әйе, тәкъва мөслимә дә хата җибәрергә мөмкин. Әмма ул тиз арада гаебен таный һәм Аллаһга тәүбә итә. Аллаһ Илчесе әйткән: «Дөреслектә, тәкъва мөэминнәр, шайтан вәсвәсәләсә Аллаһыны искә төшерәләр һәм шунда ук акыллы игътибарлы булалар».

 Шуңа күрә Пәйгамбәр галәйһиссәләм үзенең сәхабәләренә: «Үзегезнең Аллаһка иманыгызны һаман яңартып торыгыз» – дигән. Аннан: «Ий Аллаһның Илчесе! Иманыбызны ничек яңартырга соң!» – дип сораганнар. Ул: «Аллаһыдан башка илаһ юк дип еш әйтегез», – дигән. 

Үзенә яхшы дус һәм тәкъва мөслимәләр төркеме табу. Югары үсештә булу өчен мөслимә үзенә тәкъва изге, дус хатын-кыз таба. Аңа карата эчкерсез була, аны ярата. Андый иптәш эчкерсез киңәшләр бирә, эш мөнәсәбәтләрендә алдалмый. Мөслимә Ислам, гаилә җәмгыять турында сөйләнә торган очрашуларда булырга тырыша. Андый очрашуларда катнашучы хатын-кызлар Аллаһының кодрәтенә, юмартлыгына тагын бер кат ышаналар, бер-берсенә ул кушканнарны үтәргә, тыйганнан тыелырга вәгъдә бирәләр. Мондый очрашулар һәм әңгәмәләр җанны чистарталар, тәнне басынкы итәләр.Бу вакытта кеше шәхс буларак камилләшә. 

Бер вакыт Габдулла бине Равәһә разыяллаһу ганһу юлда бер сәхәбәне очраткан һәм: «Әйдә бер сәгәтьне Раббыбызга ышануга багышлап утырып торабыз» – дигән. Бу турыда Пәйгамбәр гәләйһиссәләмгә мәгълүм булгач, ул: «Аллаһ ибне Равәһәгә карата мәрхәмәтле булсын. Дөреслектә, ул фәрештәләр горурлана торган мәҗлесләрдә булырга ярата» – дигән. 

Гомәр әл – Фарук разыяллаһу ганһу кайбер вакыт үзенең хәлифәлек эшләреннән һәм идарә итүдән туктап, бер – ике кешене кулыннан тоткан да: «Әйдә бергә иманыбызны арттырабыз» – дип әйткән. Алар ул вакытта Аллаһыны искә алганнар, зекер әйткәннәр. 

Гомәр разыяллаһү ганһү тәкъва кеше булган, гыйбадәтләрне бик тырышып үтәгән. Шуңа күрә ул вакыт-вакыт бу мәсьәләгә зур игътибар бирергә мохтаҗ булган. Үзенең бурычларын үтәү белән бик мәшгул булуына карамастан, ул җанны чистарту, йөрәкне тынычландыру, иманны арттыру өчен бер сәгать вакыт булдырырга тырышкан. 

Мөгаз ибне Җәбәл разыяллаһу ганһу дә нәкъ шулай эшләгән. Ул:« Әйдәгез, утырып бер сәгатебезне Аллаһыга ышануыбыз белән ләззәтләнеп үткәрик», – дия торган булган.

 Мөслимә дә үзенә иманын күтәрергә, җанын чистартырга ярдәм итә торган дус табарга тиеш.

Аллаһыны еш искә алу.

 Мөслимә һәрвакытта да иманын артырып, йөрәген Аллаһыга бәйләп торырга  тиеш. Моның өчен аңа Пәйгамбәр галәйһиссәләм нең кайбер хәдисләрен белергә, аларны истә тотырга һәм әйтергә тиешле вакытта әйтергә кирәк. Мондый догалар бик күп. Мәсьәлән, өйдән чыкканда, өйгә кергәндә, ашый башлагнда һәм ашап бетергәч укырга тиешле догалар. Пәйгамбәр галәйһиссәләм һәр гамәлгә дип әйтерлек үз догасын укыган, Аллаһыдан шул эшендә ярдәм бирүен һәм рәхмәт кылыун сораган. Андый догалар бик күп һәм аларның Пәйгамбәр галәйһиссәләм тарафыннан әйтелелүе исбат ителгән. Пәйгамбәр галәйһиссәләм үзенең сәхабәләрен бу догаларга өйрәткән, аларны үз урнында еш кабатларга тәкъдим иткән. 

Пәйгамбәр галәйһиссәләм үрнәгенә иереп үзенең иманын артырырга теләгән мөслимә аларны мөмкин кадәр күбрәк ятларга тырыша. Кирәкле урнында укый. Шуның ярдәмендә җаны һәм акылы Аллаһ белән бәйләнә, рухы чистара, хисләре сафлана, Аллаһка иманы арта. 

Хәзерге заман мөслимәсенә шул рухи мирасны алдагы буыннар кулланган кадәр куллану зарур. Ул җаны күтәрә, чистарта, чыныктыра аны вәсвәсә һәм фетнәләр дән саклый. Туры юлдан тайпылган күп җәмгыятьләрдә тискәре күренешләр хатын-кызны һәлак итәләр, аны җәһәннәм утына китерәләр. Пәйгамбәр галәйһиссәләм:« мин җәһәннәм утына өстән карадым һәм шунда җәһәннәм әһелләреннең күбесе хатын-кыз икәнне күрдем», дигән. Акыллы хатын-кыз дөрес юлны сайлауда игътибарлы була, изге гамәлләрен артыра. 

Ата-анага мөнәсәбәт.

Аларга карата ихтирамлы була

 Мөслимәне башкалардан аеручы сыйфатларының берсе – ата-анага яхшы мөнәсәбәт, аларга карата изгелекләр кылу. Аллаһының Китабында һәм Пәйгамбәр галәйһиссәләмнең сөннәтендә ата-анага карата яхшы мөнәсәбәттә булуның кирәклеге ассызыклап әйтелә. Боларны укыган мөслимә хәзерге вакытта ата-анасы белән мөнәсәбәте нинди булуга карамастан, моннан соң аларга карата изгелек кылырга тырыша. 

Аллаһының Китабын даими рәвештә укып, мөслимә Аллаһының ата-ана дәрәҗәсен нык күтәргәнен белә. Ата-анага яхшы мөнәсәбәттә булуның, Аллаһыга ышану һәм гыйбадәттән соң килүе турында бер нинди арттырусыз әйтергә мөмкин. 

Күп аятъләрдә ата-ананың ризалыгын алу Аллаһының ризалыгын алудан соң килә. Аларда ата анага яхшы булу, Аллаһыга яхшы булудан соң килүе ассызыклап әйтелә:«Аллаһыга гыйбәдәт кылыгыз һәм аңа ширек кылмагыз, ата-анага яхшылыклар эшләгез». Ниса, 36нче аять.

 Моннан күргәнебезчә, дөрес юлдан баруның кирәклеген аңлаган мөэминә башка хатын-кызларга караганда ата-анасына күбрәк ихтирам күрсәтә. Тормышының яңа дәвере башлангач та, ягъни кияүгә чыгып үз балаларын тәрбияли башлагач та аның бу хөрмәте кимеми. Ул гомер буе аларга изгелекләр кылуны, хөрмәтләүне дәвам итә. Шул рәвешчә аларны зурлап, ул Коръән боерыгын үти. Чөнки Аллаһы Тәгалә Коръәндә ата-ананы бигрәк тә картлык көннәрендә, тәрбияләргә, оларны койгыртырга боера. Олылайгач алар яхшы мөнәсәбәткә, мөлаем елмаюга аеруча мохтаҗ булалар. Аллаһы Тәгалә әйтте:«Аллаһ хөкем итте вә әмер бирде,фәкать Аллаһуга гына гыйбадәт кыйлырга һәм ата-анага изгелек итәргә. Әгәр син исән чакта аларның берсе яки икесе дә картлыкка ирешсәләр, син аларга «уф» та димәгел, вә каһәрләмә,кәефләрен җибәрмә, бәлки аларга һәрвакыт йомшак вә мөлаем сүзләр сөйләгел!» Исраил балалары 23-24нче аять. «Аллаһыга гыйбадәт кылыгыз һәм аңа ширек кылмагыз, ата-анага яхшылыклар эшләгез» Ниса–36нче аять.« Без кешегә ата-анасына мәрхәмәтле булырга боердык». Үрмәкүч 8 нче аять.

 «Кешегә без ата-анасына яхшылык итәргә әмер иттек, баланы анасы  зәгыйфьлек өстенә зәгыйфьлек белән күтәрде вә ике елдан соң гына күкрәктән аера. Миңа һәм ата-анаңа  шөкер ит, дип боердык, бит ахырда Миңа кайтасыз.» Локман 14 нче аять.

 Ата-ананың хөрмәтләргә боерган бик күп хәдисләр дә табарга мөмкин. Габдуллаһ ибне Мәсгут разыяллаһү ганһү Пәйгамбәр галәйһиссәләмнән: «Аллаһ иң яраткан эш нинди?» – дип сораган. Пәйгамбәр галәйһиссәләм: «Үз вакытында укылган намаз» – дип җавап биргән. Габдуллаһ: «Намаздан соң?» – дип сораган, Ул: «Ата-ананы хөрмәт итү» – дигән. Габдулла: «Ә аннары?» – дип сораган. Пәйгамбәр галәйһиссәләм: «Җиһат» – дигән. 

Пәйгамбәр галәйһиссәләм ата-ананы хөрмәт итүне мөселманның әһәмиятле эшләре – вакытында намаз уку һәм Аллаһ юлында көрәшү белән бер сафка куйган. Бер кеше Аллаһының Илчесенән җиһатта катнашырга рөхсәт сораган. Пәйгамбәр галәйһиссәләм :«Синең ата-анаң исәнме?» – дип сораган. Ул: «Әйе» – дип җавап биргән. Пәйгамбәр галәйһиссәләм: «Синең аларны каравың – җиһатта катнашуыңа тиң» – дигән. Бохари Мөслим .

Пәйгамбәр галәйһиссәләм гаскәр башлыгы булып үзенә гаскәр туплаган. Әмма ул үзенең йомшак, мәрхәмәтле йөрәге белән әлеге егетнең әти – әнисенең сәламәтлеге начар икәнен аларны карарга кирәклеген исенә төшергән. Һичшиксез аңа ул вакытта көрәшче кеше кирәк булган. Ләкин Пәйгамбәр галәйһиссәләм ата-ананы кайгыртуны беренче урынга куйган.

 Җүрәйҗ әл Габид белән булган вакыйга ата-ананы хөрмәтләү аларга итәгать итү мәсьәләсндә бик тә гыйбрәтле. Ул намаз укыган вакытта әнисе аңа эндәшкән. Ул: «Ий Аллаһым! Нәрсә эшлим инде намаз укыганда әнием миңа эндәште» – дигән дә намаз укуны дәвам итү кирәк дип тапкан. Әнисе тагын эндәшкән. Җүрәйҗ җавап бирмәгән һәм укуын дәвам иткән. Өченче тапкыр эндәшкәч тә ул җавап бирмәгән. Шуннан соң әнисе «Аллаһ зиначы хатыннар йөзен күрсәтмичә аны вафат итмәсен» – дип улын каргаган. Бер бозык хатын көтүче белән зина кылган да аннан авырлы булган. Әлеге хатын шул вакыйга ачыкланыр дип кайгыра башлагач, көтүче: «Баланың әтисе кем дип сорасалар, Җүрәйҗ әл Габид дип әйт,» – дигән. Хатын шулай эшләгән. Кешеләр ачуланганнар да Җүрәйҗнең йортын җимерә башлаганнар. Хаким аңа мәйданга килергә кушкан. Җүрәйҗ юлда әнисенең каргышы турында искә төшергән һәм елмайган. Аңа җәза билгеләнгәч, ул аны кичектереп торуларын сораган. Вакыт җиткәч, ул ике рәкәгатьле намаз укыган. Аннары малайны китерергә кушкан. Китергәч, аннан: «Синең әтиең кем?» – дип сораган. Ул: «Фәлән көтүче» – дигән. Кешеләр бу яңалыкка бик тә шатланганнар. «Без сине гаепсез дип табабыз һәм сиңа алтын – көмештән йорт төзибез» – дигәннәр. Ул: «Юк, мин аны төзәтәм» – дип – җавап биргән.

 Бу вакыйга турында Пәйгамбәр галәйһиссәләм «Җүрәйҗ белемле кеше булса иде, анасына җавап кайтару— Раббысына гыйбадәт кылуы һәм итәгать итүе  икәнлеген белер иде» – дип әйткән. Бохари.

 Әлеге хәдис нигезендә галимнәр шундый хөкем чыгарганнар: кеше фарыздан кала башка  ирекле намаз укыганда әнисе яки әтисе мөрәҗәгать итсә җавап бирергә тиеш. Ата-анага хөрмәт белән карау мөслимәләр күңеленә нык  сеңгән. Алар исән чакларында ата—аналарын хөрмәтләр, вафат булганнан соң еш искә алалар. Бу турыда сөйләүче бик күп хәдис бар. Бер хатын-кыз Җүһәйннән Пәйгамбәр галәйһиссәләм янына килгән һәм: «Минем әнием хаҗ кылырга нәзер иткән иде. Әмма кыла алмыйча үлеп китте. Миңа аның өчен хаҗ кылырга ярыймы?» – дип сораган. Ул: «Әйе кыл Мәсьәлән синең әниеңнең бурычы булса син ул бурычны түләр идең бит. Аллаһ шулай хәл иткән. Ә Аллаһ бу бурычны иң яхшы үтәүче» – дигән.

Мөселман булмасалар да ата-ананы хөрмәт итү.

Ислам динен тотмасалар да ата – ананы хөрмәтләргә кушып Пәйгамбәр галәйһиссәләм Исламны бөек дәрәҗәгә күтәрә. Әбү Бәкернең кызы Әсма сөйләгән: «Бервакыт минем яныма әнием килде, ул мөшрикә иде. Мин Пәйгамбәр галәйһиссәләмнән: «Миңа әнием белән аралашырга ярыймы, юкмы икәнлеге турында сорадым. Ул:« Әниең белән аралаш» ,дип әйтә» – диде. 

Коръән кушканча яшәүче мөслимә һәрвакытта да һәр урында сда ата-анасына хөрмәт күрсәтә. Сәхабәләр вакытында да тәбигыйннар вакытында да шулай булган. Бер кеше Сәед ибне әл Мүсәйәб разыяллаһу ганһудән: «Ата-ананы хөрмәтләү турындагы аятьтә :«Аларга күркәм сүз әйт» – дигәннән кала бөтен нәрсәне дә аңладым.«Күркәм сүз» – нәрсә ул?» – дип сораган. Сәед: «Алар белән кол хуҗасы белән сөйләшкән кебек сөйләш» – дип җавап биргән. Сайран разыаллаһу ганһу үзенең әнисе белән авыруныкы кебек йомшак тавыш белән сөйләшкән. Шул рәвешчә ул үзенең аңа карата хөрмәтен белдерергә теләгән. 

Ихтирамсызлык һәм итәгатьсезлек күрсәтми.

 Ата-анага ихтирам күрсәтергә тырышу белән беррәттән, мөслимә аларны рәнҗетерлек гамәл кылудан саклана. Ул әлеге гамәлнең нинди зур гөнаһ икәнен белә. Ата-ананы хөрмәт итү Аллаһыга ышануга тигез булган кебек үк аларны рәнҗетү иң авыр гөнаһ. Пәһгамбәребез галәйһиссәләм: «Сезгә иң зур гөнаһлар турында әйттиме?» – дип сораган, кешеләр:« Әйе» – дигәч, ул :«Аллаһыга ширк кылу һәм ата-ананы хөрмәт итмәү» – дип җавап биргән. 

Әнине әтидән күбрәк хөрмәт итү
 Балалар ата-ананы бертигез хөрмәтләргә, берсен икенчесеннән аермаска тиешләр. Әмма күп хәдисләрдә ананы атага караганда күбрәк яратырга кирәклеге турында әйтелә. Без инде җиһатта катнашырга теләгән егет турында сөйләгән идек. Пәйгамбәр галәйһиссәләм анан: «Ата анаң исәнме?» – дип сораган. Болай дип сорау атага да анага да бертигез мөнәсәбәттә булу кирәклеген күрсәтә. 

Бер кеше Пәйгамбәр галәйһиссәләмнән: «Ий Аллаһының Илчесе! Кешеләрдән кайсысы минем өчен иң хәерлесе?» – дип сораган. Пәйгамбәр галәйһиссәләм: «Әниең» – дигән. Ул: «Аннары?» – дип сораган. Пәйгамбәр галәйһиссәләм: «Әниең» – дигән. Тегесе: «Аннары?» – дигәч, «Әниең» – дип җавап биргән. Әлеге хәдистән әнине әтигә караганда күбрәк хөрмәтләү кирәк икәнлеге күренә. 

Пәйгамбәр галәйһиссәләм вафат булганнан соң сәхабәләр моны азсызыклап күрсәткәннәр. Мәсьәлән, фикыһ галиме Ибне Габбас ата-ананы хөрмәтләү Аллаһыга иң якын эш дип санаган. Бервакыт аның янына бер кеше килеп: «Мин бер хатын-кызга ярәшкән идем ләкин ул миннән баш тартты. Икенче кеше ярәшкәч ризалык бирде. Мин көнләшүдән ул кешене үтердем. Уз гамәлем өчен ничек тәүбә итим?» – дип сораган. Ибнее Габбас:« Әниең исәнме?» дип сораган. «Юк» – дип җавап биргән. Шунда Ибне Габбас: «Аллаһыга тәүбә ит һәм булдыра алган кадәр Аңа якынай» – дигән. Әлеге хәбәрне тапшыручы Гата ибне Йәсәр Ибнее Габбаска барып: «Нигә син аның әнисе исәнме?»дип әйткән. Ибнее Габбас: «Әнине хөрмәтләүдән дә күбрәк Аллаһыга якынайта торган гамәлне белмим» – дип җавап биргән. 

Шуңа күрә дә үзенең ата-ананы хөрмәтләү турындагы бүлек белән башланучы « Әл-әдәб әл–Муфрад» китабында Бохари башта ананы хөрмәтләү турында, аннары атаны хөрмәтләү турында яза. 

Коръән ананың күрсәткән тырышлыкларын ассызыклап күрсәтә ,ана башта баланы үзендә йөртә аннары имезә: «Без кешегә ата-анасына ихтирам күрсәтергә боердык. Әнисе аны карнында йөрткәндә авырлык өстенә авырлык кичерә һәм аны ике яшътә күкрәктән аера. Миңа һәм ата-анаңа шөкер ит. Бөтен нәрсә Миңа кайтачак» Локман 14нче аять.

 Ибне Гомәр Разыяллаһу ганһу бер Йәмән кешесенең әнисен кулына күтәреп Кәгъба тирәли әйләнгәнен күргән. Ул кеше:« Мин аның басынкы дөясе, ул мине күтәреп йөргәннән дә мин аны күбрәк күтәреп йөрдем. Ничек уйлысың ибне Гомәр мин аңа тиешлесен кайтардымы икән?» – дип сораган. Ибнее Гомәр: «Юк бер тулгагын да кайтармадың» – дип җавап биргән.

 Гомәр ибне әл Хаттап разыяллаһу ганһу Ислам армиясенә килгән Йәмән сугышчыларын күргән саен алар арасында Үвәйс ибнее Әмир юкмы икәнлеге турында сорый торган булган. Бервакыт ул аны тапкан да сораштырган:« Син Үвәйс ибне Әмирме?» « Әйе»,« Мурадтан аннары Караннанмы?» «Әйе.» « Син махау белән авырып, аннан бер генә дирһәм ярдәмендә котылдыңмы?» «Әйе.» «Синең әниең исәнме?» «Әйе». «Мин Аллаһының Илчесенең болай дигәнен ишеттем: Мурадтан аннары Караннан килүче йәмән хәрбиләре белән сезгә Үвәйс ибне Әмир киләчәк. Аның махау авыруы булган һәм ул аннан котылган.Аның әнисе бар ул аны бик олылый. Үвәйс Аллаһыдан сораса Аллаһ аны тормышка ашырачак. Әгәр син аннан үзең өчен дога кылдыра алсаң моны эшлә» Гомәр разыяллаһу ганһу Үвәйстән: «Минем өчен дога кыл» – дип сораган. Тегесе дога кылган. Аннары Гөмар: «Син кая барырга тиешсең? »– дип сораган. Ул: «Куфага» – дигән. Гомәр разыяллаһу ганһу:«Синең өчен Куфа хакименә хат языйммы» – дип сораган. Ул: «Мин гади кешеләр арасында булырга телим» – дигән.

 Әнисен хөрмәт итүе сәбәпле Үвәйс мондый югары дәрәҗәгә ирешкән. Хәтта Пәйгамбәр галәйһиссәләм үзе дә аннан дога кылдырырга тәкъдим иткән. Болар барысы да Исламның ананы атадан югарырак баскычка күтәреп күрсәтә.

          Мөслимә кияүгә чыкса да гаилә мәшәкатьләренә бирелеп ата-анага ихтирамлык кимитми. Бернинди очракта да аларны рәнҗетә торган сүз әйтми: барлык эшендә Аллаһ кушканча эшли: Аллаһ хөкем итте вә әмер бирде,фәкать Аллаһуга гына гыйбадәт кыйлырга һәм ата-анага изгелек итәргә. Әгәр син исән чакта аларның берсе яки икесе дә картлыкка ирешсәләр, син аларга «уф» та димәгел, вә каһәрләмә,кәефләрен җибәрмә, бәлки аларга һәрвакыт йомшак вә мөлаем сүзләр сөйләгел!» Исраил,23 24

 Ата-ана яки аларның берсе туры юлдан читкә тайпылырга мөмкин. Шул вакытта акыллы мөслимә аларга җай табырга, йомшак кына аларның хаклы түгел икәннәрен күрсәтергә тиеш. Әмма әдәп кысаларыннан чыгарга, кырыс булырга ярамый.

 Кәфер булсалар да мөслимә әти-әнисенә карата изгелек кыла. Чөнки Аллаһы Тәгалә әйткән:«Без кешегә ата анасына карата ихтирамлы булырга бөердык. Әнисе авырлык өстенә авырлык белән аны күтәрә һәм ике елдан соң аны күкрәктән аерә. Миңа һәм ата-анаңа шөкер ит. Һәр дә алар Миңа ширек китерергә боерсалар аларга буйсынма ләкин аларга дөнъяда эшләрендә яхшы мөгәмәләдә бул. Миңа юнәлүчеләр юлына ияр. Аннары сез миңа әйләнеп кайтачаксыз һәм мин сезгә кылган гамалларегезне ачык күрсәтәчәкмен. Локман 14-15.

 Ата ананы хөрмәтләү – Исламның бөек нәсыйхәте, боерыгы. Ул кешеләр арасында була торган иң тыгыз бәйләнешәләрдән килеп чыга. Ул бәйләнешләр баланы ата-ана белән бәйлиләр. Мондый бәйләнешләр әһәмият ягыннан тәгълиматка иярү һәм Ислам кушканны үтәүдән икенче урында торалар. 

Әгәр ата-ана мөшрик булып шул юлны сайларга боералар икән, мондый очракта кыз яки малай мондый боерыкны үтәргә тиеш түгелләр. Чөнки бу эш Аллаһыга итәгатьсезлеккә һәм гөнаһка илтә. Шулай итеп кешене Ислам белән бәйли торган бәйләнешләрдән да зуррак ныграк бәйләнеше юк. Ә Ислам ана-ата ананы хөрмәтләргә, аларга карата изге галәмләр кылырга боера. Шуңа күрә дә мөслимә бөтен очракта да ата-анасын хөрмәт итә. Аларның күңелләрен шатландырырга, аларны бәхетле итәргә көчен кызганмый. Ул һәрвакытта да аларның хәлләре белән кызыксына, ачык йөз белән аларны кунак итә, аларның хәлләрен белергә бара. Алар дөнъядан киткәннән соң Аллаһыдан алар өчен гафу сорый. Ата-ананы хөрмәт итү мөселманнарның табигый әхлак сыйфаты, тормыш нинди генә авыр булуга карамастан гомер буе озата барырга тиеш. 

Аллаһыга шөкер Ислам тота торган илләрдә кешелелек сыйфаты хәзер дә иң күркәм сыйфатларының берсе санала. Бу эш безнең өчен күп нәрсә эшләгән буынга карата бурычны үтәүнең дөрес икәнен күрсәтә. Әлеге буын юату һәм кызгану сүзләренә, йомшак кулга, сөюче йөрәккә һәм өметле елмаюга мохтаҗ. Кешелеклек сыйфаты бәндәнең күңелен катыланудан саклый, ул бәндәгә җәннәт ишекләрен ача.

Иренә мөнәсәбәте.

Мөселманча никах.

 Ислам дине буенча никах – ир кеше белән хатын-кыз арасындагы килешү. Шул килешү нигезендә алар бер-берсенә үзара мөхәббәт, аңлау, ышану күрсәтеп тормыш итәләр. Никахта һәр як икенчесендә шатлык, тынычлык, иминлек чыганагы таба. Изге Коръән безгә ир белән хатын арасындагы әлеге югары, кануни мөнәсәбәтләрнең саф сүрәтен күрсәтә. Әлеге сүрәттә без мәхәббәтнең юмарт һәм киң күңелелеген, ышану, кызгануны күрәбез. Бу мәхәббәт бәхет шатлык хуш исен таратучы чыганак: «Дәхи Аллаһуның кодрәтенә дәлилләрдәндер сезнең өчен Аллаһуның үзегездән хатыннар яратмаклыгы.Ул хатыннар белән өлфәтләнеп бергә яшәвегез өчен, дәхи ир белән хатын арасында дуслык һәм мәрхәмәтлелек кылды...» Рум 21нче аять.

 Бу Аллаһ билгеләгән иң тыгыз элемтәләрнең берсе. Ул элемтәне Аллаһы Тәгалә ике мөселман арасында урнаштыра. Әмма кешеләрне мөхәббәт, бер-берсен аңлау бәйләп тора. Алар мөселман гаиләсе төзеп, шул гаиләдә Ислам өйрәтүе буенча шәхсләр формалаша. Шуңа күрә гаилә – җәмгыятъне төзүче кирпичләрнең берсе гаилә әгъзаларны изге гамәлләр кылуда үзара ярышучы төзүчеләр.

 Тәкъва изге хатын – мөселман гаиләсенең нык нигезе, ир кешенең тормыштагы иң зур шатлыгы. Пәйгамбәребез «Тормыш – шатлык һәм ләззәт ул, ә тормыштагы иң зур шатлык яхшы хатын» – дигән. 

Яхшы хатын чыннан да Аллаһының ир кешегә биргән иң зур рәхмәте. Бәхетсезлек кайгы килгәндә, арыганда ир кеше тулаем хатынының ярдәменә таяна. Аның янында ир кеше ял, тынычлык, юану, шатлык таба. 

Хатын-кыз ничек итеп иң яхшы һәм изге хатын  булырга  тиеш соң? Бу турыда сез киләчәк битләрдә белерсез.

Ирне дөрес итеп сайлау.

 Үзенә ир сайлау мөмкинчелеге биреп, Ислам хатын-кызга зур ихтирам күрсәтә. Ата-анасы аны үзе теләмәгән кешегә кияүгә бира алмый. Тәкъва мөслимә әлеге канунны кулланырга куркмый. Әмма шулай булса да, ул кыз ата-ана киңәшеннән башка эш  итеп, аларның акыллы, хикмәтле киңәшләренә колак саламаска тиеш дигән сүз түгел. Чөнки аларның зур тормыш тәҗрибәсе бар, алар кешеләрне аера беләләр. Шул ук вакытта мөслимә ир сайлау хокукын югалтмаска тиеш.

 Бик күп хәдисләрдә мондый очракта Пәйгамбәребезнең хатын-кыз ягына басуы турында сөйләнелә. Мәсьәлән имам Бохариның Әл Хәисә бинт Хидәмнән риваять кылынган хикәясе: «Әтием мине үзенең абыйсының энесенә кияүгә бирергә теләде. Мин моңа каршы идем һәм Аллаһының Илчесенә бу турыда шикаять кылдым. Ул миңа: «Әтиең нәрсә эшләгәнне сөйлә» – диде. Мин сөйләгәч, ул: «Үз өеңә кайт та ул кешегә кияүгә чыкма, үзең теләгән кешегә чык диде». Аллаһының Илчесе башта ул кызның әтисе кушканча эшләвен теләгән. Чөнки аталар һәрвакытта да кызларының бәхетле булуларын телиләр. Әмма әтисенең кызын теләмәгән кешесенә кияүгә бирүен күргәч, Пәйгамбәр аңа сайлау иреге биргән. Ул кыз баланы теләмәгән кешегә кияүгә бирергә теләүче атаның үзсүзлегенән коткарган.

 Ислам күзлегеннән караганда хатын-кызны авыр хәлгә куярга ярамый. Никах уңышлы булсын өчен ул ир белән хатын-кыз арасындагы эчке һәм тышкы тигезлеккә, нигезләнергә, ир һәм хатынның холкы, гадәтләре, омтылышлары, тормыш максатлары бер – берсенә туры килергә тиеш. Әгәр никах корганда хата китә икән, ир белән хатын бәхетле булмаячаклар. Хатын кыз иренә мәхәббәт, ихласын һәм тугрылык бирә алмаячагын аңлаячак. Бу хәл аны яратмый торган ирен тыңламау, итәгать итмәү гөнаһысына төшерәчәк. Мондый хәл килеп чыкканда ул ире белән аерылыша ала.

 Сәбит ибне Кайс ибне Шәмснең хатыны Җәмилә Пәйгамбәргә килгәч ул шундый хөкем чыгарган. Җәмилә: «Ий Аллаһының Илчесе, мин Сәбит ибнее Кайска холкы өчен дә дини бурычларны үтәве өчен дә ачуланмыйм. Ләкин мин аны күрә алмыйм» – дигән. Ул: «Син аннан бакчасын алырга телисеңме?» – дип сораган. Бакча Җәмиләгә бирелгән мәһер булган. Җәмилә: «Әйе» – дигән. Аллаһының Илчесе аның ирен чакырган. Ул килгәч: «Аңа бакчаны бир дә, талакъ кыл» – дигән.

 Ислам хатын-кызның абруен саклый. Ир сайлауда аңа хөрмәт күрсәтә. Ул беркайчан да хатын-кызны яратмый торган кешесенә кияүгә бирү белән килешмәгән. Гатәбә ибне Әбү Ләһәб үзенең хәбәши кол хатыны Бәрирә, Мүгыйс исемле колга кияүгә бирергә теләгән. Әгәр дә Бәрирәнең сайлау иреге булса, ул аңа чыкмас иде. Гайшә анабыз аны кызганып сатып алган һәм аңа ирек биргән.

 Шулай итеп элек кол булган хатын үзенә үзе хужа булуып, үз язмышын үзе хәл итә алган. Ул иреннән талак таләп иткән. Әйдәгез Бохаринең ибнее Габбастан тапшырылган хәдисен тыңлап карыйк: «Бәрирәнең ире кол. Мүгыйс исемле иде. Мин әле дә аның хатыны артыннан елап барганын, күз яшьләре сакалына тамганын күрәм кебек. Аллаһының Илчесе. Габбас: «Ий Габбас, син Мүгыйснең Бәрирәне ничек яратуына, ә Бәрирәнең Мүгыйсне ничек күрә алмавына гаҗәпләнмисеңме?» – диде. Аннары Бәрирәгә: «Син әгәр дә кире уйласаң иде» – дип әйтте. Бәрирә: «Ий Аллаһының Илчесе син миңа моны боерасыңмы?» – дип сорады. Пәйгамбәр галәйһиссәләм: «Мин бары тик шәфәгать кенә кылам» – диде. Бәрирә: «Ул миңа кирәк түгел» – дип җавап бирде». 

Аллаһының Илчесе әлеге күренешне күреп бик тә дулкын ланган, кеше буларак колны кызганган. Ул Бәрирәгә: «Син кире уйласаң иде! Ул синең ирең балаңны атасы бит» – дип кенә әйтә алган. Ә хатын: «Син миңа моны боерасыңмы? Син әйткән сүзләр мин үтәргә тиешле боерыкмы?» дип ачыклаган. Бөек остаз һәм хакимдар Пәйгамбәребез: «Мин бары тик шәфәгать кенә кылам» – дип җавап биргән. Икенче сүзләр белән әйткәндә, әлеге кеше өчен сорыйм ләкин боермыйм. 

Үзсүзле, кызларына карата гаделсезлек һәм катылык күрсәтүче аталар Пәйгамбәрнең әлеге нәсихәтен ишетсеннәр! 

Үзенең дине кушканчы яшәүче мөслимә өчен ир сайлауда сыналган, хикмәтле кысалар бар. Мөслимә булачак иренең күркәм тышкы кыяфәте, югары урын биләве, байлыгы белән генә чикләнми. Аның өчен иренең дини вазыйфаларга ничек каравы, холкы да бик әһәмиятле. Алар кешенең иң кыйммәтле зиннәтләре. Ярәшүче егет, һичшиксез, әлеге сыйфатларга ия икән, димәк аны өйләндерергә вакыт җиткән. Шулай эшләмәсәләр, җәмгыятьне фетнә һәм әхлак таркалуы биләп алачак. 

Пәйгамбәр галәйһиссәләм: «Әгәр дә сезнең янга дине, холкы, әхлагы ягыннан канәгәть булырлык кеше килсә аңа никахланыгыз. Әгәр дә шулай эшләмәсәгез, җир йөзендә фетнә, адашу, бозыклык әхлак таркалуы хөкем сөрәчәк». – дигән.

 Хак мөселман булган егетне чибәр, ләкин явыз кыз кызыктыра алмый. Шулай ук, акыллы мөслимә дә тышкы кыяфәтенә генә карап җиңел холыклы, тотнаксыз егеткә кызыкмаячак. Аңа бөтенләй башка төр егетләр, иманлы, тырыш зирәк, яхшы әдәп-әхлаклы кешеләр ошый. Әдәпле мөэминәгә әдәпле инсафлы егет кенә туры килә. Шулай ук бозык, явыз кызга да үзе кебек егет туры килә. Аллаһы Тәгалә әйткән:«Бозык хатыннар бозык ирләр өчен, бозык ирләр бозык хатыннар өчен. Яхшы хатыннар яхшы ирләр өчен, яхшы ирләр яхшы хатыннар өчен» Нур,26нче аять. 

Әлеге сөйләгәннәрдән «Мөслимә тышкы кыяфәткә бөтенләй игътибар итми» – дип аңлашылырга тиеш түгел. Инде әйтеп үткәнебезчә ,ул үзенә сокландырырлык, тышкы һәм эчке ягы белән дә үзенә туры килә тоган егетне таләп итәргә хокуклы. Әмма ул тышкы кыяфәтнең эчке дөньяга зарар китерүе белән килешми. Мөслимә бер яктан тышкы кыяфәткә икенче яктан эчке якка игътибар бирә.

 Мөслимә ире кулында үзен тыныч һәм ышанычлы хис итәргә, ире белән тормыштагы бурычларны кулга – кул тотынып үтәргә, мөселман гаиләсен төзергә, яхшы балалар тәрбияләргә тиеш. Аның өчен ире белән үзара аңлашып мөхәббәт һәм килешүдә яшәү бик тә әһәмиятле. Аллаһы Тәгалә әйткән: ««Мөселманнар вә мөслимәләр, мөэминнәр вә мөэминәләр, Аллаһка итәгать итүче ирләр һәм хатыннар,  гадел яшәп динне дөрес тотар өчен бөтен авырлыкларга сабыр итүче ирләр һәм хатыннар, Аллаһтан каты курку белән курккан, Аның ризалыгы өчен ураза тоткан, зәкят-садакаларын биргән, зинадан качкан ирләр һәм хатыннар, күп зекер итүче ирләр һәм хатыннар өчен Аллаһы Тәгалә мәгъфирәтен вә олугъ әҗерләрен әзерләп куйды»  Әхзаб,35нче аять.

 Тормыш юлын гадел һәм турылыклы үтәр өчен нык гаилә, ул гаиләне гел ныгытып тору кирәк. Бу очракта ансарлардан беренче булып Ислам динен кабул иткән Өмме Сүләем бинт Милхән күрсәткән зирәклекне күрсәтү кирәк. Ул Мәлик ән Надрга кияүгә чыгып, аңа Әнәс исемле бала тапкан. Өмме Сүләем әле япь яшь чакта иренең үлгән хәбәре килгән. Ул ахирәт тә булачак әҗергә өмет итеп, үзе белән булган нәрсәләрне сабыр гына кичергән.

Мәдинәнең иң абруйлы егетләреннән берсе булган—Әбу Тәлха— аны кияүгә сораганда мөшрик булган була. Ясриптәге бөтен кызлар да аңа күңелләрен биргән булалар. Өмме Сүләем шатлыгыннан үзенә урын табалмас инде дип уйлаган Әбу Тәлха аның:«Ий Әбу Тәлха! Сез табынган пот бер хәбәшинең кулы белән игәүләнгән, вакытында җирдә үскән агач икәнлеген белмисең мени?»  дигән сүзләрен ишетеп бик гаҗәпкә кала. Әбу Тәлха:« Әйе», дип әйтә.«сиңа агач кисәгенә табыну оят түгелме?» Әбу Тәлха аны зур мәхер белән кызыктырмакчы була. Әмма Өмме Сүләем үзенекендә нык тора:«Аллаһ белән ант итәм, ий Әбу Тәлха юкка тырышасың. Син—  кяфер, Ә мин —мөслимә. Шуңа күрә миңа сиңа кияүгә чыгарга ярамый. Ислам динен кабул итсәң бу миңа иң зур мәһер булачак, мин синнән башка нәрсә сорамый» дип әйткән. 

Икенче көнне Әбу Тәлха яңадан килеп аны мәһернең тагын да зуррак булачагы һәм башка матди байлыклар белән кызыктыра башлаган. Әмма Өмме Сүләем үз сүзендә нык торган. Моның белән ул тагы да матуррак һәм кызыктырыч булып күренгән. Өмме Сүләем:«Ий Әбу Тәлха, син үзегез табына торган илаһларның балта остасы кулы белән ясалуын белмисең мени? Әгәр да сез аңа ут төртсәгез ул янып китәчәк» – дип әйткән. Әлеге сүзләр Әбу Тәлханы тетрәндергәннәр. Ул үз-үзеннән:«Илаһ кабынып янып китә ала мени?»дип сораган. Ә теле:«Аллаһыдан башка илаһ юклыгына һәм Мөхәммәднең Аллаһ илчесе булуына шаһидлек бирәм» – дип кабатлый башлаган.

 Өмме Сүләемнең күңеле шатлык белән тулган. Ул улы Әнәскә:«Тор Әнәс! Мине Әбү Талхәгә кияүгә бир» – дигән. Әнәс шәһитләрне алып килгән һәм никах булган. 

Әбу Талхә Өмме Сүләемгә барлык байлыгын бирә, алуына шатланган. Әмма Өмме Сүләем тәкъвалы, нык ихтыярлы, тыйнак, гыйффәле хатын-кызлар кебек эшләгән. Ул:«Әбу Тәлха! Мин Аллаһ ризалыгы өчен сиңа кияүгә чыктым һәм миңа мәһер кирәкми» – дигән. Ул Әбү Талхә Ислам динен кабул иткәч яхшы ирне генә түгел, моның өчен Аллаһының әҗере дә насыйп булачагын белгән. Бу дөньяда ирешергә мөмкин булган нәрсәләр белән чалыштырып булмый торган бүләк. 

Мөселимләр менә шундый хатын-кызлардан үрнәк алалар. 
Иргә итәгать итү һәм аны хөрмәтләү.

 Тәкъва мөслимә һәрвакытта да иренә итәгать итә аны хөрмәтли, беркайчан да итәгатьсезлек күрсәтми. Андый хатын һәрвакытта да ире күңлен шатландыра. Ире ярлы булса шул сәбәп белән зарланмый, һәрвакытта да өй эшләрен тулысынча башкара. Ул Ислам тарихында күп хатын-кызның сабырлык күрсәтүен, ирләренә хезмәт итүнең мисалларын истә тота. Мондый үрнәк хатыннар арасында Мөхммәт кызы Фатыйманы китерергә мөмкин. Ул Әбу Талипнең улы Галинең хатыны булган. Бер вакыт ул кулының тегермән ташларын әйләндереп аруынннан зарланган. Ире Гали ибне ӘбуТалип әтисенә барып аңа ярдәмгә берәр хатын сорарга тәкъдим иткән. Фатыйма әтисе янына киткән әмма оялчанлыгы аңа үз йомышын әйтергә комачаулаган. Галинең үзенә барып хатынына хезмәтче сорарга туры килгән. Әмма Пәйгамбәр ярлы мөэминнәргә бирүдән баш тартып үзенә иң якын булган кешегә уңай җавап бирә алмаган. Ул үзенең кызы һәм кияве янына килгән дә:«Сезне сез миннән сораган нәрсәдән дә яхшырак нәрсәгә өйрәтмәскәме? Әгәр дә сез бергә ятасы урында тиешенчә утыз өч тапкыр Аллаһыны данласагыз утыз өч тапкыр«Аллаһыга мактау» – дип аны мактасагыз«Аллаһы әкбәр»дип аны зурласагыз бу сезнең өчен хезмәтче алудан да хәерлерәк булыр иде»дип әйткән. Ул алар белән саубуллашкан да китеп барган. Пәйгамбәр галәйһиссәләм аларның күңеленә шундый илаһи ярдәмне салган, хәтта аның ярдәмендә кеше авырлыкларны җиңә алачак. 

Әбу Бәкернең кызы Әсма үзенең ире Зөбәергә һәм өенә хезмәт иткән. Аның иренең аты булып Әсма аны караган аның өчен печән чапкан, ашаткан аны эчерү өчен күп савыт теккән, камыр баскан, финик хөрмәләрен ташыган. Әйдәгез аның сүзләрен тыңлап карыйк,Бохари һәм Мөслим риваять кылган хәдистә ул болай дип сөйли:«Зөбәер миңа өйләнде аның байлыгы җирдә булып, бернинди мөлкәте дә юк иде. Бары бер аты бар һәм мин аны тәрбияли, хөрмә төшләрен төеп ашата идем. Камыр баса идем ләкин тәмле итеп ипи пешерә белми идем. Минем урынга күрше ансар хатыннары пешерделәр. Алар тәкъва эчкерсез, гадел хатыннар иде. Мин Пәйгамбәр галәйһиссәләм Зөбәергә бүләк иткән бакчадан башыма куеп хөрмә төшләре ташыдым. Ул җиргә кадәр фәрсәхнең өчтән ике өлеш( ике километерга) якын иде. Бервакыт башым төшләр тутырылган савытны куеп кайтканда, миңа юлда Аллаһының Илчесе һәм сәхабәләр очрады. Ул дөясен тезләндерде дә миңа үз артына утырырга кушты. Мин аның артына утырырга оялдым, аннары Зөбәер дә көнче иде. Пәйгәмбәр галәйһиссәләм «Аллаһ белән ант итәм әлеге йөкне баш өстендә ташуың аның өчен дөягә утырудан да авырырак»дип әйтте. Әлеге очрактан соң Әбу Бәкер миңа хезмәтче җибәрде һәм миңа бөтән атны карарга туры килмәде. Бу минем өчен иреккә чыгу кебек булды».

 Мөслимәгә өенә һәм иренә хезмәт итеп, иренең үзенә карата хокукларын белә. Аллаһының Илчесе әйткән:«бер кеше икенче кешегә сәҗдә кылырга тиеш түгел. Әгәр дә бу рөхсәт ителсә мин хатын-кызны иренә сәҗдә кылдыртыр идем. Чөнки иренең аңа карата хаклары бик зур». 

Гайшә анабыз Аллаһының Илчесенән:«Хатын-кызга карата кемнең хакы зуррак дип сораган. Ул:«Ире» – дип җавап биргән. Гайшә анабыз яңадан: «Ир кешегә карата кемнең хаклары зуррак?» – дип сораган. Ул:«Әнисе»,дип җавап биргән. Бер хатын-кыз Пәйгамбәр галәйһиссәләм янына ниндидер йомыш белән килгән. Сорау тәмам булганнан соң, Пәйгамбәр галәйһиссәләм: «Синең ирең бармы?» – дип сораган. Ул: «Әйе» – дигән. Тагын «Син аның белән ничек торасың?» – дип сораган. Хатын: «Үтенечен үти алмаган очрактан кала мин аның үтенечен беркайчан да кире какмыйм» – дип җавап биргән. Пәйгамбәр галәйһиссәләм:« Җаваплылык турында онытма. Синең җәннәткә яки җәһәннәмгә керүең сезнең үзара мөнәсәбәтләрегезгә бәйле»

 Пәйгамбәребезнең киңәшләрен истә тоткан мөслимә өенә һәм иренә хезмәт итү авырлыкка саный аламы соң? Һичшиксез юк. Ул өе өчен тиеш булган барлык эшне дә тиешнчә башкара. Иренең үзенә карата булган хокукларын хөрмәтләгән өчен Аллаһының әҗере буласын аңлап, аның күңеле канәгатьлек хисен кичерә. 

Сәхабәләр һәм тәбийгыйннар бу киңәшләрне дөрес аңлаганнар. Алар тантаналы рәвештә кәләшне кияү янына илткәннәр һәм аңа иренә хезмәт итәргә ,аның хокыкларын сакларга боерганнар. Шуңа күрә мөслимә үзенең ире алдындагы бурычларын белгән. Ирне кайгырту, яхшы хатын булу өчен таләп ителгән нәрсәләрне үтәү, гасырлар дәвамында аның холкының аерылгысыз өлешенә әверелгән. Һиҗрәтнең икенче елында Сугайп ибне Хәрб тәкъва яхшылыклар кылучы, тырышып ураза тотучы кеше – бер хатын-кызга өйләнергә теләгән, ул:«Минем холкым бик начар» – дигән. Әлеге кыз аңа йомшак итеп: «Сине мондый хәлгә җикергән кешенең холкы тагын да начарырак» – дигән. Сугайп үзе каршында акыллы тәкъва кеше кергәнен аңлаган. Шунда ук: «Шулай итеп син минем хатыным» – дигән.

 Әлеге хатын яхшы гаиләнең нинди булырга тиешлеген дөрес аңлаган. Үзен ярәшергә килгән кешегә, хатын-кызның иренең рухи халәтен аңларга аның гадәтләрен, кәефен бозган нәрсәләрне белергә кирәк икәнен азсызыклап әйткән. Боларны белмәүче хатын-кыз яхшы хатын булмаячак, үзенең наданлыгы белән иренең холкын да бозачак. Ә үзе иренекенә караганда да начаррак холыклы булачак.

 Тәкъва мөслимә болай эшләмәячәк. Ул киресенчә, ире яхшы холыклы булсын өчен тырышачак. Кешеләр белән мөнәсәбәтләрдә акыллылык һәм зирәклекнең үрнәген күрсәтәчәк. Моның ярдәмендә аның каршында йөрәкләр һәм җаннар ачылачаклар. Акыллы мөслимә бәхетле никах бары тик иҗтимагый күренеш кенә түгел икәнен аңлый. Гаилә Аллаһы Тәгалә каршында аның өчен җавап бирергә туры киләчәк күренеш. Аллаһ никахта уңышка ирешкән өчен хатын-кызга әҗер, аңа салкын караган өчен җәза бирәчәк.

 Мөслимәләрнең иренә итәгать кылуы гаилә тормышыннан аны хөрмәтләве ирен мөмкин кадәр яхшырак канәгәть итүдән гыйбарәт. Бу бөтен нәрсәгә дә мөгамәлә, җенси мөнәсәбәтләр, ашарга пешерү һ.б. тормыш мизгелләренә карый. Мондый мизгелләргә ул күбрәк игътибар биргән саен аның тормышы иминлек һәм бәхет белән тулачак. Тормышы ислам рухына һәм аның хөкемнәренә якын булачак. Зирәк мөслимә иренә итәгать итүнең аның җәннәткә керүенә сәбәп булачагын онытмый. Аллаһының Илчесе әйткән: «Һәр хатын-кыз биш вакыт намаз укыса, ураза тотса, иренә итәгать итсә, шәһвәтен тыеп торса аңа:«Үзең теләгән капкалардан кер» – дип әйтеләчәк.

 Өмма Сәләмә сүзләренә караганда Аллаһының Илчесе «Ире аннан канәгать булган хатын үлсә. Ул хатын җәннәткә керәчәк» – дигән.

 Аллаһының Илчесе безгә тәкъва, яратучы, сөекле хатынның нинди булырга тиешлеген өйрәтә. Мондый хатын бу дөньяда да ахирәттә дә бәхетле булачак. Нинди хатын-кызның җәннәткә керәчәген тасвирлап Пәйгамбәр галәйһиссәләм болай ди: «Күп бала табучы, яратучы. Ул ачуланса яки аны рәнҗетсәләр яки ире ачуланса: «Минем кулым синең кулында. Мин синнән риза булганчы мин йоклап китә алмаячакмын» – дип әйтә. 

Дөрес юлдан баручы мөслимнең иренә итәгать иткәне өчен ислам үзен яхшы итеп бүләкләгәнен һәм җәннәткә керткәнен белә. Моннан тыш ул исламның иренә итәгать итмәүче, иреннән читләнүче, аны кайгыртмаучы хатынны тәнкыйтьләвен дә онытмый. Иренә карата мондый мөнәсәбәт гөнаһ, ул фәрештәләр арасында ачу һәм ләгънәт уята.

 Әбү Һөрәйра риваять кылганча, Аллаһының Илчесе:«Ир хатынын ятакка чакырып хатыны моннан баш тартса һәм төнне хатынына ачуланган хәлдә үзе генә үткәрсә ире йокыдан уянганчагы кадәр фәрештәләр аңа ләгънәт кылып торачаклар.» – дип әйткән. Ир белән хатын арасындагы мөнәсәбәтләренең әдәбе буенча җитди сәбәпләрсез хатын ире белән якынлык кылудан баш тартырга тиеш түгел. Аллаһының Илчесе әйткән:«Аллаһ аннарга калдыручы хатын-кызларга ләгънәт кыла. Ире аны ятакка чакыра, ә ул ире йоклап киткәнче «аннары» дип әйткән». Ислам гамәленә ир һәм хатынны саклау чарасы итеп карый. Шуңа күрә, хатын-кыз иренең теләкләрен канәгатьләндерергә, якынлык кылудан баш тартмаска тиеш. Зур сәбәпләр генә бу эшкә искермә булырга мөмкин. 

Ир кешене гөнаһ һәм фетнәләрдән арындыру, бозыклыктан саклау – хатын кыз эшли тоган иң әһәмиятле эш . Ислам хатын-кыз да ир кеше дә тигез дәрәҗәдә чисталыкта яшәгәннәрен, фетнәләрдән ерак булганын тели. Сәламәт тәннең куәтен табигый һәм законлы юл белән чыгарып кына шәһвәт утын басарга ,хәрәмга тартылудан читләшергә мөмкин. Мөслимнән риваять кылынган хәдистә Пәйгамбәребез шулай эшләргә боерган: «Әгәр дә берәрегезгә нинди дә булса хатын-кыз ошап җанына якын булса ул хатыны янына кайтып аның белән якынлык кылсын. Бу аның җанын тынычландырачак».

 Әгәр ир үзенең хатыны белән канәгать булмаса, бу хәл хатын-кыз өчен бик тә начар. Чөнки мондый очракта аның намазы да кабул булмаска мөмкин. Җәбир бине Габдуллаһтан риваять кылынганча Аллаһының Илчесе: «Өч кешенең намазы кабул булмый: хуҗасыннан качкан колның әйләнеп кайтканчы, ирен рәнҗеткән хатын-кызның ире яңадан канәгать булганчы, исергән кешенең айныганчы».

 Ирнең хатыннан «канәгатьсезлеге» дигәндә ирнең хаклы булган, ә хатынның аңа каршы булу очрагы күз алдында тотыла. 

Рамазаннан башка уразаны тотканда ул, иренең рөхсәте белән генә тота. Ире тапкан акчаны да ире рөхсәте белән генә  тоту рөхсәт ителә. Кемгә дә булса аның өенә керү иренең рөхсәте белән генә мөмкин була. Пәһгамбәребез галәйһиссәләм шулай дигән:«... әгәр хатын ире тапкан малны аның рөхсәтеннән башка тотса яртысын кайтарып бирә». 

Мөслим болай дип риваять кыла: «Хатын-кыз иренең рөхсәте белән генә ураза тота. Аның рөхсәте белән генә кешеләрне өйгә кертә. Әгәр ире тапкан малны аның рөхсәтеннән башка тоткан булса, тотылган акчаның яртысын кайтарып бирә».

 Күргәнебезчә, бөтен мәсьәлә ир кешенең рөхсәт итүенә һәм канәгать булуына кайтып кала. Әгәр дә хатын-кыз кинәт кенә барлыкка килгән омтылыш белән акчаны ирекле садакага тотса аңа моның өчен әҗер түгел гөнаһ булачак. Хатын-кыз иренең рөхсәт итәчәген һәм канәгать булачагын белгән очракта гына малны садакага тота ала. Башка вакытта бу рөхсәт ителми.

 Мондый мәсьәләләр килешеп хәл ителгәндә һәм ике тарафның берсенә дә зыян китерелмәгәндә генә ир белән хатын арасында бер-беренең аңлау була. Ислам гаилә тормышын мөхәббәткә, үзара тартылуга төзегән.

 Әгәр ир кеше саран булып хатынына һәм балаларына бик тә саранласа хатыны иренә белдермичә кирәк кадәр мал алу рөхсәт ителә. Һинд бинте Гатабә ире Әбу Суфьянга зарланып Пәйгамбәр галәйһиссәләм янына килгән дә: «Ий Аллаһының Илчесе! Әбу Суфьян бик саран кеше, аның миңа һәм балама тоткан акчасы безгә җитми. Аңа белдермичә генә аның малыннан алырга туры килә» – дигән. Пәйгамбәр галәйһиссәләм «Яхшылык белән үзеңә һәм балаңа җитәрлек ал» – дигән.

 Акыллы мөслимә иренең өен һәм балаларны карау өчен Ислам үзенә нинди зур бурыч йөкләнгәнен онытмый. Ул һәрвакытта да балаларына һәм иренә кайгыртучанлык, киң күңеллелек күрсәтә. Әлеге ике сыйфат һәрвакытта да, һәр җирдә дә хатын-кызны бизиләр. Аллаһының Илчесе әлеге ике сыйфатны югары бәяләгән. Ул мондый сыйфатлар корәеш хатыннарына хас булган дип санаган. Алар балаларга мәрхәмәтле булу, ир хакларын үтәүнең үрнәкләре булганнар. Малны сарыф иткәннәр һәм саклый белгәннәр. Пәйгамбәр галәйһиссәләм: «Дөядә утырган хатыннарның иң яхшылары корәеш хатыннары. Алар кечкенә балаларга мәрхәмәтле вә ирләренә карата кайгыртучан» – дигән. 

Бу Пәйгәмбәребезнең кыйммәтле югары әхлак сыйфатларыннан төзелгән корәеш хатын-кызлары муенына таккан муенсасы. Әлеге сүзләрдә һәр мөслимгә өчен балаларга мәрхәмәтле, иргә кайгыртучан һәм игътибарлы булуга чакыру бар. Әгәр хатын-кыз бу сыйфатларга ия булса, гаилә бәхетле булачак. Болар барсы да җәмгыятьнең алга баруына этәргеч булачак.

 Үзенең нәзәкатьлеге, йомшаклыгы белән хатын-кыз иренең тормышын шатлык, бәхет, тынычлык белән тутыра. Хатын-кызлар өчен гүзәл бер үрнәк бар, ул—Гайшә анабыз. Пәйгамбәр галәйһиссәләм хаҗ кылганда да ул аны озатып барган, игътибар һәм кайгыртучанлык белән әйләндереп алган. Ихрам кигәнгә кадәр дә, хаҗдан соң да, аның тәненә исле майлар сөрткән. Моның өчен ул тәмле исле хушбуйларны сайлап, үз куллары белән Пәйгамбәрнең тәнен майлаган.

 Бохари һәм Мөслим риваять кылган хәдистә болай дип сөйләгән: «Ихрам кияр алдыннан һәм ихрамны салгач, тәваф кылганчы мин Аллаһының Илчесенә үз кулым белән исле майлар сөртә идем».

 Рамазан аенда мәчеттә яшәгәндә Пәйгамбәр галәйһиссәләм башын Гайшә анабыз аның чәчләрен юган, тараган. Бохари һәм Мөслимнән риваять кылынган хәдистә болай дигән: «Пәйгамбәр галәйһиссәләм миңа башын куя иде һәм мин аның чәчләрен тәртипкә китерә идем. Ә өйгә ул берәр кеше кирәк булганда гына керә иде». 

Гайшә анабыз хатын-кызларга ирләренә карата игътибарлы булу, аларны хатыннарына карата нинди хокуклары булуны белүнең бик әһәмиятле булуын азсызыклап әйтә: «Ий хатын-кызлар! Әгәр дә сез үзегезгә карата ирләрегезнең нинди хокуклары бар икәнне белсәгез иде, аларның аякларыннан тузан сөртеп торыр идегез». 

Бу сүзләр ирләрнең хатыннарына карата нинди зур хаклары булуы турында сөйли. Ирне хөрмәтләү, аңа карата мөлаем булу – безнең халкыбызга хас сыйфат. Кешеләр мәҗүси булып, хакыйкый бер Аллаһның нәрсә икәнен белмәгән заманда да, бу аларга хас булган. Исламны ныгыткан һәм мөселман булган гарәпләр моны бер-берсенә мирас итеп калдырган. Гарәп тарихи мираслары арасында аналарның кызларына ирен кайгырту һәм саклау турында васыять итеп калдырган бик күп язмалар бар. Мондый язмалар иҗтимагый әһәмияткә ия булган кыйммәтле документ саналалар. 

Һиҗри белән икенче елда Габделмәлик ибнее Гөмәер әл-Кирши укымышлы кешеләрнең берсе булган. Матур теллелеге, зирәклеге, үз фикерендә тора белүе белән мәшһүр булган Өмме бинте Харисның киңәшләрен без шул Кириш аркылы белә алдык. Кызы кияүгә чыкканда ул кызына алтын хәрефләр белән язылуга лаеклы сүзләр әйткән. Кириш болай дип сөйләгән: «Ауф ибне Мөхәллим әш—Шәйбани җәһилият вакытында бик мәшһүр кеше иде. Ул үзенең кызы Өмме Яйәне Харис ибне Гамр әл Киндигә кияүгә бирде. Шул вакытта әнисе Өмәмә керде дә мондый киңәшләр бирде: «Ий кызым, мин сиңа мондый сүзләр әйтәм: «Син үзең үскән оядан бөтенләй белми торган ояга ияләнмәгән ир янына китәсең. Аның өчен кәнизәк булсаң, ул да сиңа кол булачак.  Үзенең өчен кирәк булган ун сыйфатны тыңла һәм истә калдыр.

 Беренчесе һәм икенчесе: Азга канәгать була бел. Канәгать булуда йөрәк тынычлыгы. Итәгать итүдә Раббыңның ризалагы. 

Өченчесе һәм дүртенчесе: Аның барынын һәм күзләрен сакла. Иреңнең күзе синдә начар нәрсә күрмәсен, борыны тәмле ис кенә тойсын. Күзне сөрмә белән буяу иң әһәмиятлесе. Ә су иң ләззәтлесе . 

Бишенче һәм алтынчы: ашау вакытын төгәл билгелә һәм ул йокләгән вакытта тынычлык булдыр. Йокыны бүлү— ачулануның сәбәбе .

 Җиденче һәм сигезенче :аның туганнарына игътибарлы бул. Малына карата сакчыл бул.

 Тугызынчы һәм унынчы: аның серен сөйләмә, каршы сүз әйтмә. Әгәр серен сөйләсәң, аның хәйләсен бозачаксың, аның теләгенә каршы барачаксың, ачуын китерәчәксең.

 Аны күбрәк хөрмәтләргә тырыш, ул да сине хөрмәтлиячәк, аның белән күбрәк килеш һәм ирең дә синең белән дус булачак». 

Бу – күпьяклы васыять. Ул булачак киленнең нинди сыйфатларга ия булырга тиеш икәнен күрсәтә. 

Хакыйкый мөслимә булса да ул байлыгын начар юлга тотмаячак. Ул матди яктан нинди мөстәкыйль булуына карамастан иренең хакларын саклаячак, аңа дөрес мөнәсәбәттә булачак. Андый мөслимә моның өчен әлеге байлыкны биргән Аллаһыга шөкер итәргә кирәклеген онытмый. Шуның өчен ул садакага акча сарыф итүдән куркмый. Мондый очракта иргә акчалата ярдәм итүдә – садака. Аның өчен туганлык һәм садака бирү әҗере булачак. Габдуллаһ ибнее Мәсгуднең хатыны Зәйнәп Сәкафия иренә садака бирергә мөмкинме, юкмы икәнлекне сорарга Пәйгамбәр галәйһиссәләм янына барган. Бу турыда ул болай дип сөйләгән: «Мин Пәйгамбәр галәйһиссәләм янына бардым да, анда бер хатынны күрдем. Ул да минеке кебек үк сорау белән килгән иде. Без Пәйгамбәрдән ихтирамлы курку белән курка идек. Безнең янга Билал чыккач без: «Безнең турында Аллаһының Илчесенә хәбәр ит һәм ике хатын килеп: «Аларга садаканы ирләренә һәм кул астындагы хатыннарына тотарга мөмкинме?» – дип сорыйлар.» – диген. Ләкин безнең кем булуыбызны әйтмә», – дидек. Билал Пәйгамбәр галәйһиссәләм янына кереп безнең ни өчен килүебезне хәбәр иткән Аллаһының Илчесе: «Алар кемнәр?» – дип сораган Билал: «бер ансараның хатыны һәм Зәйнәп» – дигән. Ул: «кайсы Зәйнәп?» – дип сораган Билал: «Габдуллаһ ибнее Мәсгуднең хатыны» – дип җавап биргән. Аллаһының Илчесе: «Аларга ике әҗер булачак. Беренчесе кардәшләрне кайгырткан өчен, ә икенчесе ирекле садака биргән өчен» – дигән. 

Ә Бохари:«Синең ирең һәм балаң башка кешегә караганда әлеге садакага күбрәк лаеклы» – дип риваять кылган.

 Чын мөслимә үз өлешенә төшкән байлык бәхет өчен рәхмәтле була. Әмма әгәр бехетсезлек килсә дә ул сабыр итә. Пәйгамбәрнең җәһәннәмдәге күпчелек кешенең хатын-кызлар булуын онытмый. Шуңа күрә, әлеге хатыннардан булмауны сорап дога кыла. Ибнее Габбастан риваять кылынган хәдистә Пәйгамбәребез: «Ий хатын-кызлар садака бирегез. Мин җәһәннәм әһеленең күбесе хатын-кызлар булуны күрдем» – дигән. Аннан: «Ни өчен я Аллаһының Илчесе», дип сораганнар. Ул: «Сез бик күп каргыйсыз һәм кардәшләрегез турында онытасыз» – дип җавап биргән. Бохари, Мөслим.

 Бохаридә дә нәкъ шуның турыда сөйләнә: «Хатын-кызлар туганнарын һәм изгелек кылуның кирәклеген танымыйлар. Яхшылыклар кылып бер мәртәбә начарлык кылсаң: «Синнән бернинди яхшылык та күрмәдем» – дип әйтәләр», – дип риваять кыла.

 Әхмәт риваять кылганча, бер кеше «Ий Аллаһының Илчесе әниләребез, кыз кардәшләребез һәм хатыннарыбыз борчымыймы?» – дип сораган. Пәйгамбәр галәйһиссәләм: «Әйе, һичшексез борчый. Аларга берәр нәрсә бирелсә шөкер итмиләр. Бәхетсезлек килсә сабыр итмиләр» – дип җавап биргән. 

Тәкъва мөслимә һәрвакытта да әлеге хәдисләрдә сөйләнгән нәрсәләрне уйлый. Кардәшлекне өзү, ләгънәт кылу, шатлык килгәндә шөкер итмәү, бәхетсезлек килгәндә сабыр итә белмәү кебек сыйфатлардан ерак тора. Ул Пәйгамбәребез өйрәткәнчә садака бирергә ашыга. Шул юл белән ул күпчелек хатын-кызга ирешәчәк язмыштан коткаруны сорый. Изге хатын ирнең кадерен билүнең һәм аның яхшы сыйфатларын күренең үрнәге булып тора. Үзенең хокукларын белүче һәм ирнең абруен турында онытмаучы мөслимәнең тугрылыгы шуннан гыйбрәт.

 Мөслимәнең иренең яхшы әхлак сыйфатларын ничек югары бәяләвенең мисалларын тормыш безгә күп саклаган. Аларның берсе Әсмә бинт Өмәйә. Ул Исламдагы иң күркәм хатын-кызларның берсе булган. Күренекле нәселдән булып, һиҗрәттә катнашкан. Ул башка Әбу Бәкер Сиддыйкъның, аннары берничә яхшы кешенең хатыны булган. Бервакыт аның ике улы Мөхәммәт ибне Җәгъфәр һәм Мөхәммәт ибне Әбү Бәкер ярышканнар. Һәр берсе: «Мин сиңа караганда затлырак нәселдән. Минем әтием синекеннән яхшырак» – дигән. Гали Әсмага: «Ий Әсма, алар арасында хаким бул» – дип әйткән. Әсма: «Мин гарәпләр арасында Җәгъфәрдән дә яхшырак кешене белмәдем һәм Әбу Бәкердән дә яхшырак урта яшьтәге ир кешене» – дип җавап биргән. Гали: «Әгәр син башка сүз әйткән булсаң, минем сине күрәсем дә килмәс иде» – дигән.

 Менә нинди зирәклек! Ул һәр ирнең дә тиешле хакын биргән. 

Ирнең әнисен хөрмәтли һәм аның туганнарын хөрмәт итә.

 Мөслимәнең ирен хөрмәтләргә башка төрле нәрсәләр дә керә. Аларның берсе ирнең әнисен хөрмәтләү. Мөслимә ананың баласына иң зур хокукка ия икәнен онытмый. Ирнең анасын хөрмәтләп хатын-кыз ире күңеленә тагын да якын була. Чөнки ир кеше туганнарына, аеруча әнисенә хөрмәт күрсәтелүне югары бәяли. Тәкъва ир өчен хатыны белән туганнары арасындагы дуслык, мөхәббәт бәйләнешләрен күрүдән дә шатлыклырак нәрсә юк. Шулай ук, ул элемтәләренең өзелүен күрүдән дә нәфрәтлерәк нәрсә юк. 

Мөслимә киленне кайнанасы һәм иренең туганнары колач җәеп, шатланып каршы алмаска да мөмкиннәр. Мондый очракта ул, үзенең барлык әдәплеген, зирәклеген, йомшаклыгын кулланырга тиеш. Шулай итеп, ул ире һәм аның кардәшләре белән яхшы мөнәсәбәтләрне саклап калачак.

Иренә үзенең мөхәббәтен белдерә һәм аны канәгать итергә тырыша.

Акыллы мөслимә һәрвакытта да иренә үзенең мөхәббәтен белдерә, аның мөхәббәтен яуларга, аны бәхетле һәм канәгать итәргә тырыша. Андый хатын ирен шатландыра торган сүзләрдән тыелып тора. Кайгылы хәбәр булса, уңайлы очрак килеп туганчы аны әйтүне кичектереп тора. Ул сүзне берничек әйтмичә калып булмаса, ирен моңа әзерләргә тырыша. Акыллы мөслимәгә шундый зирәклек һәм хикмәтлек хас. Билгеле мондый югары дәрәҗәгә ирешү җиңел түгел.

 Моңа мисал итеп Әбү Тәлханең хатыны Өмме Сүләйм бинт Миләхәнне китрергә мөмкин. 

Аның улы – ибне Әбү Талхә үлгәч, Өмме Сүләем кардәшләренә: «Үзем сөйләгәнче Әбү Тәлхага бернәрсә дә әйтмәгез» – дигән. Ире кайткач, Өмме Сүләем аны ашаткан, башка вакыттагыдан тәмле теллерәк булган. Ашаганнан соң Әбү Тәлха аның белән ләззәтләнгән. Шуннан соң Өмме Сүләем иренә балалары үлгәнне хәбәр иткән һәм кайгыны сабыр гына кичерүен сораган. Әбү Тәлха хатынының башта ук әйтмәвенә ачуланып, өйдән чыгып киткән. Аннары Аллаһының Илчесе янына барып үзләре белән булган хәлне сөйләгән. Пәйгамбәр: «Аллаһ бу төндә сезгә бәрәкәт бирде» – дигән. Соңынан Өмме Сүләемнең авырлы икәне ачыкланган.

 Әбү Тәлха һәрвакыта да сугышларда Пәйгамбәр галәйһиссәләм белән булырга тырышкан. Ә Өмме Сүләем гел ире белән булган. Бервакыт алар кайтып Мәдинә янында булганда, аның тулгагы башланган. Инде шәһәргә кергәндә уллары туып, аңа Мигсәм исемен биргәннәр.

 Ий Өмме Сүләем! Синең Аллаһыга ышанычың нинди зур! Сабырлыгың нинди гүзәл! Син улыңны югалту кайгысын ничек кичерә алдың? Синең бу иманың эчкерсез һәм тирән иман. 

Синең сәбәбен беләң Аллаһ Пәйгамбәр галәйһиссәләмнең догасын кабул итеп, син авырлы булгансың. Шул вакытта син ирең Әбү Тәлханың яңа сугышка әзерләнгәнен күрсәң, син моңа каршы килмисең. Сиңа һәм ирең өчен иң әһәмиятле нәрсә Аллаһының Илчесе белән сугышта катнашу. Шул вакытта син йөклекнең соңгы аенда идең.
Ирең синең өчен борчылып Аллаһының Илчесенән сиңа да үзе белән сугышка барырга рөхсәт сораган. Синең батырлыгың, җиһатны яратуың мәгълүм булганга күрә Пәйгамбәр галәйһиссәләм барырга рөхсәт иткән.

 Өмме Сүләем Мәкәкәне яулап алуның, Хөнәен сугышында мөселманнар өстенә төшкән сынауларны шаһиде булган. Ире белән башка сугышларда да катнашкан. Күп ирләрнең куллары калтыраган ул авыр вакытта син йөкле идең бит. 

Сугышчылар Мәдинәгә якынайган вакытта аның тулгагы башланган һәм ир бала туган. Өмме Сүләемнең улы Әнәс аны Пәйгамбәр галәйһиссәләмгә илтә, аңа бәрәкәт биргән һәм Габдуллаһ дип атаган. Пәйгамбәр галәйһиссәләмнең догасы һәр вакытта да кабул була. Чөнки Габдуллаһның нәселеннән ун мөселман галиме туган.

 Аллаһ аның иманының эчкерсез икәнен белгән һәм аны җәннәт белән шатландырган. Пәйгамбәр галәйһиссәләм: «Мин җәннәткә кердем һәм Әнәс ибне Мәликнең әнисе Гөмәяне, Өмме Сүләем бинт Милхәнне күрдем» – дигән.

 Ирең яратучы мөслимә мөмкин кадәр иренең гадәт фигылләрен өйрәнергә тырыша. Ул, булдыра алган кадәр аларны гаилә тормышында куллана. Акыллы хатын-кыз шулай эшли. Безнең көннәргә кадәр казый һәм фәкыйһ Шүрәйһнең кыйссасы килеп җиткән. Ул Бәнү Хәнзәлә кабиласеннән булган хатын-кызга өйләнгән. Зафиф кичәсендә алар ике рәкәгатьле намаз укып, Алаһыдан үзләренә хәерле тормыш сораганнар. Шуннан соң хатыны Шүрәйһкә болай дип мөрәҗәгать иткән: «Мин читтән килгән хатын синең холкыңны белмим. Шуңа күрә син миңа яраткан һәм яратмаган нәрсәләрне сөйлә. Мин сиңа ошый торган нәрсәләрне эшләргә һәм ошамый торганнарынан тыелырга тырышырмын». Шүрәйһ: «Ул минем белән егерме ел яшәде бер беркайчан да анан гаеп тапмадым. Бер тапкыр гына аңа гаделсез булдым» дип искә алган. 

Хатын-кыз шундый – мөлаем, ирен хөрмәтләүче һәм яратучы булырга тиеш. Ислам аны ирен кайгыртучы, иренә тугры, араларында мөхәббәт булсын өчен тырышучы итеп күрергә тели. Әгәр аларның гаилә тормышында берәр вакыт салкын җил исеп китсә, ул хатын – кичектермичә мөнәсәбәтләрне яхшыртырга тырышачак, хикмәт белән килешүгә киләчәк, иренә мөхәббәтен белдерәчәк. Мондый хатын үзенә шайтан салган коткыга үзендә туган начар уйларга иярмәячәк. Сәбәпсез талак таләп итмәячәк. Чөнки никах – башка кинәт кенә килгән талак кылу теләгеннән күп тапкыр яхшырак. Чөнки Пәйгамбәр галәйһиссәләм: «Берәр хатын-кыз законлы җитди сәбәпсез иреннән талак таләп итсә, ул хәтта җәннәтнең исен дә тоймаячак» – дигән.

Иренең серләрен фаш итми

Тәкъва мөслимә беркайчан да иренең серләрен чишми, икесе арасында булган хәлләрне беркемгә дә сөйләми. Ул Аллаһының Илчесе түбәндәгечә тасвирлаган кешеләр кебек булмас өчен үзен хөрмәт итә: «Кыямәт көнендә иң начар нәрсәгә лаек булган иң явыз бәндә –  хатынына сөйләгән һәм хатыны аңа үз серен сөйләгән, ә аннары кайсы да булса серне чишкән бәндә».

 Ир белән хатын арасында булган нәрсәне сөйләү, сер чишүнең иң җирәнгеч төре. Әмма серне чишүнең бөтен төре дә начар эш санала. Сер саклый белмәү кешенең зур хатасы. Бервакыт Пәйгамбәр галәйһиссәләм Хафса белән сөйләшкән һәм Хафса бу турыда беркемгә дә сөйләмәскә вәгъдә биргән. Әмма соңыннан барысын да Гайшәгә сөйләп биргән. Аннан соң булган хәлләрне «Пәйгамбәр галәйһиссәләм йортындагы мәкерләр» – дип атап була. Ул хатыннарына ачуланып бер ай дәвәмында алар белән аралашмаган. Бу турыда Аллаһы Тәгалә болай дигән: «Пәйгамбәр галәйһиссәләм бәгъзе хатыннарына яшерен сер итеп әйтте,   ул моны икенче хатынга сөйләгән. Аллаһ аның бу серләрне икенче хатынына белдергәнен Мөхәммәткә белдерде. Пәйгамбәр галәйһиссәләм аңа Аллаһ белдергәнең бер өлешен генә сөйләгән, Ә бер өлешен мәрхәмәте белән сөйләмичә калдырган. Пәйгамбәр галәйһиссәләм ул хатынга бу турыда сөйләгәч ул: «Моны сиңа кем хәбәр итте?» дигән. Ул: «Моны миңа барлык нәрсәне белүче вә һәрнәрсәдән хәбәрдар булган Аллаһ белдерде», диде.» Тәхрим 3нче аять

 Шуннан соң Аллаһ икесен дә тәүбәгә килергә чакыра: «Әгәр дә сез кылган эшегез өчен үкенеп, Аллаһга тәүбә итсәгез, ул сезнең тәүбәгезне кабул итә. Чөнки сезнең күңелләрегез Аллаһының Илчесе яраткан нәрсәдән аның серен саклаудан читләшкән. Бу эш өчен тәүбә итәргә кирәк. Әгәр дә сез аңа зарарлык кылып каршы килсәгез Аллаһ аның шәфәгатьчесе, Җәбраил фәрештә аның ярдәмчеседер, вә мөэминнәрнең яхшылары аның ярдәмчеләредер һәм болардан башка фәрештәләр аңа ярдәмчеләр» Тәхрим4нче аять.

 Шуннан соң Аллаһ аларның күңеленә курку салган, киләчәктә дә мондый гамәлләр кылсалар, Алларының Илчесенең хатыны булу дәрәҗәсеннән мәхрүм ителәчәкләре белән кисәткән:

«Әй, Пәйгамбәр хатыннары! Әгәр дә ул сезне талак кылса, аның Раббысы сезне Аллаһка буйсынган, итәгать иткән йөрәкләре белән ышанган, Аңа тәүбә итүче гыйбадәт кылучы, ураза тотучы  гыйфәтле хатын-кызлар белән алыштыра ала» Тәхрим 5нче аять.

 Әлеге вакыйгада хатынның иренең серләрен саклавының бик әһәмиятле икәне күренә. Чөнки серне саклый белү кешенең рүхи халәтен тигезлектә саклауның әһәмиятле белән Пәйгамбәр галәйһиссәләмнең тормышын бөтен кеше өчен «Ачык китап» – иткән. Ул «Китап» та әлеге тәгълиматның кыйммәтле җәүһәрләрен укырга. аларның тормышта кулланылышын күрергә мөмкин. Коръән һәм сөннәттә гадәттә кешеләр бер-берсеннән яшерергә тырыша торган нәрсәләр ачык итеп сүрәтләнгән. Моның ярдәмендә кешеләр үз тормышларын төзергә, хакны ялганнан аерырга өйрәнәләр.

 Сәхабәләр Пәйгамбәрнең бөтен тормышы Аллаһыга үзенең рисәләсен үтәүдән гыйбарәт икәнне белгәннәр һәм аңлаганнар. Шулай булгач, нәрсәнедер яшерү ихтыяҗы булмаган. Пәйгамбәрнең тормышының бөтен ягы тормышы, гаиләсе, хатыннар белән мөгалләмәсе, ул боерган нәрсәләрненең гаиләдә куланылышы. Сәхабәләр ул хәлләрнең барысында кешеләргә тапшырганнар. Пәйгамбәрнең тормышының зур һәм кечкенә өлешләрен дә төшереп калдырмыйча барысын да киләчәк буыннарга җиткергәннәр. Пәйгамбәр галәйһиссәләмнең тормышын язып бару мөэминнәр өчен фарыз булган, ислам тәгълиматын язып калдыру һәм аларны тормышка ашыру Аллаһының тәкдире булган.

Иренең фикрен уртаклашу һәм аның белән килешә.

 Аллаһ билгеләгән хөкемнәр буенча, ир кешеләр һәм хатын-кызлар тормыш мәшәкатьләрен бергә бик кирәк һәм берсеннән башка икенчесе яши алмый. Димәк алар бөтен эштә дә бергә булырга, тыгыз әлемтәдә бергә торырга тиешләр. Ислам ир кешене һәрвакытта да хатынына ярдәм итәргә өнди. Гайшә анабыз искә алганча, бөтен кешеләргә үрнәк булган Пәйгамбәребез намазга киткәнче өйдә өй әһеленең эшләре белән шөгыльләнгән. 

Мөселман ир һәрвакытта да эштә, дә хуҗалыкта да, алып баруда да хатыны белән булган. Без тарихтан күргәнчә, мөслимә сугышларда ирләр белән бергә булган. Сусаганнарга су китергән, ярлыларга ярдәм иткән, сугышчыларның хәрби рухын күтәргән, хәрбиләр сугыш кырыннан кача башлаганда ныклык күрсәткән. Алдагы бүлекләрдә сөйләнгәнчә моны Пәйгамбәребез дә билгеләп киткән. 

Мөслимәнең иҗтимагый тормышта актив катнашуы ирләргә сугышта ярдәм итергә генә кайтып калмаган. Тыныч вакытта да хатын-кыз алар белән бергә булган. Үзенең акыллы фикерен, файдалы киңәшләрен биргән вакытта ярдәм күрсәткән.

 Тарих безгә хатыннарны сүзенә колак салган күп күренекле кешенең исемнәрен саклаган. Беренче чиратта без Аллаһының Илчесен мисал итеп китерәбез. Ул Хәдичә, Өмме Сәләмә һәм башка хатыннарның фикерен искә алган. Габдуллаһ ибне Зөбәер үзенең әнисе Әсманың фикерен тыңлаган. Габдулгазиз ибне Мәрванның кызы Вәлид ибнее Габделмалик хатыны Өмме Бәнинең, сүзенә колак салган. Рашид хатыны Зөбәйдә белән киңәшләшкән. Ислам тарихында мондый мисаллар бик күп.

 Бу бик табигый хәл. Акыллы мөслимә ислам үзенең җилкәләрендә иргә булышу, аның табигатен шатландыру эшчәнлеген арттыру бурычын йөкләгәнне онытмый. Шуңа күрә кирәк булганда, ул үз фикерен әйтергә онытмый. Мондый хатын һәрвакытта да ире яклы була, аңа ярдәм итә, кызгана, киңәшләшә.

 Беренче мөслимә мөэминнәрнең анасы Хәдичә бинт Хувәйлид – иргә яхшы тәэсир итүнең иң гүзәл үрнәге. Пәйгамбәр галәйһиссәләмгә күктән беренче аять иңгәч, ул туры хатыны Хәдичә янына бик куркып кайткан да калтырап: «Мине капла! Мине капла!» – дигән. Баштан ук Хәдичә ире яклы булган, ярдәм иткән. Әйдәгез бу урында Гайшә анабызның сөйләгән сүзләрен тыңлап карыйк: «Вәхъи болай башланып киткән, Аллаһының Илчесе йоклаганда бик ачык төш күргән. Ул аны таң шәфәге кебек кабул иткән. Ул вакыта Пәйгамбәр галәйһиссәләм Һира тавы куышында ялгыз булган, намаз уку, фикерләү белән шөгелләнгән. Үзе белән аз гына ризык алып ялгыз гына чистарыну, ягъни намаз укып, үзе начар дип санаган нәфес омтылышларыннан арындыруны сораган. Корәеш һәм башка гарәп кабиләләрендә ураза ае саналган. Рамазанда ул гел шул Һира тавында булган. Хәдичә янына азык алыр өчен генә кайтып йөргән. Бервакыт Пәйгамбәр галәйһиссәләм тау куышлыгында йоклаганда аның янына фәрештә килгән дә: «Укы!» – дигән. Мөхәммәт галәйһиссәләм:« Мин укый белмим» – дип җавап биргән. Әмма фәрештә аны баскан һәм кабат: «Укы» – дип әйткән. Пәйгамбәр галәйһиссәләм: «Мин укый белмим» – дип җавап биргән. Фәрештә сулыш та алып булмаслык итеп баскан һәм: «Укы» – дигән Пәйгамбәр галәйһиссәләм: «Мин укый белмим», – дип җавап биргән. Соңгы тапкыр ул пәйгамбәребез көч хәл белән генә түзеп торырлык итеп баскан аннары җибәргән дә: «Укы! Кешене оешкан коннан яраткан Раббың исемле белән укы! Синең Раббың Юмарт. Ул кешене каләм ярдәмендә язарга өйрәткән. Кешегә белмәгән нәрсәләрен өйрәткән» – дип әйткән. Аллаһының Илчесе тау куышыннан чабып чыккан. Үзенең хатыны Хәдичә янына калтырап чабып кергән дә: «Капла мине!» – дигән. Хәдичә аны каплаган. Пәйгамбәр галәйһиссәләм: «Әй Хәдичә! Миңа нәрсә булды?!» – дип әйткән дә, үзе белән булган хәлләрне сөйләгән. Ахырыда:«Мин курыктым, миңа куркыныч булды» – дип әйткән. Хәдичә: «Аллаһ белән ант итәм, Аллаһ сине мәсхәрә итмәс. Син  гаиләңә карата юмарт һәм гадел, ярдәмгә мохтаҗ кешеләргә ярдәм итәсең, гел дөресен генә сөйлисең, кунакны тиешенчә хөрмәт итәсең, туганнарга булышасың. Бөтен Мәккәдә син иң диндар кеше» – дип җавап биргән».

 Пәйгамбәргә бернинди начар нәрсә дә булмавын аңлату өчен Хәдичә аны әтисе ягыннан туган Вәрака ибне Нәүфәл ибне Гасу ибне Габдулгузза янына алып килгән. Вәрака үзенең дини эшләре белән мәшгул булган. Төрле диннәрне белгән кадәр мәҗүсилектән баш тартып, дөрес дин белән яшәгән кешеләрне «Хәниф» – дип атаганнар. Варака да хәниф булган тирә-юнъдәге кешеләр мөшрик булганда, ул насара диненә кергән. Шул вакытта да Инҗилне гарәп теленә тәрҗемә итү өстендә эшли торган булган.

 Аллаһының Илчесе Варакага Һира тавында күргәннәрен сөйләгәч, Варака: «Бу Муса галәйһиссәләмгә килгән Намус булырга тиеш» – дип әйткән. Ул Җәбрәил фәрештәне күз алдында тоткан булса кирәк. Варака үзенең олы яшьтә булуы аркасында Мөхәммәд галәйһиссәләмгә ярдәм итә алмаячагын әйткән.

 Хәдичә турында әйтелгән сүзләр аның нинди яхшы хатын булуын күрсәтә.Ул күп мәсьәләләрдә үз фикерен әйтә алган, көчле рухлы булган, эшнең асылына үтеп керә алган. Мөхәммәт галәйһиссәләмнең хатыны булгач, ул аның әхлакый һәм рухи өстенлеген таныган. Хәдичә аны кайгыртучанлык белән чолгап алган, Пәйгамбәргә авыр чакта аның кайгысын уртаклашкан. Үзенең зирәклеге белән ул Мөхаммәтнең яңа халәте астында бик әһәмиятле эш яшеренгәнен аңлаган. Шуңа күрә ул йомшак тавышы белән: «Шатлан һәм тынычлан. Җаным Аның Кулында булган Зат белән ант итәм, син Пәйгамбәр булачаксың» – дип әйткән. Хәдичә анабыз Пәйгамбәр галәйһиссәләмнең тугры иптәше, ярдәмчесе булган. Ул беренчеләрдән булып, Аллаһыга һәм аның Илчесенә иман китергән. Пәйгамбәр булуның беренче авыр елларында ярдәм иткән. Үз язмышларына төшкән куулуларга һәм эзәрлекләргә сабыр булган.

 Ибнее Һишам үзенең «Сира» китабында болай дип язган: «Хәдичә бинте Хүвәйлид иренә Аллаһыдан килгән нәрсәләрне дөрес дип танып, Ислам динен кабул иткән. Ул аңа бу эшендә булдыра алган кадәр ярдәм иткән. Аллаһыга пәйгамбәр галәйһиссәләм алып килгән таныган беренче кеше булган. Моның белән Аллаһ Пәйгамбәре өстенә йөкләгән үзен шулай тоткан». Хәдичәнең үзен шулай тотуы белән Аллаһ Пәйгамбәр галәйһиссәләмне тынычландырган. Аңа үз-үзенә ышанычын артырырга ,алга таба да үзенең авыр бурычын үтәргә ярдәм иткән.

 Аллаһ Тәгалә Җабраил һәм Мөхәммәт аркылы Хәдичә анабызны җәннәттәге йорт белән шатландырган. Әбу Һөрайрадан риваять кылынган хәдистә болай диелә: «Җәбраил Пәйгамбәр галәйһиссәләм янына килеп: «Ий Аллаһының Илчесе! Менә Хәдичә синең яныңа килде. Аның кулында ашау – эчү әйберләре. Аңа Раббыңнан һәм Миннән сәлам тапшыр. Аны җәннәттә куыш энҗедән ясалган йорт белән шатландыр» – дип әйткән. 

Тәкъва мөслимә кирәк чакта иренә яхшы киңәшләр бирә. Шулай итеп, ул ире өчен зур яхшылык кыла. Мондый яхшылыкның мисалы мәсьәләне аңлап һәм хикмәт белә Өмме Сәләмәнең Пәйгамбәр галәйһиссәләм биргән киңәш. Монда Мәккә кораешләренең Ходайбия үзәнендә төзгән солыхлары турында сүз бара.

 Бу хәл 628 нче елның февраль аенда, һиҗри ел исәбе белән алтынчы елда булган. Гөмрә кылу өчен Мәккәгә барганда Өмме Сәләмә Пәйгамбәр галәйһиссәләмне озата барган. Мәгълүм булганча, мөселманнарның гөмрә кылу теләге бар икәнен белгәч, корәешләр Пәйгамбәрне һәм аның тарафдарларын Мәккәгә кертмәскә уйлаганнар. Шул вакытта Ходайбия үзәнлегендә Пәйгамбәр галаһиссәләм һәм кораешлеләр арасында килешү төзелгән. Ул килешү буенча ун ел арасында дуслык буллырга тиеш булган. Әлеге килешү теге һәм бу якның качакларына да караган. Мөхаммәт галәйһиссәләм кораишләргә ислам кабул итеп Мәдинәгә качучы кабиләдәшләрен кайтарып бирергә тиеш булган. Ә кораиешлеләр, киресенчә анан Мәккәгә качан качакларны кире кайтарырга тиеш булмаганнар. Моннан тыш бу елны килешү төзегәннән соң мөселманнар Мәккәгә бармыйча, өйләренә кире кайтырга тиеш булганнар. 

Әлеге килешү тышкы яктан мөселманнар өчен гаделсез килешү кебек тоелса да, Пәйгамбәр галәйһиссәләм аның мөселманнар һәм ислам өчен изгелек икәнен аңлаган.

 Сәхабәләр әлеге килешүнең шартлары турында белгәч бик аптыраганнар. Алар әлеге килешү үзләренең хокукларын кыса, аларны һәләкәткә илтә дип санаганнар. Моннан тыш хәрби күзлектән караганда алар сан ягыннан күбрәк булганнар һәм җиңә дә алганнар. Сәхәбәләрнең канәгатьсезлеген Гомәр ибне әл Хаттап Әбу Бәкергә: «Ул— Алаһының Илчесе түгел мени?» – дип сораган. Әбу Бәкер: «Әйе, һичшиксез, Аллаһының Илчесе» – дип җавап биргән. Гомәр: «Без мөселманнар түгел мени?» – дип сораган. Әбу Бәкер: «Әйе, без һичшиксез, мөселманнар» – дигән. Гомәр: «Алар мөшрик түгел мени?» – дип сораган. Әбу Бәкер: «Әйе, һичшексез мөшрикләр» – дигән. Гомәр: «Шулай булгач, без ни өчен динебезгә карата начарлык кылабыз соң?» – дип сораган.

 Әбү Бәкер: «Ий Гомәр! Аның боерыгын үтә. Мин аның Аллаһының Илчесе булуына шәһитлек бирәм» – дигән. Гомәр дә: «Мин дә аның Аллаһының Илчесе булуына шәһидлек бирәм» – дип әйткән. Гомәр ибне әл Хаттап әлеге килешү белән генә чикләнмәгән. Ул Пәйгамбәр галәйһиссәләм янына барып, аңа да шул ук сорауларны бирә башлаган. Соңгы сорауга җавап биргәндә Аллаһының колы һәм Илчесе:« Мин Аллаһның колы һәм илчесе. Аның боерыгына каршы бармыйм. Ул мине һәләк итмәячәк» – дип әйткән. Гомәр, Пәйгамбәргә каршы килергә теләп, зур ялгышлык җибәргәнен аңлаган.

 Аллаһының Илчесе солых төзеп бетергәннән соң сәхәбәләренә корбан чалырга һәм башларын кырырга боерган. Әмма аны беркем дә тыңламаган. Ул хатыны Өмме Сәләмә янына кергән дә, бу турыда сөйләп биргән. Өмме Сәләмә: «Ий Алаһының Илчесе! Чык та аларга бернәрсә дә әйтмичә дөяләрне корбан чал һәм чәчеңне ал» – дигән. Пәйгамбәр галәйһиссәләм аның киңәшен тыңлап нәкъ шулай эшләгән дә.

 Сәхабәләр аны күргәннәр дә, аның үрнәгенә ияреп корбан чалганнар, бер-берсенең чәчләрен алганнар. Шуннан соң мөселманнар үзләренең ялгышканнарын мондый килешү төзүче Пәйгамбәрнең алдан күрүчән булганын аңлаганнар. Бу зур җиңү булган соң моңа кадәр элекегедән күбрәк кеше Ислам кабул иткән. Мөслимнең «Сахих»ында Аллаһның аяте китерелә. Монда әлеге килешү нәтиҗәләрендә яуланган җиңү турында сүз бара. Пәйгамбәр галәйһиссәләм Гомәрне чакырырга боерган. Ул килгәч, әлеге аятьне укыган:«Шиксез, Без сиңа ачтык вә хөкем иттек асык булган җиңүне.»!Тегесе: «Ий Аллаһының Илчесе! Бу җиңеме?» дип сораган. Пәйгамбәр галәйһиссәләм: «Әйе» – дип җавап биргән һәм үз өенә кайтып киткән. 

Иренә Аллаһка итәгать итүдә булыша

 Тәкъва мөэминәнең иренә ярдәм итүе күп өлкәләрдә чагыла. Аның бер чагылышы – ире садака бергәндә хатының моны хуплавы. Әлеге дөнья нигъмәтләрен шуларның бер өлешен Аллаһыга кире кайтарып биргәндә генә кулланырга була. Бу рәвештә чистарыну өчен мөэмин янына ярдәм итәргә, изгелек кылырга тиеш. Ул янына ярлы булса бу бигрәк тә зур әһәмияткә ия. Шуңа күрә мөслимә ирен зәкят һәм садака бирергә өнди, аның бу эшен хуплый. Ул шулай ук башка изгелекләр кылырга да чакыра. Билгеле моның исрафчылык белән бернинди бәйләнеше дә юк.

 Тәкъва мөслимә һәрвакытта да ире өчен мәрхәмәт, яхшылык һәм уңышка ирешү тели. Шуңа күрә, аны изге гамәлләр кылырга өнди. Шул ук вакытта ирен бу эшкә өндәгән өчен үзенә әҗер булачагын онытмый. Аллаһ юлында мал сарыф итүнең мисалына без Өмме Дәхдәхне китерә алабыз. Ул иренең садака итеп әлеге хатын үзе яши торган бакчаны биргәнен белгәч, җәннәткә керергә һәм шунда бер өем хөрмә алырга теләгәнгә күрә: «Бик отышлы эш эшләгәнсең» – дигән. Шуңа күрә Пәгамбәр галәйһиссәләм: «Әбу Дәхдәхнең җәннәттә нинди зур өемнәр хөрмә өеле бар» – дигән. 

Тәкъва мөслимәнең иң күркәм сыйфатларының берсе, иренә Аллаһыга итагать итүдә булышу. Шулай итеп,ул ире өчен бик файдалы эш эшли. Әдәп белән генә ул иренә игътибарсызлыгы аркасында кылган хаталарына күрсәтә ала. Мондый ярдәм аңа Аллаһының мәрхәмәтен яуларга булыша.

 Монда Аллаһының Илчесе китергән гүзәл үрнәк турында әйтеп үтәсе килә. Әбу Һөрайрә балай дип риваять кылган: «Төнлә намазга уятучы һәм тегесе дә намаз укучы хатынны Аллаһ мәрхәмәтле булачак».

Иренең җаны аның белән тулы булын тели.

 Тәкъва мөслимә үз тормышында әһәмиятле булган нәрсәләрне онытмый. Раббысына гыйбадәт кылганнан соң иренең йөрәгенә үтеп керергә тырыша. Шуңа күрә ул үзенең акылын, зирәклеген иренең йөрәген ачарлык чаралар табуга юнәлдерә. Сабырлык белән генә моңа ирешеп, иренең җанын яулап ала.

 Мөслимә дөнья тормышында ире өчен иң зур ләззәт чыганагы икәнен онытмый. Габдуллаһ ибнее Гамру ибне әл Астан риваять кылган хәдистә: «Дөнья ләззәт. Ә иң зур ләззәт изге хатын» – дип әйткән.

 Шуңа күрә иренең йөрәгенә үтеп керә белү һәм гаилә тормышын дөрес итеп төзү хатын-кызның дини бурычларының берсе. Бу эш изгелек санала, гаиләне ныгыта. Үзенең табигый сизгерлеге белән хатын-кыз иренең йөрәген яулап алырга омтыла. Ул моны үз-үзеңне хатын-кыз буларак тормышта куллану чарасы итеп карый. Әмма бу хәлне болай дип аңлату гына дөрес булмас иде. Монда тагын бер әһәмиятле сәбәп бар. Ул Аллаһы Тәгаләнең ризалыгын алырга омтылу. Чөнки Аллаһ Үзе яхшы хатын булуны дини бурыч итеп билгеләгән. Шуңа күрә ул иренә мәхәббәт күрсәтү, үзенең тышкы кыяфәте, үз-үзен матур тотуы, яхшы мөгаммәләсе белән иренең мәхәббәтен яулап алырга омтыла.

 Мөслимә фәкать ире өчен генә бизәнә, ире каршында матур күренергә тырышып, үзенең барлык зиннәтләрен, бизәнгечләрен куллана. Элекке мөслимәләр шулай эшләгәннәр. Раббыларынна карата әдәп кагыйдәләрен онытмаганар. Бу беренче чиратта Гайшә анабызга карый. Үзенең өендә дә сәфәрдә дә хатын-кызлар матур киемнәр кигәннәр, матурланганнар. Алар ирләре алдында матур күренергә тырышканнар. 

Бу мәсъәләләргә игътибарсызлык күрсәтүче хатыннар Гайшә анабызның киңәшләренә колак салырга тиешләр. Алар беренче чиратта дус-ишләр өчен түгел, ир өчен матур киенергә кирәк икәнен онытмый. Ире өчен киенү ясануда игътибарсызлык күрсәтү гөнаһ. Мондый мөнәсәбәт гаилә тормышында бер әһәмиятле бурычны үтәләүне белдерә. Шул хата аркасында ирләре ул хатын-кызлардан борылырга һәм башка хатын-кызларга күз салырга мөмкин. 

Ир хатынын үзенең гел тузгыган чәч, арыган йөз, шакшы кием белән генә күрсә, димәк, ул хатының акылы камил түгел. Бу шулай ук, кунак килгәндә яки кунакка барганда бизәнгечләрен кияргә ашыгучы, ә өйдә ире алдында ямьсез күренүче, зиннәтләрен кимәүче хатынга да карый. Туры юлдан ничек үтәсен белгән мөслимә белән мондый ялгышлыклар булмаячак. Чөнки ул иренә хөрмәт белән карый, ирне хөрмәтләү һәм аның хакына салкын карау беркайчан, бервакытта да мөэминәнең күңелендә берьюлы була алмый.

 Ире өчен матәмнән кала башка очракларда мөслимәгә өч көннан артык кара матәм киеме кияргә ярамый. Ул очракта аңа дурт ай һәм ун көн матәм сакларга кирәк. Аллаһының Илчесе «Аллаһыга һәм Кыямәт көненә ышануча хатынга дүрт ай да ун көнлек булган ире өчен матәмнән кала өч көннан артык матәм сакларга ярамый» – дигән. 

Мөслимә ачык йөз белән каршы ала.

 Ире өчен мөслимә һәрвакытта да матур ачык йөзле була . Ире өйгә кайтканда хатыны аңа көләч йөз, матур сүз белән каршы ала. Ул үзенең бөтен борчуларын шунда ук сөйләп бирми, Иренә үзенең борчу мәшәкатьләрен онытырга ярдәм итә. Мөслимә иренә рәхмәт әйтергә онытмый. Чөнки ул бөтен гамәлен дә гаделлек белән кыла, кешегә тиешлесен бирә, кешегә карата булса да рәхмәт әйтергә онытмый. Туры юлга күрсәтуче тәгълимәт нуры аны яхшылыкның кадерен белмәү, кешенең хезмәтен танымау кебек бозыклыклардан саклый. Аеруча ул яхшылыкларны үзен тормыш юлындагы иптәше кылган булса.

 Мөслимә Аллаһының Илчесенең түбәндәге сүзләрен исеннән чыгармый: «Кешеләргә карата рәхмәтле булмаучыга Аллаһ да рәхмәтле булмаячак». Әлеге киңәштән аңлашылганча кешеләргә яхшылык кылучы һәр бәндә рәхмәт әйтүгә, аның яхшылыгын тануга лаеклы. Шуңа күрә, мөслимә һәрвакытта да иренә рәхмәт әйтергә һәм аны мактарга онытмый, Аллаһының Илчесе болай дигән: «Аннан башка яши алмаган иренә рәхмәтле булмаган хатын га Аллаһ игътибар итми». 

Хатын-кыз иренең йөрәгенә үтеп керергә омтыла. Моңа ирешү юлларының берсе шатлыкта да, кайгыда да гел ирең янында була. Хатын-кыз бер яктан иренең барлык кайгыларын, икенче яктан шатлыкларык уртаклаша. Мондый хатын иренең көндәлек тормышында да ире белән бергә катнаша. Мәсьәлән, аның белән укый, физик күңегуләр ясый һ.б. Ир ялгызлык хис итмәячәк, хатыны белән бергә дөнья ләззәтләрен татыячак. 

Бу мәсьәләдә Аллаһының Илчесе һәм Гайшә анабыз безгә үрнәк булып торалар. Аларның мисалында без исламның ирне дә хатынны да икесен бергә тормыш ләззәтләрен, бәхет татырга чакыруын күрәбез. Мондый бердәмлек үзара мәхәббәтне арттыру, бәйләнешләрне ныгыту өчен бик зур әһәмиятткә ия. Хатын иренә шатлыклы вакытта гына түгел кайгы хәсрәт килгәндә дә кирәк. Ул ирен йомшак сүз белән юата, үз фикерен әйтә, киңәш бирә. 

Тәкъва мөслимә чит ир-атларга карамый. Ул Аллаһы Тәгаләнең түбәндәге боереген үти: «Мөэминә хатын-кызга: «Күз карашларыгызны алыгыз» – дип әйт.» Болай итеп ул күзен тыйнаклыгын саклый. Бу аның яхшылыгы, тәкъвалыгы турында сөйли.

 Изге Коръәндә җәннәтә булачак хатын-кызлар турында сөйләгәндә болай диелә: «Җәннәттә аларга карашылары ирләренә генә юнәлгән гыйффәтле кызлар булачак. Ул кызларга моңа кадәр бер кеше дә җен дә калмаган», Рахман,56нчы аять.

 Акыллы мөслимә тагын бер сыйфатка ия, ул иренә иптәш кызларын, таныш хатын-кызларны мактамый. Чөнки Исламда болар тыела. Аллаһының Илчесе әйткән: «Хатын-кыз иренә башка хатыныны мактарга, аны тасвирларга тиеш түгел».

 Акыл тасвирлаучы һәм тасвирланучы хатынны чагыштыру белән түгел, кирәкле эшләр һәм бурычлар белән мәшгуль булырга тиеш. Алай булмаса, иренең җаны тынычсыланачак, буш сүзләр аркасында эше алга китә алмаячак. Бу хәл аны вәсвәсәгә, ахыр чиктә гөнаһка китерергә мөмкин.

 Мөслимә ире өчен киенү, ясану белән генә чикләнеми. Өйдә уңайлыклар тудырырга, анда чисталык, тәртип булдырырга тырыша. Гаилә тормышын яхшырак итү өчен мөслимәгә нәкъ шундый бурычлар йөкләнгән дә инде. Исламда Коръәнең бер аяте гаиләгә башланган. Ислам дине хатынны яхшылык, тынычлык, иминлек чыганагы дип саный: «Сезнең белән бергә яшәү өчен үзегезгә хәләл җефет яратуы Аллаһының могҗизаларының берсе. Ул сезнең арада мәхәббәт һәм мәрхәмәт урынаштырган» Рум 21нче аять.

 Бу ике җан арасында Аллаһ урнаштырырга иң нык бәйләнешләрнең берсе. Хатын гаилә учагын, иминлекне, рәхмәтлекне саклаучы.

 Мөслимәнең күңеле гафу итуче була белә. Ире хата җибәрсә ул аны гафу итә һәм аны бер кәйчан да бу турыда искә төшерми, киң күңеллелек һәм гафу итә белүдән кала бер сыйфат та ир кешенең күңеленә ишек ачмый. Шулай ук, кечкенә генә хаталарны да онытмыйча истә тоту, гаепләрне исәптә тоту кадәр бер генә сыйфат та йөрәккә юлны япмый.

  Мөслимә дине өйрәткән юл белән бара Аллаһы Тәгалә әйткән: «Әгәр дә Аллаһ сезне гафу итүен теләсәгез кешеләрне гафу итегез һәм аларны җәзаламагыз». Нур 22нче аять.

Акыллы, зирәк

 Исламда тәрбиялангән мөслимәнең үзенчәлекле сыйфатларынның берсе аны шәхес буларак сыйфатлаучы эчке көче. Ул акыл белән фикер йөртә, катгый әдәп кагыйдәләрен үти. Әлеге сыйфатлар аңа кияүгә чыкканчы да кияүгә чыкканнан соң да хас. Болар аның динен тортмыштагы ролен тирән аңлауның нәтиҗәләре. 

Мөслимәне эчке шәхси көче булачак ирне сайлаган дәвердә үк күренә. Ул кызларын үзләре теләгән кешегә кияүгә бирергә омтылган ата-ананың фикрен белгәч тә юкка чыкмый. Бик бай һәм тәэсирле җәмгыяьтә югары урын биләүче кеше ярашырга килгәндә дә ул юкка чыкмый. Әгәр дә шул кешедә хакыйкый мөселманга хас булган вөҗданына каршы бармый. Бу очракта халыкның эчке көче тулысынча күренә. 

Гаилә корганнан соң да, ул аерым шәхес булып кала, холкының көчен күрсәтә. Хатын булгач ул сөекле итүче хатын, иренә итәгать итүче була. Әмма бу аңа холкының көчен күрсәтергә комачауламый. Бу аеруча дин мәсъәләренә карый. Моның мисалын без Өмме Сүләем бинт Милхәндә күрдек. Аның һәм улы Әнәснең ире Мәлик ибне Нәдәр мөшрик булып күрсәткән ныклыкларын искә төшерегез. Моны Әбү Суфьянның кызы Өмме Хәбибә үрнәгендә дә күрәбез. Ире Габдуллаһ ибнее Җәһш Әсәди мөртәдлек кылган һәм хәбәшиләр тота торган дингә кергән. Бәрира ныклык күрсәткән һәм Пәйгамбәр галәйһиссәләмнең торган ире белән аерылышкан. Сәбит ибне Кайс ибне Шәммәснең хатыны да яратмый торган иреннән талак таләп иткән. Пәйгамбәр галәйһиссәләм талакка ризалыгын биргән. Әлеге күркәм хатын-кызларның сең тап этәргеч көче нинди соң? Моның җавабы ачык. Бу дини бурычларны тулысынча үтәү тәглимәтле саф келеш саклаү Аллаһының ризалыгын алу теләге. Әлеге хатын-кызларның барчасы да үзенең гаилә томышында законлы гаилә кылган. Чөнки ул динне танымаган яисә дингә салкын караган кеше белән яшәп гөнаһка төшүдән курыккан. Әгәр дә аларның холыкларының горурлану булмаса, алар үзләрен адаштыручы ирләрнең боерыкларына буйсыныр иделәр. 

Мөслимә көчле рухлы булса да иргә итәгать итү аны хөрмәтләү кебек сыйфатларны онытмый. Ул сүздә һәм эштә үзен акыллы, зирәк итеп тота, үзенә җиңел акыллыкны, тавыш, гауга куптаруны рөхсәт итми. Мәгълүм булганча, гаилә тормышы канәгатьсезлек яки ачудан башка була алмый. Шундый хәлләр очраганда да ул үзен сабыр тота. Аның телендә иренең хисләрен рәнҗетерлек сүзләр булмый. Җыйнак көчле шәхселе,үзен үзе кулда тота белүче хатынга шундый сыйфатлар хас. 

Мөслимә үрнәк алырлык иң зур үрнәкләрнең берсе Гайшә анабыз. Аның Пәйгамбәр галәйһиссәләмнән канәгать вакытта әйткән сүзләре, аннан канәгать булмаган вакытта әйткәннәренән аерылып торган. Әмма ике очракта да ул ихтирам, әдәп белән әйткән. Пәйгамбәр галәйһиссәләм әйткән:

 «Мин синең миннән канәгать һәм канәгат түгел икәнеңне беләм. Канәгать булганда син: «Юк, Мөхаммәтнең Раббысы белән ант итәм» – дип әйтәсең. Миңа ачуланганда:«Юк, Ибраһимның Раббысы белән ант итәм» – дисең». Гайшә: «Әйе Аллаһ белән ант итәм, Ий Аллаһының Илчесе, мин бары тик исемне генә алыштырдым» – дип җавап биргән. 

Гайшә анабыз яла ягу фетнәсеннән соң, аның рухының көчлеге тагын да катырак күренгән. Моның белән Аллаһ Пәйгамбәр галәйһиссәләм һәм мөселман өммәтен сынарга теләгән. Дөрес юлдан баручылар моннан соң тагы да иманнарындан нык торганнар. Ә гаделсезлек кылучыларның язмышы тагы да начарланган. 

Әлеге тарихны кыскача гына искә төшереп китәбез. Бәни Мүсталик кабиләсенә каршы сугыштан кайтканда, Гайшә урынында юк икәнен сизмәгәннәр һәм гаскәр артыннан кузгалып киткәннәр. Чит җирдә ялгыз гына калган Гайшә бер яшь егет табып шәһәргә алып кайткан. Бу явыз телле кешеләргә гайбәт сөйләүгә сәбәп булган. Пәйгамбәр галәйһиссәләмнең дошманнанры һәм мөнафикълар Гайшә анабызның бозыклыгы турында гайбәт сөйли башлаганнар. Шул вакытта аның Аллаһының үзенең гаепсезлеген раслаячагы турында ышанычы барлыкка килгән: «Бу бик зур сынау булган. Аллаһының Илчесе Гайшә анабыз турында бер ай буе вәхъи иңмәгән. Шулай итеп, Аллаһ Үзенең хикмәтенә ышануны тикшергән. Гайшә анабыз шул хикмәткә ышанган һәм аның киләчәген көткән. Әлеге вакыйдан соң мөэминнәр үзләренең Аллаһының гаделлегенә ышануларын тагын бер кат раслаганнар. Ә Ясрибтә яшәүче мөнафикълар ялганга тагын да ныграк ачуланганнар. Пәйгамбәргә һәм мөэминнәргә үзләренең хакыйкый уй-хисләрен күрсәткәннәр. 

Бер ай буе вәхъи килмәүнең хикмәте шунан гыйбарәт: әлеге мәсьәлә тикшерелгән һәм ачыкланылган, хакыйкать мәшәкатьләр белән туган. Мөэминнәрнең күңелләре Аллаһының вәхъиенә юнәлгән булган. Ул Пәйгамбәр галәйһиссәләм аның гаиләсенә, Әбу Бәкергә һәм аның гаиләсенә, барлык мөселманнарга кирәк булган, иң кирәкле нәрсәләрне генә тыңлаган. Әлеге вәхъи кырыган җиргә яуган яңгыр кебек иңгән. Барысы да бик шатланганнар һәм югары дәрәҗәдә бәхетле булган. 

Аллаһ Үзенең Пәйгамбәрен аның гаиләсен ничек югары бәяләвен, аларны хөрмәтләвен күрсәтергә теләгән. Ул Пәйгамбәрене аның өчен авыр хәлдән чыгарган.

 Пәйгамбәр галәйһиссәләм гайбәт сөйләргә, яла ягарга яратучы дошманнарның эзәрлекләү объектына әверлгән. Һич шексез ул хатынның гаепсез икәнен белгән. Әлеге бу турында кешеләргә җиткерергә уңайсыз булган. Әмма ул мөмкин кадәр сабырлык Аллаһыга тирән ышаныч күрсәтергә тырышкан. Аның бу сабырлыгы бүләкләнгән дә. Аңа узенең абруен кутәрә, йөрәген шатландыра торган вәхи килгән. 

Гайшә анабызның гаепсезлеге раслангач, аңа Әбу Бәкер:«Тор да, Аллаһының Илчесе гс янына бар», — дигән. Кызы: «Аллаһ белән онт итәм мин үзем аның янына бармаячакмын. Мин Алаһыны гына мактыйм». – дип җавап биргән. Әлеге сүзләрне ишеткәч, әтисе Гайшәнең Раббысы булган иманы нинди зур икәнлеген аңлаган. Гайшә анабыз башка кешеләр кебек үзен аклаучы дәлилләргә эзләү белән шөгылләнмәгән. Ул Пәйгамбәр галәйһиссәләмнең үзен яратыуна ышанган.

 «Мин Аллаһыны гына мактыйм. Ул минем гаепсезлегем турында аять иңдерде» дип әйткәндә, Гайшә анабыз өчен Алаһыдан да сөеклерәк зат булмаган. Аллаһга ул үзенең рухи тынычлыгын күрсәткән. Аллаһ аның ышанычын күрсәткән. Бер ай дәвамында аның сөекле иренең йөрәге аңа карата салкын булган. Менә ниһаятъ һәм канагатъланү тапкан. Әмма ирен бик каты яратса да, иренең тынычлануына бик шатланса да үзе беренче булып аның янына бармаган. Болар барсы да аның холыкының ныклыгы турында сөйли. 

Акыллы мөслимә ире белән тыйнак һәм ире белән басынкы. Ул аны хөрмәтли аңа үзенең мәхәббәтен күрсәтә, итәгать итә. Әмма шул ук вакытта, аның шәхес буларак үзенә генә хас сыйфатлары юкка чыкмый. Бу урында Гайшә анабыз безгә үзенең дине белән горурланучы, гыйбадәтнең асылын аңлаучы мөслимәнең үрнәген күрсәтә.

 Мөслимә Гайшә анабыз күрсәткән үрнәкнең, тәкәбберлек күрсәтү, ире кушканны үтәргә теләмәү икәнен аңлый. Мөслимәнең ирен хөрмәтләргә тиешлеге турында инде сөйләнгән идек. Әмма Гайшә анабызның мисалы ислам мөслимәгә сеңдергән үзенең абруены тану, аны хөрмәтләү сыйфаты.

 Ислам мөслимәгә шундый зур хокуклар биргән һәм аны шундый зур хөрмәт белән урап алган. Бу хәтта көнбатыш хатын-кызларныда көнләшү уята. 1989нче елның августында «Әл ватан» дигән күвәйт газетасы аннан: «көнбатыш хатын-кызы үрнәк дип санап буламы?» – дип сораган.Ул: «Юк. Кайбер мәсьәләләрдә көнбатыш хатын-кызы алга киткән, ә кайберләрендә артка калган. Гаилә турындагы Европа законнары хатын-кызның хокукларын кысалар. Шуңа күрә, аларда, хәтта Америкада да хатын-кызларны азат итү хәрәкәтләре барлыкка килеп тора. Безнең Ислам динебез хатын-кызга башка диннәргә караганда күбрәк хокуклар бирә аның абруен, горурлык хисен аңлый. Дөрес, кайбер вакытта ирләр диннең кайбер якларын гына алып җәмгыятьтә әтиләр яки ирләр генә хакимлекитә торган законнар чыгаралар, әмма бу система түгел, ә тайпылыш. Ул ниндедер дәрәжәдә хатын-кызга карата гаделсез мөнәсәбәт урнаштыра. Моны Исламның хикмәтле үгет- нәсыйхәтләренә колак салмау, дөрес юлдан тайпылу белән генә аңлатып була» – дип җавап биргән.

Иң яхшы хатын
 Без мөслимәнең төрле акыл һәм психологик шәхсе сыйфатлары турында сөйләдек. Мисаллардан күргәнчә, ул бөтен яктан да яхшы хатын. Мөслимәләр иң яхшы хатыннар дип тә әйтергә мөмкин. Алар башка кешеләргә караганда ирләренә күбрәк бәхет шатлык китерәләр. 

Бу динне аңлау, ирең алдында бурычларны үтәү аркылы тормышка ашырыла. Иренә һәрвакытта да аны күрү һәм аның белән аралашу рәхәт. Ире өйгә кайтканда ул аны елмаю һәм сәләмләү сүзларе белән каршы ала.

 Ул иренә итәгать, аны хөрмәтли, авыр чакта аңа ярдәмгә килә. Үзенең акыллы киңәшен бирә. Иренең шатлыгын да, кайгысында уртаклаша. Тышкы кыяфәте белән дә, эчке дөньясы белән дә аның тормышын шатлык белән тутыра. Иренең ата-анасын хөрмәтли. Чит ирләргә игътибар итми. Гайбәт сөйләүне, сүз йөртүне үзенең дәрәҗәсен төшерә дип саный. Өендә ире һәм балалары өчен иминлек, тынычлык, ял урыны ясарга тырыша. Моннан тыш ул нык холыкка ия әңмәдәшен үзен хөрмәтләргә мәҗбүр итә, белә. Шул ук вакытта ул гафу итә, киң күңелле була белә, начарлыкны истә тотмый. 

Менә шуңа күрә дә, без башка хатын-кызлар белән чагыштырган да мөслимәне иң яхшы хатын дип саныйбыз. Мондый хатын – Аллаһының ирләргә биргән иң зур нигъмәте. Чөнки ул иң бөек ләззәт чыганагы. Пәйгамбәрнең түбәндәге сүзләрен искә төшереп китик: «Тормыш ләззәт ул. Ә тормыштагы иң зур ләззәт яхшы хатын». 

Мөслимә һәм аның балалары.

Балалар алдындагы җаваплылыгы
 Балаларның безгә шатлык һәм бәхет китерүен искә төшереп торуның хаҗәте юк. Алар ата-ана өчен бик кадерле. Ата-ана аларны күз карасы кебек саклыйлар. Кеше үз балаларына карап аларга зур өметләр баглый, җан тынычлыгы таба. Ата кеше балаларын ярдәмче, нәселне һәм гаилә гөреф-гадәтләрен дәвам итүче итеп күрә. Ә ана кеше балаларында нәрсә курә соң? Ул тормышының өметен, тынычлык чыганагын, йөрәк иминлеген күрә. Болар барсы да баланы ничек тәрбияләргә, шәхес буларак формалаштыруга, тормышка әзерләргә бәйле. Балалар ата-ана һәм җәмгыять өчен файдалы булсыннар өчен аларны үстерергә кирәк. Аллаһы Тәгалә болай дигән:« Дөнья тормышының зиннәтләре». Кәһеф-46нчы аять.

 Әгәр дә тәрбиягә тиешле әһәмият бирмәсә, алар ата-ана һәм җәмгыять өчен зур бәхетсезлек чыганагына әверелә алалар. 

Мөслимә балаларны тәрбияләү шәхес буларак үстерүдә иренә караганда зуррак роль уйнаганын онытмый. Моның сәбәбен җиңел генә аңлатып була. Балалар һәрвакытта да әнигә якынрак һәм аның белән күбрәк вакытны үткәрәләр. Ул аларның бөтен уйларын һәм эшләрен, бөтен нечкәлекләренә кадәр белә.

 Шуңа күрә динен тулысынча аңлаган мөслимә бала тәрбияләүдә үзенә нинди зур җаваплык билгеләнгәнен онытмый. Бу турыда Коръәни Кәримдә болай дип язылган: «Ий иман китергән бәндәләр! Үзегезне һәм гаилә әһелләрен ягулыгы кешеләр һәм ташлар булган уттан коткарыгыз» Тәхрим 6нчы аять.

 Бу бик зур җаваплык! Ул барлык кешеләргә дә карый. Мондый җаваплыкны ислам барлык кешеләргә дә йөкләгән. Моннан бернинди искермә дә юк. Шуның өчен ата-ана, аеруча ана, балаларын тәрбияләү өчен җаваплы. Ата-ана баласына тулы мәгънәдә ислам тәрбиясе бирергә, аларда яхшы әхлак сыйфатларын тәрбияләргә тиеш. Пәйгамбәребез: «Мин яхшы әхлак сыйфатларын тормышка ашыру өчен җибәрелдем» – дип әйткән.

 Исламның ата-анага бала тәрбияләүдә зур җаваплык йөкләвенең күррсәткече Пәйгамбәр галәйһиссәләмнең: «балалага җиде яшь булганда аларны намаз укырга боерегез...»дигән сүзләре. Күп гаиләләр балаларына намаз укырга өйрәтәләр. Әмма ун яшь тулганда күбесе балаларына намаз укырга боермый. Мондый йорт игътибарсызлык күрсәтә.

 Һәр гаилә җәмгыятънең кечкенәләрендә һәр шәхснең психикасы формалаша, акылы тирә-юньне аңлавы үсә. Холык, темперамент барлыкка килә. Берәр нәрсәгә омтылу чаткылары күренә булсалар да бөтен нәрсәне губка кебек үзләренә сеңдерәләр. Шуңа күрә ата-аналарга туры юлны күрсәтергә, балаларны тәрбияләүдәге җаваплылыкларның онытмаска тиешләр.

 Акыллы мөслимә баланың йөрәгенә үтеп керә һәм аның нәфсенә рухи хәзинәләр сала белә. Мөселмәләр зирәк булулары аркасында иң абруйлы һәм иң күркәм ир-егетләрне тәрбияләп үстергәннәр. Бу егетләр барысы өчендә әниләренә бурычлы. 

Мәсьәлән Зөбәер ибнее Гаувәм үзенең әнисе Сафия бинт Габдулмоталлипка бурычлы. Ул аңа зирәклек һәм башка гүзәл әхлакларны салган.

 Зөбәернең уллары Габдулла әл Мунзыйр һәм Гурвә, шулай ук, әниләре Әсма бинт Әбү Бәкер салган гүзәл сыйфатларга ия булганнар. Аларның һәрберсе мактаулы эшләре турында истәлекләр калдырган.

 Гали ибнее Әбү Талип разыяллаһу ганһу хикмәт күркәмлек кебек гүзәл әхлак сыйфатларын үзенең акыллы зур абруйга ия булган әнисе Фатыйма бинте Әсәдтән алган. 

Габдуллаһ ибне Җәгъфәр кечкенә вакытта ук әнисеннән мәхрүм булган. Аны Әнисә Әсма бинт Умәйс тәрбияләп аңа изгелек кылу, мактаулы эшләргә әзер булу кебек сыйфатларны тапшырган. Ул үзе дә шул сыйфатларга ия булган һәм исламнең иң күркәм хатын-кызларның берсе булып хәтердә саклана. 

Мөгавия ибне Әбү Суфьян ныклы рухлы һәм зирәк акыллы булуны әтисе Әбү Суфьяннан түгел, ә әнисе Һинд бинт Гатабәдән мирас итеп алган. Әле Мөгавия кечкенә булганда ук әнисе аның йөзендә затлылык галәмәтләре күргән. Кешеләр аңа: «Яшәсә һәм үссә үз халкына җитәкче булачак» – дигәннәр. Ул: «Әгәр дә үз халкы өчен җитәкче булмаса димәк, мин аны югалтканмын» – дип әйткән. 

Ә менә Мөгавия үзенең улы Язидкә һәм үзе урнына калачак хәлифәгә шундый ук камил акыл, идарә итү сәләтен тапшыра алмаган. Мөгавия аңа тышкы матурлыгы өчен һәм нәсленең югары дәрәҗәле булганы өчен өйләнгән. 

Мөгавиянең абыйсы Зәйд ибне Әбү Суфьян шулай ук зирәклекнең мисалы булган. Әмма ул улы Габдуллаһка гүзәл әхлак сыйфатларын тапшыра алмаган. Аның әнисе Мәрҗәнә зур сәләтләргә ия булмаган. Шуңа күрә бөек кеше тәрбияләү мөмкинчелегенә ия булмаган.

 Тарих Бәнү Үмәйә кабиләсеннән булган ике бөек ирне мәңге ләштергән. Бернчесе үзенең көчлелеге, азык буе, зирәк акылы тәвәккәлеге, хөкем итә белүе белән мәшһүр булган. Икенчесе гаделлек, тәкъвалык, изгелек кануннарын тормышка ашырган. Аларның әниләре акыллы бөек хатыннар. Беренчесе— Габдулмәлик ибне Мәрван исемле кеше. Аның әнисе Гайшә бинт Мүгира, Бәнү Үмәйә кабиласеннан. Ул хатыны үзенең көчле рухлы булуы, акылы тәвәккәллеге белән аерылып торган.

 Икенчесе – Гомәр ибне Габделгәзиз. Ул – бишенче хәлифә. Аның әнисе Өмме Гасыйм бинт Гасыйм ибне Гомәр ибне Хаттап исемле булган. Әлеге хатын-кыз үзенең затлылыгы һәм гаделлеге белән аерылып торган. Аның әнисе бик тәкъва хатын булып, Гомәр аны үзенең улы Гасыймга алган. Чөнки әнисе соравы буенча сөткә су кушарга теләмәгән көндә, ул анда ныклык, гаделлек, тугрылык күргән. Әнисе боерса да Аллаһ барысын да күреп торганга күрә, ул моны эшләүдән баш тарткан. 

Әгәр дә Пиреней ярымутрауларына, Андалузиягә күз салсак анда мөэминнәрнең әлеге Габдурахман Насырны күрәбез. Ул ятим булып үскән дә, үскәч Ислам дөньясының көнбатышында дәүләт төзегән. Әлеге дәүләткә Европа илләренең җитәкчелере һәм патшалары буйсынган. Бу дәүләтнең уку йортларында күп кеше белем алырга теләгән. 

Шунсын да ассызыклап язып үтәсе килә: әгәр дә без берәр кешенең бөеклегенең серен ачырга теләсәк һәр вакытта да боек хатынга – аның әнисенә барып тоташабыз. Мондый ана яшәүне сөю, камилликкә ирешү, данлы гамәлләр кылу орлыкларын сала белгән. Шул орлыклар соңыннан гүзәл җимешкә, нәтиҗәгә әйләнгәннәр.

 Безнең игътибарыбызны Габбасилар династиясеннән 750 – 1258 еллар булган ике хатын-кыз җәлеп итте. Алар үзләренең балаларына бөеклеккә ирешү, сәләтле булу, затлык рухын салганнар. Беренче – Өмме Җәгъфәр ибне Яхъя – мәшһүр хәлифә Һарун Рәшитнең беренче вәзиренең әнисе. Икенчесе имам Шәфигыйның әнисе Шәфигый күкрәк баласы булган да ук аның әтисе үлгәнгә күрә, аны тәрбияләү бурычы әнисе җилкәсенә төшкән. Әнисе моны уңышлы итеп башкара.

 Тарихтан башка зирәк гыйлемле, тәкъва хатыннарга мисал китерергә булыр иде. Алар балаларының акыл үсешенең, сәләтлелегенең серләрен белгәннәр. Уллары өчен бик әһәмиятле булган данлы эшләр кылуга омтылыш кебек сәләтләрне сеңдергәннәр. Балаларның шундый дәрәҗәләргә ирешүдә аларның әһәмияте бик зур булган. 

Бала тәрбияләүдә иң тәэсирле ысулларны куллана.

Акыллы мөслимә беренче чиратта һәр баласының рухи үзенчәлекләрен, темпераментын, холкын, сәләтләрен, омтылышларын исәпкә ала. Ул һәрвакытта да балаларның йөрәкләренә үтеп керү ысулларын камилләштерә. Аларның саф күңелләренә бөек идеаллар, рухи хәзинәләр орлыгын салырга тели.

Үзенең табигате белән хатын-кыз һәрвакытта да балаларга якын һәм аларга сөекле булган. Балалар һәрвакытта да анага омтылалар. Үзләрен борчыган мәсьәләләр аңа мөрәҗәгать итәләр. Ул һәрвакытта да акыллы киңәш бирә, холыкларын чыныктыра. Әлеге киңәшләрен яшь, үсеш дәрәҗәсен исәпкә алып әдәп белән уен рәвешендә бирә. Болар ярдәмендә балалар анага тагы да күбрәк мәхәббәт хис итәләр, аның киңәшләренә бик теләп колак салалар. Мәгълум булганча, бер төрле итәгатьлек икенче төрле итә гатълектән аерылып тора. Мәхббәт, ихтирам, шәхес буларак югары бәяләүдән чыккан итәгать булса аннан тыш буйсындыру, көчләүгә корылган көчләү дә бар. Беренче оракта ныклы файдалы итәгать турында сүз бара. Икенчесендә – вакытлыча һәм нык булмаган итәгать күз алдында тотыла. Мондый итәгать тиз арада, басым ясаган һәм каты күңеллек күрсәткән көч юкка чыгу белән югала.

Баларга үзенең мәхәббәтен ачык итеп күрсәтә
 Балаларга йомшаклык, мөлаемлык, тирән мәхәббәт бик кирәк икәне зирәк мөслимәгә сер түгел. Мондый сыйфатларны тоеп үссәләр, алар психик яктан сәләмәт булыун, авыруларны белмичә үсәләр. Аларның җаннары киләчәккә өмет белән йөрәкләре – ышаныч белән, акыллары өмет һәм сәләмәт шөһрәт ярату белән тула. Шуңа күрә уңайлы вакыт чыккан саен балаларына сөюен белдерә. Аллаһының Илчесе үзенең сүзләре, эшләре белән мәрхәмәт күрсәтергә өндәгән. Кешеләргә, бигрәк тә балаларга карата мәхәббәт аның холкының бер сыйфаты булган. Әнәс разыйяллаһу ганһу болай дип тапшырган: «Минем Пәйгамбәр галәйһиссәләм кебек үз гаиләсенә яхшы мөнәсәбәттә булган кешене күргәнем булмады. Бервакыт без сугышка барырга җыена идек. Юлга чыгар алдыннан, ул улы Ибраһим янына керде дә, аны кулына алып каты итеп үпте һәм безнең янга әйләнеп керде». 

Әнәс разыйяллаһу ганһу искә төшергәнчә, Пәйгамбәр галәйһиссәләм балалар янынннан узып киткәндә аларга шатланган, елмайган, йомшак итеп сөйләшкән. Мөэминнәр аның: «Безнең арада кечкенә балага мәрхәмәтле булмаган һәм олы кешегә тиеш лесе булмаган кеше юк» – дигән сүзләрен онытмый.

 Әбү Һөрәйрә разыяллаһу ганһу сөйләгәнчә, Пәйгамбәр галәйһиссәләм Гали улы Хәсәнне үпкән. Әкрау ибне Хәбис: «Минем ун балам бар. Ләкин минем аларның берсен дә үпкәнем юк» – дип әйткән. Аллаһының Илчесе: «Мәрхәмәтле булмаган кешегә башкалар да мәрхәмәтле булмаячаклар» – дигән. 

Пәйгамбәр галәйһиссәләм бөек тәрбияче булган. Ул кешеләрнең җаннары мәрхәмәт чыгангы булсын өчен тырышкан. Пәйгамбәр галәйһиссәләм әлеге сыйфатларны кешедәге иң әһәмиятле сыйфатлар итеп санаган. 

Бервакыт аның янына бәдәви килгән. Пәйгамбәр галәйһиссәләм: «Бәдәвиләрдә балаларны үбү гадәте бармы?» – дип сораган. Тегесе: «Юк» – дип җавап бергән. Шулвакыт Пәйгамбәр галәйһиссәләм: «Аллаһ сезнең күңелегездән мәрхәмәт хисен алды микән?» – дип әйткән. 

Гайшә анабыз: «Фатыйма Пәйгамбәребез янына кергән иде. Ул торып басты да аны сәләмләде һәм кызын үбеп алды. Аннары үзе белән утырырга тәкъдим итте...» – дип сөйләгән.

 Аллаһының Илчесе һарвакытта да корәеш хатын-кызлары турында югары фикердә булган. Чөнки алар балаларына карата иң мәрхәмәтле хатын-кызлар. Алар балада зарури булган сыйфатларны тәрбияләүгә зур игътибар биргән. Ирен кайгыртып кораеш хатын-кызы һәрвакыта да балалар белән мәшгуль була. Бохари риваять кылган хәдистә Аллаһының Илчесе болай дигән: «Кораеш хатын-кызлары бөтен яктан да иң яхшылар. Алар дөядә иң яхшы утыралар, балага иң мәрхәмәтләр, ирләренә карата иң кайгыртучаннар».

 Тирән ышанган мөслимә һәрвакытта да Пәйгамбәрнең боерыгын үти. Ул беркайчан да балалары белән караңгы йөзле, каты бәгырьле булмый.  Пәйгамбәрнең нәсихәтләрен һәр ананың йөрәгенә тәэсир итә, анда мәрхәмәт һәм йомшаклык чыганагы ача, балаларга мәхәббәт уты уята. 

Ана белән  ата мәхәббәт йомшаклык, кызгану, кайгыру, үз-үзеңне корбан итү чыганаклары алар.

 Һичшексез, мөслимәнең үз баласына юнәлдергән мәхәббәте аның тормышының бер өлеше. Бу – көнбатыш хатын-кызның югалткан нәрсәсе. Көнбатыш хатын-кызы башка ягы белән эшкә бирелгән, гаилә ләззәтен оныткан, мәрхәмәт кылуга этәрә торган нәфис сыйфатлардан мәхрүм калган. Сириядәге хатын-кызлар хәрәкәтенең бер актив катнашучысы Силми Хәффәр АКШка баргач, мондый сүзләр әйткән: «хатын-кызның үзен табигать бүләкләгән иң кыйммәтле нәрсәне югалтуы бик тә кызганыч. Мин аның нәфислеген, бәхетен күз алдында тотам. Даими эш ир кеше һәм хатын-кыз өчен табигый сыену урыны булган кечкенә «җәннәт почмакларын» югалтуга китерә. Мондый урыннарның хуш исе бары тик анадан һәм йортның хуҗабикәсеннән  генә чыга ала. Гаилә һәм җәмгыятьнең, һәр кешенең бәхетен, илһам һәм иҗат чыганагын өйдән, гаиләдән эшләргә кирәк.

Ир балаларга да кыз балаларга да бертигез карый
Акыллы мөслимә бөтен балаларына да бер үк төрле мөнәсәбәттә була. Ул Аллаһының бер баланы өстен күрүен яратмавын яхшы белә. Мондый өстенлек икенче бала күңелендә бик авыр тойгылар калдыра. Бала бөтенесенә дә бертөрле мөнәсәбәтне күрмәсә, кимсетелгән, тынычсыз, хөсетле,усал булып үсә. Гаиләдә барлык балага да тигез караганнарын күрсә, ул сәләмәт рухлы булып, нинди булса да кимчелеклек халәтеннән азат булып, нәфрәт һәм көнләшү кебек сыйфатларны белмичә үсә. Андый начар сыйфатлар урнына аның күңеле киләчәккә өмет һәм мәхәббәт белән тула. Ислам ата-анадан шундый тәрбия таләп итә. 

Ногъман ибне Бәшир болай дип сөйләгән: «Әтием мине Пәйгамбәр галәйһиссәләм янына алып килде дә:«Мин улыма үземә хезмәт итүче хезмәтче малайны бирдем» – диде. Аллаһының Илчесе: «Әй Бәшир, бу улыңнан кала синең тагын балаларың бармы?» – дип сорады. Әти: «Әйе», – диде. Пәйгамбәр галәйһиссәләм:«Син аларның барысына да шундый бүләк бирдеңме?» – дип сорады. Әти: «Юк», – диде. Мөхәммәт: «Мине шәһит итмә. Мин мондый гаделсезлеккә шәһит була алмыйм. Әгәр дә барысына да сине бертигез хөрмәтләсәләр, син шат булыр идеңме?» – дип сорады. Әти:«Әйе, билгеле» – диде. Пәйгамбәр галәйһиссәләм: «Алайса болай эшләмә» – дип җавап бирде Бохари–Мөслим.

 Шуңа күрә, тәкъва мөслимә бөтен баласына да бертигез мөнәсәбәттә була. Аларның берсенә генә өстенлек бирми, яраткан балаларны аермый. Бу бөтен нәрсәгә дә бүләкләргә дә, аларны тәэмин итәргә дә, аралашуга да карый. 

Әни кеше шулай ук, йомшаклык һәм кайгыртучанлык күрсәтүдә ир балага да кыз балага да бер тигез мөнәсәбәттә. Алай эшләве белән ул акылары җаһилият вакыты дарирәсендә калган хатын-кызлардан аерылып тора. Мөслимә кызга да, малайга да бер күз белән карый, бертигез кайгырту һәм игътибар күрсәтә. Ул балаларны Аллаһының нигъмәтләре, Аның рәхмәте икәнен онытмый: «Күкләр һәм җир хакимлеге бер Аллаһ милкендә. Ул үзе теләгән нәрсәне ярата. Теләгән кешесенә ир бала, теләгәненә кыз бала бирә. Яки теләгәненә ир бала да, кыз бала да бирер. Ә теләгәнен бала тапмый торган кысыр итәр. Ул һәрнәрсәне белә һәм бөтен нәрсәгә көче җитә». Шура-49-50нчы аять.

 Акыллы мөслимә Аллаһының кыз бала тәрбияләгән өчен зур әҗер әзерләгәнен онытмый. Бу турыда күп дөрес хәдисләрдә сөйләнелә. Мәсьәлән Гайшә анабыз болай дип сөйләгән: «Минем яныма ике кызы белән бер хатын килде. Ул миннән ашарга нәрсә дә булса бирүемне үтенде. Мин дә бер хөрмәдән тыш бернәрсә дә юк иде. Мин аны әлеге хатынга бирдем. Ул хөрмәне алып, ике кызына бүлеп бирде. Үзенә бернәрсә дә калдырмады. Аннары ул торды да, кызлары белән китте. Минем янга Пәйгамбәр галәйһиссәләм кергәч, мин аңа бу вакыйганы сөйләдем. Ул: «Үзенең кызы тууы белән сыналган һәм һәм алар белән яхшы мөнәсәбәттә булган кешегә шул кызлары җәһәннәм утыннан пәрдә булачаклар» – дип җавап бирде. Бохари–Мөслим. 

Әлеге хәдиснең икенче риваятендә Гайшә анабыз болай дип сөйләгән: «Минем янга ике кызы белән ярлы хатын килде. Мин аларга өч Һәрберсенә бер хөрмә бирдем. Хатын хөрмәне авызы янына китерде. Ләкин кызлары шул вакытта ашарга сорадылар. Ул хөрмәсен ике өлешкә бүлде дә, аларга бирде. Бу хәл миңа бик нык тәэсир итте һәм мин моны Пәйгамбәр галәйһиссәләмгә сөйләдем. Ул: «Мондый хәлдән соң һичшиксез, Аллаһ аңа җәннәт әзерләячәк яки җәһәннәм утыннан коткарачак» – диде. Мөслим. 

Пәйгамбәр галәйһиссәләм өч кызы булып, аларның кайгы-шатлыкларына сабыр иткән кешене, шул кызларга күрсәткән мәрхәмәтлеге өчен, Аллаһ җәннәткә кертәчәк» – дип әйткән. Бер кеше:«Әгәр ике кызы булса?» – дип сораган. Ул:«Ике кызы булса да» – дип җавап биргән. Теге кеше тагын: «Әгәр бер генә кызы булса?» – дип сораган. Ул: «Бер генә кызы булса да» – дип җавап биргән. Пәйгамбәр галәйһиссәләмнең хатын-кызларга мәрхәмәтле кызларга гына түгел кыз кардәшләргә дә караган.

 Башка хәдисендә Пәйгамбәр галәйһиссәләм: «Өч кызы яки өч кыз туганы булып, аларга яхшы мөнәсәбәттә булучы кешеләргә җәннәткә кертеләчәкләр», – дип әйткән. Бохари.

 «Минем өммәтемдә өч кызы яки кыз кардәше булып, аларны бәлигъка ирешкәнче тәэмин итеп, минем белән менә шулай җәннәткә кермәгән кеше юк» – дип әйткән дә, миән бармагы белән урта бармагы бергә күрсәткән.

  Җитди әни дә кыз баланы тәрбияләүгә авырысынмаячак һәм улларына өстенлек бирмәячәк. Мөселман гаиләсендә кыз бала һәрвакытта да кадерләп сакланыла, сөекле һәм хөрмәтле була. Ул ата-анасында, аеруча әнидә кайгыртучанлык һәм ярдәмчелек тоя. Кыз кая гына яшәсә дә ата-анасы яки ире белән торса да бу һәрвакытта да шулай булачак. Ислам аның тормышын кайгырткан, кимсетү, мохтаҗлыклардан саклаган. Икенче төрле әйткәндә мөслимә хакыйкый юлдан язган кешеләр дучар була торган бөтен бозыклыклардан азат. 

Аллаһы Тәгаләнең кеше бәхете өчен биргән кануны һәм кешеләрнең үзләре төзегән камил булмаган кануннары арасында бик зур аерма бар. Кеше төзегән кануннар сәбәпле без адашкан яшьләр һәм никахсыз бала тапкан аналар гаскәрен күрәбез. Ул аналар элекке бәхетсез һәм адашкан яшь кызлар. Иң аянычы шул – мондый егет һәм кызларның саны елдан ел арта бара.

 Укыган, тәрбияле мөслимә беркайчан да балаларын каргамый. Шулай эшләп ул Пәйгамбәр галәйһиссәләмнең каргауны тыюын үти. Ул мондый каргышның чынга ашуыннан курка. Бер хәдисендә Аллаһының Илчесе: «Үз-үзегезне каргамагыз, балаларыгызны да каргамагыз, малыгызны да каргамагыз. Аллаһының шул теләгегезне тормышка ашырганын көтмәгез» – дип әйткән. Җәбир әт-Тавил.

 Балаларны каргау яхшы кешегә хас булмаган сыйфат. Аңа ачуыннан кайткач, аңа шул эшләгән эшеннән тәүбә итүдән башка бернәсә дә калмый. Дине кушканча яшәп тә, кайбер вакытта үз өстенән кантрольне югалтып, балаларны каргаучы хатын-кыз бик кызганыч. 

Балаларның үсеше игътибар белән күзәтә
 Акыллы мөслимә һәрвакытта да балаларын күзәтеп тора. Аларның омтылышларын, сәләмәтләрен белә. Ул аларның нәрсә укыганнарын, нинди дуслар булуын белә. Әмма алар өстеннән бернинди тикшерү дә үткәрми. Тормыш булгач, төрле хәлләр була ала:балалар начар дус табырга, тәмәке тарту кебек начар гадәтләргә өйрәнергә мөмкиннәр. Мондый эшләр Ислам таләпләренә каршы киләләр. Алар вакытыны исраф итәргә. Ана кеше балаларында шундый нәрсәләрне күрү белән, андый бозыклыкларны бетерергә тырыша. Ул ныклык белән, шул ук вакытта хикмәт һәм йомшаклык белән эш итә. Боларны ул әти кешегә караган да яхшырак башкара. Бу аңлашыла да. Чөнки ул балалар белән күбрәк вакытта үткәрә. Шуңа күрә алар әтигә сөйләмәгән нәрсәне әнигә сөйли алар. 

Дөньяга туган һәр бала Аллаһының диненә, исламга тартылу белән туа. Әмма кайбер вакытта аны ата-анасы яки яһүди, яки насара, яки мәҗүси итә. Бохари.

 Бала туганнан алып бәлигъка ирешкәнчегә кадәр аның акылын дөрес үстерергә, шәхес итеп тәрбияләргә кирәк. Моның өчен ата – ана һәр конкрет балага туры килерлек педагогик ысулларны кулланырга, аның холык үзенчәлекләрен исәпкә алырга тиеш. 

Әгәр бала китап уку белән мавыга икән аның нинди китап булуы белән кызыксындырырга, сиздирмичә генә кирәкле китапны табырга ярдәм итәргә кирәк. Ул китап акылны артырырга, зарури әхлак сыйфатларын үстерергә, макатулы эшләргә кызыктырырга тиеш. Алайса, әкеренләп акылны үтерүче, җанны бозучы, изге гамәллар кылудан тыючы китаплар да бик күп. Без «Хобби» – дип атый торган мавыгулар җанда хакыйкать очкыны уятырга, сәләмәт яхшы нәрсәгә зәвык тәрбияләргә тиешләр. 

Нинди кеше белән дус булырга кирәк соң? Үзенең җәһәннәмгә түгел, җәннәткә кертәчәк кеше белән дуслашырга. Кайбер вакытта дуслар кешене бәхетсезлек юлына бастыралар. Бу хәл ата-ананың карап җиткермәве сәбәпле була. Алар дус – ишләрне сайлауга игътибар бирмәгәннәр. Бу мәсьәләдә битараф булмаганнар. Шуның нәтиҗәсендә балаларын югалтканнар. Ана кеше баласына китаплар, дуслар уктучы, мәктәп үзенә нинди тәэсир ясавын күзәтеп тора. Әмма ул бик зарури булганда гына алар эшенә тыкшына. Кирәк чакта әтине ярдәмгә чакыра. Тәэсир итүнең файдалы ысулларын таба. Бик күп гаиләдә ана ярдәмендә яхшы тәрбия ала. Чөнки ул ана үзенең балалары каршындагы бурычын тиешенчә үти. 

Әмма бала тәрбияләүдә уңышсызлыкка ирешкән гаиләләр дә бик күп. Мондый гаиләләрдә ана үзенең балалар алдындагы җаваплылыгын аңламаган. Ул балалар ата-ана һәм җәмгыятъ өчен зур бәлага әверелганнәр. Шуңа күрә, тагы бер кат шуны әйтәсе килә: ата-ана аеруча ана, балалары алдындагы җаваплыгын аңласа һәм ана бурычын тиешенчә үтәсә, мондый хәл килеп чыкмаячак. 

Акыллы мөслимә балалары күңелендә якын кешеңә мәхәббәт, туганлык хисләре, зәгыйфь кешене кызгану, олыны хөрмәтләү, кечене кызгану кебек яхшы әхлак сыйфатлары салырга тиеш. Моның өчен ул иң акыллы һәм нәфис олымнарны куллана: яраткан геройны үрнәк итеп куя, эчкерсез гапләшә, яхшы, сиздермичә генә эшнең нәтиҗәсен тикшерә. Шулай эшләгәнгә күрә, балалар акыллы туры юлдан баручы, сәләмәт фикер йөртә белүче булып үсәләр. Вәгъдәгә тугры, яхшы әхлаклы. Мөслимә биргән тәрбия үз нәтиҗәләрен дә китерә. Аңа халыклар тәрбияләнә торган беренче яктан, сәләтле укучыларын өйрәтуче бернче профессор. 

Кияү-киленгә мөнәсәбәт.

Яхшы килен табарга ярдәм итә
 Динен яхшы итеп үзләштергән мөслимә киленен кызларының берсе итеп карый. Киленгә улының хатыны булырга Аллаһ язган хатын-кыз дип саный. Шулай ук, Ислам буенча тәрбияләнгән кыз да кайнанасына карата әнисен кебек мөнәсәбәттә була.

 Өйләнгәнче егет тә, кыз да иң яхшы яр сайларга омтылалар. Алар бер-берсенең дингә мөнәсәбәтен, әхлак дәрәҗәсенә, тәрбиясен, халкын тикшерәләр. 

Зирәк мөслимә улы өчен кәләш эзләгәндә, һәрвакытта да аның гаиләгә үзенең кызы кебек керәчәген онытмый. Аны ярата, яхшы фикердә була, үз кызларына караган кебек карый. Аның улы белән яшәвенең бәхетле булуы өчен тырыша. Шуңа күрә, ярәшкән кызда беренче чиратта тәкъвалык, яхшы холык җитдилекне өстен күрә. Ул Пәйгамбәр галәйһиссәләмнең түбәндәге сүзләре белән эш итә: «Хатын-кызны малы, нәселе, матурлыгы, тәкъвалыгы өчен кияүгә алар. Беренче чиратта тәкъвалыгына карата кирәк».

Гаилә тормышы корырга ярдәм итә
 Тәкъва мөслимә беркайчан да: «Килен минем улымны урлады», – дип уйламый. Чөнки ул бу нәрсәләрнең Аллаһ билгеләгән тормыш рәвеше икәнен онытмый. Бернинди чибәр хатын да малаен әнисен онытырга мәҗбүр итә алмый. Моннан тыш тәкъва кыз мондый эшне теләмәячәк тә. Ислам мондый эшләрне хәрам һәм җәзага эш дип саный.

 Әгәр дә кешенең зәгыйфьлеге аркасында кайнана ниндидер бервакытта килененә карата көнчелек хис итсә, ул үзенең тәквалыгына мөрәҗәгат итәргә тырышачак. Килененә лаеклы булмаган хисләрдән арыначак һәм килененә карата лаеклы карашка әйләнеп кайтачак. Шайтан вәсвәсәсендә тәкъва мөселманнар шулай эшлиләр. Алар Аллаһыны искә алалар да, шул вакытта ук алар каршында хакыйкать һәм туры юл күрсәтәчәк: «Дөреслектә, тәкъва кешеләр үзләрен шайтан вәсвәсәләсә, Аллаһыны искә алалар һәм тагын хакыйкатьне күрәләр» Әгъраф – 201нче аять.

 Шуңа күрә, мөселман гаиләсендә түземлек, килешлек күрәбез. Бу гаиләнең тормышы тигез агым белән генә ага, дин һәм хикмәт кушканча яши. 

Тәкъва кайнана киленне кияү янына иткәннән соң ук, бу гаиләнең тулы канлы тормыш белән яшәргә тиешлеген аңлый, шуның белән килешә. Беркем дә ир һәм хатынның тормышына кысылырга хаклы түгел. Эчкерсез киңәш бирү зарурлыгы гына моннан искермә булырга мөмкин. 

Тәкъва мөслимә килене белән мөнәсәбәтләрендә үзен аның әнисе кебек тота. Әни кеше үзе өчен бәхетле гаилә тормышы, уңыш, алга китеш тели. Гел аларны кайгырту күзәтү алар өчен авыр булырга мөмкин. Мондый эшләр һәрвакытта да начар тәэсир калдыралар. 

Киленне хөрмәтли, аңа яхшы мөнәсәбәттә була

 Акыллы мөслимә һәрвакытта да үз килененә карата яхшы мөнәсәбәттә. Ул аның фикеренә колак сала, аңа каршы килеп, үзенең фикерен әйтә. Әмма ул моны әдәп белән эшли. Килен урнында кызы булса аңа нинди мөнәсәбәттә булырга кирәк булса, килененә карата да шундый ук мөнәсәбәттә була. Аллаһы Тәгалә әйткән: «Әй иман китергән бәндәләр! Аллаһыдан куркыгыз һәм дөрес сүзләр сөйләгез» Әхзәб – 70нче аять.

 Улының нинди бәхетле икәнен күреп яхшы кайнана, һичшесез үзенең бәхетле икәнен үзенең иң яхшы хисләрен белдерә. Кайнана кызлары белән аралашкан кебек үк килене белән дә аралаша, аларны дуслаштырырга тырыша. Килен үзенең сөекле гаилә әгъзасы, кайнананың бер кызы икәнен тоеп яши.

 Үз-үзенең тотышы белән киленә сөюен белдергәнгә күрә кайнана үзенең сөекле икәнен тоеп яши. Аллаһ юлыннан тайпылган җәмгыятьләрдә хәл бөтенләй башкача. Аларда кайнана белән килен арасында нәфрәт һәм мәкер хөкем сөрә. Мондый сыйфатлар аларга шул кадәр хас булуы аркасында алар турында мәкал-әйтемнәр, мәзәкләр бик күп таралган. Бу җәмгыятьләрдә килен белән кайнана арасындагы мондый мөнәсәбәт котолгысыз бернәрсә кебек күз алдында китерелә. Ул җәмгыятьтә холык, наданлык һәм кырыслык арасында кайнана белән килен арасындагы мөнәсәбәтләрнең нормаларын билгеләүче нигез булмаган. Ислам дине шул нормаларны төгәл билгеләгән, һәрберсенең хакларын аерым күрсәткән. Ислам динен кабул итү белән тәкъва кешеләр арасында кайнана белән килен арасындагы дошманлык юкка чыккан. 

Кайбер чакта начар наданлык һәм кырыслык арасында төрле авырлыклар тудырырга мөмкин. Мондый очракта кайнана үзенең хикмәтлеген күрсәтергә, кулланырга тиеш:«Яхшылык белән начарлык бертигез түгел. Яхшырак эшләргә тырыш. Шул вакытта синең белән дошманлашкан кеше синең якын дустыңа әверелер. Әмма моңа сабыр булган кешеләр генә ирешәчәкләр. Зур бәхеткә ия булган кешеләр генә ирешәчәкләр» Фуссыйлат 34-35нче аятьләр.

 Яхшы кайнана улыннан киленең начар якларын яшерәчәк килене белән ялгыздан – ялгыз сөйләшеп, хаталарын аңлатачак, өй яңадан мәхәббәт белән тулы булсын өчен тырышачак. Бу эшләрне эшләү ярдәмендә килен кайнанасын иң якын дусты итеп тоячак. 

Улы килененә карата берәр начарлык кылса да, мөслимә – кайнана гаделлек саклаячак. Аның тәкъвалыгы бу очракта улы ягына басудан саклап калачак. Чөнки Аллаһы Тәгалә болай дигән: «Кардәшләрегезгә караган мәсьәләләр дә булса да сөйләгәндә гадел булыгыз» Әнгам 152нче аять.

 «Кешеләр арасында хөкем кылсагыз, гаделлек белән хөкем итегез» Ниса 58нче аять. Әлеге бөек киңәшләрдән гыйбрәт алып, акыллы мөслимә гаделсезлек гөнаһына төшми. Хөкем чыгарганда сөекле улына каршы чыгып булса да, һәрвакытта да гаделлек күрсәтә.

Мөслимәнең киявенә карата мөнәсәбәте

 Диненең нигезләрен яхшы аңлаган мөслимәнең киявенә карашы килененә каршыннан аерылмый. Кайнана килененә кызы кебек күргән кебек, кызның анасы да киявенә улы кебек карый.Улының кешеләр арасында иң сөеклесе булуын теләге кебек киявен дә шулай итеп күрергә тиеш. 

Кызның әнисе кызы өчен иң яхшы кеше табарга омтыла. Ул киявенең тәкъва мөселман,яхшы холыклы кешеләр арасында яхшы ягы белән мәшһүр булуын тели. Пәйгамбәребез дә моны эшләргә өндәгән: «Әгәр дә сезнең янга сез тәкъвалыгыннан, холкыннан канагать булган кеше килсә, аны өйләндерегез. Әгәр дә сез моны эшләмәсәгез, җирдә кяферлек барлыкка киләчәк, бозыклык таралачак». Кызның киявендә тышкы кыяфәт, югары урын, зур байлык кына түгел, яхшы холык, югары әхлак сыйфатлары да кызыктыра. 

Кияүне хөрмәтләү
 Кияүнең хөрмәткә лаек булуында бернинди шик тә юк. Кызы белән гаилә корган көннән башлап мөслимә кайнана кызына да, киявенә гаилә бәхете тели. Кияүгә бөтенесе дә зур өметләр баглыйлар, кызның өметләрен өзмәс, дип уйлыйлар. Кайнана киявенә үзенең икенче ана булуын тоерга ярдәм итә. Шуңа күрә, аңа хатынны балаларына уңышка ирешү өчен бөтен нәрсәне эшли.

 Мөслимә кызына бик күп киңәшләр бирә. Йорт эшләрен алып бару, ир һәм балалар турында файдалы хәбәрләр җиткерә. Кызында ниндидер кимчелекләр яки нәрсәдер игътибар биреп җиткермәүне күрсә, кызына яхшы киңәш бирергә, шул ялгышны төзәтергә ашыга. Кызын ире алдында начар булып күренүдән коткарырга тырыша. Кызның яхшы сыйфатларын кызының исенә төшереп тора. Шулай итеп ул кызына Аллаһ насыйп иткән язмыштан, әлеге ирдән канәгать булырга ярдәм итә. Бу эше белән ул гаиләне ныгытуда, кызының бәхеткә ирешүендә кызның иң  зур ярдәмчесенә әверелә. 

Кызы белән кияве арасында аңлашылмаучылык килеп чыкса, кызының әнисе гаделлекне саклый, урталыкта була. Кызның ялгышлар җибәрүенең, ирнең хакларын тиешенчә үтәмәвен күрсә, ул Аллаһы Тәгалә кушканча эшли:«Кардәшләргә караган мәсьәләләрдә булса да, сөйләгәндә гадел булыгыз» Әнгам 152нче аять.

 «Әй иман китергән бәндәләр! Аллаһыдан куркыгыз һәм гадел сүзләр сөйләгез» Әхзәб 70нче аять.

 Кызның акчаны күп туздыруын күрсә, аңа хатасын аңлата, акча сарыф итүдә Аллаһ билгеләгән чикләрне үтүен күрсәтә. Аллаһы Тәгалә: «Алар акча сарыф иткәндә исраф та ителешләр, саранланмыйлар да. Икесе арасында урталыкта булалар» Форкан 67нче аять.

 Кызының ирен каһерләвен, дәрәҗәсен төшерүен күрсә, аңа Аллаһының түбәндәге сүзләрен җиткерә: «Аллаһ аларга өстенлек биргән өчен һәм алар малларын сарыф иткән өчен ирләр хатыннарыннан өстен торалар» Ниса 34нче аять.

 Ирнең хатыныннан өстен булуы ике сәбәп аркасында барлыкка килә. Алар турында онытырга ярамый. Ул сәбәпләр Аллаһ билгеләгән өстен һәм тәэмин итү: «Ирләр алардан берничә дәрәҗә өстен» Бохари 278.

 Әни кеше улының гаилә башлыгы булуын, гаиләне дөрес итеп алып баруын теләгән кебек, кызның әнисе киявенә дә шуны ук тели. Ул гадел фикер йөртүнең шуны таләп иткәнен аңлый.

 Кайнана килененең акчаны дөрес тотмавын күрсә, улын кызгана башлый. Ул һишшиксез, әдәп белән генә бу турыда килененә әйтә, аңа киңәшләр бирә. Кызның әнисе дә, кызның артык күп акча тотуны акыл чикләрен үтүен күрсә, кызына гаделлек белән хатасын әйтергә тиеш. Чөнки Аллаһы Тәгалә болай дигән: «Кардәшләрегезгә караган мәсьәләләрдә булса да сөйләгәндә гадел булыгыз» Әнгам 152нче аять.

Хикмәт һәм әдәп белән проблемаларны хәл итү
 Кайбер вакытта кияүнең дөньяга карашлары шул кадәр үзенчәлекне була, ул хатынны да, кайнананы да шатландырмый. Ә аның холкы кайнанасына бер дә ошамый. Шул вакытта каршылыклар килеп чыгып алар җәнҗәлгә мөмкин. Мондый очракта күп нәрсә кызның әнисеннән тора. Андый вакытта мөслимә кияве билән сөйләшергә алдан ук әзерләнергә, үзенең бөтен гыйлемен кулланырга фикерен, акыл белән нигезләргә әдәпле булырга тиеш. Алга куйган максатны тормышка ашыру авыр икәнне күрсә да беркайчан өмет өзмәскә кирәк. Тагы да күбрәк сабырлык, ныклык күрсәтү, акыл белән салмак эш итү зарури. 

Кияүнең кимчелекләрен артырып күрсәтмәс өчен, мөслимә әни кызы белән сөйләшкәндә бик саклык белән сөйләшә. Ул хәтта аларны мөмкин кадәр киметеп күрсәтергә дә тиеш. 

Күргәнебезчә, мөслимә кызы өчен дә, кияве өчен дә ныклы терәк яхшылык чыганагы булып тора. Ул үзенең гадел гамәлларе белән кызның ире өчен икенче ана икәнен күрсәтә. Икенче төрле әйткәндә, кызның әнисе кияү өчен традицион дошман кеше түгел. Кайберәүләре кияү белән кызның анасы арасындагы дошманлыкны мәңгелек күренеш итеп тасвирларга тырышалар. Әгәр дә мөселманнар арасында мондый нәрсә күренә икән, димәк алар дин тәгъмилатын гамәлдә дөрес кулланмыйлар. Килен төшкән һәм кияү килгән гаиләләр мөслимә кайнана ярдәмендә бәхетле тормыш кичерәләр. Мондый гаиләләрдә килен үзенең кайнанасын ярата һәм хөрмәт итә .Ә кияү хатынының әтисен ярата һәм хөрмәт итә. Мондый хисләр аларның гамәлләрендә чагыла, бәхет китерә.

Мөслимә кардәшләре янында

 Кардәшләргә ачык йөзле булу турында. Үзенең дине кушканча яшәүче мөслимә кардәшләренә бурычлы булуын онытмый. Ул һәрвакытта да алар белән элемтәдә тора, аларга ихтирамлык күрсәтә. Кардәшләренә мондый хөрмәт һәм киң күңелен ислам динендә генә күренә дип әйтсәк ялгышмабыз. Ислам моңа бик зур игътибар бирә, кардәшлекне өзүчеләрне кискен тәнкыйтли. 

Исламның кардәшлеккә мөнәсәбәте Әбү Һөрәйрә тапшырган бер хәдистә чагыла: «Дөреслектә, Аллаһы Тәгалә барлык мәхлүкатны яратып бетергәч, кардәшлек мөнәсәбәтләре урныннарыннан торганнар да: «Бу өзелүдән Сиңа сыена торган кешенең урыны» – дигәннәр. Аллаһ: «Әйе. Әгәр дә Мин сезне тоткан кешене бүләкләсәм һәм сезне өзгән кеше белән мөнәсәбәтемне өзсәм сез канәгать булырсызмы?» – дип сораган. Алар: «Әйе» – дигәннәр. Шул вакытта Аллаһ: «Сезгә моның әҗере булыр!» – дип әйткән. Аннан соң Аллаһының Илчесе:«Әгәр дә теләсәгез түбәндәге аятьләрне укыгыз: «Әй мөнафикълар, әгәр халыкка хуҗа буласыгыз җир өстендә төрле бозыклыклар тарату, кардәшлекне өзү сездән көтеләме? Сез шуның өчен халыкка хуҗа булдыгызмы? Аллаһ аларны ләгънәт кылды рәхмәтеннән ерагайтты, хак сүзне ишетүдән саңгырау, гыйбрәтләрне күрүдән сукыр итте» Мөхәммәд, 22 23нче аятьләр.

 Коръәннең башка аятьләре дә исламда кардәшлеккә зур игътибар бирелүе турында сөйли. Ул алар өчен яхшылыклар кылырга өнди, аларга зыян китерүдән, намусларын пычратудан тыя: «Бер-берегездән Аның исеме белән сорый торган Аллаһыдан куркыгыз һәм кадәшлекне саклагыз» Ниса 1нче аять.

 Аллаһ тәкъва булырга, кардәшләргә мәрхәмәтлек күрсәтергә, хөрмәт итәргә, аларны абруйларын күтәрү өчен тырышырга өндәгән.

 Мөселман кардәшләре турында һәрвакытта да истә тотсын өчен, Аллаһ аларны еш искә алырга, аларга изгелекләр кылырга боерган. Ул моны Үзенә иман китерүдән һәм ата-ананы хөрмәтләүдән соң бик әһәмиятле эш дип саный: «Раббысың Үзенә генә гыйбәдәт кылырга, ата-анага изгелек эшләргә боерган» Исраил 23нче аять. 

Аннан соң алга таба мондый сүзләрне укыйбыз:«Кардәшеңә яхшы мөнәсәбәт белән тиешлесен бир. Мохтаҗга һәм акчасыз калган мөсафирга садака яки зәкят бир. Ләкин малыңны исраф итмә» Исраил 26нче аять.

 «Аллаһыга гыйбәдәт кылыгыз һәм аңа ширк кылмагыз. Ата-анага, кардәшләргә, ятимнәргә, мохтаҗга, кардәш булмаган күршегә, мөсафиргә изгелек кылыгыз.» Ниса 36нчы аять.

 Шунысына игътибар итегез, мөнәсәбәтләр буенча, Коръәндә ата-анадан соң кардәшләрне хөрмәтләү икенче урында тора. Ата-ананы хөрмәтләү белән башланып китеп, аннары кардәшләр, ятимнәр, мохтаҗлар, күршеләр, мөсафирлар килә. Яхшылык кылу сыйфаты гаилә кысалары белән генә чикләнми. Ул бөтен туганнарга да карый. 

Исламның кардәшләргә яхшы мөнәсәбәте Пәйгамбәр галәйһиссәләмнең дин нигезләрен һәм сыйфатларын аңлаткан заманга тоташа. Шәригатьнең кардәшлек саклауга зур игътибар бирүен без, Әбү Суфьян белән Һәракл белән әңгәмәсеннән күрәбез. Һәракл Әбү Суфьяннан: «Сезгә Пәйгамбәр нәрсә боера?» – сораган. Әбү Суфьян: «Ул: «Бер Аллаһга гыйбадәт кылыгыз, Аңа ширек китермәгез, аталарыгыз эшләгән эштән туктагыз. Ул намаз укырга, зәкят түләргә,изгелекләр эшләргә, кардәшләрне сакларга боера» – дип җавап биргән.

 Кардәшлекне саклау – исламның иң зур таләпларенең берсе. Моннан тыш Ислам дине намаз укуны, дөрес тормыш рәвеше алып баруны тәләп итә. Шуңа күрә беренче тапкыр ислам дине турында сораган Һәракалга Әбү Суфьян диннең үзенчәлекләре турында сөйләп, кардәшлекне дә алар хисабына керткән. Гамр ибне Габбас болай дип сөйләгән: «Пәйгамбәребез Мәккәдә яшәгәндә, аның Пәйгамбәрлегенең беренче елларында мин аның янына кереп: «Син кем?» – дип сорадым. Ул: «Пәйгамбәр» – дип җәвап бирде. Мин тагын: «Нинди Пәйгамбәр?» – дип сорадым. Ул: «Мине Аллаһ җибәрде» – диде . Мин: «Сине нәрсә белән җибәрде?» – дип сорадым. Ул: «Кардәшлекне саклауны аңлату, потларны вату, Аллаһының бердәнбер икәнен һәм Аңа ширк кылырга ярамаганлыгын өйрәтү өчен җибәрде» – дип җавап бирде»

 Әлеге хәдистән күренгәнчә, исламның төп кагыйдәләрен аңлатып, Пәйгамбәр беренче урынга кардәшлеккә саклауны куйган. Моның белән ул Аллаһ җибәргән яңа диннең әлеге мәсьәләгә нинди зур игътибар бирүен күрсәткән.

 Әбү Әюп Әнсари болай дип сөйләгән: «Бер кеше: Әй Аллаһының Илчесе! Мине җәннәткә кертәчәк гамәлне күрсәт». – дигән Пәйгамбәр галәйһиссәләм: «Аллаһыга гыйбадәт кыл һәм Аңа ширк китермә, намаз укы, зәкят түлә, кардәшлекне сакла» – дип җавап биргән.»

Кардәшлекне саклау шулай югары бәяләнә. Кеше өчен ул шундый әһәмиятле гамәл. Ислам аны Аллаһыга ширк китермәү, намаз уку, ураза тоту белән беррәттән куя. Ягъни, кардәшлекне саклау – кешене җәннәткә кертә һәм җәһәннәмнән саклый торган гамәл. 

Әнәс тапшыруы буенча Пәйгамбәр галәйһиссәләм: «Кеше өчен иң ләззәтле нәрсәләр ризыкның киң булуы, аннан соң истәлек калуы, һәм аның кардәшлекне саклавы» – дип әйткән.

 Ибнее Гомәр болай дигән: «Раббысыннан куркучының һәм кардәшлекне саклаучының гомере озыная, малы арта, гаиләсендә сөекле була.»

 Акыллы мөслимә ир кешегә кебек үк хатын-кызга да кардәшлекне саклау өчен, чын күңелдән булган. Әңгәмә, хат язышу бик тә файдалы. Мөслимә бу эшләре бик тырышып, бөтен җитдилеге белән башкара. Аңа тормыш мәшәкатьләре дә, хатын булу бурычы да бу эшне башкарырга комачаулый алмый. 

Мөслимә кардәшләр белән яхшы мөнәсәбәттә булуның бәрәкәтне арттыруын, ризыкны күбәйтүен, гомерне озайтуын белә. Бу эш белән ул Аллаһының мәрхәмәтен һәм рәхмәтен яулап алачак. Кешеләр үзен мактавын һәм хөрмәтләвен инде әйтеп тә карамыйбыз. Кардәшлене бозу аның өчен бәхетсезлек булачак. Аллаһ аны җәннәттән ерагайтачак. 

Пәйгамбәр галәйһиссәләм: «Кардәшлекне бозучы җәннәткә кермәячәк» – дигән. Мәгълум булганча, кардәшлекне өзүчегә Аллаһының мәрхәмәттән хәтта шул кешенең нәселе дә мәхрум булачак. Пәйгамбәр галәйһссәләм: «Араларында кардәшлекне бозучылар булган кешеләргә мәрхәмәт булмаячак» – дигән. Бохари.

 Шуңа күрә мәшһүр сәхәбә Әбү Һөрәйра җәмгыятьтә шундый кеше булганда Аллаһыга дога кылырга теләмәгән. Чөнки андый кешенең булуы ук, Аллаһының рәхмәте иңүгә һәм доганың кабул булуына киртә булып тора. Шуңа күрә Әбү Һөрәйрә бергә утырып торырга теләүчеләр мәҗлесенә шундый бәндәләрне якын җибәрмәгән. Бер кеше моннан ике ел элек араны бозган үзенең әтисенең апасына барган. Апасы нәрсә булганны сораган. Егет Әбү Һөрәйраның эшләгән эш турында сөйләп биргән. 

Ислам дине кешенең хисләрен нечкәртә, изге эшләргә юнәлтә. Шуңа күрә мөслимә мондый ачык күрсәтмәләрне дулкынланып кабул итә. Кардәшлекне бозуга җирәнеп карый. Чөнки алай эшләмәсә аның догасы кабул булмый эше рәтләнми, үзе Аллаһының рәхмәтенән мәхрүм кала. Моны эшләгән кеше чыннан да, бик зур сынауга дучар була. Күңелен Аллаһыга ачкан, Аңа итәгать итү ләззәтен татыган кеше һәрвакытта да мондый гөнаһка төшүдән сакланачак. Аны эшләгән өчен Аллаһ ахирәтне көтеп тормыйча бу дөньяда ук җәза бирергә мөмкин. 

Пәйгамбәр галәйһиссәләм: «Гаделсезлек һәм кардәшлекне бозу Аллаһ бу дөньяда да, ахирәттә дә җәзалаячак ике гөнаһ» – дип әйткән. Әлеге ике гөнаһ начарлыгы ягыннан бер-берсенә якын бергә куйган, араларындагы бәйләнешне азсызыклап әйтеп үткән.  Ул бик зур гаделсезлекне өзүдән дә зуррак нинди гаделсезлек булырга мөмкин?

Икенче хәдистә Пәйгамбәр галәйһиссәләм болай дип әйтә: «Кардәшләр Аллаһыга: «Ий Аллаһ! Миңа карата гаделсезлек кылынды» яки: «Әй Аллаһ Минем белән кардәшлекне өзделәр» – дип зарланалар. Аллаһы Тәгалә аларга: «Әгәр дә шулай эшләгән кеше белән Мин кардәшлек җепләрен өзсәм һәм син тота торган кардәшлекне сакласам, син канәгать булырсыңмы?» – дип җавап биргән». Гарәп телендә кардәшлекне белдерә торган «рәхим» сүзе Аллаһының бер исемен белдергән «Рахман» сүзеннән килеп чыккан. Аллаһы Тәгалә болай дигән: «Мин Мәрхәмәтле. Мин кардәшлекне яраттым. Аларның исемнәрен Үзенең исемне кыскартып ясадым. Кардәшлекне саклаучыга. Мин бу эштә ярдәм итәм. Аларны бозучылар белән мөнәсәбәтне Мин дә бозам». 

Аллаһының бу сүзләреннән аңлашылганча, кардәшлекне саклаучы кеше  бәхетле, сөекле һәм мөхтәрәм кеше. Аллаһ аңа мәрхәмәт һәм бәрәкәт бирә. Әгәр кеше кардәшлекне бозса, бәхетсез, Аллаһның рәхмәтеннән мәхрум була. 

Шәригать таләбенә туры китереп кардәшлекне саклау.

Динен яхшы итеп аңлаган мөслимә кардәшлек дөрес итеп саклау зарурлыгын онытмый. Ул кардәшләрнең хәлен белергә вакыт таба. Кардәшлекне саклаган аларга тиешле дәрәҗә белән карый. Ягъни башта әни, аннары әти, аннары кардәшлеге якын булуына карап башка кешеләр. Мондый нәсыйхәт Пәйгамбәр галәйһиссәләмнән килә. Бервакыт аның янына бер кеше килеп: «Әй Аллаһының Илчесе! Миңа иң якын кем?» – дип сораган. Ул  өч тапкыр: «Әниең» – дигән. Аннары: «Әтиең» – дип әйткән.

 Кардәшләр белән яхшы мөнәсәбәттә булган өчен кешегә ике төрле әҗер була. Берсе – кардәшләрне хөрмәтләү, икенчесе аларга матди ярдам иткән өчен садака әҗере. Зәйнәп әс-Сакафия Габдуллаһ ибне Мәсгуднең хатыны сөйләгәнчә, Пәйгамбәр галәйһиссәләм: «Аллаһының Илчесе: «Үз бизәнгечләрегездән булса да, садака бирегез» – дигән. Зәйнап иренә кайтып: «Син бай кеше түгел. Ә Аллаһының Илчесе безгә изгелек кылырга боерды. Син аның янына бар да сора:« Мин сезгә садака бирергә тиешме икән яки башкаларга бирергә кирәкме икән?» дигән. Габдуллаһ: «Үзең бар» – дип җавап биргән. Зәйнәп Пәйгамбәр галәйһиссәләм янына баргач анда бер ансар хатынын күргән. Ул хатынның да шул ук сорау белән килгәне аңлашылган. Алар янына Билал чыкан да нинди йомыш белән килгәннәрен сораган. Билал Пәйгамбәр галәйһиссәләмне кергәч: «Алар кем?» – дип сораган. Билал аларның кем икәннәрен сөйләгән. Пәйгамбәр галәйһиссәләм: «Кайсы Зәйнәп?» – дип сораган. Билал: «Габдуллаһ ибне Мәсгуд» – дип җавап биргән. Пәйгамбәр галәйһиссәләм: «Аларга изге эшләре өчен икеләтә әҗер бирелә. Кардәшләрне хөрмәтләгән һәм ирекле садака биргән өчен» – дигән.

 Уңайлы вакыт чыккан саен Пәйгмбәр галәйһиссәләм кардәшләрне хөрмәтләүнең  әһәмиятин азсызыклап әйткән. Бу турыда аять тә иңгән« «Яраткан нәрсәләрегездән садака бирми торып сез берегез дә тәкъвалыкка ирешмәячәксез» Әли Гыймран 92нче аять.

 Әбү Тәлха бу турыда ишеткәч, Пәйгамбәр галәйһиссәләм янына килеп: «Әй Аллаһының Илчесе! Аллаһ: «Яраткан нәрсәләрегездән садака бирми торып сез берегез дә тәкъвалыкка ирешмәячәксез» – дип әйтә. Минем өчен иң кадерле нәрсә – хөрмә бакчасы бу – Аллаһының мәрхәмәте. Мин Аллаһының ярдәме белән бу бакча күп җимеш бирер» – дип ометләнәм» – дигән. Пәйгамбәр галәйһисәләмнең киңәше белән Әбү Тәлха аннан кардәшләргә һәм абыйсының улына бүлеп биргән.

 Аллаһының Илчесе үзенең кардәшләренең хакларын үтәү белән киләчәк буыннарының мәңгегә исләрендә калачак. Мондый киңәшләр гасырлардан соң да үз көчләрендә калачак. Мәсьәлән, Мөслим тарафыннан риваять кылган хәдистә болай диелә: «Сез Мисырны яулап алачаксыз. Ул илнең кешеләре белән яхшы мөнәсәбәттә булыгыз. Аларны яулагыз һәм аларга шәфәгать кылыгыз, кардәшләекне саклагыз».

 Икенче риваятьтә: «Аларга шәфәгать кылыгыз һәм хатын-кыз ягыннан булган кардәшлекне саклагыз» – диелә. Монда нәрсә турында сүз барганны аңлау өчен мөселман галимнәренә мөрәҗәгать итеп карыйк. Алар бу хәдисне Исмәгыйл һәм Ибраһим исемнәре белән бәйлиләр. Исегездә булса китапның башында без Мәккә үзәнлегендә төче сулы чишмәнең тибеп чыгуы турында сөйләгән идек. Бу могҗиза мөэминнәрнең атасы Ибраһим һәм аның улы Исмагыйл өчен яратылган. Исмагыйлнең әнисе Хәҗәр мисырлы булган. Хатын-кыз ягыннан булган кардәшлекнең бер мисалы Пәйгамбәрнең улы Ибраһимның әнисе дә мисырлы коптый Мәрьям булган. 

Мөслимә һәрвакытта да Пәйгамбәрнең киңәшләрен истә тота. 

Кардәшләре мөселман булмаса да, алар белән элемтәне өзми.

 Дине кушканча яшәгән мөслимә үз диненең киң күңеллеген кешелеклеген күрмәскә мөмкин түгел. Мәсәлән безнең динебез кардәшләр ислам динен тотмасалар да алар белән элемтәне өзмәскә куша. 

Аллаһы Тәгаләнең: «Үзенең кардәшләреңне коткар» – дигән аятъ иңгәннән соң Пәйгамбәр галәйһиссәләм кешеләргә болай дип мөрәҗәгать иткән: «Әй Бәнү Кәгъб ибне Лүвәйә кешеләре! Уттан сакланыгыз! Әй Бәнү Мүрра ибне Кәгъб кешеләре! Уттан сакланыгыз Әй Бәнү Габд Шәмс кешеләре! Уттан сакланыгыз! Әй Бәнү  Габд Мәнәф кешеләре! Уттан сакланыгыз! Әй Бәнү Һашим ! Уттан сакланыгыз! Әй Бәнү Габдел Моталлиб!Уттан сакланыгыз! Әй Фатыйма! Уттан саклан! Мин сине Аллаһының газабыннан коткара алмыйм».

 Әлеге киңәш мөселман һәм мөслимәләргә зур тәэсир иткән. Алар ислам динен кабул итмәгән кардәшләрен дә хөрмәтләгәннәр. Бервакыт бер кәнизәк Гомәр ибне Хаттап янына килгән дә: «Әй мөэминнәрнең әмире! Дөреслектә, Сафия сишәмбе көнен ярата һәм яһүдләр белән кардәшлек элемтәләрен саклый» – дигән. Якыннарым Аллаһ һәм мөэминнәр. Әмма мине алар белән кардәшлек элемтәләрен бәйләп тора. Шуның өчен мин алар белән элемтәне өзмәяәчәкмен» – дип әйткән. 

Әлеге хәдис мөнәсәбәтләрдәге салкынлыкны читләшүне бетерә. Хак мөслимәгә кешеләр һәрвакытта да зур хөрмәт белән карыйлар. Анда әхлаклык үрнәген күрәләр. Ислам ата-ана һәм кардәшләр мөшрик булып калсалар да, аларга хөрмәт белән карарга боера. Аларга киң күңеллелек, кешелеклек күрсәтергә чакыра. Мондый мөнәсәбәт буларак кешеләргә карата да күрсәтелергә тиеш: «Без сине галимнәргә рәхмәт итеп кенә иңдердек» Әнбия 107нче аять.

 Мөслимә өчен «кардәшлек» дигән сүз бик киң мәгънәгә ия. Ул төрле шартларны,төрле чагышларны ,ысулларны үз эченә ала. Төрлечә тормышка ашырыла. Бу мохтаҗ кешегә акча белән булышуны да, кайгы килгәндә юатуны да, аларның хәлләрен белергә баруны да, аларга сөюеңне белдеруне дә үз эченә ала. Болар белән беррәттән матур сүз дә, кызгану да, мөләем йөз дә зур әһәмияткә ия. Ә эчкерсез киңәш, үгет-нәсыйхәт, яхшы мөнәсәбәт кардәшлекне ныгыту чаралары. 

Билгеле моннан тыш та кардәшлекне ныгыту ысуллары күп. Алар барсы да дуслыкны артыралар, кардәшләр арасындагы мәхәббәтне ныгыталар. Менә шуның өчен дә Пәйгамбәр галәйһиссәләм һәрвакыт аз гына чыгымнар, бүләкләр белән булса да кардәшлекне сакларга боерган. Чөнки бүләге түгел, игътибар кадерле: «Мөлаемлык белән генә булса да кардәшләрнең йөрәкләрен йомшартыгыз». 

Мөслимә даими рәвештә үзенең рухи дөньясын чистарта. Кардәшләре белән элемтәне саклый. Ул «Алар кардәшлекне сакласалар, мин дә саклыйм. Алар бозсалалар, мин дә бозам» дигән кагыйдә буенча яши. Кардәшлекне саклап ул Аллаһының ризалыгын алырга, Аның дә шундый ук теге якның дә шундый ук мөнәсәбәттә булуын шарт итеп куймый. Моны бөтен кеше дә булдыра алмый. Әмма күңелендә әлеге сыйфатларны булдырган кеше әхлаклыкның югары дәрәҗәсенә ирешкән була. Пәйгамбәр галәйһиссәләм: «Моны әҗер өчен эшләгән кеше кардәшлекне саклаучы булмый. Үзе белән араны өзгәндә дә аны сакларга тырушычы кардәшлекне саклаучы була» – дигән.

 Мөселманнар шундый әхлакый башлангычка омтылырга тиешләр. Шуңа күрә Пәйгамбәр галәйһиссәләм алар күңелендә йомшаклык, сабырлык, аңлау һәм гафу итә белү сыйфатларын салырга омтылган. Кайбер вакытта кардәшлекне сакларга омтылганда, икенче яктан читләшү, очрашудан качу, салкынлык кебек нәрсәләрне очратырга мөмкин. Аллаһы Тәгалә һәрвакытта да кардәшлекне өзүчеләргә Аллаһ дәһшәтле газаплар әзерләп куйган. Бервакыт бер кеше:« Аллаһының Илчесе! Минем кардәшләрем бар һәм мин алар белән элемтәне сакларга тырышам. Ә алар мине рәнҗетәләр. Мин алар белән очрашырга телим ләкин алар минем белән очрашудан качалар» – дигән. Пәйгамбәр галәйһиссәләм: «Әгәр дә эш син сөйләгәнчә икән аларның авызларына кайнар көл тутырылган кебек булачак. Син шулай эшләгән вакытта сиңа Аллаһыдан ярдәм булачак» – дип җавап биргән.

 Болай эшләүче кешеләр бәхетсез һәм оятсыз бәндәләр. Аларга сабыр итүчегә бик зур әҗер биреләчәк. Аллаһның Илчесе кардәшлекне бозучыларны кайнар көл йотучыларга тиңләгән. Чөнки андый бәндәләр хакыйкатькә каршы чыгалар. Һәрвакытта да кардәшлекне сакларга омтылып, хакыйкый мөслимә Аллаһының ризалыгын алырга омтылыуын, кардәшләрнең наданлыгыннан өстенерәк булыун күрсәтә. Ул башкалар зур игътибар биргән түбән нәрсәләрдән саклана, үзен алардан югарырак дип саный. Аллаһының Илчесе болай дигән: «Кешенең Аллаһыга мөнәсәбәте кардәшлеккә мөнәсәбәтенә бәйле. Кардәшлекне саклаучыны Аллаһ та саклый. Ул элемтәне бозучы Аллаһ та Үзе белән элемтәсен дә». 

Мөслимә күршеләре белән

Мөслимә мөлаем һәм ачык йөзле

 Мөслимә үз күршеләренә изгелек кыла аларның хәлләре белән кызыксына, аларны хөрмәт итә. Күршеләренә карата исламның боерыкларын үти. Аллаһы Тәгалә күршеләргә карата яхшы мөнәсәбәттә булу турында болай дип әйткән: «Аллаһыга гыйбәдәт кылыгыз һәм Аңа ширк китермәгез. Ата-анагызга, кардәшләрегезгә, ятимгә, мохтаҗга, кардәш, күршегә, кардәш булмаган күршегә, дуска, мосафирга ярдәм итегез...» Ниса,36нче аять.

 Әлеге аятьтән аңлашылганча, күршедә яшәгән һәр кеше, мөслелман булу, булмавына карамастан, күрше булу хокукына ия. Ислам дине күршегә һәм күршелек мөнәсәбәтләренә зур игътибар бирә. 

Бер хәдисендә Пәйгамбәр галәйһиссәләм: «Җәбраил күрше хакы турында шундый күп киңәш бирде. Мин хәтта күршем мирас алу хукукына ия булыр дип уйлап куйдым» – дип әйткән.

 Чыннан да, Аллаһ билгеләгән Ислам кануны күршенең дәрәҗәсен күтәрә. Җәбрәил галәйһиссәләм әлеге югары дәрәҗәне ныгыткан һәм беренче кат азсызыклап әйткән. Җәбраилнең киңәшенә колак салып, Пәйгамбәр галәйһиссәләм ныклы рәвештә күршегә карата изгелекләр кылырга боерган. Форсат чыккан саен бу турыда кешеләргә сөйләгән. «Сабуллашу хаҗы» вакытында да моны исләренә төшергән. Ул сәхабәләрне изге эшләр кыям кылырга чакырганда: «Аллаһыга һәм Кыямәт көненә ышанучы кеше фәлән эшне эшләсен» – дип әйтә торган булган. Шундый хәдисләрнең берсендә ул: «Алаһыга һәм Кыямәт көненә ышанучы кеше күршесенә яхшы мөнәсәбәттә булсын. Аллаһыга һәм Кыямәт көненә ышанучы кеше үзенең кунагын яхшы кабул итсен....»

 Ул катгый рәвештә күршегә изгелек кылырга боерган. Бу эшне Аллаһыга һәм Ахирәт көненә ышануның күрсәткече итеп билгеләгән. 

Күршеләргә изгелек кылу

 Үзенең җанын илаһи һидаять өчен ачкан мөслимәнең күңеле йомшак холкы, яхшы. Ул күршеләрен бик хөрмәт итә, аларга үзенә теләгән кебек үк изгелекләр тели, аларның кайгы-хәсрәтләрен үзләренеке кебек үк кабул итә. Чөнки Пәйгамбәр галәйһиссәләм: «Сез күршегезгә үзегезгә теләгәне теләмичә хакыйкый мөселман булмаячаксыз». 

Акыллы, зирәк мөслимә үзенең мохтаҗ күршелерен ярдәмсез калдырмый, аларга ярдәм итә. Тәмле ризыклар пешергәндә ризыкның хуш исе таралганда, ул күршеләренә дә өлеш чыгара. Аларның да шундый тәмле ризыкны татып карыйсылары килергә мөмкин бит. Аеручы шуны пешерергә мөмкинчелекләре булмаса. Пәйгамбәр галәйһиссәләм Әбү Зәр белән сөйләшкәндә: «Аш пешергәндә күбрәк пешер. Аннары күршеләреңә кара һәм аларга изгелек кылып, алар белән ашыңны бүлеш» – дигән.

 Мөслимә мохтаҗлык кичергән кардәшләренә битараф карый алмый. Ул үзенә нигъмәтләр биргән Аллаһыны онытмый. Пәйгамбәр галәйһисәләмнең: «Күршесе ач икәнне белә торып йокларга ятучы кеше мөселман түгел» – дигән сүзләрен истән чыгармый. Пәйгамбәр галәйһиссәләм моннан тыш: «Күршесе ач була торып үзе тукланучы кеше мөэмин түгел» – дип тә әйткән. Мөслимә үзенең күршеләренә кылган эшен кечкенә эш дип, аны кайчан да эшләргә була дип санамый. Ул булдыра алган кадәрен кичекмәстән эшли. Оялчанлык та, байлык тупларга омтылу да аны бу эштән тыймый. Ул: «Күршеләргә шулай аз нәрсә бирү уңайсыз. Күбрәк мөмкинчелекне көтеп торырга кирәк» – дигән сылтаулар тапмый. Күршенең хәзер күрсәтеп була торган аз гына булса ярдәмнән мәхрум итми. Чөнки теләгән байлык вакыты җитмәскә һәм ул шундый мөмкинчелекне югалтырга мөмкин.

             Мөслимә- иң яхшы күрше

Динен яхшы белгән ихласлы мөслимәнең күршелеккә иң әйбәт кеше булуы бер дә гаҗәп нәрсә түгел. Күршеләргә карата изгелек кылу, аларга карата күркәм мөгаммәләдә булу, Исламның, электән үк, үзенең шәкертләрендә тәрбияләп калдырган югары әхлак сыйфатларының берсе булып тора. Әлбәттә, бу сыйфат Ислам әхлагының югары, гүзәл кагыйдәләре белән тәрбияләнгән мөслимәнең эчке дөньясының аерылмас өлешенә әйләнгән. Мөселмә хатын кыз үз күршесе өчен күршелекнең иң матур үрнәге булып торган кебек, Аллаһ каршысында да күршеләрнең иң яхшысы дип санала:» Аллаһның иң яхшы дуслары- дусларына карата яхшы булган кешеләр, Аллаһ алдында иң яхшы күршеләр – күршеләренә карата иң яхшы мөгаммәләдә булган кешеләрдер.»

Пәйгамбәребез галәйһиссәләм үзенең бер хәдисендә хыянәтсез, гадел күршеләр – кеше бәхетенең бер нигезе булуы турында сөйли, чөнкимондый күршеләр уңышлы, имин, тыныч, шатлыклы, ышанычлы тормышка юл ача:» Бу тормышта мөселманга бәхет китерүче нәрсәләр: яхшы күрше, иркен өй һәм атланып йөрү өчен кирәк булган тиз йөрешле бер хайван.»

Безнең диндар ата-бабаларыбыз хыянәтсез, тәкъвә күршенең кадерен белгән һәм моны дөнья малы белән дә чагыштыра алмаслык дәрәҗәдә зур нигъмәт дип вә бу  тормышта әһәмияте чиксез зур булган бер казаныш дип санаганнар. Тарих бехгә бик гыйбрәтле бер хикәяне саклап калдырган. Сәгыйд ибне әл Аасның күршесеүз өе хаккында сатулашканда сатып алучыга шулай дигән:» Бу өйнең бәясе генә. Ә Сәгыйднең күршелеген күпмегә сатып аласың?» Сәгыйд бу сүзләрне ишеткәч, өйнең бәясен үзе түли һәм күршесенең китмәвен, шул өйдә калуын үтенә.

Хәерле күршелекнең якты сәхифәләре менә шундый. Ә күрше хатынының начар булуы эшнең торышын ничек үзгәртә соң?

Күрше хатынының начар, тәртипсез булуы, Аллаһтан куркучы, тойгылы мөселман хатын-кызында бу хатынның тәкъдире өчен курку, гаҗәпләнү, аптырау  хисләрен генә уята.Ул үзенең күршесен бәхетсез бер хатын дип саный. Моның иң куркынычы да шунда ки, бу хатын кеше тормышының иң зур бәхете булган Аллаһка иман китерү сәгадәтеннән мәхрүм булып яши. Пәйгамбәребезнең катгый әйтүве буенча, күршеләренә золым итергә тырышучы һәрбер кеше бу бәхет-сәгадәттән мәхрүм калачак. Ул моны өч тапкыр Аллаһ белән ант итепихлас күңелдән әйтә. Һәм күршеләре үзеннән  куркып яшәгән кеше чын мөселман була алмый дип кисәтә.

Бу нинди коточкыч зур җинаять! Нинди олы гөнаһ! Кеше моңа күршесенә золымлык кылу белән юл куя.Ул Аллаһка булган иманыннан да мәхрүм калып, җәннәт бакчаларыннан да коры калырга мөмкин. 

Тәкъвә, диндар мөселман хатын-кызы бу ачык аңлаешлы күрсәтмәләрне сеңдереп бара. Һәм бу каты таләпләр аның акылында уелып кала. Күршеләргә карата начар мөгаммәлә күрсәтү, золымлык кылу аның башына да килми.

Мондый мөслимә, күршеләргә карата золымлык кылуны, алар белән талашуны, дошманлашуны вак төяк гөнаһ , әһәмиятсез кимчелек дип санамый, ул моңа аек акыл белән карый. Бу олы гөнаһ кешенең иманын һәлак итә һәм аның киләчәк тормышына да зур бәхетсезлекләр белән яный. Имансыз калу һәм җәннәткә керү мөмкинчелеген югалту куркынычы мөслимәнең күңелендә борчылу, өзгәләнү хисләрен кузгата.

Мөселман хатын-кызы һичбер вакытта да әхлаксызлык аркасында газапка дучар булуга юл куймыячак.

Усал күрше хатыны иманын югалтса аның бөтен эшләре дә уңышсызлык белән тәмамланачак. Күршеләренә золымлык кылган хатынның Аллаһка булган буйсынуы һәм итагате аңа инде ярдәм итмиячәк һәм изге гамәллрдән язылмыячак.

Бөтен изге эшләрнең башы – Аллаһка иман китерүдән. Аллаһы Тәгаләгә иман тел белән әйтеп калуга калмый. Аллаһ риза булган гамәлләрне үтәү иманнан тора. Күршеләренә золымлык итү нәтиҗәсендә иманын югалткан усал күрше хатыны, Аллаһ  минем кылган башка гамәлләремне кабул итәр, дип өметләнә алмый.  Хәтта көн-төн тырышып, әҗеренә өмет итеп кылган гыйбадәтләре дә Аллаһы Тәгалә каршында да юкка чыга.

Бер вакыт Пәйгамбәребезгә  шулай дигәннәр:»Я Рәсүлүллаһ! Фәлән хатын төннәрен гыйбадәт белән уздыра, көндезен ураза тота, сәдака бирә вә шул ук вакытта теле белән күршеләрен мыскыллый.» Пәйгамбәребез галәйһиссәләм шулай дигән:»Ул хатында хәерлелек юк. Ул җәһәннәм әһелләренең берсе.» Аңа яңадан әйттеләр:» Фәлән хатын фарыз намазларын гына укый, сыр кисәкләре белән сәдака бирә һәм беркемгә дә зарар итми.» Пәйгамбәребез галәйһиссәләм җавап итеп:» Ул җәннәткә керәчәк.»диде.

 Пәйгамбәребез галәйһиссәләм усал күршене буш, файдасыз урынга охшаткан:» (Дөньяда) өч файдасыз бәндә бар: аңа яхшылык кылсаң рәхмәт әйтә белми һәм аңа начарлыгын тисә гафу итми торган имам; кешенең яхшылыгын яшерергә тырышучы, ә начарлыгын, киресенчә, бөтенесенә сөйләп йөрүче усал күрше; син барында сиңа зарар салырга тырышкан, син югында сине сатып хыянәт иткән хатын-кыз.»

 Бу– усал күршелекнең җирәнгеч күренеше. Әлбәттә, мөслимә хатын-кыз мондый күрше хатынына карата нәфрәт тоя. Ә үзе исә, күршеләргә берәр начарлык кылып, гөнаһка кермәс өчен бик нәзакатьле эш итергә тырыша. Мөслимә күрше, көннәрдән бер көнне фетнә чыгаручы, тавыш куптаручы, күрше хатыннары белән низаглашучы гаугачыл күршегә әйләнүдән ерак тора. Ул, Пәйгамбәребезнең галәйһиссәләм күршеләр белән низаглашуны, аларга золым итүне тыйганын һәр вакытта да истә тота.»Чиктән чыгып низаглашучылар Кыямәт көнендә бер-берсенә күрше булырлар.»

Аллаһтан куркучы мөслимә күршеләренә зыян китерүдән ерак тору белән  генә чикләнми. Ул, һәрдаим, аларга карата изгелек кылырга тырыша. Ул аларның хакларына керүдән, аларны коерсытудан курка. Бу мөэминә, Пәйгамбәребезнең   галәйһиссәләм изге гамәлләргә саран булган күрше турындагы хәдисен һәр вакыт истә тота һәм үзе дә шул хәдискә мисал булудан курка:»Үлеләрнең яңадан терелгән көндә, күршеләрнең күпмесенең хәле күршесенең аңа булган мөнәсәбәтенә бәйле булачак. Берсе әйтер:»Аллаһым! Бу кеше миенем алдымда ишеген ябып куйды, монысы исә миңа һич яхшылык.» күрсәтмәде.

Нинди коточкыч нәтиҗәләр! Күршесенә бер изгелек тә эшләмәгн кеше нинди зур югалтуга дучар була! Мондый кешеләр Кыямәт көнендә өметләре өзелгән, хыяллары юкка чыккан хәлдә Аллаһ каршысына килерләр!

Ислам, өммәтебезнең уллары, кызлары хөкемендә булган мөселманнарны вә мөслимәләрне шул өммәтнең аерлмас нык өлешләре дип саный. Бу Ислам өммәте зур нык бер бина кебек. Бу бина өчен шунысы мөһим: аның кирпичләре бер-берсенә каты беркетелгән булырга тиеш. Югыйсә, бу бина нык, какшамас булыр урынга хәрабәгә әйләнеп, җимерелеп төшәчәк. 

Шуңа күрә, Ислам җәмгыятьнең бердәмлеген вә тотрыклылыгын ныгыту өчен, шул җәмгыятьнең әһелләрен үзара көчле, рухи бәйләнешкә өтәрә. Ислам җәмгыяте бинасының нык торуы өчен бу бик мөһим. Шул вакытта гына, иҗтимагый тормышның бернинди вакыйгалары да аны какшата алмыячак, һәм нинди генә көчле өермәләр аңа килеп бәрелмәсен ул барыбер нык торачак, егылмыячак.

Пәйгамбәребезнең галәйһиссәләм бердәмлекнең, ярдәмләшүнең, үзара булушуның әһәмияте хаккында күркәм бер хәдисе бар:»Мөселман белән мөселман бер бинаның кирпичләре кебек: берсе икенчесен ныгытып тора.» Яки икенче бер хәдисендә шулай дигән:» Мөселманнар бер-берсенә карата булган дустанә мөнәсәбәтләре, үзара йомшак мөгамәләләре, бер-берсенә карата шәфкатьле карашлары белән бер тәннең әгъзаларына охшаган. Ул тәннең бер әгъзасы авырса бөтен тәнне бизгәк тота.»

Дин мөселманнарны шундый сокландыргыч бердәмлеккә өтәрә икән, әлбәттә, үзара хөрмәт, ярату нигезләренә төзелергә тиеш булган күршеләр мөнәсәбәтенең дә һәрьяклап ныгыуна ярдәм итәчәк.

Хакыйкый мөслимәнең күрше хатыннарның начар кыланышларына карата түземле, чыдам булуы бер дә гаҗәп эш түгел. Ул кызып китеп аларга кычкырмас, вакчылланмас, аларның кимчелек-хаталарын гафу итә белер. Күрше хатыннарының мондый кыланышларына сабырлык белән, тынычлык, гафу һәм йомшаклык белән җавап бирер. Ул бу гамәлләрен киләчәк теге дөнья тормышының нигъмәтләрен өмет итеп, бары тик Аллаһ ризалыгы өчен эшли. Бу күркәм мөнәсәбәте Аллаһ каршысында югалмыячагын аңлап, Аллаһның мәгъфирәтен өмет итә.

Әбу Зәрдән риваять ителгән Пәйгамбәребезнең галәйһиссәләм хәдисе моңа дәлил булып тора:» Чынлыкта, Аллаһы Тәгалә шундый кешене сөя: кем дә кем залим күршесенең мыскыллау җәфалауларына, Аллаһы Тәгалә аны анардан коткарганчыга кадәр сабыр итә.»

Мөселман хатын-кызы Исламның рухи хәзинәләре белән тәрбияләнә. Ислам мөэминә хатын-кызның күршеләрдән чыккан күңелсез хәлләргә игътибар итмичә, сабыр итү һәм яхшылык белән җавап кайтару сыйфатын камилләштерде. Ул үзенең түземлелеге вә сабырлыгы беләнкүршеләренә әдәпле мөгамәлә дәресләренбирә һәм шуның белән аларның күңелләренә кереп урнашкан дошманлык һәм явызлык орлыкларын юк итә. Пәйгамбәребезнең галәйһиссәләм иярүне ул боларның барчасыннан мөһимрәк дип саный: «Аллаһка һәм Кыямәт көненә иман китергән кеше, күршесенә зарар итмәсен, заян китермәсен.»

Тормышта ничек була бит. Кайбер хатыннар баласының күрше хатынының баласы белән сугышканын күреп, кызып китеп күрше хатынына барып ябыша, талаша башлый. Бу вакытта аларның бер-берсенә карата булган мөхәббәтләренең шушы ачу аркасында юкка чыкканын оныталар. Мондый хатыннар, аларның бу килбәтсез кыланышлары Исламның күршелек әдәбе  дәресләренә каршы төшкәнен аңласыннар иде. Һәм бу кыланышлары белән иң начар, яман күршеләр исемлегенә керүдән курксыннар иде.

Ә начарлыкка яхшылык белән җавап бирергә тырышкан сабыр, түземле күрше хатыннарының вөҗданнары тыныч була ала. Туры юлдан баручыларга хас булган хикмәт белән эш итүчеләрдән Аллаһ риза булыр.

Мөслимәнең диндәге кыз кардәшләренә, апаларына,                       иптәшләренә карата булган мөгамәләсе.

Ул аларны Аллаһ ризалыгы өчен ярата.

Ихласлы мөэминәнең үзенең дин кардәшләренә вә иптәшләренә карата булган мөнәсәбәте, Аллаһ динендәге кешеләрнең рухи яктан бердәм булуларына нигезләнгән. Ирләр өчен дә, хатын-кызлар өчен дә бу кешеләр арасындагы мөнәсәбәтнең иң югары ноктасы булып тора. Бу, Аллаһ тарафыннан мөэминнәр арасына салынган имани бәйләнеш:»Мөэминнәр дин буенча, әлбәттә, бер-берсенә кардәшләрдер.»(49;10)

Аллаһ динендәге кардәшлек ул – йөрәкләрне бер-берсенә баглап торучы иң нык бәйләнеш әм акыл белән рухның иң тыгыз өлемтәсе.

Мөслимәләрнең бер-берсе белән Аллаһка иман китерү җепләре белән бәйләнгән булулары бер дә гаҗәп  түгел. Аларны бер-берсенә бәйләп торучы нәрсә Аллаһны яратудан барлыкка килгән тотрыклы, нык багланыш. Ә бу исә, кешенең тормыштагы иң саф, иң чиста мөхәббәте. Мондый мөхәббәт дөньяви матди максатларга омтылудан ерак тора, ул монардан пакъ. УЛ үзенең сафлыгын Аллаһның бөек сүзләреннән, Пәйгамбәребезнең галәйһиссәләм хәдисләреннән алаю Бу бөек мөхәббәттә мөселманнар вә мөслимәләр иманның ләззәтен тоялар:» Өч төрле кеше генә иман ләззәтен тояр. Аллаһны һәм аның Рәсүлен башкаларга караганда күбрәк яратучы кеше. Башкаларны бары тик Аллаһ өчен генә яраткан кеше. Аллаһы Тәгалә аны кәферлектән коткарганнан соң, шушы кәферлеккә кайтудан җәһәннәм утына керүдән курккан кебек курка торган кеше.»

Ислам мөселманнарның дустанә мөнәсәбәтләренә, аларның Аллаһны яратуга нигезләнгән кара-каршы мөхәббәтләренә зур әһәмият бирә. Көндәлек тормышта мондый мөхәббәткә омтылырга кирәк, чөнки галәмнәрнең Раббысы алдына килеп баскан көндә болар барысы да исәпкә алыначак.

Мөэминнең йөрәген яктыртып торучы, дин кардәшенә карата булган  риясыз, саф мөхәббәтенең максаты – Аллаһның ризалыгын алу. Бу үзе дә бик бөек һәм ирешүве бик авыр булган изге максад. Бу максатка бары тик, күңелен пакълаган, дөнья тормышының зиннәтләренә алданмаган, матди тормышның кызыклы якларына, нәфси теләкләренә, керемнәренә мөкиббән китмәгән кеше генә ия була ала. Ул мәңгелек җәннәтнең хозурлы, рәхәт томышын һәм Аллаһның аңа биргән нигъмәтләрен болардан өстен тота.Аллаһның бу күркәм сыйфатлы кешеләрне хөрмәтнең иң бөек дәрәҗәләренә күтәрүве, аларга зүу урыннар, нигъмәтләр әзерләп куювы бер дә гаҗәп нәрсә түгел. Аллаһы Тәгалә бу бәндәләрнең изге ниятләрен исәпкә алып, аларны мондый ихтирамга лаек дип саный.

Әбу Хурайра тарафыннан риваять ителгән Пәйгамбәребезнең галәйһиссәләм бер хәдисендә моның хакта шулай дип әйтелә:» Бер кеше күрше авылда яшәүче бер дин кардәшенең хәлен белеп кайтырга ниятләгән. Аллаһы Тәгалә юлда аны озатып барырга бер фәрештә җибәрә. Юл беткәч фәрештә ул кешедән сорый:» Син кая барасың?» Ул кеше җавап бирде:» Шушы авылда яшәүче дин кардәшемнең хәлен белеп кайтасым килә.» фәрештә сорый:» Син аңа берәр кирәкле әйбер алып барасыңмы « Тегесе җавап бирә: « Юк. Әмма ул минем дин кардәшем булганга күрә аңа карата саф мөхәббәт тоям.» Шул вакытта фәрештә әйтә: « Аллаһ мине синең яңга җибәрде. Чынлыкта, син бу дин кардәшеңне яраткан кебек Аллаһ та сине ярата.»

Кешегә карата мөхәббәт нинди мөкаддәс! Бу мөхәббәт Аллаһның яратуына, ризалыгына мәзъһәр булырлык югары дәрәҗәләргә куелган!

Пәйгамбәребез галәйһиссәләм эчкерсез, саф мөхәббәтнең кешелек җәмгыятен ныгыту юлында нинди искиткеч зур көчкә ия булганын аңлый иде. Шуңа күрә, ул һәрбер форсаттан файдаланып, мөселманнарны бер-берсен яратырга дәртләндерә торган булган. Ул кара-каршы кардәшлек мөхәббәтен игълан иттереп, күңел хәзинәләренең ачылуына вә бөтен җирдә туганлык белән мөхәббәтнең урнаштырылуына омтылырга өндәде. 

Әнәс, Аллаһ анардан риза булсын, сөйли:» Бер вакыт Пәйгамбәребез галәйһиссәләм янына бер кеше килде.Алар яныннан икенче бер кеше узып киткәч, Пәйгамбәребез галәйһиссәләм янындагы кеше:» Мин аны яратам, я Рәсүлүллаһ», дип әйтте. Пәйгамбәребез галәйһиссәләм:» Син аңа моны әйттеңме?» дип сорады. Ул кеше:» Юк» диде. Пәйгамбәребез галәйһиссәләм: «Әйт аңа», дип әйтә. Пәйгамбәребезнең галәйһиссәләм әңгәмәдәшчесе теге кешене куып җитеп: « Мин сине Аллаһ өчен яратам» дип әйткәч икенчесе дә:» Аллаһ өчен мине яратканың өчен Аллаһ синең дәрәҗәңне күтәрсен.» Дип җавап биргән.

Пәйгамбәребез галәйһиссәләм үзе дә шулай итә торган булган һәм үзенең сахабәләрен дә җәмагатьне мөхәббәт һәм кардәшлек нигезләренә таяндырып үстерергә өйрәткән. Бер көнне Пәйгамбәребез галәйһиссәләм Му’азны кулыннан алып шулай дигән:» Ий Му’аз! Аллаһ белән ант итәм мин сине яратам. Һәм минем сиңа шундый нәсихатем бар:» Аллаһым! Мин даимән Сине зикер итергә, Сиңа шөкер итергә һәм Стңа иң күркәм сүрәттә гыйбадәт кылырга тырышам» дигән доганы намаздан соң калдырма.

Ислам ,башыннан ук, мөхәббәт белән татулыкка нигезләнгән мөкәммәл бер җәмгыять төзергә ашкынды.

Әлбәттә, башыннан ук кара-каршы мөхәббәт вә татулыкның орлыкларын өммәтнең һәрбер шәхесендә җирләштереп калдыру бик мөһим иде. Шуңа күрә, мөселманнарның бер-берсен яратулары Аллаһка иманның бер шарты булып тора. Ә камил иман исә кешенең җәннәткә керүвенә сәбәб. Иснады Әбу Хурайрага таянган Имам Муслимнең бер риваяте менә ничек хәбәр бирә:» Пәйгамбәребез галәйһиссәләм шулай диде:» Җанымны Кулында Тотып Торучы белән ант итеп әйтәм, сез бер-берегезне яратмыйча иман китерә алмыйсыз, ә иман китермичә җәннәткә өләгә алмыйсыз.»

Пәйгамбәребезнең галәйһиссәләм мондый үткен, дөрес карашыннан без, кешеләрнең күкрәкләрендә тамыр җәйгән көнләшү вә явызлыкның үсентеләрен бары тик саф, эчкерсез кардәшлек мөхәббәтен тарату белән генә йолкып чыгарырга мөмкин икәнлеген аңлыйбыз. Бу мөхәббәтнең хуш исе бөтен җәмәгатьне тутырып торуы, аның атмосферасын татулык, ярдәмләшү, бердәмлек, теләктәшлек сыйфатлары белән җилләтүве вә аны бөтен пычраклыклардан чистартып торуы, бик мөһим.

Шуңа күрә дә, Пәйгамбәребез галәйһиссәләм йөрәкләрнең түрендә мөхәббәт орлыкларын чәчәргә омтылган һәм кешеләргә бер-береңне кайгырту зарури икәнлеген күрсәтер өчен, һәрдаим шушы хакикатьне кабатлап торган. Бу очракта, Ислам белән тәкъдир ителгән бу мөхәббәт зур уңыш бирәчәк.

Мондый мөхәббәткә таянып, Пәйгамбәребез галәйһиссәләм беренче буын мөселманнарның вә мөслимәләрнең эчке дөньяларын формалаштырган. Нәкъ менә шушы беренче буын мөселманнары дәү Ислам бинасының какшамас фундаменты булып тора. Ул заманның соры җәһилият фонында, алар җемелдәп торучы якты йолдызлар кебек, халыкларга туры юлны күрсәтеп тордылар. Мондый саф, эчкерсез мөхәббәткә таянганга күрә дә , Пәйгамбәребез галәйһиссәләм Аллаһ өчен бер-береңне яратуга нигезләнгән мөкәммәл кешелек җәмгыятен төзи  алган. Исламны тарату һәм аның позицияләрен ныгыту юлында фидакарьлекнең иң югары нокталарына күтәрелгән, авырлыкларга бирешмичә,зур сабырлык вә түземлелек күрсәтеп, Аллаһ юлында какшамыйча нык торган бу сахабәләрнең хәле шаккаткыч. Аларның бу могҗиза мисле хәлләрен Пәйгамбәребез галәйһиссәләм бер хәдисендә бик матур итеп аңлатып бирә:» Бер мөэмин икенчесе өчен бер-берсен ныгытып торучы бер бинаның кирпичләре кебек.»

Яки икенче бер хәдисендә:» Мөэминнәр үзләренең дустанә мөгамәләләре белн, шәфкать итүләре, бер-берсен кайгыртулары белән кеше организмна охшыйлар. Бер әгъзаның авыруы бөтен тәңгә тәэсир итә: я йокысызлык баса, я бизгәк тота.»

Мөслимә хатын-кыз Ислам дәгъвәтенең беренче көненнән башлап хәзерге көнгә кадәр Аллаһ өчен бер-береңне ярату фундаментына нигезләнгән Ислам бинасын төзүдә актив катнаша. Бу мөкаддәс төзелештә ул үзен гаять фидакарь, киң күңелле итеп күрсәтә һәм үзенең дин кардәшләрен, иптәшләрен эчкерсез, саф мөхәббәт белән Аллаһның ризалыгы өчен ярата.

Ул үзенең дин кардәшләре белән булган өлемтәсен өзми
Ислам кешенең гамәлләрен, хәрәкәтләрен дини-дөньяви яктан тикшергәннән соң гына аларга бәя бирә. Шушы Ислами тәгълиматны яхшы белгән мөслимә хатын-кыз беркайчан да Ислам дине аны кардәшлеккә, кара-каршы мөхәббәткә, дустанә мөнәсәбәтләргә өндәгәнен онытмыячак. Дине аны дин кардәшләре белән булган өлемтәләрен өзүдән тыя. Ислам, һәрдаим, әһәмиятсез вакыйгалар, аңлашылмаучанлыклар Аллаһ мөхәббәте белән берләшкән кешеләрне аера алмый дип тәкрарлый. Аллаһка иман китерүдән барлыкка килгән мөхәббәт. кардәшлек җепләре бик нык һәм аларны кардәшләребезнең вак-төяк хаталары, кимчелекләре кисә дә, өзә дә алмый. Пәйгамбәребезнең галәйһиссәләм хәдисендә әйтелгән кебек:» Бер мөселманның икенче бер мөселманны Аллаһ өчен яратуын, кардәшенең әһәмиятсез хаталары юк итә алмый.»

Кайчакта, хатын-кыз кешегә хас булган гадәти зәгыйфьлеккә бирелеп, ачу белән үз дин кардәшенә усаллык эшләргә мөмкин. Алар арасында шау-шу кубып аралары да өзелергә мөмкин. Бу очракта, мөселман хатын-кызы Исламның кеше табигатенең үзенчәлекләрен исәпкә алганын онытмаска тиеш. Кеше күңеле үзенең табигате буенча, дәртләнеп китеп сөю яки нәфрәт хисенә җиңел бирелүчән. Шуңа күрә Ислам билгеле чикләр, кысалар куйган. Мәсьәлән: кешегә басылу өчен, ачуын басар өчен, үз-үзенә килү өчен җитәрле булган өч көнлек мөддәт( срок) – Ислам тарафыннан куелган бер кыса. Низаглашкан кешеләргә өч көннән артык ачу сакларга ярамый. Бу мөддәт эчендә алар «суынып бетәргә», уртак сүзгә килеп дуслашырга тиеш. Пәйгамбәребезнең галәйһиссәләм моңа кагылышлы бер хәдисе бар:» Мөселманга икенче бер мөселманга үпкәләп өч көннән артык сөйләшмичә йөрергә ярамый. Алар очрашкач сөйләшәләр. Аларның иң хәерлесе беренче булып сүз кушкан кеше.»

Һичшиксез, бу хәдистәге, гаилә, җәмәгать, кеше тормышын җайга салган Аллаһ Тәгаләнең законы ирләр дә хатын-кызга да бертигез кагыла.

Шуңа күрә, фикерләре Ислам белән сугарылган, аның хикмәте белән тәрбияләнгән мөселман хатын-кызы нинди генә сәбәбләр булуга карамастан дин кардәшләре белән ара өзүгә бармыячак. Ул дустанә мөгамәлә күрсәтүгә ашыгачак, дуслашуны кичектермиячәк. Ул яхшы белә – дуслашуга беренче барган кеше иң хәерле кеше. Аның диндәге кыз кардәше сәләменә җавап бирсә, дуслашу әҗере икесенә дә биреләчәк. Әгәр кардәше җавап кайтармаса, дуслашуга баручының вөҗданы тыныч була ала, ара өзү гөнаһысы аңа янамыячак. Дуслашырга теләмәгән хатын бу гөнаһны тулысы белән үз өстенә алачак. Әбу Хурайрадан риваять ителгән бер хәдистә Ислам моңа ап-ачык аңлатма бирә: Пәйгамбәребез галәйһиссәләмнең шулай әйткәнен ишеттем: Мөселманга өч көннән артык башка бер мөселман белән сөйләшмичә торырга ярамый. өч көн узгач, ул аны тапсын һәм сәләм бирсен. Тегесе аңа җавап бирсә икесе дә әҗерле була. Җавап бирмәгән очракта, дуслык мөнәсәбәтләрен өзүдә сәләм бирүченең гаебе ( гөнаһысы) булмаячак.»

Бу хәдис контекстында, «мөселман» сүзе ирләргә дә хатын-кызларга да бер тигез дәрәҗәдә кагыла. Моның шулай булуы үзеннән-үзе аңлашыла. Үпкә саклау, сөйләшмәү озакка сузылган саен гөнаһның да авырлыгы арта бара. Димәк, низаглашучы хатыннарның газапка дучар булу ихтималы  да көннән-көн арта бара. Пәйгамбәребез галәйһиссәләмнең шулай дигән:» Дин кардәше белән ел буена сөйләшмәгән кеше, кардәшенең канын агызган кебек була.»

Мөнәсәбәтләрне өзү Аллаһ законы каршысында нинди зур җинаять! Моны эшләүче кеше нинди зур гөнаһны үз өстенә ала!

Шундый зур, хәтта кан кою гөнаһысы белән бер дип каралган. Ни өчен шулай булганы аңлашыла. Исламның кеше күңелен формалаштыруына ярдәм иткән мөнәсәбәтләр образы кардәшлеккә, татулыкка, бердәмлеккә нигезләнгән. Шуңа күрә, Ислам мөселман вә мөслимәләрнең үзләренең көндәлек тормышларында көнләшү, дошманлашу кебек сыйфатлардан орынган булуларын тели. Ислам аларның саф, чиста тормышларының болганчыклануын теләми. « Вәсвәсәле заннан ( подозрение) сакланыгыз. Зан ул-начар ялган. Мәгълүмат җыеп, бер-берегезне тикшереп, күзәтеп йөрмәгез, бер-берегезне узарга тырышмагыз, көнләшмәгез, дошманлашмагыз. Аллаһның коллары булып, бер-берегезгә кардәш булыгыз!» Яки:» Бер-берегезне көнләшмәгез, начарлыкка өндәмәгез, дошманлашмагыз, нәфрәт итмәгез! Аллаһ коллары булыгыз, Аллаһ өчен бер-берегезгә кардәш булыгыз. Мөселман мөселманга-кардәш. Ул кардәшенә карата гаделсезлек күрсәтүгә юл куймый, аны авырлыкта ташламый, анардан нәфрәт итми. Модый мөнәсәбәттә изгелек күренә. Мөселманның мөселманнан нәфрәт итүве явызлык дип санала. Мөселманга мөселман кардәшенә бару тыелган- аның канына, малына, абруена, намусына кагылу хәрам.»

Пәйгамбәребез галәйһиссәләмнең  хәдисләре мөхәббәт, кара-каршы эчкерсезлек, дустанә вә туганнарча мөнәсәбәт кылу кебек әхлакый Ислам таләпләрен үз эченә ала. Ислам исә мөселман хатын-кызын Пәйгамбәребезнең галәйһиссәләмнең  шушы үгет-нәсихатьләренең мәгънәсен төптән аңларга тырышучы итеп тәрбияләде. Шуңа күрә, аның калебендә явызлыкка, нәфрәткә урын юк. Ул түбән сыйфатлар анарда күренми һәм ул ара өзүгә юл куймый. Араларның өзелүвен бкры тик калебендә чире булган, күңеле каткан хатын-кыз гына тели ала. Салиха мөселман хатын-кызы исә бу түбән хисләргә бирелүдән бик ерак.

Ул дин кардәшләренә карата гадел вә тугры.
 Ислам дине ата-ананың дус-ишләрен  хөрмәт итәргә куша.  Шуның белән ул шәфкатьлелек, тугрылык кебек сыйфатларның әһәмиятен күрсәтә вә бу сыйфатларның мөселманнарның көндәлек тормышында ныклап урнашуын тели. Мөселманнарның алдагы буыннары бу сыйфатны тормышка ашыруда безгә гүзәл үрнәк булдылар. Имам Мөслим үзенең «әс-Сахих» дигән җыентыгында ибн Гөмәрнең, Аллаһ анардан риза булсын, сүзләрен китерә: «Атасының ихтирамын яулап алалган кеше генә югары дәрәҗәдәге әхлакка ия дип санала». 

Пәйгамбәребез галәйһиссәләм сәхабәләренә үгет-нәсыйхәтләр биреп, аларның күңелләрендә тугрылык, бердәмлек, күркәм холык орлыкларын чәчеп калдырырга тырышты. Бер вакыт Пәйгамбәребез галәйһиссәләм янына Бәни Сәләмә кабиләсеннән бер кеше килде вә шулай диде: «Я, Рәсүлүллаһ! Әти-әнием үлгәннән соң минем өстә, мин үтәргә тиеш булган ата-ана хаккы каламы?» Пәйгамбәребез галәйһиссәләм шулай җавап бирә: «Аларга дога кылу, истигъфар теләү, үзләре үти алмыйча калган вәгъдәләрен үтәү, туганнарының хәлен белеп тору. Дусларын ихтирам итү». (Әбу Давыд) Пәйгамбәребез галәйһиссәләмнең сөннәте мөселман хатын-кызының тормыш юлын яктыртып торучы шәмдәл кебек. Хәдичә, Аллаһ анардан риза булсын, үлгәннән соң Пәйгамбәребез галәйһиссәләм аның иптәш хатыннарын онытмады, аларга карата илтифатлы булды. Хәтта аның бу илтифаты, мөселманнарның рухи анасы булган Гайшәдә көнләшү хисләрен уята иде. Ул (Гайшә) үзе моның хакта шулай сөйли: «Пәйгамбәребез галәйһиссәләмне бер хатынына да көнләшмәдем, иллә мәгәр Хәдичәдән башка, Аллаһ анардан риза булсын. Минем аны күргәнем булмады. Пәйгамбәребез галәйһиссәләм аны еш исенә төшереп тора иде. Кайчакта, ул сарык суеп, аның итен Хәдичәнең иптәш хатыннарына өләшеп чыга иде. Бервакыт мин: «Гуя ки дөньяда бер генә хатын яшәгән диярсең, ул да булса Хәдичә!» дидем. Пәйгамбәребез галәйһиссәләм шулай җавап бирде: «Ул нинди булган шундый булган! Минем анардан малаем бар иде».

Пәйгамбәребез галәйһиссәләмнең бу хәрәкәтләре вә үгет-нәсыйхатьләре безне якыннарыбызга карата, алар исән чакта да, үлгәннән соң да тугры, әдәпле булырга өйрәтә һәм аның әһәмиятен раслап тора.

Исламның һидаяте белән тәрбияләнгән мөселман хатыны үзен дин кардәшләреннән өстен куймый, алар алдында тәкәберләнми һәм алар белән сөйләшкәндә дә дорфалык күрсәтми. Ул алар белән йомшак, әдәпле итеп сөйләшә һәм аларга мөрәҗәгать иткәндә дә матур сүзләр, гыйбарәләр кулланырга тырыша, чөнки Аллаһның түбәндәге сүзен һәрвакытта да исендә тотарга тырыша:«...алар (мөселманнар)мөэминнәргә йомшак күңелле...» (5;54). Шуңа күрә, ул үзенең мөгамәләсе белән иптәш хатыннарына рәхәтлек бирергә тырыша: йомшаклыгы белән, тубән күңелчелекле булуы белән, мөлаем торышы белән үзен бик күркәм күрсәтә.

Пәйгамбәребез галәйһиссәләмнең сирасы( тәрҗемәи хәл) белән танышкан мөселман хатын-кызы аның югары әхлак сыйфатларына, шул исәптән  йомшаклыгы, юашлыгы, илтифатлылыгына хәйран кала. Беркайчанда сәхабәләрнең Пәйгамбәребез галәйһиссәләмне караңгы чырай белән йөргәнен, әдәпсез вә дорфа итеп сөйләшкәнен күргәннәре булмады. Аллаһы Тәгалә аны шулай итеп сыйфатлый:«Ий Мөхәммәд, Аллаһның рәхмәте белән өммәтеңә шәфкатьле булдың, әгәр каты күңелле булсаң, әлбәттә, синең тирәңнән качар иделәр.» (3;159)

Пәйгамбәребезнең галәйһиссәсәмнең хезмәтчесе Әнәс, Аллаһ анардан риза булсын, аның йомшаклыгын бик җылылык белән искә ала һәм аның беркайчанда тиргәшкәне, әдәпсезлек күрсәткәне, ләгънәт укыганы булмады дип әйтә.

Мөселман хатын-кызы беркайчанда кешене ул юк чакта яманлап сөйләмәс , кешеләрне  гайбәт сазлыгыннан  коткарырга тырышуны, ул үзенең бурычы дип саный, чөнки Коръәни Кәримнең гайбәтне хәрам кылганын белә:«Кешеләрнең гәепләрен тикшермәгез, кеше гаебен эзләмәгез вә бәгъзегез бәгъзегезне гәйбәт кылмасын! Әйә сезнең берәрегез үлгән кардәшенең итен ашауны сөярме? Сез, әлбәттә, аны мәкъруһ күрдегез. Гәйбәт сүйләүне дә шулай мәкъруһ күрегез! Аллаһудан куркыгыз, гәйбәт эшләреннән тәүбә итегез! Шиксез Аллаһ тәүбә иеп төзәлгән кешеләрне гафу итүче вә рәхимледер.» (49; 12)

Мөслимә хатын үзенең телен тыя белә, аңа кеше гайбәтен чәйнәргә ирек бирми. Әдәпсез тел үзенең хуҗасын җәһәннәмгә өстери, мөселман хатыны моны бик яхшы белә. Пәйгамбәребез галәйһиссәләм  Муаз ибн Җәбәлне нәкъ шушы хакта кисәтә һәм теленә күрсәтеп ул шулай ди:«Тый моны!» Муаз сорый:« Я Рәсүлүллаһ! Без үзебезнең сүзләребездән соралабыз мени?» Пәйгамбәребез галәйһиссәләм  моңа шулай ди:«Нинди үкенеч сиңа ий Муаз, кешенең җәһәннәмгә керүе бозык, әхлаксыз теле аркасында түгел мени?!»

Кешегә яла ягу, аның гайбәтен чәйнәү— иң коточкыч, җирәңгеч сыйфатларның берсе. Динен яхшы белгән мөселман хатын-кызына бу бөтенләй ят нәрсә. Ул камил шәхес буларак үзендә хакыйкый мөслимәгә хас булган сыйфатларны тәрбияләргә тырыша һәм икейөзле булырга теләми, хамелион кебек кешенең гайбәтен сатканнан соң, берни булмаган кебек,  мөнафикъланып йөрүчеләр исемлегенә эләгергә теләми. Ул мондый мөнафикълану шәригать законнары буенча тыелган икәнлеген  белә. Бу закон исә тугрылыкка вә гаделлеккә нигезләнгән һәм мөселманнарны вә мөслимәләрне дә шушы сыйфатлар яктылыгында эш итәргә өйрәтә. Бу закон аларның күңелләрендә икейөзлелеккә карата нәфрәт хисен уятты. Ислам кануннары икейөзлелек кебек тискәре сыйфатларны кискен рәвештә тәнкыйтьли. Ислам бөтен ситуацияләргә яраклашып, алардан файда чыгару өчен рияланып йөрүче, икейөзле мөнафикъны Аллаһ каршысында иң кабих кеше дип саный.  Пәйгамбәребез галәйһиссәләм   алар турында шулай диде:« Кыямәт көнендә ике йөзле кешеләр Аллаһ каршысында иң кабих, иң начар кешеләр исәбендә булганнарын күрерсең»

Салиха мөселман хатын-кызы ике йөзләнә белми.Аның йөзе нурлы, ягымлы. Ул барысына да шулай мөлаем. Ул икейөзлелек- мөнафикълыкның  нәкъ үзе икәнлеген бик яхшы аңлый. Ислам белән мөнафикълык төшенчәләре бер-берсе белән сыеша алмый, мөнафикъларның барасы урыны җәһәннәм төбе.

Дин кардәшләре вә мөслимә иптәшләре белән аралашканда үзен сабыр, йомшак, басынкы итеп тота белүе, чиктән чыкмавы, аңл мөселман хатын-кызының иң күркәм сыйфатларының берсе булып тора. Ул алар белән низаглашуга, сүз көрәштерүгә юл куймый һәм күңелсезлек тудыра торган тозсыз мәзәкләр белән  аларны интектерми. Мондый мөслимә Пәйгамбәребез галәйһиссәләмнең хәдисенә таянып эш итә:«Низаглашма вә кардәшең белән ачуланышма, чамманы белеп кенә шаяр, аңа үзең күтәрә алмаган, ягъни үти алмаган вәгъдәләр бирмә.»

Низаглашу, кычкырышу кешенең ачуын кабарта һәм күрәлмаучанлык хисен уята. Чамасыз күп шаяру, көлешү кешенең хәтерен калдыра вә дин кардәшләренең арасына салкынлык кертә.  Биргән вәгъдәне үтәмәү Ислам кардәшлеген вә дуслыгын какшата, кара-каршы хөрмәтне дә зәгыйфьләтә. Әхлаклы мөселман хатыны кешене түбәнчелеккә төшерүче бу әдәпсез эшләрдән бик ерак тора.

Хакыйкый мөселман хатын-кызы бик юмарт вә киң күңелле кеше. Ул ярдәм кулын сузырга һәрвакыт әзер.Аның нурлы йөзе, шатлык бөркеп тора торган кыяфәте аның кунакчыл , дин кардәшләрен якты чырай белән кабул итеп аларга сый-хөрмәт күрсәтергә әзер булуын күрсәтә.

Дусларның бергә җыелышып, ашап, эчеп, сөйләшеп утырулары дуслык, бердәмлек мөнәсәбәтләрен ныгыта һәм бөек бер рухи ләззәт бирә. Хәзерге чорның матди цивилизация идеаллары белән, мин-минлек, ач күзлелек рухында тәрбияләнгән көнбатыш хатын-кызы бу ләззәттән мәхрүм . Көнбатыш хатын-кызы шушы рухи халәтне югалтуы аркасында  җәфа чигә. Рухи төшенкелек, эмоциональ кырыслык, күңелне нечкәртә торган нигезләрнең юклыгы болар барысы да  әлеге кызганыч халәтнең ачы җимешләре. Еш кына шуның аркасында ул танышырга да, аралашырга да теләми. Мондый халәт ,гомумән, бөтен Көнбатыш илләренең гражданнарына, бигрәк тә хатын-кызларына хас. Аның бөтен ягымлылыгы, киң күңеллелеге этләргә юнәлгән. Көнбатыш хахын-кызын бары тик эт сатып алу, аны өйрәтү, күргәзмәләрдә күрсәтү, аны аукционнарда сату, аны тәрбия кылу мәсьәләләре генә кызыксындыра. Әмма ләкин болар барысы да көнбатыш хатын-кызы югалткан рухи халәтнең урынын ала алмый. Бу рухи халәт- кешене эчкерсез ярата белү, киң күңеллелек сыйфатларын үз эченә ала. Әлеге сыйфатлардан аны мәхрүм итүче— матди фәлсәфә. Статистик отчётлардан ачыкланганча, Франциянең илле җиде миллионлык халкына  җиде миллион эт туры килә, ул этләр хуҗалары белән бергә, иң якын туганнары сыман, аларның фатирларында яши. Шуңа күрә, Парижның җәмагать туклануы оешмаларында этләрнең хуҗасы белән бергә ашап утырулары гадәти күренеш. Парижның хайваннарны саклау оешмасының бер вәкиленнән:« Хайваннарга карата булган мөгамәлә кешеләр мөгамәләсе дәрәҗәсенә күтәрелүнең сәбәбе нәрсәдә?» дип сорагач, ул шулай дип җавап бирә:«Кешенең кемне дә булса яратасы, сөясе килә вә кешеләр арасында  яратырлык кеше таба алмый.»

Аеруча көчле матди тәэсир белән сугарылган шартларда тәрбияләнгән кеше үзе кебекләр арасында  мөхәббәтенә лаек булырлык кеше таба алмый. Ул хайваннар белән аралашуга ияләшеп китә вә инсаниять җәмгыятендә таба алмаган ярату, дуслык, киң күңеллелек сыйфатларын аларда таба.

Исең китәр! Эмоциональ яктан уңышсызлыкка дучар булып, кешелек йөзен югалтканнан соң, хайваннар туганнарның, дусларның урынын ала башлый. Туры юлны югалткан вә Аллаһның рәхмәтеннән мәхрүм калган кеше генә бу хәлгә төшә ала.

Кеше күңелендәге  гадәти кешелек сыйфатларының кибеп бетүе, юкка чыгуы бөтен Көнбатышны гаҗәпләндерде. Бу илләргә күчеп киткән мөселман вә гайри мөселман әдәбият әһелләре беренчеләрдән булып бу проблемага игътибар итте. Алар файда артыннан куучы, матди карашларны  гына өстен күргән яшәү рәвеше белән каршылашты. Көнбатыш илләрендә мондый яшәү рәвеше ташкын, туфан кебек кешене дүрт яктан чолгап ала һәм анардан матдияткә чумган, авыр эштән башка бернәрсә белмәгән робот ясый. Мондый кеше дусты өчен эчкерсез шатлана , чың күңелдән елмая белми. Аның башында дөнья мәшәкатьләре, тормышның чиктән тыш зур ритмнарыннан арта калмау кайгысы. Ислам дәүләтләрендә туып үскән, кечкенәдән иманның саф, чиста һавасын сулаган, мәгънәвиятнең күркәм атмосферасында тәрбияләнгән мөселман әдипләре бу хәлләрне күреп шаккатты. Аларның калепләре  башка кешеләргә карата мөхәббәт белән тулган бит. Алар, Насыйб Әрид кебек кешеләр, көнбатыш халкын мөхәббәткә, кардәшлеккә, аралашуга, рухи бердәмлеккә чакыра башлады. Бу кеше куркмыйча шушындый дәгъвәт байрагын күтәреп, көнбатыш кешесенә мөрәҗагать итте. Көнбатыш цивилизациясенең ялтравыкларына, ялган укаларына, шау-шулы тормышына аның бер дә исе китмәде, ул аларны күрмәс, ишетмәс булды.

Бу илләрдәге чамадан тыш материалистик карашның басымы көннән-көн көчәйгәнен Йосыф Ахмәд Ганәм дә сизде.Чамадан тыш материалистик карашның агымына ияргән тормыш бик күңелсез һәм эч пошыргыч. Шушы упкын өстендә торган кеше дини кардәшлекнең, дуслыкның, шәфкатьнең тәмен, рәхәтен белә алмый. Аның күңеле Ислам дәүләтләрендәге гарәп җирләренә тартыла, ул андагы иман, мәхәббәт, ихласлылык, әхлакый сафлык чишмәсенең яшәрткеч суларын сагына. Аның Көнбатыш цивилизация дөньясын бөтен шау-шулыгы, гөжләп торган тормышы белән бергә ташлап, гарәп чүлләрендәге бер чатырга күчеп китәсе килә. Ул шулай ди:« Мин гарәп җирләре өстендә очып йөрүче болыт булсам иде.  Шушы кыска гына гөмрем эчендә Аллаһны яратып яшәүче кешеләр янында яшәвемә Аллаһка шөкер итәр идем.Көнбатышның шушы яшәү рәвешеннән арыдым һәм инде башкача тәкатем калмады. Бу Көнбатыш тормышының машина, самолётларын, җирен, күген гарәп чүлләрендәге чатырга , дөя белән атка алыштырыр идем! Мин бу чатырны туган Ливанымның үрләреннән берсенә яки Барада елгасы янында я Тигр белән Фырат елгалары янында яки Аманның әйләнә тирәсендә, Сәгуд Гарәпстанының чүлләрендә я Йәмәннең тикшерелмәгән җирләрендә, пирамидалар астында, Ливия оазисларында корып куярмын.» 

Гөрбәттә язылган әдәбияттә моңа охшаш хисләр, фикерләр еш очрый. Бу фикерләр барысы да гөрбәттәгеләрнең татулык, җан җылылыгы, бер-береңне кайгырту, эчкерсез аралашу кебек хисләргә сусаган булуларын күрсәтә. Мондый эмоциональ мохтаҗлык, гөрбәттәгеләрнең күңелләрендә шәрыкка карата, ислам тарафыннан урнаштырылган андагы мәхәббәткә, рухи якынлыкка, Ислам кардәшлегенә карата сагышлы хисләрен уята.

Ислам  мөэминнәрне татулыкка, бер-берсе белән аралашуга, кунакчыл булуга өндәве белән аларның йөрәкләрендә мөхәббәт орлыкларын чәчте вә калепләрендә дуслык, бердәмлекнең башлангыч үсентеләрен утыртты.Ислам кунакчыл кешеләрне иң затлы кешеләр дип сыйфатлый:« Сезнең иң хәерлегез кешеләрне сыйлап аларга ачык йөз күрсәткән кеше.»

Шулай ук, Ислам киң күңелле, ачык йөзле, юмарт булган мөселманнарны Җәннәт белән шатландыра.

« Сәләмегезне таратыгыз, булган ризыкларыгыз белән кешеләрне кунак итегез, туганнарыгыз белән аралашыгыз, кешеләр йоклап ятканда төнге намазларыгызны укыгыз һәм кайгы-хәсрәтсез җәннәткә керерсез.»

Мондый юмарт, киң күңелле кешеләргә җәннәттә аерым махсус бүлмәләр әзерләнгән:« Чынлыкта, җәннәттә эченә керсәң тышы күренә , тышыннан эче күренеп тора торган бүлмәләр бар. Бу бүлмәләрне Аллаһы Тәгалә булган ризыгы белән кешеләрне кунак иткән , аларга күркәм мөгамәлә күрсәткән, даимән ураза тоткан һәм төннәрен башка кешеләр йоклап ятканда намаз укыган кешеләргә әзерләде.»

Алар өчен дога кыла
Йөрәге Аллаһка иман белән, илтифат белән тулган салиха мөселман хатын-кызы үзенә теләгәнне дин кардәшенә дә тели. Шуңа күрә, ул аның өчен ихлас күңелдән дога итә. Ул бу ихласлы, мөхәббәт хисләре белән сугарылган доганың кабул булачагына бер дә шикләнми, чөнки Пәйгамбәребез галәйһиссәләмнең хәдисе дә моны раслый :«Иң тиз барып җитә торган дога бер мөселманның икенче бер мөселманга ул юк чакта кылган догасы.»

Бу сүз сәхабәләрнең йөрәкләрендә уелып калган. Догаларның бик тиз кабул була торган вакытлары, урыннары бар. Сәхабәләр, ирләре дә, хатыннары да мондый вакытларга туры килгәндә бер-берсенә дога итә торган булганнар. Болар барысы да, Ислам тарихының шушы күкәм периодында яшәгән халыкның аң дәрәҗәсенең югары булуын, рухи яктан да бик бай булуын күрсәтә. 

Пәйгамбәребез галәйһиссәләм мөселман вә мөслимәләрнең калепләрендә бердәмлекнең нигезен салды, мөселманнар арасында бер-береңне ярату, хөрмәт итү кебек рухи сыйфатларны ныгытты, аларны бер-береңне кайгырту, фидакарьлек рухында тәрбия кылды. Ул һәрбер уңай форсаттан файдаланып, мин-минлекнең бик кабахәт сыйфат икәнлеген аңлатырга тырышты. Һәм Ислам җәмгыятендә ярдәмләшү, берләшү, мөхәббәт хисләренең тамыр җәеп урнашуына һәрьяклап ярдәм итте.

Бердәмлеккә чакыручы күркәм хәдисләр арасыннан берсен мисал итеп китерәсебез килә:« Пәйгамбәребез галәйһиссәләм  янына бер кеше килде вә шулай диде:«Аллаһым! Мине һәм Мөхәммәдне ярлыка» Пәйгамбәребез галәйһиссәләм  әйтте:« Син бу догаң белән башкаларга урын калдырмадың».

Пәйгамбәребез галәйһиссәләмнең мондый тәрбияви хәдисләре аерым бу кешегә  генә карата түгел, ә бәлки бөтен Ислам җәмгыятен күздә тотып әйтелгән. Бу хәдис мөселманнарда бердәмлек, иттифак рухын уяту нияте белән әйтелгән. Пәйгамбәребез галәйһиссәләм  һәрвакыт мөселман вә мөслимәләрне шуңа өйрәтеп килде: ике шәһадәтне кабул иткән кеше( Әшхәду әллә иләһә иллә Аллаһ вә әшхәду әннә Мухәммәдур-рәсүлүллаһ) үзенең мәнфәгатен  генә кайгыртып йөрергә тиеш түгел, башкаларга да яхшылык теләргә тиеш. Мөселман кеше үзенә нинди яхшы нәрсәләр теләгән булса, шуны үзенең дин кардәшенә дә теләргә тиеш.    

Мөселман хатын-кызы һәм җәмгыять
Аның мәрхәмәтлелеге

Мөселман ирләре кебек үк мөселман хатын-кызы да бөек бер миссия белән вазифәләндерелде. Шуңа күрә, ул иҗтимагый тормышта да бик актив булырга һәм җәмгыять тормышына үз өлешен кертергә тырышырга тиеш. Ул вакыт табып башка мөслимәләр белән очрашып, мөнәсәбәтләрне ныгытырга вә Исламның югары принципларына таянып хәрәкәт итә. Шуның белән ул башка хатыннардан аерылып тора.

Аңлы мөселман хатын-кызы кайда гына булмасын һәр вакытта да маяк кебек туры юлны күрсәтеп , яктыртып тора. Ул үзенең гамәлләре белән моны раслап тора.

Мөселман хатын-кызы үзенең фәһмен Коръәннең изге нәсыйхәтләре белән нурландырган, калебен Пәйгамбәребез галәйһиссәләмнең пакъ Сөннәте белән камилләштергән шәхес. Өстәвенә, ул үзен алдынгы карашлы, иҗтимагый тормышның аңлы шәхесе, хатын-кыз җәмгыятендә актив роль уйнарга әзер булган күренекле зат, хискә, акылга үтеп керерлек итеп дини гакыйдәне изах итә белә торган кеше буларак танытты. Бу дини гакыйдә хатын-кызның дәрәҗәсен күтәрде, аның шәхсиятендә югары әхлак сыйфатларын тәрбияләде. Исламның кагыйдәләренә буйсыну,  холыкны шушы кагыйдәләргә ярашлы итеп төзәтергә тырышу кешенең дини бурычы булып тора. Моңа ригаять иткән хатын-кызга әҗер бирелә вә бу хөкемнәрне санга сукмаса сорау каты булыр. Әлеге кагыйдәләр вә хөкемнәр мөселман хатын-кызын Раббысы алдында ихласлы, тугъры булырга өйрәтте. Шуңа күрә, бу сыйфатларга ия булган мөселман хатын-кызы башка хатыннар өчен гыйффәтле, әдәпле, алдынгы карашлы, бөтен яктан килгән  үрнәк булып тора.

Кешеләрнең гамәлләренә дини-дөньяви яктан дөрес бәя бирә белә торган мөселман хатын-кызы нинди генә хатын-кыз җәмагатенә килеп керсә дә үзенең абруен төшермиячәк, Исламның күркәм сыйфатларына җанлы мисалы булачак. Исламның бу күркәм сыйфатлары тулысы белән аның иҗтимагый уровеньдагы шәхси асылын тәшкил итә. Бу сыйфатлар аның җәмгыяттә үз-үзен тота белүвендә, дөньяви мөнәсәбәтләрендә бик ачык чагыла. Ул шушы бетмәс- төкәнмәс чыганактан тәртип, әхлак, әдәп нормаларын, кагыйдәләрен өйрәнә. Мөселман җәмгыятенең камил шәхесе булып җитлегү вә калепне чистарту өчен кирәк булган нәрсәләрне ул шушы саф чишмәдән үзләштерә.

Тәкъва мөселман хатын-кызы һәрвакыт ягымлы, ачык күңелле, чөнки ул бик гүзәл холыклы. Җәмәгатьтә ул гаять нәзәкатьле, сөйләшкәндә бик әдәпле, игътибарлы вә эшкә кагылышлы мәсьәләләрдә дә кырыс, формаль, коры була алмый.

Ул Пәйгамбәребез галәйһиссәләмне үзенә үрнәк итеп алган.

Ә Пәйгамбәребез галәйһиссәләм Әнәснең теле белән әйткәндә (Пәйгамбәребез галәйһиссәләмнең хезмәтчесе):« Ул иң гүзәл холыклы кеше иде.»

Әнәс, Аллаһ анардан риза булсын, башка кешеләрдә булмаган, күрмәгән сыйфатларны Пәйгамбәребез галәйһиссәләмдә мөшәһәдә итте (күрде). Аны узен тыңлап карыйк:« Мин Пәйгамбәребез галәйһиссәләмгә ун ел хезмәт иттем. Аның миңа бер тапкыр да:«Кит!» яки «Тьфу!» дигәне булмады. Ул бер тапкыр да: «Моны нишләп болай эшләдең?!» дип әйтмәде. Мин берәр эшен эшләмичә калдырсам, ул бары тик: «Эшләмәдең мени?» дип куя иде.» Пәйгамбәребез галәйһиссәләм иң гүзәл холыклы кеше иде. Аллаһы Тәгалә аны шулай тасвир итә:«Тәхкыйк син күркәм холыктасың» (68;4).Ул һәрдаим үзенең сәхабәләренә гүзәл холык мөселманның шәхесенә нинди зур йогынты ясаганын, Аллаһның рәхмәтен кәсеп итүдә, кешеләр арасында дан-шөһрәт казануда аның бик мөһим булуын аңлатып килде. Шуңа күрә Пәйгамбәребез галәйһиссәләм шулай дигән:« Гүзәл холыклы кешеләр минем өчен иң сөекле һәм Кыямәттә миңа иң якын булырлар. Һәм минем өчен иң кабих һәм Кыямәттә миннән иң ерак булучы кешеләр күп сөйләүче такылдык кешеләр, күпертеп сөйләүчеләр, сафсата сатучылар.» Анардан:« Без «күп сөйләүче такылдык» һәм «күпертеп сөйләүчеләр» дигәнен аңладык, ә менә «сафсата сатучылар» кемнәр алар?» дип сорадылар. Ул шулай җавап бирде:« Кәпрәйгән тәкәббер кеше».

Ир вә хатын-кыз сәхабәләр, Аллаһ алардан риза булсын, Пәйгамбәребез галәйһиссәләмнең гүзәл холык хаккында биргән бу үгет-нәсыйхәтләрен үз колаклары белән ишеттеләр вә аның бу югары әхлак сыйфатларын үзендә җанландырып, гәүдәләндергәнен вә гамәлгә ашырганын үз күзләре белән мөшәһәдә иттеләр. Пәйгамбәребез галәйһиссәләмнең бу сыйфатлары аларның күңелләрендә уелып калып, тамыр җәеп, аларның табигатьләренә әверелде. Дөньяда охшашы булмаган бу югары әхлаклы, иң хәерле, иң күркәм кешеләр буыны менә шулай үсеп чыкты.

Әнәс, Аллаһ анардан риза булсын, сөйли:« Пәйгамбәребез галәйһиссәләм бик мәрхәмәтле иде. Намаз башланыр алдыннан бер бәдәви килде Пәйгамбәребез галәйһиссәләмнең киеменән тартып шулай диде:« Минем сиңа кечкенә генә соравым бар. Онытырмын дип куркам.» Пәйгамбәребез галәйһиссәләм басты, ул кешенең сүзен тыңлады, эшен бетерде шуннан соң намазга басты.»

Пәйгамбәребез галәйһиссәләм намазга башларга ниятләгән булуга карамастан, шушы бәдәвинең әһәмиятсез соравын кире какмаган вә бу кешенең тәкәллефсез кылынышыннан хурланмаган. Бу бәдәвинең Пәйгамбәребез галәйһиссәләмнең
киеменнән тартып, аның соравына җавап бирүне таләп итүве, катгыйлык күрсәтүве, Пәйгамбәребез галәйһиссәләмнең ачуын китермәгән, чөнки ул югары әхлаклы җәмәгать төзергә омтылды вә шул мөгамәләсе белән мөселманнарга үрнәк булды һәм бер-берсенә карата нинди мөгамәләдә булырга кирәк икәнлеген күрсәтте. Мөселманнар җәмгыятендә хөкем сөрергә тиеш булган  әхлакый принципларны Пәйгамбәребез галәйһиссәләм иң беренче үзендә гәүдәләндерде, гамәлгә ашырды , ныгытты һәм беркетеп куйды.

Гайри мөселман кеше ( мөселман булмаган кеше), аның үсеше, алга китүве, тәрбиясе, укып белем алуы өчен уңайлы шартлар тудырылган очракта гына яхшы әдәп-әхлакка ия була ала. Мөселманнарда исә әдәпне саклауда төп рольне дини тәгълиматлар үти һәм шуның белән аларның фикерләре, хәрәкәтләре бозгынлыктан, адашудан ерак тора. Диннең мөселманнар күңеленә тәэсире бик көчле булганга күрә, яхшы холык мөселманнарда тумыштан килгән сыйфат кебек,  табигатьләренең аерылмас бер өлешенә  әйләнгән. Бу дини тәэсир аңа кешеләрнең җылы, яхшы мөнәсәбәтен яулап алырга, абруен күтәрергә булыша һәм теге дөньяда да мизанда гамәлләр үлчәнгәндә иң олы дәрәҗәгә ия булыр өчен уңайлы шартлар тудыра. Пәйгамбәребез галәйһиссәләм моның хакта менә нәрсә дигән:« Кыямәт көнендә мөэминнең мизанында иң авыр гамәл— гүзәл холык. Чынлыкта, Аллаһы Тәгалә холыксыз, оятсыз кешедән нәфрәт итә.»

Моннан тыш, Ислам гүзәл холыкны югары дәрәҗәле камил иманның күрсәткече дип карый. Пәйгамбәребез галәйһиссәләм үзенең хәдисендә безгә иманның иң бөек дәрәҗәләренә ия булган кешеләрне тасвирлап бирә:« Холыклары иң яхшы булган кешеләр— иманнары иң югары дәрәҗәдә булган кешеләрдер.»

Ислам иң күркәм холыклы кешеләрне Аллаһның иң сөекле бәндәләре дип саный. Без моны Асама ибн Шурайктан риваять ителгән хәдистә күрә алабыз: «Бер көнне без Пәйгамбәребез галәйһиссәләмнең янында идек. Без аның белән сөхбәт итә идек. Аның янына кешеләр килде һәм шулай дип сорадылар: «Аллаһның иң яраткан коллары кемнәр?» Пәйгамбәребез галәйһиссәләм шулай җавап бирде: « Иң гүзәл холыклылары.»

Иң күркәм холыклы кешеләрнең Аллаһның иң сөекле бәндәләре булулары бер дә гаҗәп нәрсә түгел. Аллаһ тарафыннан бирелгән Ислам кануннары гүзәл холыкны иң зур байлык дип саный. Югарыда әйтелгәнчә, Кыямәт көнендә ул мизанны иң авыр басачак гамәлләрдән булачак.Ул үзенең әһәмияте буенча Исламның ике рөкүненә—намаз белән ураза—тиң дип санала. Пәйгамбәребез галәйһиссәләм бер хәдисендә шулай ди: «Мизанда иң авыр баса торган гамәл—гүзәл холык. Намаз белән ураза үз хуҗасына нинди дәрәҗә бтргән булса, ул да шундый ук дәрәҗә бирәчәк.»

Шуңа күрә, Пәйгамбәребез галәйһиссәләм гүзәл холыкның әһәмиятенә басым ясап, даимән сәхабәләрен үзләре өстендә эшләргә чакырды һәм үзенең мисалында бу эшкә карата мөхәббәт уятырга тырышты. Пәйгамбәребез галәйһиссәләм үзең өстендә эшләүнең характер тәрбияләүдә, калепне чистартуда нинди хәлиткеч роль уйнаганын аңлатырга тырышты.  Моңа Әбу Зәрдән риваять ителгән хәдисне мисал итеп китерергә була: «Ий Әбу Зәр! Мин сиңа арка өчен җиңел вә мизан өчен авыр булган гамәлне өйрәтмәдем мени? Ул гүзәл холык белән сөйләшмичә тора белү. Җанымны Кулында Тотучы белән ант итәм бу ике сыйфат кешене бизи, зиннәтли.» Яки икенче бер хәдис:«Гүзәл холык яхшылыкны арттыра, явызлык исә— бәхетсезлек. Якыннарны ярату, аларга яхшылык кылу гомерне озынайта. Садакату татхир( чистартучы сәдака) бәла-казаларны кире җибәрә.»

Пәйгамбәребез галәйһиссәләмнең Аллаһтан ярдәм сорап кылган догалары арасында шундый дога бар:« Аллаһым! Син мине матур рәвештә яраттың, холкымны да матур ит.»

Әйе, Коръни Кәримдә Аллаһ тарафыннан:«Тәхкыйк син күркәм холыктасың» (64;4) дип сыйфатланган кеше, ягъни Пәйгамбәребез галәйһиссәләм даимән гүзәл холык сорап дога кылган. Холыкны гүзәлләштерү өчен Аллаһның ярдәмен сорап кылынган бу дога Пәйгамбәребез галәйһиссәләмнең күркәм холыкка зур әһәмият биргәнен күрсәтә. Аның бу догасы мөселманнарга шуны аңларага ярдәм итә: әдәп-әхлагын нинди генә гүзәл булмасын, әхлакый сыйфатлар өстендә даимән эшләп торырга кирәк, нәкъ Пәйгамбәребез галәйһиссәләм кебек үк.

«Күркәм холык» төшенчәсе бик тирән мәгънәле. Аның мәгънә спректры кешене бизәп торган, төрле-төрле әдәп-әхлак сыйфатларын үз эченә ала. Алар арасында тыйнаклык, сабырлык, мәрхәмәтлелек, игелелек, эчкерсезлек, кешене гафу итә белү, киң күңеллелек, тугрылык, ихласлылык, гаделлек, ышанычлылык, хаклыкны ярату, чын күңелдән бирелгәнлек, күңел сафлыгы кебек сыйфатлар һәм башка  әхлакый чиста, пакъ хасиятләр бар.

Мөселманнарның иҗтимагый тормышына  кагылышлы Ислам хөкемнәрен тирәнтен өйрәнүче кеше бу мәсьәләгә багышланган бик күп чыганакларны таба ала. Алар барысы да иҗтимагый тормышта чагылырга тиеш булган, югарыда әйтелгән күркәм әхлак сыйфатларын үстерергә өнди. Бу безгә тагын бер кат шуны исбатлый: Исламның үз алдына куйган бөек максады— камил, бөтен яктан килгән мөселман шәхесен формалаштыру. Ислам бу бөек миссияне башкарганда гомуми кагыйдәләрне бәян итү белән генә чикләнми, ул иҗтимагый яктан гармонияле үсеш алган шәхес ия булырга тиеш әхлакый таләпләрнең бөтен нечкәлекләрендә аерым-аерым туктала. Бу иҗтимагый тәрбия мәсьәләсен тирәнтен өйрәнү, аны төрле яктан яктырту бары тик билгеле ысул, формаларга ия булган Ислам методологик системасына гына хас әйбер.

Мөселман хатын-кызының шәхси үзенчәлекләрен өйрәнергә алынган кеше, әлбәттә шушы чыганакларны игътибар белән өйрәнергә, аларның эчтәлегенә төшенергә, барлык хөкемнәрне, канун-кагыйдәләрне  яхшлап үзләштерергә тиеш. Шул очракта гына, ул башка кешеләр арасында аерылып торган бу бөек шәхсиятне күрә алачак. Мөселман хатын-кызының табигатенә хас булган берничә сыйфатка киңрәк тукталып китәсебез килә.

Ул дөреслекне ярата
 Мәгълүм булганча, әхлакның нигезе—тугрылык, дөреслекне ярату.  Мөслимә бу сыйфатка омтылырга өндәүче Ислам принципларын бик яхшы үзләштегәнгә күрә, кешеләргә карата эчкерсез мөгамәлә күрсәтә вә һәрвакытта да дөресен сөйли. Ислам ялганны бөтен явызлыкларның башы, кабих кыланышларның сәбәбчесе һәм начар гадәтләрнең чыганагы дип саный. Мөселман хатын-кызы эчкерсезлек, турылык сыйфатлары белән тәкъвәлек, диндарлык  хасиятьләре арасында бик тыгыз бәйләнеш бар икәнен белә. Диндарлык белән тәкъвалык үз чиратында  җәннәткә юл ача. Ялган исә үз хуҗасын фәсыйклыкка, фәхишәлеккә өтәреп, җәһәннәм утына кертә. Пәйгамбәребез галәйһиссәләм шулай дигән: «Хакыйкатьтә, турылык тәкъвәлеккә илтә, тәкъвәлек исә җәннәткә кертә. Дөреслекне яратучы туры кеше  Аллаһ алдында  иң дәрес кешеләр исемлегенә язылыр. Чынлыкта, ялган фәхишәлеккә илтә, фәхишәлек исә җәһәннәм утына кертә. Хакыйкатьтә, ялганчы кеше Аллаһ алдында ялганчылар исемлегенә язылыр.»

Шуңа да, мөселман хатын-кызы һәрвакытта да дөресен сөйләргә, дөреслекне яратырга, үзенең абруен төшермичә, сүзе белән эше белән эчкерсезлек күрсәтергә тырыша.Чын мөслимә чиста калебе һәм дөреслекне сөю сыйфатлары аша бу югары әхлак дәрәҗәләренә ирешә. Әлбәттә, Аллаһ каршысында болар берсе дә юкка чыкмый, язылып бара. Ул Аллаһның иң туры, эчкерсез, күркәм коллары арасында булачак.

Шәхси сыйфатлары Ислам гакыйдәсе белән ныгыган тәкъвә мөселман хатын-кызы беркайчанда ялганга шәһитлек бирмәс, чөнки бу эш Ислам белән хәрам ителгән. Аллаһы Тәгалә моның хакта шулай ди:«...ялган, боһтан һәм пычрак сүзләрдән сакланыгыз!» (22;30)

Өстәвенә, ялганга шәһадәт бирү, тыелган, хәрам эш булу белән бергә, шәһадәт бирүче кешенең күңелендә дә җәрәһәт калдыра һәм кешеләр алдында аны бик түбән, вак җанлы итеп, боргалана торган елан  рәвешендә күрсәтә. Шуңа күрә, Коръәни Кәрим бу характер үзенчәлеген начар ди вә аны катгый рәвештә тыя. Бу шуны аңлата: Аллаһның иң күркәм, иң гүзәл ир вә хатын-кыз колларына бу кабих сыйфат бөтенләй чит-ят әйбер. Коръән бу ачы гөнаһны эшләүдән тыеп шулай ди:« Ул тәүбә итүчеләр ялганга шәһадәт бирмәсләр, вә гөнаһлы сүзләр сөйләүче, гөнаһлы эшне эшләүчеләр янына үтсәләр, аларга игътибар итмичә аларның гөнаһ эшләреннән баш тарткан хәлдә үтәрләр.»(25;72).

Пәйгамбәребез галәйһиссәләм ялган сөйләүне иң олы гөнаһлар арасына кертте: бу олы гөнаһ  Аллаһка ширк кушу, ата-анага итәгать итмәү гөнаһларыннан соң өченче урында тора. Әлеге факт бу гөнаһның ни дәрәҗәдә олы, зур гөнаһ икәнлеген күрсәтә. Пәйгамбәребез галәйһиссәләм мөселманнарга моны һәрвакыт хәтерләтеп торды һәм бу олы гөнаһны эшләүдән катгый рәвештә тыйды.

Ул шулай диде: «Мин сезгә иң авыр гөнаһлар турында хәбәр бирмәдем мени? Алар, Аллаһка ширк кушу, ата-анага итәгать итмәү һәм ялган белән ялган шәһитлек.»

Мөселман хатын-кызы тыелган, кабих характер сыйфатларыннан тыелып, калебен саф, чиста тоту белән генә чикләнми. Ул Аллаһ күрсәткән туры юлдан адашкан башка хатыннарны да үгетли, яхшылыкка өнди. Мондый үгет-нәсыйхәтләргә мохтаҗ булган хатын-кызлар бик күп ич. Аларга туры юлга кайтуның  һәм Аллаһның әмеренә буйсынуның кирәклеген аңлату бик мөһим.

Туры юлдан баручы акыллы мөселман хатын-кызының кешеләргә эчкерсез киңәш бирүве яхшылык күрсәтергә тырышудан гына түгел. Бу— Ислам белән аңа йөкләнелгән вазифа. Бу дин үзе дә бит эчкерсез киңәш вә яхшы нәсихат. Пәйгамбәребез галәйһиссәләм шулай дигән: «Дин ул— эчкерсез нәсихат.» Анардан сораганнар: «Кемнең нәсихате?» Ул җавап бирде:« Аллаһның, Иләһи Китапларның, Рәсүлләрнең, имамнарның вә гади мөселманнарның (нәсыйхәте).»

Атаклы сәхабәләр Пәйгамбәребез галәйһиссәләмгә намаз кылырга, зәкят түләргә, хәерхаһлык теләүче булырга һәм һәрбер мөселманга ихлас күңелдән киңәш, яхшы нәсихат бирүче булырга бәйгать бирделәр (сүз бирделәр). Җурайр ибн Габдуллаһның, Аллаһ анардан риза булсын, сүзләре моңа шәһитлек итә: «Мин Пәйгамбәребез галәйһиссәләмгә намаз укырга, зәкят түләргә һәм һәрбер мөселманга яхшы нәсихат бирергә бәйгать бирдем.»

Пәйгамбәребез галәйһиссәләмнең бу хакта әйткән сүзе нинди матур. Аның:« Дин ул—эчкерсез нәсыйхәт» дигән сүзе, шул кыска гына бер гыйбарә ачык вә аңлаешлы формада диннең төп асылын күрсәтә. Мөселманнар Пәйгамбәребез галәйһиссәләмнең бу сүзләре аша яхшы киңәшнең әһәмиятен, аның кешегә, гаиләгә, җәмгыяткә биргән зур тәэсирен хис итә башлый.Кешеләре бер-ьерсенә яхшы киңәш биреп торган җәмгыяттә туры юлны табуы авыр эш түгел. Һәм киресенчә, яхшы киңәш, эчкерсез нәсихатне кирәксенмәгән, аны артык дип тапкан җәмагать һәрдаим адашуга, туры юлдан язуга дучар булачак.

Эчкерсез нәсыйхәт бик мөһим мәсьәлә. Шуңа күрә сәхабәләр Пәйгамбәребез галәйһиссәләмгә бу хакта бәйгать бирделәр. Бу мәсьәлә намаз белән зәкят артыннан ук килә, бу хакта алдарак сөйләнгән иде инде.

Эчкерсез киңәшнең намаз-зәкят белән тыгыз бәйләнештә каралуы бик мөһим. Бу безгә тагын беркат эчкерсез нәсыйхәтнең кешенең көндәлек тормышына да, теге дөньядагы тәкъдиренә дә ясаган зур йогынтысын күрсәтә.  Шуңа күрә бу сыйфат , Раббысы янына килеп басачак көндә газапка дучар булудан курккан, тәкъвә, ихласлы мөселманның  аерылмас сыйфаты дип карала.

Исламның иман китергән ирләр белән хатын-кызлар гаиләләре вә җәмгыятләре өчен җаваплы, бу турыда алдарак әйтелгән иде инде. Димәк, хатын-кыз да бу мәсьәләдә зур җаваплылыкка ия. Икенче төрле итеп әйткәндә, ул һәрбер киңәшкә мохтаҗ булган кешегә эчкерсез,яхшы нәсыйхәт бирергә тиеш.

Ул һәр вакыт яхшылыкка өнди
Ислам тәрбия мәктәбен үткән һәм шуның белән калебен мин-минлектән, тәкәбберлектән чистарткан тәкъва мөселман хатын-кызы кешеләргә үзе хәбәрдар булган мәсьәләләрдә ярдәм итәргә тырыша вә аларны туры юлга өнди. Кешеләр дә монардан файда күрә. Ул, яхшылыкка өндәүче, ягъни туры юлны күрсәтеп торучы кешене зур әҗерләр көтеп торганын белә. Пәйгамбәребез галәйһиссәләм шулай дип әйткән:« Яхшылыкка өндәүче шул яхшылыкны эшләүче кеше белән бертигез әҗер-сәвап алыр.»

Мөселман хатын-кызы үзенә файдасы тигән нәрсәләрне башкалардан яшерү, «үзем генә беләм» дип үзе файда күргән эшнең нәтиҗәсе белән мактанып йөрүдән бик ерак. Бу мин-минлек, масаю чире белән интеккән, тәкәббер хатыннарга гына хас сыйфат. Чын мөселман хатын-кызы кешеләрне яхшы эшкә өндәү, аларга дөрес фикер бирү бу дөньяда да, теге дөньяда да зур әҗерләр алуга сәбәб булачагын белә. Тәкъва мөселман хатын-кызы Аллаһның рәхмәтен, әҗерләрен казануны  бөтен дан-дәрәҗә баскычларыннан да өстен күрә. Ул, һәрбер шәхес Аллаһның ярдәме белән үзенең максадына ирешә алсын өчен җәмгыятьтә яхшылыкны чәчергә тырыша. Мин-минлек вә күңел тутыклыгының фаҗигале нәтиҗәсе булган, кешеләрнең бер-берсеннән файдалы гыйлемнәрне, фикерләрне яшерүләре, уртаклашырга теләмәүләре җәмгыятькә зур зыян китерә. Шулай да булырга мөмкин, хатын-кыз: «Берәр уңай форсат чыккач бу изге эшне үзем эшләрмен», дип кешегә әйтмичә йөри. Әмма ул көткән форсат чыкмыйча кала. Бу очракта, изгелек эшләнмичә, мәнфәгатьләр тәэмин ителмичә, кеше файдасын күрмичә, җәмгыятьтә коры идеялар белән генә калып, яхшылыгын күрмичә кала. Бу файдалы идеялар шул килеш потенциаль яхшылык булып калды, уңай форсат көтә-көтә сүнеп бетте. Гомер узар, ә изге фикер  форсатларның әсире булып калыр.

Чын мөэминнәр ирләр дә, хатын-кызлар да мин-минлек сыйфатларыннан тулысы белән азат. Алар Аллаһның ризалыгын төрле яклап алырга тырышалар. Алар үзләренең файдалы фикерләре белән уртаклашып, кешеләрне яхшылыкка өндиләр. Яхшылыкка өндәүче кеше шушы яхшылык кылуга сәбәбче булганга күрә, үзе дә  аның сәвабына лаек була.

Турылык, дөреслекне сөю мөслимәнең табигый халәтенә, холыкның аерылмас өлешенә әверелгән. Шуңа күрә, ул беркайчанда ялганламый, хыянәт итми: ялган вә хыянәт берничек тә тәкъвалык белән сыеша алмый. Тәкъвалык исә яхшы киңәш, эчкерсез нәсыйхәтне күздә тота вә алдау нияте белән мәкер коруга, ялгыштыруга урын калдырмый.

Салиха мөслимәнең табигый сыйфатлары ялган-хыянәткә юл куймый. Бу түбән сыйфатлар кешене Исламнан да чыгарырга мөмкин, Пәйгамбәребез галәйһиссәләмнең хәдисләрендә моңа дәлил бар:« Безгә каршы коралл күтәргән кеше бездән түгел. Ялганчы кеше бездән түгел.» Муслим риваяте.

Муслим риваяте белән килгән икенче бер хәдистә шулай диелгән:« Пәйгамбәребез галәйһиссәләм ашамлыклар кибете яныннан узып барганда бер ризыкны кулы белән тота, юеш булуын күргәч хуҗасыннан:« нишләп юеш бу?» дип сорый. Тегесе җавап бирә:« Яңгырдан, я Рәсүлүллаһ.» Ул шулай диде: «Нишләп соң моны өскә куймадың? Кем алдаша бездән түгел.»

Мөселманнар җәмгыяте эчкерсез кешелек сыйфатлары, вәгъдәне үтәү вә һәрбер мөселманныңяхшы киңәше өстенә төзелгән. Мондый җәмгыяттә хәйләкәр, алдакчы, мөселманнарга хас булган сыйфатлардан мәхрүм булган кеше табылса да ул бу җәмәгатьтә чит-ят элемент булып торачак.

Ислам буенча хәйлә белән хыянәт бу дөньяда да теге дөньяда да кешенең намусын пычратучы, йөзен каралтучы, дәрәҗәсен төшерөче җирәнгеч җинаять дип карала. Хыянәтче, сатлык җаннар Кыямәт көнендә хыянәтенең билгесе белән торачак вә нидачы бөтен кешеләрнең игътибарын җәлеп итеп:« Бу фәлән кешенең хыянәте!» дип игълан итәчәк. Без моны Пәйгамбәребез галәйһиссәләмнең хәдисләреннән беләбез.

Вакыт барысын да җуяр дип, хәйлә корып, хыянәт итүче кешеләргә оят булсын! Бер бөртек кадәр гамәлебез дә юкка чыкмый ич!

Өстәвенә аларның бу оят хәлләре Кыямәт көнендә аларны хур итәчәк вә бик күңелсез күренешкә әйләнәчәк. Шунда Пәйгамбәребез галәйһиссәләмне күреп аңа күз текәрләр, бу дәхшәтле көндә шәфәгатен өмет итәрләр. Ә ул исә, мәгълүм булганча, гөнаһлары әз булган кешеләргә генә шәфәгать итәчәк.Аллаһы Тәгалә Шушы хыянәт гөнаһлары аркасында алардан нәфрәт итәр. Әлбәттә, Аллаһның ризалыгын ала алмаган эш Пәйгамбәребез галәйһиссәләмнең дә шәфәгатенә ия була алмый. Пәйгамбәребез галәйһиссәләм шулай ди:«Аллаһы Тәгалә әйтте:« Үлеләрнең яңадан төрелгән көндә Мин өч төрле кешегә дошман булам: вәгъдәсенә хыянәт иткән кеше, азат кешене сатып аның акчасы белән файдаланган кеше,эшче яллап, аны эшләтеп хезмәт хаккын түләмәгән кеше.»

Әлбәттә, Исламның туры юлны яктыртып торучы нәсихатләрен сеңдергән тәкъва мөселман хатын-кызы, мәкер кору, хәйләләү, хыянәт итү кебек нәрсәләрдән ерак. Мөселман хатын-кызы үзен хөрмәт итә. Шуңа күрә, Пәйгамбәребез галәйһиссәләм мөнафикълар дип атаган мәкерле, хаинә хатын-кызлар компаниясе белән бәйләнешми, алардан ерак тора. Мөнафикъларның сыйфатлары түбәндәге хәдистә ачык күренә:« Әманәткә хыянәт итәр; сөйләгәндә ялган куша; вәгъдә бирсә—үтәми; бәхәсләшкәндә  чиктән чыга.»

Сүзендә тора
Биргән сүзне, бер нәрсәгә  карамчыйча,үтәргә тырышу— мөселман хатын-кызының иң күркәм васыфларыннан берсе. Бу гүзәл сыйфат турыдан-туры дөреслекне ярату сыйфатына бәйле вә аның табигый нәтиҗәсе булып тора, хәтта ул аның иң камил җимеше дип әйтергә була.

 Биргән сүзенә туры кала белү сыйфаты мактауга лаек. Ул хуҗасының югары әхлак дәрәҗәсенә ия булганын күрсәтә, тормышта уңышка ирешүвенә ярдәм итә һәм кешеләрнең кәңелләрен яулап алырга, аларның мөхәббәтләрен, хөрмәтләрен казанырга булыша.

Вәгъдәсен үти белгән хатынның бу мактаулы сыйфаты балаларына да уңай тәэсир ясаганы гаҗәп нәрсә түгел. Анасы баласына яхшы үрнәк булып, анарда шушы югары әхлакый вә психологик сыйфатларны үстерүдә хәлиткеч роль уйный. Мөселман хатын-кызының биргән вәгъдәсен үтәве яки икенче төрле итеп әйткәндә, сүзендә тора белүве туганнары, иптәшләре алдында масаю өчен  яки иҗтимагый этикетка ригаять иткән өчен түгел. Эш шактый тирән. Ислам тарафыннан җирләштерелгән эчкерсезлекнең, турылыкның, иманның мизаны булып торган бик мөһим вә борынгы сыйфат турында сүз бара. Аллаһның Китабында вә Пәйгамбәребез галәйһиссәләмнең Сөннәтендә моңа зур әһәмият бирелә. Коръән, Сөннәткә таянган кагыйдәләр, Ислам белән яктыртылган шушы әхлак сыйфатлары буенча тәрбияләү нигезләрен салырга вә мөэминнәрне дә әлеге сыйфатка буйсынырга өндәргә тиеш. Кайбер мисаллар китерик:«Ий мөэминнәр! Гәһедләрегезне, бәгъдәләрегезне үтәгез!» (5;1)

« Гәһедләрегезне һәм вәгъдәләрегезне үтәгез, бозмагыз! Чөнки гәһедләрен бозган кешеләр кыямәт көнне соралачаклардыр.» (17;34)

Вәгъдә, килешү һәм моңа бәйле булган практик йөкләмәләргә карата игътибарлы, нәзәкатьле булу кешенең тәкъвәлеген вә Аллаһка ихлас күңелдән бирелгәнлеген күрсәтә. Шулай ук, бу эш мөэминнәрдән, ирләреннән дә, хатын-кызларыннан да катгый рәвештә таләп ителә. Бирелгән вәгъдәдән качырга тырышу турында сүз дә була алмый. Мөселманнар бу хөкемне мәҗбури рәвештә үтәргә тиеш.Моңа өстәп шуны да әйтергә була:Коръәни Кәримнең кайбер аятьләрендә   Аллаһ белән кешеләр арасында төзелгән килешү искә алына. Бу, вәгъдәнең иябулган зур әһәмиятен, мөкаддәслеген күрсәтә:« Әгәр Аллаһуга гәһед яки вәгъдә бирсәгез, әлбәттә, аны үтәгез! Аллаһ исеме белән әһткән антларыгызны бозмагыз!» (16; 91).

Бу бик мөһим. Ислам, мөмкинчелекләре белән мактанып, тау хатле вәгъдәләр бирүче сафсата сатучылардан нәфрәт итә. Алар эшкә килгәндә сүзләрендә тормый, вәгъдәсен үтәми:«Ий мөэминнәр эшләмәгән вә эшләмиячәк эшләрне ник эшләгән булып сөйлисез? Эшләмәгән эшләрегезне эшләгән булып сөйләүләрегез, Аллаһ хозурында зур гөнаһ, бик яман эштер.» (61; 1—2).

Аллаһы Тәгалә мөэминнәрнең, ирләрнең дә хатын-кызларның да шундый хурлыкка калып, аларның түбәнчелеккә төшүвен теләми. Бу түбәнчелек исә ашыгыч вәгъдәләр биреп, аларны үтәмәү, аларга хыянәт итү, алдап-йолдап үз өстенә алган йөкләмәләрдән качырга тырышу. Аллаһ аларның шундый булуларын теләми, чөнки бу түбән сыйфатлар мөселманнарга килешми. Әле яңа гына, алдагы аяттә узган шушы сорау рәвешендәге тәнкыйткә тукталып киттек.

Пәйгамбәребез галәйһиссәләм шулай дигән:« Мөнафикъның өч сыйфаты бар: сөйләгәндә—ялганлый, вәгъдә бирсә— үтәми, әманәткә хыянәт тиә.»

Ихласлыкны арттыру, камилләштерү юлында мөселман хатын-кызы гыйбадәт кагыйдәләрен үтәү белән генә чикләнми, ә бәлки Ислам гакыйдәсенең рухына, аның әхлакый таләпләренә, рухи хәзинәсенә муафыйк булурга тырыша. Бу ,ул Аллаһы Тәгалә риза булган гамәлләрне генә эшләргә тиеш дигән сүз. Исламның нәсихатләренә итагать иткән, гакыйдәсе сәлим, нык булган мөселман хатын-кызы вәгъдәсенә хыянәт итә алмый, чөнки бу  мөселманнар өчен үтәлүве зарури булган Исламның әхлакый таләпләренә каршы төшә ич. Бу сыйфат мөнафикъ ирләренә вә хатыннарына гына хас әйбер.

Балаларының күңелен күрер өчен аларга вәгъдә биреп соңыннан балаларын алдап вәгъдәсенә хыянәт иткән хатын-кызлар бу хакикатьне белми мени?! Шушы гамәлләре белән алар балаларның саф күңелләре эченә мәкер, хәйлә,хыянәт орлыкларын чәчеп калдыралар. Вәгъдәгә җиңел караган һәм биргән сүзләренә хыянәт иткән хатыннар белсеннәр, алар мөнафикълар сафында. Ә мөнафикъларның урыны— җәһәннәмнең иң аскы каты, төбе икәнен барыбыз да бик яхшы беләбез. 

Мөнафикълыктан кача
Туры юлдан баручы тәкъвә мөселман хатын-кызы һәр вакытта да эчкерсез. Ул ике йөзлелек, яраклашу күренешләреннән бик ерак. Аның дине мөнафикълыкны хәрам вә җәза бирелергә тиеш булган гамәл  ягъни салиха мөэминәгә килешми торган сыйфат дип саный.

Пәйгамбәребез галәйһиссәләм безгә ике йөзлелек, ялагайлану сазлыгыннан котылу чарасын күрсәтте. Бервакыт Бәну Әмир кабиләсенең кешеләре Пәйгамбәребез галәйһиссәләмне:« Син безнең хуҗабыз!» дип аны мактый башлаганнар. Ул аларга җавап итеп шулай диде:« Аллаһ кына бөтен нәрсәнең Хуҗасы!» Алар дәвам  итеп:«Син безнең өчен иң яхшы, иң изге» дигәннәр. Ул аларны туктатып:«Нәрсә өчен килгәнегезне әйтегез! Аллаһы Тәгалә миңа биргән дәрәҗәдән мине күтәрмәгез! Мин– Мөхәммәд ибн Габдуллаһ, Аның колы вә Аның рәсүле.» дип әйтте.

Пәйгамбәребез галәйһиссәләм кешене артык мактарга яратучыларның юлларын кисте. Ул аңа «хуҗа» дип әйтүне, аның өстенлек-фазыйләтләрен данлауны тыйды. Үзе исә, һич шөбһәсез, мөселманнарның иң беренчесе вә иң хәерлесе иде. Мактау өчен бөтен ишекләрен шәрран яра ачып кую, җәмгыятнең мөнафикълык сазлыгына тәгәрәп төшү куркынычын тудыра. Бу исә бөтен бозыклык-фәсыйклыкка каршы булган Ислам рухына кама-каршы хәл.  Мактаучы кеше мөнафиклыкка тәгәрәп төшмәсен өчен һәм макталган кеше укылган мәдхияләрдән башы әйләнеп тәкәбберлеккә, үз—үзе белән соклану сәрхүшлегенә бирелмәсен өчен Пәйгамбәребез галәйһиссәләм сәхабәләрен кешене йөзенә карап мактаудан тыйды.

Әл Бухари белән Муслим Әбу Бәкргә, Аллаһ анардан риза булсын, иснад ителгән берхәдис риваять итәләр:« Пәйгамбәребез галәйһиссәләм хозурында бер кеше икенчесен мактап торганда Пәйгамбәребез галәйһиссәләм шулай дигән:« Ий бичара! Син үз иптәшеңнең муенын сындырдың! Син үз иптәшеңнең муенын сындырдың! Син үз кардәшеңнең муенын сындырдың!» Һәм шуннан соң шулай дигән:« Әгәр сездән берегезгә кешене мактарга туры килсә, ул вакытта шулай дип әйтсен:« Мин фәлән кешене шундый дип күрәм.Аллаһ үзе хөкем итүче. Әмма мин Аллаһ алдында беркемне дә мактамыйм.»

Кешене мактарга туры килгән очракта да мактау сүзләрен уйлап әйтергә кирәк вә уртача, чиктән узмыйча, арттырмыйча гына, кешенең хакыйкый халәтенә туры китереп  мактарга ярый. Шунда гына ике йөзлелек, ялагайлану, ясалмалылыктан котылып булыр.

Әл Бухари Рәҗҗәнең Михҗән әл Әсләмигә иснад ителгән хәдисне риваять итә:« Бервакыт Пәйгамбәребез галәйһиссәләм белән Михҗән мәчеттә булганда Пәйгамбәребез галәйһиссәләм намаз укып рөкугъ, сәҗдә ясаучы кешене күрде. Пәйгамбәребез галәйһиссәләм анардан:« Син кем?» дип сорады. Михҗән ул кешене мактап:« Я Рәсүлөллаһ! Ул шундый, ул мондый...» дия башлагач Пәйгамбәребез галәйһиссәләм әйтте:« Туктат! Аны бу сүзләрне тыңларга мәҗбүр итмә. Син аны һәлак итерсең!»

Пәйгамбәребез галәйһиссәләм кешегә мәдхыя укуны, аны күккә күтәреп мактауны фаҗигале,һәлак итүче эш дип атады. Мактау сүзләренә хирыс булган кеше табигатенә бу мәдхыяләр тирән психологик тәэсир ясый. Макталган кеше эреләнә, кешеләргә түбәнсетеп карый  башлый, мөнафикълар исә мактауларыннан туктый алмыйча, кешене һәлакәткә таба алып баралар.

Мондый хәл еш кына җаваплы урыннарда утыручы кешеләрнең гадәти халәтенә әверелә. Алар яхшы киңәш, эчкерсез нәсихатне кабул итмичә, тәнкыйть сүзләреннән өреләнеп, нәфрәт иткәнгә күрә үз һәвәсләренең әсиренә әйләнде. Бу кешеләр мактау, данлау сүзләрен генә ишетергә өйрәнгәннәр. Аларның бурыч-вазифәләрне онытып, гаделлек, игелеклелек хисләрен югалтулары гаҗәп түгел. Моның нәтиҗәсе— бозык, әхлаксыз җәмгыять.

Пәйгамбәребез галәйһиссәләм  Ислам җәмгыятендә шушы әхлакый афәтләрнең таралуына юл куймас өчен мактаучыларның йөзенә ком сибәргә кушкан. Юмалану, ике йөзләнү белән алар кайгы-хәсрәтләрнең таралуына сәбәб булалар.

 Исламны тарату юлында зур өлеш керкән Пәйгамбәребез галәйһиссәләмнең сәхабәләре макталуга иә лаек кешеләр булуга карамастан мактаганны яратмаганнар вә мактау сүзләреннән уңайсызлана торган булганнар. Чиктән тыш олылауның куркыныч нәтиҗәләрен аңлаганга күрә һәм югары әхлак сыйфатларына ия булулары аркасында алар кеше табигатенең шушы түбән васыфларыннан ерак булдылар.  Нәфиу, Аллаһ анардан риза булсын, шулай ук башка кешеләр дә шундый вакыйгага шәһит булдылар:бер кеше ибн Гөмәргә:« Ий кешеләрнең иң хәерлесе!» яки« Ий иң хәерле кешенең малае!»  дип өндәшкәч, ибн Гөмәр шундый җавап кайтарган:« Мин кешеләрнең иң хәерлесе дә түгел, иң хәерле кегенең малае да түгел. Мин бары тик Аллаһның бәндәләре арасыннан бер бәндә.Анарга гына тәвәкәллим вә Анардан каты курку белән куркам.»

Бу мөкәррәм сәхабә бик акыллы сүз әйтте. Бу кешенең эче-тышы  Исламның рухы белән  сугарылган. Ул Пәйгамбәребез галәйһиссәләмнең кыйммәтле нәсихатләренә ригаять иткән.

Пәйгамбәребез галәйһиссәләм һәрдаим мөнафикълыктан качып котылу юлларын сәхабәләренә хәтерләтеп торды, сүзе белән дә эше белән дә Аллаһның ризалыгын алырга тырышу белән мөнафикълык, ялагайлану, яраклашу арасындагы аерманы аңлатты.

Бер вакыт ибн Гөмәргә шулай дип әйттеләр:« Без үзебезнең әмирләребез янына кергәндә уйларыбызны яшерәбез.» Ул шулай дигән:« Пәйгамбәребез галәйһиссәләм вакытында без моны мөнафикълык дип саный идек.»

Хакыйкый мөслимә мөнафикълык гөнаһысынан саклану чарасын алдан күреп куйган. Бүгенге көндә хатыннарның күбесе үзен бу гөнаһтан саклап кала алмый,ич. Алар үзләрен гадәти әдәп, ихтирам нормаларын саклый дип уйлый.Алар илтифат итүнең тыелган формалары бар икәнен белми һәм күбрәк шул   илтифат формаларын  кулланалар. Мондый хатыннар дөреслекне яшерү белән вә лаек булмаган кешеләрне мактау, данлау белән аңсыз рәвештә мөнафикълык кебек иң кабахәт һәм инсаниятне харап итүче гамәллә эшлиләр.

Тыйнак
Тыйнаклык, ояла белү сыйфатлары хатын-кыз табигатенең макталуга лаек, иң гүзәл үзенчәлеге икәне барысына да мәгълүм. Безнең бу сүзләрнең мәгънәсен аңлавыбыз белән дин галимнәренең бу төшенчәгә биргән тәфсилле аңлатмалары бер-берсенә туры килә: бозыклык,  фәсыйклыктан  ерак торырга өндәгән һәм башкаларга карата оятсыз мөнәсәбәт күрсәтүдән тыйган затлы характер үзенчәлегенә ия булу. Пәйгамбәребез галәйһиссәләм үзенң фигылләре белән үзе безгә үрнәк булды. Әбу Сәгыйд Әл Худри исемле мөхтәрәм бер сәхабә искә төшерә:« Пәйгамбәребез галәйһиссәләм өйдә генә утырган кыздан да оялчанрак вә инсафлырак иде. Берәр ошамаган кабих нәрсәне күрсә, шундук аның йөзенә чыга иде.» 

Бик күп сахих хәдисләрдә Пәйгамбәребез галәйһиссәләмнең шушы сыйфатка ия булган кешеләрне мактаганын күрергә була, ул  бу кешеләр әлеге күркәм сыйфатларга ия булулары белән үзләренә дә, җәмгыятьләренә дә зур файда китергәне турында сөйли.

Ибн Гыймран Хөсәен, Аллаһ анардан риза булсын, шулай дип искә төшерә:«Пәйгамбәребез галәйһиссәләм шулай диде:« Хәйя– яхшылыкка гына алып бара.»

Әбу Хурайра, Аллаһ анардан риза булсын шулай ди:« Пәйгамбәребез галәйһиссәләм шулай диде:« Аллаһка иман җитмештән артык тармакка бүленә. Иң югарысы–«лә иләһә иллә Аллаһ», иң астагысы– юлда киртә булып торган әйберне алып кую. Оялчанлык иманнан.»

Тәкъвә, диндар мөселман хатын-кызы һәрвакыт үзен тыйнак вә оялчан тота. Ул– йомшак, юаш, игътибарлы, иптәшләренең хәленә керә белә, аларны эш белән дә, сүз белән дә рәнҗетми, намусларына сүз тидерми.

Тыйнаклык, инсафлылыкны үз эченә алган бу характер үзенчәлеге аның табигатенең аерылмас өлеше, чөнки бу, Аллаһ законнарын бозуны тыйган вә кешеләрнең үзара кабул ителгән мөнәсәбәтләр нормасын саклаган Исламның «тыйнаклык» төшенчәсе белән тәңгәл килә.Сүз монда, кешеләрдән оялу, яхшысынмау турында гына бармый, ә бәлки иң мөһиме Аллаһтан ояла белү. Шулай итеп, мөслимә хатын үзенең иманына кимчелек китермәскә тырыша, чөнки ояла белү– иманның бер дәрәҗәсе ич. Шуңа күрә ул  оялу—тартылуны белмәгән көнбатыш хатын-кызына караганда отышлырак булып чыга.

Диннең тирән хикмәтләрен үз эченә сеңдергән мөселман хатын-кызы тагын бер күркәм сыйфатка ия,ул– әхлакый сафлык белән вәкарьлек. Ул акчасыз калган авыр вакытларында да сабырлык күрсәтәчәк, үзенең көчен икеләтә арттырып чыдамлы. Түзем булачак һәм бу мөшкел вәзгыяттән котылу өчен вәкарьлек күрсәтәчәк. Ул мескенләнү, үз-үзен жәлләтергә тырышу, соранып йөрү позициясен алмыячак. Ислам мөселман хатын-кызына мондый очракларда күңелен төшермәскә, үзен кимсетмәскә, булганына канәгать булырга, сабыр итәргә куша.Тыйнаклыгын, сабырлыгын, әхлакый сафлыгын, киң күңеллелеген югалтмыйча шушы авыр хәлдән котылу өчен Аллаһ аңа Үзе ярдәмче булыр.

« Үзен тыйнак, инсафлы тоткан кешене Аллаһ Үзе куәтләп торыр. Булганына канәгать итә белгән кешене Аллаһ мал-мөлкәтле итәр. Сабыр булган кешегә Аллаһ Үзе ярдәм итәр.»

Хакыйкый мөслимә белә: Исламның бер рөкүне буенча өммәтнең бай кешеләре фәкыйрьләргә зәкят( малларыннан бер өлеш) чыгарырга тиеш. Фәкыйрьләрнең байларның малына өлешчә хаклары бар дип тә әйтергә була.Алар бу өлешне сәдака кебек куллана ала. Бу үпкәләүгә сәбәб була алмаган кебек, оят   нәрсә  дә түгел. Шул ук вакытта, фәкыйрьләр үз хакларын кулламаска да мөмкин. Ислам безне « Өстәге кул астагысыннан хәерлерәк» дип өйрәтә. Шуңа күрә мөселманнар аларның кулы астагы кул булмасын өчен көч куеп эшләргә, хезмәт итәргә тиеш. Бу хәерлерәк тә, яхшырак та булыр. Димәк, фәкыйрьләргә сәдакага гына салынып яшәргә ярамый, көчләрен арттырып эшләргә кирәк. Абруй-намусларын алар шуның белән генә саклап кала ала. Шуңа күрә дә, Пәйгамбәребез галәйһиссәләм сәдака белән инсафлык турында сөйләгәндә,«өстәге кул астагысыннан хәерлерәк» дип әйткән. Бернчесе– бирүченең кулы, икенчесе– алучының кулы.

Акыллы мөселман хатын-кызы үзенә кагылмаган эшкә кысылмый, иптәш хатыннарының шәхси тормышына борынын тыкмый, тикшерми, аларның үзенчәлекләрендә казынмый. Ул үзенә кагылмаган мәсьәләләргә кысылудан , буш сүзләр, имеш-мимешләр мәҗлесләренә катнашудан качырга тырыша. Ул, мөслимәне бөтен фани, вак-төяк нәрсәләрдән өстен иткән, аңа югары әхлак хәзинәләрен ачкан вә дөньяви яктан да кешеләр белән күркәм мөнәсәбәт төзергә ярдәм иткән Ислам кануннарына буйсына.

«Гөнаһлы булу өчен үзеңә кагылмаган эшкә кысылу җитә».

Ислам, үзен Аллаһка багышлаган ягъни хәерле эшләр эшләүгә бирелгән җәмгыять төзи. Ислам кануннарын белгән вә аларга буйсынган бу җәмгыятьтә «шулай ишеттем» яки «шундыйрак сүзләр әйттеләр» дигән сүзләргә, чамадан тыш күп сорау бирүгә, шәхси тормышка кысылуга урын юк.

Бу җәмгыять әһелләре, ирләре дә. Хатын-кызлары да хәерлерәк эшләр белән мәшгул: аларның һәрберсенең үз вазифәсе бар, һәрберсе үз компетенциясе вә үз өлкәсендә хәрәкәт итә.Аларның Аллаһ сүзен тормышка ашыру һәм Исламның фазыйләтләрен кешеләргә җиткерү юлында күрсәткән гайрәтләре кушылып уртак юнәлеш ала. Мөһим, бөек эшләр белән мәшгул булган кешеләрнең гөнаһлы гамәлләр кылып йөрергә вакытлары юк.  

Тәкъвә мөселман хатын-кызы телен кешенең төрле кимчелекләрен тикшерүдән тыя һәм аларның абруйлары турында сүз куертып утырмый. Ул бу эштән нәфрәт итә һәм бу эшләрнең Ислам җәмгыятендә таралуына юл куймый. Коръәни Кәрим белән Сөннәти Сәния кешеләрнең намусына сүз тидерүче бәндәләрне ике дөньяда да булачак авыр газап вә җәза белән кисәтә:« Мөэминнәр арасында фәхеш эшнең фаш булуын сөйләүчеләргә дөньяда да ахирәттә дә рәнҗеткүче гәзап булыр.» (24;19). Мөселман хатын-кызы исә Аллаһның бөтен әмерләрен, таләпләрен үтәп бара.

Кешенең намусына кара ягучы, җәмгыятьтә гайбәт таратучы кеше шушы начарлыкларны үзе эшләгән кебек була, Али ибн Әбу Талип шулай дигән:« Әшәке сүзләр үйткән кеше белән аны таратып йөргән кеше икесе дә бертигез гөнаһлы була.»

Хакыйкый мөслимә тәрбияләре җитешеп бетмәгән кешеләрнең кимчелек-хаталарын чәйнәп утыру һич тә ярамаганын бик яхшы аңлый. Иң яхшысы ул кешеләрне үгетләп, Аллаһның әмерләренә буйсынуның кирәклеген аңлату вә аларда тәртипсезлеккә карата нәфрәт хисен уятырга тырышу. Әлбәттә моны кешене рәнҗетмичә, аны хурламыйча эшләргә кирәк. Матур сүзләр кулланып кеше акылына барып ирешерлек итеп сөйләргә кирәк һәм шуның белән аларның калепләрен ачып күңелләрен җәлеп итәргә мөмкин. Шуңа күрә Аллаөы Тәгалә мөселманнарның вә мөслимәләрнең кимчелекләрен тикшереп, алар артыннан астыртын гына күзәтеп торуны тыйды:«...кешеләрнең гәепләрен тикшермәгез, кеше гәебен эзләмәгез...» (49; 12)

Хаталанган кешене каралтырга тырышучылар һәм җәмгыяттә алар хаккында яманат таратучылар ул кешеләрне генә рәҗетми, ә бәлки бөтен җәмагатьне мыскыл итәргә тырыша. Шуңа да Коръәни Кәрим начарлыкны таратып йөрүчеләрне катгый кисәтә. Имеш-мимегләр, гайбәтләр, кеше намусын пычратырга тырышулар, яла ягулар, яманат белән буш уйдырмалар тарала башлау белән  җәмгыятьне эчтән таркалу чире баса, кардәшлек җепләре өзелә башлый. Пәйгамбәребез галәйһиссәләм моның хакта шулай ди:« Мөселманнарда кимчелек-хаталар эзләсәң, аларны бозырсың яки шуңа якын булырсың».

Шуңа күрә Пәйгамбәребез галәйһиссәләм кешеләрдә кимчелек эзләүне, аларга кара ягырга тырышуны катгый рәвештә тыйды һәм аларга фаш итү, хурлыкка калдыру белән янады. Хәтта өйләренә качып та бу хурлыктан котыла алмаслар.« Аллаһ колларын рәнҗетмәгез, аларны хурламагыз, наебен ифша итмәгез. Үз дин кардәшендә кимчелек эзләүче Аллаһтан кимчелек эзли, үз өендә хурлыкка калганчыга кадәр.»

Пәйгамбәребез галәйһиссәләм сафсата сатучылар, кешенең намусына тел-теш тидерүчеләр, гайбәт чәйнәүчеләр аркасында күп җәфа чикте. Дошманнарча хәрәкәт итүче, кешеләрне рәнҗетүче вә аларга зыян салырга тырышучы кешеләр турында ишетү белән Пәйгамбәребез галәйһиссәләмнең йөзе үзгәрә иде. Ибн Габбас  моның хакта шулай сөйли:« Пәйгамбәребез галәйһиссәләм вәгазьдә хәтта пәрдә артында утыручы кызларга ишетерлек итеп әйтте:« Ий үз телләренә ышанган вә йөрәкләренә иман кермәгән кешеләр! Мөэминнәрне рәнҗетмәгез, Аларның зәгыйфь урыннарын эзләмәгез. Мөселманнарның гаепләрен тикшергән кешенең Аллаһ гөнаһларын ачып салачак, хурлыкка калдырачак. Кем аның кимчелеген эзли өенә качып та хурлыклы фаш ителүдән котыла алмас.»

Бу бик ялкынлы вәгазь! Пәйгамбәребез галәйһиссәләм мөселманнарның абруй-шәрәфләренә тел тидерүче кешеләр Аллаһның рәхмәтеннән мәхрүм ителгәненә басым ясый.

Туры юлдан баручы зирәк, төпле  мөселман хатын-кызы ике йөзлелек, мөнафикълык дәрәҗәләренә төшә алмый.Исламның туры юлны изаһ итүче хөкемнәрен өйрәнү белән ул бу гөнаһтан саклану чарасын алдан күреп куйган. Ул Аллаһ алдында ихлас булу вә бу эчкерсезлекне сүз белән гамәл белән раслау диннең йөрәге һәм нигезе икәнлеген бик яхшы үзләштергән. « Мин һен белән кешене алар Миңа гыйбадәт итсен өчен генә Яраттым.» Моның белән килешмәү кешене әҗерләрдән мәхрүм итә, бөтен тырышлыкларын юкка чыгара һәм Кыямәт көнендә хурлыкка, оятка калуга дучар итә.

Моның шулай булуы, табигый, үзеннән-үзе аңлашылып тора, чөнки югарыда әйтелгәнчә кеше белән җен бары тик Аллаһка гыйбадәт өчен генә яратылган.

Ихласлы вә Аллаһның ризалыгын гына өмет итеп кенә кылынган гыйбадәт Аллаһ хозурында дөрес гыйбадәт дип санала:« Алар Аллаһ тарафыннан боерылдылар, Аллаһ ризалыгы өчен генә Ислам динен тотарга, Аллаһуга гына гыйбадәт итәргә һәм Аңа итагать итәргә...» (98;5)

Әгәр мөслимәнең гамәлләре масаю, мактану, рия, мәшһүр булу теләге белән буталса, ул вакытта бу гыйбадәт бушка, әрәмгә киткән була. Бөтен әҗерләре сызыла һәм гөмумән, бу аның өчен зур зарарга әйләнәчәк. Коръәни Кәримнең аяте моңа дәлил була:«Ий мөэминнәр! Биргән садакаларыгызны миннәт кылып яки рәнҗетеп биреп, сәвабын югалтмагыз! Рия белән биргән кешеләр– кәферләр кеби, алар Аллаһуга һәм ахирәт көненә ышанмыйлар, шулай да кешеләргә яхшы күренер өчен садака бирәләр. Рия белән яки рәнҗетү белән бирелгән садаканың мисалы– өстенә туфрак кунган шома таш кеби, яңгыр суы туфракны юып төшерә дә, таш тап-такыр булып, ялангач кала. Алар биргән садакаларның әҗеренә ирешергә һич кадир булмаслар. Аллаһ Коръән белән гамәл кылмыйча кәфер булган кешеләрне туры юлга күндермәс.» (2;264).

Бу аятьнең соңгы өлеше– мөнафикъларга дәһшәтле кисәтү:алар туры юлдан барырга лаек түгел, алар кәферләр  җөмләсеннән булып санала.

Бөтен эш шунда ки, бу эчкерле кешеләр, кешеләр күрсен өчен яхшылык кылган булып йөрүләре    Аллаһның ризалыгын уйлап, Аңа ярарга тырышудан түгел.Аллаһы Тәгалә Үзе моны шулай ди:« Кешеләр алдында гына изгелек кылган булып йөриләр, Аллаһуны зекер итмиләр, ләкин гафил күңел илә бик аз гына зекер итәләр.» (4;142)

Нәтиҗәсе дә гамәлләренә күрә. Алар Аллаһка ширк кушалар. Аллаһы Тәгалә Аның ризалыгы өчен  кылынган гамәлләрне генә кабул итә.Әбу Хурайрадан риваять ителгән хәдистә шулай дип әйтелә:« Пәйгамбәребез галәйһиссәләмнең шулай дип әйткәнен ишеттем: Аллаһы Тәгалә әйтте:« Миңа ширк кушкан кешене үзенең мөшриклегенә калдырырмын.»

Туры юлдан барырга тырышучы һәм изге, хәерле гамәлләр кылучы мөселман хатын-кызы шушы аяныч, авыр хәлгә төшүдән курка. Сүз монда , ярлыларга матди ярдәм күрсәтү кебек изге эшләр эшләп йөрүче бик күп хатыннарның риядан кача алмыйча шушы күңелсез хәлгә төшүләре турында бара. Мондый хатыннар бөтен көч-гайрәтләрен, дан-шөһрәт казануга, үз исемен күтәрүгә, тагын бер кат мактау сүзләрен ишетүгә сарыф иткәнен абайламыйча да кала. Шул ният белән яхшылык эшләү– упкынга, һәлакәткә алып бара торган куркыныч тайгак юл.

Пәйгамбәребез галәйһиссәләм бик аңлаешлы итеп  бу мәсьәләнең асылын күрсәтте.

Әбу Хурайра шулай ди:« Пәйгамбәребез галәйһиссәләмнең шулай әйткәнен ишеттем: «Кыямәт көнендә беренче һәлак ителәчәк кеше гүя дин өчен сугышып үлгән кеше. Аны алып килерләр. Ул үзенең «изге эше» турында сөйләп бирер. Аллаһ сорар: «Син нәрсә эшләдең?» Ул әйтер: «Синең юлыңда сугышып шәһит булдым.» Аллаһ әйтер: «Син ялганлыйсың. Син «бу бик батыр кеше икән» дип әйтсеннәр өчен сугыштың!» Аны Аллаһ әмере белән утка өстерәп алып киттеләр. Шуннан соң хәдистә ихлассызлыкның, тәкәбберлекнең, масаюның тагын ике мисалы китерелә. Бер кеше тырышып гыйлем алып галим дәрәһәсенә ирешкән, Коръәнне яттан белгән. Әмма нияте нинди булган соң? Кешеләр аның хаккында: «Бу бик галим кеше икән, Коръәнне дә яттан белә», - дип әйтсеннәр өчен. Өченче мисал. Бер бай кеше  үзенең бөтен малын Аллаһ юлына тотканын сөйли. Әмма нияте кешеләр аның турыда: «Бу бик юмарт», - дип  әйтсен өчен генә садака-зәкятларын биргән.»

Аллаһ Китабының вә Пәйгамбәребез галәйһиссәләмнең Сөннәтенең бөтен хөкемнәрен, хакыйкатьләрен сеңдереп баручы акыллы мөселман хатын-кызы теләсә нинди мөнафикълык, ике йөзлелек формаларыннан ерак торырга тиеш. Ул бөтен гамәлләрендә дә ихласлы булырга омтыла, икеле стандарттан качырга тырыша, Аллаһның ризалыгын эзли. Мөнафикълыкның шәүләсе күз алдында йөргәндә ул Пәйгамбәребез галәйһиссәләмнең түбәндәге хәдисен искә төшерә һәм аны тормышта куллана:« Кеше күрсен дип, рия белән гамәл кылучы кешене Аллаһы Тәгалә Кыямәттә йөзен  ачып фаш итәр. Ике йөзләнеп йөргән кешегә Аллаһы Тәгалә дә шундый ук мөгамәлә күрсәтәчәк.» 

Хатын-кыз үз фикерен әйтергә вә үзе хөкем чыгарырга, карар бирергә тиеш булган җаваплы бер ситуациягә эләгергә мөмкин. Бу очракта мөселман хатын-кызының Аллаһка булган иманы, акыллылыгы, диндарлыгы үзен күрсәтәчәк. Туры юлдан баручы мөслимә беркайчан да гаделсезлеккә юл куймыячак. Ул һәрвакыт, объектив, гадел булырга тырыша һәм хаклыкка каршы бару теләгенә бирелми. Гаделлек– диннең нигезе, йөрәге икәнлеген ул бик яхшы аңлый. Аллаһы Тәгаләнең Китабы вә Пәйгамбәребез галәйһиссәләмнең Сөннәте моңа катгый басым ясый. Бу хөкемнәр– ачыктан-ачык әмер:«Дөреслектә Аллаһ әманәтләрен әһелләренә тапшырырга сезгә әмер итәдер һәм кешеләр арасында хөкем итсәгез гаделлек белән хөкем итегез, диядер.» (4;58)

Мөселман хатын-кызы Ислам дәресләреннән гаделекнең мәгънәсен бик яхшы аңлап алган. Бу бик эчкерсез, төгәл, башка факторларның йогынтысыннан саф булган караш. Мөхәббәт, нәфрәт кебек хисләр бу мизанга тәэсир ясый алмый. Мөхәббәт, дуслык, туганлык, теләктәшлек кебек хисләрнең гаделлек белән объективлыкка йогынтысы булмаска тиеш:«Ий мөэминнәр! Һәрвакыт хаклыкта булыгыз! Янә бер каумгә ачулануыгы: икенче каумгә гаделсезлек күрсәтүегезгә сәбәб булмасын. Һәр эштә гаделлек кылыгыз! Гадәләт исә тәкъвалыкка якынрактыр һәм Аллаһудан куркыгыз, гаделсезлектән сакланыгыз!Әлбәттә, Аллаһ кылган эшләрегездән хәбәрдардыр.» (5:8)

« ...хөкем иткәндә якын кардәшләрегез булса да, гаделлек белән хөкем итегез вә Аллаһуга биргән гәһедләрегезне үтәгез!» (6;152)

Гаделлекнең иң күркәм мисалын Пәйгамбәребез галәйһиссәләм үзе күрсәтте. Аның янына әл-Махзум кабиләсенең карак хатынын яклап Гыйсамә ибн язид килә. Пәйгамбәребез галәйһиссәләм хөкемен үзгәртми (кулын кистерттә) һәм Гыйсамәнең яклавына каршы шулай ди:« Син Аллаһ законын бозган кешене яклыйсыңмы? Аллаһ белән ант итәм әгәр Мөхәммәднең кызы Фатыйма урласа иде мин аның кулын чабып өзәр идем.»

Димәк ки, сүз монда вак-төяк эшләрдә дә, мөһим мәсьәләләр каралганда да үтәлергә тиеш булган гомуми, адсолют гаделлек турында бара. Беркем дә, әмир булсын, гади кеше булсын бу гаделлекнең идарәсеннән качып котыла алмый. Ислам җәмгыятендәге гаделлек төшенчәсе белән гайри мөселман җәмгыятләрендәге гаделлек арасындагы принципиаль аерма менә шунардан гыйбарәт.

Тарих та бөтен дөньяның хөрмәтенә лаек булган гаделлек мисалларына шәһит. Монда мөэминнәрнең халифәсе, Али ибн Әбу Талипны искә төшерәсе килә. Ул аның көбә киемен урлаган бер яһүдне судка бирә һәм суд барышында үзенең фикереннән кире кайта. Казый мөселманнар халифәсенең абруй-шәрәфләренә, зур ихтирам иясе булуына карамыйча, анардан шушы яһүтнең гаепле булуына дәлил китерергә куша. Мөселманнарның халифәсе мондый дәлил таба алмагач казый яһүтнең файдасына хөкем чыгара. Ислам тарихында хаклык белән гаделлекнең Ислам җәмгыятендә хөкемдар дәрәҗәдә булуына бик күп мисаллар табырга була. 

Шуңа күрә дини гакыйдәгә тугры булган мөселман хатын-кызы эше белән дә сүзе белән дә гаделлек принципларында нык тора. Мөселман хатын-кызы хаклыкка зур әһәмият биргән рухи-дини мирасның яктылыгында тәрбияләргәнгә күрә, аның бу позициясе тагын да ныгый.

 Шуңа күрә, җитди кисәтүләре дә  ирләрнең дә хатын-кызларның да йөрәк-акыл катылыгыннан качуларын таләп итә. Үҗәтләнеп, дуслашуга бармау теге дөньядагы мәңгелек тормыш өчен дә куркыныч: мондый тискәре кешеләр Аллаһның рахмәтеннән, гөнаһларның кәфарәтеннән( юк ителүвеннән) ерагая һәм җәннәт ишекләре аларга ачылмыячак. Пәйгамбәребезнең галәйһиссәләмнең  хәдисендә әйтелгәнчә:» Җәннәт ишекләре дүшәмбе, пәнҗешәмбе көнне ачыла. Аллаһка ширк кушмаган һәрбер кешенең  гөнаһлары гафу ителә. Иллә мәгәр, араларында ачу вә нәфрәт хисләре булган дин кардәшләреннән башка. Алар турында шулай дип әйтелер:» Бу икесе дуслашканчыга кадәр, аларга мөһләт ( отсрочка) бирегез.»

Пәйгамбәребез галәйһиссәләмнең  данлыклы  бер сахабәсе Әбу Дарда шулай әйтә торган булган:»Мин сезгә ураза тотудан вә садакату татхирдан( чистартучы сәдака) хәерлерәк әйберне күрсәтмәдемме? Дошманнарча мөнәсәбәттән соң дуслашу. Явызлыкта исә әҗер юк.»

Бу диннең рухы кардәшлек вә кара-каршы хөрмәткә таяна.Чынлыкта да бу данлыклы сәхабәнең Исламның асылын чагылдырган бу абруйлы фикере хак. Бу сүзне хатыннар арасында низаг, гауга якылашканда искә төшерергә кирәк. Пәйгамбәребез галәйһиссәләм бу сәхабә хаккында бик югары фикердә иде, аның дөрес итеп фикер йөртә белү, эшнең асылын күрә алу сәләтен бик мактады. Менә шул кеше явызлык белән нәфрәт хисләре бөтен эшне боза дип санаган: кешене Аллаһның рәхмәтеннән мәхрүм итә, бөтен изгелекләрен юкка чыгара. Шуңа күрә, ул мөслимәнең  үзенең дин кардәше белән дуслашуы, араларны җайга салырга тырышуы уразадан да, садакадан да хәерлерәк дип санаган. Ни сәбәбтән шулай соң ул? Чөнки аның низаглашуны дәвам итү теләге гыйбадәт кылудан хасил булган әҗер-сәвапларны юкка чыгара.

Исламның бөтен кануннарын сеңдереп барган мөселман хатыны иптәшләренә, диндәге апа-сеңелләренә карата гафу итүчән, йомшак булырга тиеш.Аның күкрәгендә дошманлашуга, нәфрәт итүгә урын юк. Дин кардәшләреннән берсе ярсып китеп аңа ачуланса да, ул үзен тыеп кала белә, сабырлык, түземлелек күрсәтә. Мондый мөгамәлә күрсәтү аңа бер дә авыр түгел, бу аның гадәти халәте.

Ул кешене гафу итү, аңа карата йомшаклык күрсәтү гафу иткән кешенең абруен төшерә дип  санамый. Әлбәттә шулай. Өстәвенә ул бик яхшы белә, йөрәкнең эченнән чыккан бу гафуитүчәнләк хисе киң күңеллелекнең бер күренеше. Аллаһы Тәгалә киң күңеллелекне сөя, бу сыйфат  Аның рәхмәтенә якынайта:»...ачулары кмлгәндә ачуларын йоталар, гәеплп кешеләр гафу сораганда гафу итәләр.»( 3;134).

Кешенең ачуы кабарган вакытлары да әз түгел. Ул булган ачуын басса да кешене гафу итми. Бу исә яшерен ачуга, усаллыкка китерә. Бу ачу чыгарудан да куркыныч.Күңелдә ачу хисе басылгач гөнаһларга бер төрле кәффарәт булган-гафу итү хисе урнашырга тиеш, шуның белән ачуның кайнар күмерләре сүнә, җан тынычлынып кала, чистара. Бу гамәл Аллаһ яраткан изге гамәлләрдән санала. «Аллаһ изгелек кылырга яратучы колларын сөя» дигән олы дәрәҗәгә ирешкән бәндәләрне Аллаһы Тәгалә тәкъдир итә.

Ислам мөселман хатын​-кызын хәерле эшләргә омтылучан итеп тәрбияләде. Аның күңелендә ачу кузгалганда ул аны басырга тырыша, ачу сакламый, чөнки ачу утында яну үзе бер ачы газап. Ул кешене гафу итәргә ашыга һәм шуның белән нурга омтыла, тынычлыкның хуш исе аның калебен камап алганын сизеп күңеле тынычлана.  

Сиңа начарлыгы тигән дин кардәшеңне гафу итә белү түбәнчелек түгел, Аллаһ алдында кешенең абруен арттыры торган сыйфат булып тора. Бу төшенчә мөселман хатын-кызына бу югары вә бик күп көч куюны таләп иткән дәрәҗәгә ирешергә ярдәм итә. Пәйгамбәребез галәйһиссәләм дә моңа басым ясый:»Гафу итүче кешегә җавап итеп Аллаһы Тәгалә аның дәрәҗәсен күтәрә.  Аллаһ алдында тыйнак булу кешенең Аллаһ алдындагы абруен күтәрә.»

Диннең хуш исен иснәп үскән мөселман хатын-кызы кешегә ачу саклап йөрми.Ул Аллаһның мәгъфирәтен алу, Аның нигъмәтләренә ирешү юлында гафу итә белү, кичерү вә күңелне бөтен пычраклыклардан чистарту нинди зур көчкә ия булганын белә һәм моны гамәлгә ашырырга тырыша. Пәйгамбәребез галәйһиссәләм үзенең бер хәдисендә шулай дип әйтә:» Аллаһның кичерүвен эзләгән өч кешегә ул кичерелү бирелде: Аллаһка ширк кушмаган кеше; сихерче-күрәзәче булмаган вә аларга иярмәгн кеше; дин кардәшенә карата нәфрәт хисен тоймаган кеше.» 

Бу югары дәрәҗәгә яхшылык кылуның әһәмиятен дә өстәсәк,шуны күрербез, боларның барысына да ия булган хатын-кыз һәрвакытта да тиешле югарылыкта булачак. Аллаһ аны хәерле эшләр эшләп йөрүчеләр исемлегенә кертәчәк. Кешеләр дә аны ярата, хөрмәт итә, дәрәҗәсен күтәрәләр һәм аны үрнәк булырлык мөслимә дип саныйлар.

Дин кардәшләрен күрү белән чын мөселман хатын-кызының йөзе яктырып китә. Ул аларны көләч йөз белән каршы ала. Ислам безне шуңа өйрәтә һәм бу сыйфатны  кешеләргә рәхәтлек бирүче дөньяви зиннәт вә хуҗасына әҗер-сәвапларны әзерләүче изге гамәл дип саный. Кешенең көләч йөзле булуы аның эчке вә тышкы дөньясында чагылган күңел чисталыгын күрсәтә. Ислам мөселман вә мөслимәләрне көләч йөзле булырга чакыра һәм бу хасләт аларга гына хас булган бер билгегә әйләнергә тиеш дип саный. Моңа кагылышлы Пәйгамбәребез галәйһиссәләмнең бер хәдисендә шулай диелгән:» Кардәшеңә ачык йөз күрсәтү, елмаю-садака.»

Пәйгамбәребез галәйһиссәләм үзе дә мөселманнарны күрү белән елмая торган булган. Пәйгамбәребез галәйһиссәләмнең данлыклы сәхабәсе Җурайр ибне Габдуллаһ әл Бәҗдәли шулай сөйли:» Мин Исламны кабул иткәннән бирле Пәйгамбәребез галәйһиссәләмне һәрвакытта да көләч йөзле итеп күрдем.»

Ислам мөэминнәр арасында кардәшлек, мөхәббәт җепләре һәрвакыт нык булырга тиеш дип өйрәтә һәм шуның белән аларда киң күңеллелеккә, ягымлылыкка карата мөхәббәт хисләрен уятты.Калепнең чиста, ачык, татулык сөючән булуы бик мөһим сыйфат.

Салиха мөселман хатын-кызының әхлакый сыйфатлары арасында, Аллаһ, Аның рәсүле, имамнар вә гади мөселманнар белән эчкерсез булу сыйфаты да бар. Пәйгамбәребез галәйһиссәләмнең хәдисендә әйтелгәнчә:» Дин ул​-эчкерсезлек.» «Кемгә карата?» дип сорагач,»Аллаһка, Аның Китапларына, Пәйгамбәренә, имамнарга вә гади мөселманнарга карата.»

Моны белгәнгә күрә мөселман хатын-кызы дин кардәшләренә карата илтифатлы, яхшылык тели һәм аларны чын күңелдән ярата. Ул аларга ялганламый, хыянәт итми, алардан файдалы нәрсәләрне яшерми. Аның дин кардәшләренә, иптәшләренә карата илтифатлы,эчкерсез, инсафлы булуы яраклашудан, кабул ителгән гомум әхлак кагыйдәләренә ярарга тырышудан түгел, ә бәлки аның бу гамәле , ул моны, кешегә яхшылык теләү- Ислам шәригате тарафыннан әмер ителгән икәнлеген белгәнгә күрә эшли. Беренче мөселманнарда Пәйгамбәребез галәйһиссәләмгә Исламның шушы әмерен үтиячәкләренә бәйгать бирделәр. Җурайр ибне Габдуллаһ моның хакта шулай ди:» Без Пәйгамбәребез галәйһиссәләмгә намаз кылырга, садака бирергә һәм һәрбер мөселманны эчкерсез яратырга сүз бирдек ( бәйгать кылдык).»

Югарыда әйтелгәнчә, нәкъ менә Исламның башлангыч периодында Пәйгамбәребез галәйһиссәләм «дин» төшенчәсен «эчкерсез мөхәббәт»,»бер-береңә яхшылык теләү» төшенчәләре аша  күрсәтте. Пәйгамбәребез галәйһиссәләмнең хәдисләреннән күренгәнчә, эчкерсез мөхәббәт диннең бер рөкүне, аны какшамас нык нигезе, иманның дөреслеге вә камиллеге өчен бер шарт булып тора:»Үзен яраткан кебек дин кардәшен яраткан кеше генә чын мөселман дип санала.» Әлбәттә үтә ихласлы вә эчкерсез кеше генә дин кардәшен мондый мөхәббәт белән ягъни үзен яраткан кадәр ярата ала.

Моңа ирешүве бик авыр. Ислам белән тәрбияләргән, калебеннән яшерен дошманлыкның тутыкларын юк иткән, йөрәген вә күңелен явызлыктан, нәфрәттән чистартып алар урынына мөхәббәт орлыкларын чәчкән кеше генә моңа ирешә ала. 

Салиха мөселман хатын-кызы «дин кардәшеңне үзеңне яраткан кадәр ярату- Аллаһка иманның аерылмас шарты булып тора»дигән хакикатьне бик яхшы үзләштергән, ул диннең мөселманнарны яратырга вә аларга карата игелекле булырга өйрәткәнен белә. Ул авыр булса да әдәплелекнең бу югары дәрәҗәләренә ирешергә тырыша. Ул бу югары әхлакый сыйфатлар аның көндәлек тормышының вә дин кардәшләре белән аралашуның төп кагыйдәсенә әйләнергә тиеш икәнлеген таный. Ул алар өчен туры юлны күрсәтүче үрнәк. Әбу Хурайра әйтмешли:»Мөселман мөселманга көзге кебек.Анарга карагач үзенең җитешмәгән якларын күрә, аларны төзәтергә тырыша.»

Бик эчтәлекле сүз! Бу сүзнең мәгънәсе Пәйгамбәребез галәйһиссәләмнең хәдисеннән алынган:» Мөселман- мөселманның көзгесе. Мөэмин-мөэминнең кардәше. Ул аны начарлыклардан тыеп тора вә аңа арка таянычы була.»

Әлбәттә ихласлы мөселман хатын-кызының үзенең дин кардәшләренә карата булган мөнәсәбәте шундый югары уровеньда булырга тиеш. Мөхәббәт, татулык, теләктәшлек, киң күңеллелекнең хуш исе белән туендырылган дуслык атмосферасында яшәүче мөслимә,әлбәттә, нәфрәт итү кебек түбән, кабих дәрәҗәләргә төшә алмый. Ул икенче төрле була да алмый. Мускус бары тик хуш исне генә тарата.

Гаделлек Ислам өммәтенең барлыкка килүвенең беренче көненән үк тамыр җәеп аның эчендә төпләнә вә хаклык, гаделлектән тайпылу исә Аллаһ законнары буенча җинаять дәрәҗәсенә куела.

Сүзе белән дә, гамәле белән дә гаделлекнең ныклап урнашуына һәр төрле ярдәм иткән мөселман хатын​-кызыгаделсезлекнең бөтен күренешләреннән дә качырга тырыша.

Аллаһ гаделсезлек кылуны катгый рәвештә тыя һәм шуның белән Коръәннең мәгънәсенә теләсә нинди аңлатмалар бирүгә вә ирекле рәвештә интерпретация ясауга урын калдырмый.Кудси хәдистәге Аллаһы Тәгаланең сүзе моңа дәлил:» Ий Минем колларым! Мин гаделсезлек кылмаган кебек сезгә дә аны хәрам кылдым. Бер-берегезгә карата гаделсезлек кылмагыз.»Аллаһы Тәгалә-Гадел, колларына да үзара гадел, тугъры булырга куша. Шулай булгач, Аллаһның зәгыйфь, фани  бәндәсенең дин кардәшенә карата гаделсезлек кылырга хаккы бармы?

Пәйгамбәребез галәйһиссәләм гаделсезлекне катгый рәвештә тыйды һәм нинди генә сәбәбләр, сылтау дәлилләр, шартлар булуга карамастан мөселманнарның вә мөслимәләрнең үзара гаделсез булулары һич тә ярый торган эш түгел дип өйрәтте.

 Ул Исламны тоткан вә аның тәгълиматына итагать иткән кешенең гаделсезлек кылуын күз алдына да китерә алмаган:»Мөселман мөселманга кардәш. Ул аны рәнҗетми һәм аны ярдәмсез калдырмый.Кем дин кардәшенең ихтыяҗын үтәсә Аллаһ та аныкын үтәр. Кем мөселманны бер бәладан коткарса Аллаһ та аны Кыямәт көне кайгысыннан коткарыр. Кем мөселманның гаебен яшерсә Аллаһ та аның гаебен Кыямәт көнендә каплар.»

Алда әйтелгән сүзләрдән Исламның гаделлеккә, үзара ярдәмләшүгә нинди зур әһәмият биргәне аңлашыла. Шуңа аерым басым ясыйсы килә, бу таләп мөселманнарга карата гына түгел, ә бәлки гайри мөселманнарга карата да үтәлергә тиеш, бу Аллаһның әмере:»Аллаһ сезне тыймыйдыр ислам диненә каршысезнең белән сугыш кылмаган вә сезне йортларыгыздан куып чыгармаганкавемнәр белән яхшы мөгамәләдә булудан һәм аларга гаделлек кылудан. Тәхкыйк Аллаһ гадел кешеләрне сөядер.»( 60;8)

Кайчакта мөселман хатын-кызына күңеленә ятмаган хатыннар белән дә аралашырга туры килә. Мәсьәлән, ул кайнатасының өендә күңеленә ошап бетмәгән, калебе кабул итмәгн хатын белән бер түбә астында яшәргә мөмкин. Монардан бер кая китеп булмый, бу реаль чынбарлык.

Бу очракта мөселман хатын​-кызы үзен ничек тотарга тиеш соң? Ул гаделлекне саклый, үз-үзен әдәпле тота. Ул хатынга да чын хисләрен белдертми. Мондый мөслимә, йомшак кына әйткәндә, аның яратмау хисләрен белдертүче гамәлләргә юл куймый. Алай гына да түгел ул ачык йөз күрсәтергә, ягымлы булырга тырыша. Пәйгамбәребез галәйһиссәләм үзе дә, аның сәхабәләре дә бу характер үзенчәлегенә ия иде. Әбу Дарда, Аллаһ анардан риза булсын, Пәйгамбәребез галәйһиссәләмнең шушы хәдисен риваять итеп калдырды:» Без кешеләргә йөз чытып, ачулы итеп карый алмыйбыз, безнең йөрәкләребездә аларга карата усаллык юк.»

Урва ибне Зөбәер Гайшәдән ишеткән Пәйгамбәребез галәйһиссәләмнең тормышыннан бер өзек сөйли:» Бервакыт Пәйгамбәребез галәйһиссәләм янына бер кеше килә һәм керергә рөхсәт сорый. Пәйгамбәребез галәйһиссәләм шулай дип әйтә:»Аңа керергә рөхсәт бирегез. Аңа бик кирәк.»

Кешеләргә якын килә белү, аларга карата әдәпле булу, аларның күңелләрен җәлеп итә алу - хакыйкый мөселманнарга хас сыйфат. Ислам кешеләрне мөхәббәткә, якылашу, теләетәшлек вә бер-берсе белән дустанә мөгамәлә коруга өнди. Моңа ирешү өчен төп шарт-ягымлылык һәм дорфалыктан ваз кичү. Ислам мөселманнарны кешеләр белән мөнәсәбәтләрендә әлеге сыйфатларга таянырга өнди.

Ислам ярдәмендә шәхес буларак формалашкан мөселман хатын​кызы кызыуланып нәфрфт хисләрен күрсәтергә ашыкмый, эмоцияләргә бирелми. Күңеленә ятмаган хатынга карата да ул үзен әдәпле тота, аңа карата гадел, дөрес позиция алып, объектив нәтиҗәләр ясарга тырыша.Ул үзенең дини гакыйдәсен кулланып эш итә, намуслылык, вөҗданлылык принципларына таяна. Шүңа күрә гадел хөкем бир вә дөрес карар чыгара. Ул гамәлләре белән дә сүзләре белән лә гаделлекнең, турылыкның, намуслылыкның иң югары дәрәҗәләренә ирешкән Пәйгамбәребез галәйһиссәләмнең хатыннарын үзенә үрнәк итеп ала.

Пәйгамбәребез галәйһиссәләмнең иң яраткан хатыны Гайшә иде. Пәйгамбәребез галәйһиссәләмнең икенче бер хатыны- Зәйнәп бинт Җахш- аның көндәше иде. Әлбәттә, алар бер-берсен көнләшә торган булган. Әмма моңа карамастан, алар бер-беренә гадел, объектив булды, бер-береннең абруен төшерергә вә көндәшенең  уңай, күркәм сыйфатларын юкка чыгарырга  тырышмады. 

Мөслимнең « Сахих» җыентыгында Гайшәнең Зәйнәп турында әйткән сүзләре китерелә:» Без икебез дә Аллаһның Рәсүле алдында бер тигез югары дәрәҗәгә ия идек.  Мин аның кебек дини вазифәләрне җиренә җиткереп үтәүче, аның кебек тәкъва, ихлас, туганнарын хөрмәт итүче, садака таратуда юмарт булган, иманның камиллеген күрсәткән гамәлләрне җан-тән белән кылучы вә аның кебек Аллаһ ризалыгын алырга омтылучы башка хатын белмим. Әмма кызулыгы да бар иде. Ләкин кабынып китү белән шунда ук тынычлана иде. Зәйнәп белән безнең охшаш якларыбыз бик күп иде. Аллаһ аны хәрам нәрсәләрдән саклады.»

Билгеле чыганакларда мөселманнарның рухи аналары хөкемендә булган Пәйгамбәребез галәйһиссәләмнең хатыннарының бер-берсенә карата объектив булуларын күрсәткән сүзләрен вә бер-берсен мактаганнарын күрергә була.

Тагын бер мисал китерәсе килә. Үмму Сәләмә шулай дип искә төшере:» Пәйгамбәребез галәйһиссәләм Зәйнәпкә карап соклана иде. Һәм үзенең аның белән сокланаганың һәрдаим белдертеп торды. Зәйнәп бик тәкъва хатын иде, Төннәрен гыйбадәт белән үткәрә иде,ураза тота, изге гамәлләр кыла иде, фәкыйрь-хәерчеләргә мул итеп садака бирә иде.» Зәйнәпнең үлү хәбәрен алгач Гайшә шундый сүзләр әйтә:» Ул үзен изге эшләргә багышлаган рәвештә, мескеннәрнең, ятимнәрнең, фәкыйрьләрнең ярдәмчесе булып сокланырлык хәлдә бу дөньядан китте.» Мәймунә турында да шулай диде:» Мәймунә теге дөньяга китте... Аллаһ белән ант итәм, ул безнең арада иң тәкъвалысы, туганнарны иң күп ихтирам итүче иде.»

Тагын бер кат басым ясыйсы килә, Пәйгамбәребез галәйһиссәләмнең хатыннары бер-берсенә көндәш иделәр вә алар арасында узышу, көнләшү хисе бар иде. Шуңа да карамастан, алар гаделлек, хаклык, дөреслекне өстен күрде һәм чын күңелдән бу сыйфатларга буйсынды. Без аларның башка хатыннарга карата булган мөгамәләләренең әхлакый яктан нинди югары булуын күз алдына китерә алабыз. Аларның тормышлары бөтен мөслимәләр өчен югары мәдәниятле иҗтимагый күмәк яшәүнең күркәм мисалы булды. Бу мисаллар интелект офыклары ачылган саен, нәфрәт, чиктән тыш көнләшү хисләрен гаделлек, турылык, хаклык ярдәмендә басырга булыша. Нәтиҗәдә мөселман хатын-кызы күңеленә ятмаган хатыннарга карата да гадел, гафу итүчән булырга өйрәнә. Аның мондый хатыннарга гадел, игелекле булуы туганлык дәрәҗәләренә дә, мөнәсәбәтләрнең нинди булуына да бәйле түгел.Иман шартларын сеңдереп барган тәкъва мөселман хатын-кызы беркайчанда кеше бәхетсезлегенә шатланмый, аның кайгысына сөенми. Кеше кайгысына шатлану иң кабахәт сыйфат. Мөслимә өчен бу чит​ят нәрсә. Пәйгамбәребез галәйһиссәләм шулай дип кисәтә:» Дин кардәшегезнең бәхетсезлегенә сөенмәгез. Аллаһ аңа ярдәм итәр, ә сиңа берәр бәла-каза китерер.»

Хакыйкый мөслимә кайгыга дучар булган кешеләрне кызгана, кайгысын уртаклаша,  ничек тә булса аның хәлен җиңеләйтергә тырыша. Яманга каты, кырыс кешеләр генә сөенә. Мондый күңелләр үзләренең табигате буенча ачулы, кеше кайгысына шатлана торган һәм гайбәткә вә үч алуга бирелүчән. Тәкъва мөселман хатын-кызы монардан бик ерак тора. 

Диндар мөселман хатын​кызына хас булган әхлакый сыйфатлар арасында тагын берсенә тукталып китәсе килә, ул- занга, нигессез шикләнүләргә бирелмәү, кеше турында начар уйламау, шөбһәле уйлардан, вәсвәсәләрдән саклану. Ул Аллаһы Тәгаләнең әмеренә буйсынып бу эшләрдән качырга тырыша:» Ий мөэминнәр, күп гөманнан сакланыгыз, тәхкыйк бәгъзе гөманда гөнаһ бардыр.» (49;12)

Хакыйкый мөслимә кешеләрдән шикләнү, аеруча шик-шөбһәгә бирелүчән кешенең үз фаразларына ирек бирүве гөнаһ икәнлеген бик яхшы аңлый. Бу кешеләрнең киләсе адымы​ң-кешеләрнең гаебен, кимчелеген эзләү, килешмәгән исемнәр тагу. Исламда мондый шикләнү, кеше хаккында алдан начар уйда булу тыелган эш дип карала.

Шуңа күрә, Пәйгамбәребез галәйһиссәләм хаклыкка таянмыйча, сәбәбсез, дәлилсез кешеләр турынданачар уйда булган кешеләрне кисәтеп шулай ди:» Заннан сакланыгыз. Чынлыкта, ул ялганга алып бара.»

Пәйгамбәребез галәйһиссәләмнең бу кыймәтле нәсихатләре мөселманнарны вә мөслимәләрне кешеләргә эшенә-гамәленә карата бәя бирергә өйрәтә юк-бар вәсвәсәләрдән, нахакка гаепләүләрдән качырга өнди. Кешеләрнең күңелләрендә казыну, шәхси тормышларына тыкшыну, намусларына сүз тидерү мөселманнарга килешә торган эш түгел. Аллаһы Тәгалә Үзе генә йөрәк серләрен Белүче вә аларны хисап Итүче. Кеше исә үз кардәше турында гамәленә карап кына бәя бирә ала. Сәхабә-и Кирам да, табигыйннар
 да шул ук фикердә булган. 

Габдeр-Рәззак Габдуллаһ ибне Гәтабә ибне Мәсгудка иснат итеп шундый хәдис риваять итә:» Мин Гомәр ибне хаттапның, Аллаһ анардан риза булсын, шулай дип әйткәнен ишеттем:» Пәйгамбәребез галәйһиссәләм вакытында кешеләр өчен өстән вәхъи килә иде. Аннан соң вәхъи киселде. Без инде хәзер сезнең гамәлләрегезгә карап хөкем бирәбез. Изге гамәлләр кылган кешене ихтирам итәбез. Әмма нияте хаккында бер сүз дә әйтә алмыйбыз. Хисабын үзе Аллаһка бирер.Бозык, фәсыйкъ, фәхеш эшләр кылып йөргән кешегә, ниятем изге дип тәкрарлап торса да инанмыйбыз.

Шуңа күрә тәкъва, изге гамәлләр кылучы мөселман хатын-кызы кыек сүз әйтеп дин кардәшен рәнҗетмәс өчен һәрбер сүзен уйлап әйтә, кешегә зарар китерүдән курка. Һәм Аллаһы Тәгаләнең шушы сүзен истә тотарга тырыша:»Дәлилең, белемең булмаган нәрсәгә иярмә, ягънидәлилсез гамәл дә кыйлма, хөкем дә итмә, фәтва да бирмә! Аллаһ биргән колак, күз, күңел​- боларның һәрберсеннән кыямәт көнне сорау булыр, аларны сәваплы урыннарга гына кулланыгыз!» (17; 36). Ул шушы тирән мәгънәле әмергә бер тайпылмыйча буйсынырга тырыша. Гыйлеме булган нәрсәләр турында гына сөйли һәм гыйлемгә таяна, шик-шөбһәгә урын калмаган очракта гына карар чыгара.

Тәкъва мөслимә һәрбер әйткән сүзне язып баручы, аны күзәтеп торучы сакчы фәрештәне һәрдаим сизеп тора. Вә нигезсез шик, котырык кебек  гөнаһлардан саклана:» Сүз сөйләнмәс, мәгәр сөйләнгән һәрбер сүзне көтеп утыручы фәрештә язар.» (50; 18)

Ул бер сүз белән Аллаһы Тәгаләнең ризалыгына ирешергә яки киресенчә Аның ачуына дучар булырга мөмкин икәнлеген аңлый, Пәйгамбәребез галәйһиссәләм моның хакта шулай ди:»Хакикатьтә, кеше үзе дә белмичә Аллаһның ризалыгына мазхар булырлык бер сүз әйтә. Вә Аллаһы Тәгалә Шул кеше белән очрашасы көнгә Үзенең ризалыгын язып куя. Һәм кеше үзе дә белмичә Аллаһның ачуына мазхар булырлык бер кәлимә әйтә. Аллаһ Кыямәт көненә Үзенең ризасызлыгын язып куя.»

|һәрбер әйтелгән сүз өчен нинди зур җавап! Күп сөйләргә яратучыларның телләреннән ычкынган гайбәтләр, сафсата-яманатлар нинди коточкыч, аяныч нәтиҗәләргә китерә ала.

Акыллы, тәкъва мөселман хатын-кызы җәмагатьтә, мәҗлестә ишеткән гайбәтләргә, имеш-мимешләргә игътибар итми, гайри ихтияри ишеткән юк-бар сүзләрне башкаларга җиткерү,тарату белән мавыкмый. 

Югарыда әйтелгәнчә, мөселман хатын​-кызы дәлиле, тикшерелгән фактлары булмыйча колагына кергән сүзләрнең эчтәлеген, гайбәт, сафсаталарны таратмыячак, ялганның җәелүвенә юл куймыячак. Ягъни, тыелган, хәрам, җәза бирелергә тиеш булган гамәл кылмыячак, Пәйгамбәребез галәйһиссәләмнең сүзе белән әйткәндә:» Кешегә ялганчы булу өчен ишеткәннәрен җиткерү җитә.»

Яла, ялган әләк, бөһтан таратып йөрми

Чын мөселман хатын-кызы кешеләр алдында да, үзе генә булганда да чын күңелдән Аллаһтан курка.Әлбәттә мондый мөслимә Аллаһның газабына дучар булмас өчен вә гайбәтче, яла ягучы хатыннар исемлегенә өләкмәс өчен бөтен барлыгы белән үзенең телен гайбәт, бөһтан, яманат, әләкләрдән тыярга тырыша. Аллаһы Тәгалә гайбәтчеләргә бик кискен тәнбиһ ясый:»...кешеләрнең гәепләрен тикшермәгез, кеше гәебен эзләмәгез вә бәгъзегез бәгъзегезне гайбәт кылмасын! Әйә сезнең берегез үлгән кардәшенең итен ашауны сөярме? Сез, әлбәттә, аны мәкруһ күрдегез, гәйбәт сөйләүне дә шулай мәкруһ күрегез. Аллаһудан куркыгыз, гәйбәт эшләреннән тәүбә итегез!» (49; 12)

Бу мисал​-зур гыйбрәт. Шуңа күрә мөселман хатын-кызы да берәрсе турында начар сүз ычкындырса  шунда ук Аллаһка тәүбә итә.

Ул Пәйгамбәребез галәйһиссәләмнең үгет-нәсихатләренә колак сала: «Мөселманнар мөселманның кулыннан да сүзеннән дә зарар күрми.» Ул яла ягу мөслимә өчен һич тә ярый торган эш түгел икәнлеген, аның кабәхать гөнаһ булуын йөрәге белән сизә.

Гайшә, Аллаһ анардан риза булсын, сөйли:»Мин Пәйгамбәребез галәйһиссәләмгә Сафиянең кыска буен яманлап бер сүз әйткән идем. Ул шулай диде:» Әлеге әйткән сүзеңне диңгезгә ташласаң, диңгез болганчыкланып пычраначак.»

Мөселман хатын​ң-кызы Пәйгамбәребез галәйһиссәләм кисәтеп килгән кәбаирне ( иң олы гөнаһлар) исеннән чыгармый:» Җиде олы гөнаһтан качыгыз! « Анардан:» Ул нинди гөнаһлар?» дип сораганнар. Ул шулай дип җавап бирде:»Ширк, ягъни Аллаһка тиңдәш китерү, сихер, гаепсезгә кеше үтерү, ятим малын ашау, риба, җиһаттан качу, чиста мөслимәләрнең намусына сүз тидерү.»

Пәйгамбәребез галәйһиссәләмнең нәсихатләрен яхшы белгән зирәк мөселман хатын-кызы бу мәсьәләгә бик җитди карый һәм беркайчан да гайбәт таратуга катнашмый. Ул аның мәҗлесенә килгән хатыннарның да гайбәт чәйнәүләрен тыя вә Пәйгамбәребез галәйһиссәләмнең шушы хәдисен үзенә юлдаш итеп ала:»Мөселманның намусына сүз тидергәндә аны якларга тырышкан кеше Аллаһ тарафыннан җәһәннәм утыннан азат ителүгә лаек.»

Диндар мөселман хатын-кызы үзенең теленгайбәттән тыя. Гайбәт, яла ягулар җәмагатькә явызлык, фәсыйклык, фәхишәлекнең җәелүвенә вә мөхәббәт,кардәшлекнең өзелүвенә сәбәб булганга күрә җәмгыятькә зур бәла-казалар, фетнәләр белән яный. Мөселман хатын-кызы моны бик яхшы аңлый. Пәйгамбәребез галәйһиссәләм шулай ди:» Гайбәт таратып йөрүче, кешеләрнең арасын бозырга тырышучы, мазлумннарны ( золым күргән кешеләр) рәнҗетүче кешеләр Аллаһның иң яман колларыдыр.»

Бер-берсен яраткан кешеләр арасында фетнә, нәфрәт куптарырга тырышучы гайбәтче хатын нинди нәтиҗәгә ирешә ала? Кеше чәйнәүдән, гайбәт таратудан туктамаса, ул бу дөньяда да хур булачак, теге дөньяда да бик мөшкел хәлгә калачак. Хәдистә дә моңа ап-ачык дәлил бар:» Гайбәтче җәннәткә кермәс.»

Гайбәтнең дәхшәтле нәтиҗәләре хаккында ишеткәч мөэминәнең йөрәгенә курку керә, хәвефләнә, борчыла башлый. Гайбәтче кеше кабергә кереп яту белән аның өстенә Аллаһның ачуы, газабы ишелә башлый. Һәрбер гайбәтчене шул көтәчәк. Ибне Габбаска иснад ителгән Әш-Шәйхәйни ( Бухари белән Мөслим) риваять иткән хәдистә шулай дип әйтелә:» Бер көнне Пәйгамбәребез галәйһиссәләм ике кабер яныннан узып барганда шулай дип әйтә:» Болар икесе дә газап күрә. Берсе гайбәт таратып йөргән (өчен). Икенчесе бәвелдән сакланмаган, истинҗа ясамаган (өчен).» Ул яшел ботак китерергә кушты. Аны сындырып, икесен дә җиргә кадады вә шуннан соң шулай диде:» Бу ботаклар корыганчы, бәлки аларның хәле җиңеләеп торыр.»

Исламның фазыйләте белән тәрбияләнгән мөселман хатын-кызы үзенең телен оятсыз-әдәпсез сүзләр белән пычратмый һәм кеше рәнҗетми. Ул Исламның бу сыйфатларны кискен рәвештә тәнкыйтьләгәнен белә. Ислам кешене битәрләү, намусын пычрату- фәсыйклык, дорфалык, оятсызлык, һич тә ярамый торган гаеп эш дип саный. Ибне Мәсгуд, Аллаһ анардан риза булсын, сөйли:» Пәйгамбәребез галәйһиссәләм шулай диде:» Мөселманнарның бер-берсе белән тиргәшүве-бозыклык вә дәвамлы рәвештә моны кабатлап тору- имасызлык.» Тагын бер хәдистә шулай диелгән:» Чынлыкта, Аллаһ дорфалык, тупаслык күрсәтүдә шомарып беткән кешедән нәфрәт итә.» «Аллаһы Тәгалә дорфа, оятсыз кешене яратмый.»

Бу характер үзенчәлеге дә, түбән мәгънәле тупас сүзләр кулланып ызгышу да мөслимә өчен чит-ят әйбер. Төпле мөселман хатын-кызы мондый әхлакый түбәнчелектән качырга тырыша. Пәйгамбәребез галәйһиссәләмнең гамәлләре, әйткән сүзләре, аның шәрәфле тормыш юлы мөслимә өчен иң камил үрнәк булып тора. Мәгълүм булганча, Пәйгамбәребез галәйһиссәләмнең бер кайчан да кешенең намусына тигән, аның абруена зыян китергән, исемен пычраткан хурлау сүзләренең чыкканы булмаган.

Озак вакытлар Пәйгамбәребез галәйһиссәләм янында яшәгән вә аерылмыйча аның янында яшәгән Әнәс ибне Мәлик шулай дип искә төшерә:» Пәйгамбәребез галәйһиссәләмнең беркайчан да ачуланганы булмады, начар сүзләр кулланмады, ләгънәт укымады. Берәрсенә шелтә ясаганда да:» Аңа ни булды? Маңгаена тузан кунган», дип кенә куя иде.»

Пәйгамбәребез галәйһиссәләм хәтта аның дәгъвәтенә каршы чыккан, аның сүзләренә каршы йөрәкләрен бикләп куйган мөшрикъләргә дә ләгънәт укымады. Рәнҗетүләренә, золымларына карамастан аларга явызлык кылмады, аларны хурламады. Әбу Хурайра шулай дип искә төшерә:» Пәйгамбәребез галәйһиссәләмгә:»Я Рәсүлүллаһ! Мөшрикъләрне ләгънәт кыл», дип мөрәҗәгать иттеләр. Ул шулай диде:» Мин ләгънәт өчен җибәрелмәдем. Мин рәхмәт буларак җибәрелдем.»

Явызлык, нәфрәтне юк итү, агрессияне бетерү, тамырын чөретү юлында Пәйгамбәребез галәйһиссәләм сабырлык, түземлелекнең иң югары дәрәҗәләренә иреште. Ул мөселманнарга телен тыя белмәген, явыз кешеләрнең бу дөньяда да теге дөньяда да бәхетсез, ифлас( банкрот) булачагын күрсәтергә теләде. Мондый кешенең кешеләргә карата булган мәгънәсез явызлыгы гөмер буена җыелган бөтен изгелекләрен җуя вә аны һәлакәткә алып бара. Кыямәт көнне бөтен гөнаһлары ап-ачык күренеп ятачак вә җәһәннәм утыннан да коткаручы булмыячак. Пәйгамбәребез галәйһиссәләм шулай ди:» Ифлас кеше( банкрот) кем икәнен беләсезме?» Аңа:» Дирхәм акчасы да, малы да булмаган кеше», дип әйттеләр. Ул моңа:» Минем өммәтемнең ифлас кешесе- Кыямәт көнендә терелеп, намазы кылынган, зәкяты бирелгән, уразасы тотылган, әмма шуның белән бергә кешеләрне хурлап, яла ягып йөргән, башкасының малына кул сузган, канын түккән, фәлән-фәләнне кыйнаган кеше...»

Һичшиксез, Исламның саф чишмәсеннән күркәм сыйфатлар алган тәкъва мөслимәнең тормышында дошманлыкка юл ачкан тиргәшү, ызгышуга урын юк.

Тыйнаклык рухында тәрбияләнгән, тәкәбберлек, масаю сыйфатларына нәфрәт хисен тоеп үскән хакыйкый мөселман хатын-кызы кешене мәсхәрә кылудан ерак. Коръән-и Кәримнең кыйммәтле кануннары аны тыйнаклыкка омтылырга өндәде вә тәкәбберлек белән масаюга карата тискәре карашта булырга өйрәтте. Нәкъ менә шушы Ислам белән яктыртылган әхлакый таләпләр үзләре үк мөселман хатын-кызына кешедән көлү, мәсхәрә кылу, мыскыллау кебек сыйфатларга урын калдырмый:»Ий мөэминнәр, бер кавем икенче бер кавемне кимсетмәсен, ул кимсетелгән кавемнең кимсетүче кавемнән яхшырак булуы ихтималдыр, шулай ук хатыннар икенче хатыннарныкимсетмәсеннәр, кимсетелгән хатын кимсетүче хатыннан яхшырак булуы ихтималдыр, вә дин кардәшләрегезне гәепләп кимсетмәгез, вә бер-берегезгә яман кушым исемнәр илә дәшмәгез, мөэмин булганнан соң, фасыйк исеме ни яман исемдер. Бу эшне эшләүчеләр тәүбә итеп төзәлмәсәләр, алар залимнәрдер.» ( 49;11)

Ул, Пәйгамбәребез галәйһиссәләмнең нәсихатләре чишмәсеннән тыйнаклык, ягымлылык, мыскыл-хурлауны кире кагу кебек сыйфатларга өйрәнә. Пәйгамбәребез галәйһиссәләм мөселманнардан нәфрәт итү явызлыкның нәкъ үзе дип санаган.  Имам Мөслим шундый хәдисне китерә:» Явыз кеше- дин кардәшенә нәфрәт тойган кеше.»

Хатын-кыз үзенең табигате буенчайомшак, нәзәкатьле, ягымлы, юаш. Бу аның организм төзелешенә бәйле. Шуңа күрә аны «күркәм зат» дип атыйлар.

Диннең кагыйдәләрен табигый рәвештә үз эченә сеңдереп барган мөселман хатын-кызы, башка динсез хатыннарга караганга да шәфкатьлерәк, йомшаграк, кешеләргә ягымлырак вә мәрхәмәтлерәк була, чөнки Аллаһы Тәгалә бу сыйфатларны ярата, хуш күрә. Бу сыйфатларга ия булган кешене башка кешеләр дә ярата:»Яхшылык белән явызлык бертигез булмаслар, чөнки яхшылыкка файда һәм сәвап бар, явызлыкка зарар һәм гәзап бар. Әгәр сиңа берәү явызлык кылса, син аңа җавап итеп яхшылык кыл, соңра ул синдә явызлыкның юклыгын белеп, явызлык итүеннән туктар, аннары бер-берегезгә якын дус булырсыз. Ләкин бу эшне һәр кеше эшли алмас, мәгәр көчле иманлы, чын сабырлы мөэминнәр генә эшли алырлар вә алар олугъ бәхетле кешеләр.» (41;34-35)

Мөселманнарның Коръән, Сөннәткә таянган үзара бәйле булган вә бер-бер артлы килгән кагыйдәләре бар. Бу кагыйдәләр мөселманнарда мөхәббәт, гафу итүчәнлек, йомшаклык, кешегә яхшылык теләү сыйфатларының нигезен салып калдыра аларны бу васыфларны җанландырырга өнди. Ислам дине кануннары бигрәк тә шуңа зур әһәмият бирә: җәмгыяттә югары әхлак сыйфатлары хөкем сөрергә тиеш. Исламның дини-дөньяви яктан кеше гамәлләренә бәя бирү тәгълиматын яхшы белгән шушы җәмгыяттә яшәүче һәр бер мөселман кеше әлеге сыйфатларга ия булырга тиеш. Моңа өстәп шуны әйтергә кирәк, мөселманга туры юлны күрсәтеп торучы аның гакыйдәсе бар. Бу мәсьәләдә мөселман хатын-кызына бер әйберне белү җитә: Аллаһы Тәгаләнең үз колларын шәфкатьле, мәрхәмәтле итеп күрәсе килә вә бу сыйфатларны тәкъдир итә:»Хакикатьтә Аллаһ бик мәрхәмәтле вә кешеләрнең дә мәрхәмәтле булуларын тели.»

Чынлыкта да бу бик бөек сыйфат. Аллаһы Тәгалә бу сыйфат өчен башка сыйфатларга карганда  да күбрәк әҗер бирә:» Аллаһ шәфкатьле вә башкаларның шундый булуларын тели. Башка сыйфатларга бирмәгән әҗерләрне бу сыйфат өчен бирәчәк.»

Пәйгамбәребез галәйһиссәләмнең хәдисләрендә дә йомшаклык, игелеклелеккә зур әһәмият бирелә. Ул һәрвакыт шушы сыйфатларның кешеләр мөнәсәбәтендә нинди зур әһәмияткә ия булганын мөселманнарга аңлатып килде. Ул, мөселман -шәфкатьлеләрнең иң Шәфкатьлесе, иң Мәрхәмәтлесе булган Аллаһы Тәгаләнең колы булганга күрә, иң авыр, ачу-нәфрәт тудыргыч ситуацияләрдә дә үзен ипле, ягымлы итеп күрсәтергә тиеш, дип уйлаган.

Әбу Хурайра, Аллаһ анардан риза булсын, искә төшерә:»Чүлдән килгән бер бәдәви мәчетнең эчендә сиеп куйган. Мәчеттәге халык ачуланып шаулый башлагач, Пәйгамбәребез галәйһиссәләм аларны шулай дип туктата:» бер чиләк су китерепшул урынга сибегез. Сез Исламда йомшаклык күреп Исламга кердегез, явызлык аша кермәдегез бит.»

Йомшаклык, игелеклелек, сабырлык, киң күңеллелек күңелләрне яулап ала. Кырыслык, тупаслык, шелтә, тавыш күтәрү белән моңа ирешеп булмый. Шуңа күрә,Пәйгамбәребез галәйһиссәләм шулай дигән:» Яхшы хәбәр белән шатландырыгыз, куркытмагыз,җиңеләйтегез, авырлаштырмагыз.»

Бер кеше дә үзенә карата тупас, әдәпсез, дорфа кылануларны яратмас. Киресенчә, кешеләр йомшак, мөлаем, ягымлы кегегә тартылалар. Шуңа күрә, Аллаһы Тәгалә дә Пәйгамбәребез галәйһиссәләмгә шулай дипәйтә:»Ий Мөхәммәд, Аллаһуның рәхмәте белән өммәтеңә шәфкатьле булдың, әгәр каты күңелле булсаң, әлбәттә, синең тирәңнән качар иделәр.» ( 3;159)

Чынлыкта да, бу сүз- мәңгегә әйтелгән, ул- хатын-кызларны Мсламга чакыручы мөслимәнең үзгәрмәс кагыйдәсе булып тора, чөнки, ул һәрвакытта кеше күңелләренә юл салу, аларның йөрәкләренә ачкыч ярату турында уйлана, ич. Ул ачкыч исә, йомшаклык, шәфкатьлелек, ягымлылык. Мөселман хатын-кызы моны бик яхшы белә.Кешеләр аның дәгъвәтен дорфалык белән кире какса да аның ягымлы, йомшак сүзе аларның күңелләрендә бетмәс, тирән эз калдырачак. Коръәндәге Пәйгамбәрләр кыйссаларыннан моңа мисаллар бик күп, шуларның берсе Мүса галәйһиссәләм энесе Һарунның мисалы. Аллаһы Тәгалә аларга фиргавен янына барырга куша вә шулай ди:»Вәгазьләр өчен икегез дә фиргавен янына барыгыз, чөнки ул чиктән тыш азды. Фиргавенгә йомшак, яхшы сүзләр сөйләгез шаять вәгазләнер яки Аллаһ гәзабыннан куркыр.» (20;43-44)

 Диндә йомшаклык, игелеклелек, юашлык изгелекнең үзе дип санала. Шуңа күрә, Җубайр ибне Габдуллаһ белән риваять ителгән хәдистә моңа аерым басым ясала:» Мин Пәйгамбәребез галәйһиссәләмнең шулай дип әйткәнен ишеттем:» Йомшаклыктан мәхрүм булган кеше, хәерлелектән мәхрүм калган кеше.»

Без Пәйгамбәребез галәйһиссәләмнең бу кыйммәтле нәсихатеннән чыгып, йомшак күңелле вә кешеләргә шәфкатьле булу сыйфатларына ия булган кешеләрне уңышка ирешкән, хәерле бәндәләр дип әйтәләбез. Гайшә, Аллаһ анардан риза булсын, Пәйгамбәребез галәйһиссәләмнең аңа шулай дип әйткәнен сөйли:» Ий Гайшә, юаш бул. Аллаһ бер гаиләне уңышка ирештерәсе килсә, аларны юаш итәр.»

Бөтен характер үзенчәлекләре арасында бу сыйфат иң хәерлесе, чөнки җәһәннәм утыннан пәрдә була. Пәйгамбәребез галәйһиссәләм бер хәдисендә шулай ди:» Мин сезгә җәһәннәм утыннан котылган кеше турында хәбәр бирмәдемме? Йомшак күңелле, юаш, шәфкатьле булган кешеләр бу ачы язмыштан азат була.»

Пәйгамбәребез галәйһиссәләмнең үгет-нәсихатләре кешене рухи яктан күтәрә вә шәфкатьле, мәрхәмәтле, юаш булырга өйрәтә.Хәтта хайваннарга карта да, бигрәк тә корбан хайваннарына шәфкатьле булырга куша. Бу тәкъва мөселманнар ирешә алган игелелекнең иң югары дәрәҗәсе дип санала:» Хакикатьтә, Аллаһы Тәгалә һәрбер эштә игелекле булырга куша. Корбанлыкларыгызны яхшы итеп, җиренә җиткереп суегыз, пычакларыгыз үткен булсын, хайванны җәфаламагыз.»

Корбанлыкка карата булган кызгану хисе корбан чалучының күңеле йомшак, шәфкатьле, барлык җан өяләрен кызганучан, мәрхәмәтле булуын күрсәтә.

Тәкъва мөселман хатын-кызы бу мәсьәләгә карата, Исламның нинди бай вә тирән нәсихатләргә ия булганын күз алдына китерә ала.
Мәрхәмәтле

Хакыйкый мөслимә шәфкатьле, киң күңелле, икенче төрле әйткәндә бик мәрхәмәтле зат. Аның шәфкатьле йөрәгендә, мәрхәмәтле калебендә кызгану, жәлләү, мәрхәмәт чишчәләре ташып тора. Ул аның кешеләргә булган мәрхәмәте нәтиҗәсез калмыячагын белә.Аның нәтиҗәсе- Аллаһның рәхмәте вә мәрхәмәте. Кешеләрне кызгана белмәгән кешене Аллаһ та кызганмас. Оятсыз, явыз залимнәр генә Аллаһның рәхмәт-мәрхәмәтеннән мәхрүм калачак. Пәйгамбәребез галәйһиссәләм әйтүвенчә:» Кешеләргә карата шәфкатьсез булган кеше, үзе дә Аллаһның шәфкатеннән мәхрүм калачак.» « Җирдәгеләргә шәфкатьле бул, Күктәге Затның шәфкатен алырсың.»

Тәкъва мөселман хатын-кызы туганнары вә өй әһелләренә карата шәфкатьле булу белән генә чикләнми. Аның шәфкать даирәсе күпкә киң. Ул бөтен кешеләргә дә шәфкатьле булырга тырыша. Ул, Пәйгамбәребез галәйһиссәләмнең кешеләргә карата мәрхәмәтле булу- иманның шарты дип игълан иткән хәдисен исеннән чыгармый:» Бер-бергезгә мәрхәмәтле булганчыга кадәр, сез иман китергән дип саналмыйсыз.» Янындагы кешеләр:» Я Рәсүлүллаһ! Без барыбыз да мәрхәмәтле», дип әйткәннәр. Ул аларга:» Дустыңа карата шәфкатьле булу турында сүз бармый, кешеләргә карата мәрхәмәтле булу, бөтенесенә дә.»

Ислам гомуми шәфкатьнең бөтен чыганакларын ачып куйды вә аның саф, чиста агымнарын мөселманнарның һәм мөслимәләрнең йөрәкләренә юнәлтте, һәм кызгану хисе белән кешенең кайгысын үзеңнеке кебек кабул итә белү сыйфатын- мөселманнарның төп үзенчәлегенә әйләндерде. Исламның максады- төзген, үзара шәфкатькә нигезләргән җәмгыять төзү. Атмосферасы теләетәшлек, ярдәмләшү белән сугарылган, кардәшлек​-дуслык белән камап алынган, дүрт ягы да мәрхәмәтлелек белән әйләндерелгән мондый җәмгыятьнең кешеләре барысы да: ирләре дә, хатыннары да, байлары да, фәкыйрьләре дә шәфкатьле, рәхимле итеп тәрбияләнгән булырга тиеш.

Пәйгамбәребез галәйһиссәләм үзе дә эчкерсез, тирән мәрхәмәтлелекнең онытылмас үрнәге булды. Имам Мөслим Әнәс ибне Мәликкә, Аллаһ анардан риза булсын, иснад итеп түбәндәге хәдисне риваять итә:» Пәйгамбәребез галәйһиссәләм шулай диде:» Мин намазга басканада аны озын итеп кыласым килә. әмма бала елавын ишетү белән намазны кыскартам, чөнки артта торган анасының баласының елаганын ишетеп ничек борчылганын беләм.»

 Бервакыт Пәйгамбәребез галәйһиссәләм Хәсән ибне Галине үпте, шул вакытта аның янында әл-Әкрау ибне Хабис әт-Тәмими дә бар иде. Әл-Әкрау шулай дигән:» Минем ун балам бар. Минем аларны берсен дә үпкәнем булмады.» Пәйгамбәребез галәйһиссәләм аңа карады да шулай диде:» Мәрхәмәтсез кеше үзе дә мәрхәмәт күрмәс.»

Гомәр, Аллаһ анардан риза булсын, бер кешене мөселманнарның әмире итеп куймакчы иде. Әмма аның әл-Әкрау ибне Хабиснең сүзләренә охшаган сүзләрен, ягъни бу кеше балаларын  бер дә үпми торган булган, ишетткәч үзенең карарын үзгәртә. Ул шулай фикер йөрткән:» Үзеңнең балаларыңа да шәфкатьле була алмагач, син чит кешеләргә мәрхәмәтле була алырсың микән? Аллаһ белән ант итәм, сине бу урынга билгеләмим.» Һәм алдан язылып куйган кәгазен йортып ташлады.

Пәйгамбәребез галәйһиссәләм мөселманнар өчен шәфкатьлелек төшенчәсенең мәгънәсен шактый  тирәнәйтте. Ул кешеләргә карата генә түгел хайваннарга да рәхимле булырга кушты. Моны бик күп сахих хәдисләрдә күрергә мөмкин. Әш-Шәйхәйни Әбу Хурайрага, Аллаһ анардан риза булсын, иснад ителгән шундый бер хәдис китерәләр:» Пәйгамбәребез галәйһиссәләм шулай диде:» Бер кеше юлда бара. Бик сусаган, эчәсе килә икән. Озак та узмый бер коега юлыга. Су алып эчкәч, бер этне күрә. Ул эт сусаудан юеш балчык ялап тора икән. Ул кеше шулай дип уйлаган:» Мин ни кадәр сусаган булсам, шушы эттә шул ук хәлдә.» Ул яңадан коега төшеп, аяк киеме эченә су тутырып, аны авызы белән тотып өскә менә; эткә су эчерә. Аллаһ аңа шул эшнең әҗере итеп бөтен гөнаһларын гафу итә». Кешеләр Пәйгамбәребез галәйһиссәләмнән сорадылар:» Хайваннарга карата шундый мөнәсәбәт күрсәтү шулай әҗерле мени?» Ул:» Һәрбер рәхим-шәфкать өчен әҗер бар.»

Пәйгамбәребез галәйһиссәләм үзе исә рәхим-шәфкать күрсәтүдә бик югары дәрәҗәләргә иреште. Бервакыт Пәйгамбәребез галәйһиссәләм бер өцгә кергәч аның янга бер кош очып килә. Ул кош канатларын бәрә-бәрә, гүя ки аның йомыркасын алган кешедән зарланган кебек, Пәйгамбәребез галәйһиссәләмгә шушы гаделсезлекне шикаять иткән кебек булды. Ул сорады:» Кайсыгыз аны рәнҗетте?»  Хуҗасы үз гаебен таныды. Пәйгамбәребез галәйһиссәләм шулай диде:» Кызган аны.»

Пәйгамбәребез галәйһиссәләм мондый хәдисләре белән мөселманнарның күңелләрендә тирән шәфкатьлелек хисләрен тәрбияләп калдырды. Ул ике шәһадәт әйткән кешенең, ягъни мөселманның шәфкатьле, мәрхәмәтле булуы, аның табигый халәтенә әйләнергә, канына сеңәргә тиеш дип аңлатты килде. Хайваннарга карата да ул шундый ук булырга тиеш. Хайваннарга рәхимле, игелекле булган кеше, кешеләргә усал, явыз була алмый. 

Пәйгамбәребез галәйһиссәләм үзенең хөтбә-вәгазьләре белән кешеләрне мәрхәмәтле булырга өндәде, бу сыйфатның әһәмиятен аңлатты вә бигрәк тә шуңа басым ясады: бу сыйфатлар Аллаһның ризалыгына вә рәхмәтенә ачкыч булып тора. Шәфкатьле, мәрхәмәтле бәндәләр, кимчелек-хаталары булса да, Аллаһның ризалыгына ирешә.

Мөслимнең «Әс-Сахих» җыентыгында Әбу Хурайрага иснад ителгән шундый хәдис риваять ителә:» Пәйгамбәребез галәйһиссәләм шулай дигән:» Бер эт кое янында әйләнеп йөри-йөри, сусызлыктан үлем хәленә җиткән, Бәни Исраил кабиләсеннән бер фәхишә хатын аяк киеменә су тутырып шул эткә эчергән. Бу гамәле өчен бөтен гөнаһлары гафу ителә.»

Мәрхәмәтнең мәгънәсе нинди мөкаддәс! Бу сыйфатларга ия булган кеше нинди бәхетле! Уйлап карагыз! Әр-Рәхман әр-Рахим( Шәфкатле, рәхимле) Аллаһы Тәгаләнең Үзенең исем-сыйфатларыннан бит.

Кешеләргә файдалы булырга тели вә аларны зарарлы нәрсәләрдән саклап калырга тырыша
Хакыйкый мөслимә актив, хәрәкәтчән булырга тырыша вә үзенә генә түгел, башка кешеләргә дә файдалы булырга тели. Игелек кылу өчен эзли һәм мөмкинчелек чыгу белән, шунда ук, эшкә керешә. Ул Аллаһы Тәгаләнең шушы аятен исендә тота: ...вә мөселманнар арасында яхшылыкны кылыгыз шаять гәзаптан котылырсыз.»( 22;77)

Кешеләргә файда китерү гыйбадәтнең бер төре икәнлеген ул бик яхшы аңлый һәм шуның аша Аллаһның ризалыгын алырга омтыла. Һәрбер мөселман алдында игелек кылу ишекләре ачык тора. Теләсә кайсы вакытта яхшылык эшли ала һәм нәтиҗәдә Аллаһның рәхмәтен, ризалыгын алачактыр. Кешеләргә яхшылык эшләү, ярдәм итүнең бик күп төрле файдалары бар. Аллаһ юлындагы кешеләр өчен изгелек кылу даирәсе бик киң. Һәрбер яхшы эш Аллаһ каршысында изге гамәл дип язылып бара:» Һәрбер яхшы эш садака. Яхшы сүз дә садака». Ачык, Аллаһ алдында нияте дөрес булган һәрбер хатын-кыз, күңелен пакълап, яхшылык кылып йөрсә, Аллаһның киң рәхмәтенә мазхар булачактыр. Яхшылык кылу, кешеләргә ярдәм итү хәлеңнән килмәсә, һич булмаса кешеләргә зыян-зарар салу дигән нияттән ерак торырга кирәк.
Әбу Муса, Аллаһ анардан риза булсын:» Пәйгамбәребез галәйһиссәләм шулай диде:» Һәрбер мөселман садака бирергә тиеш.»Анардан сорадылар:»Я Рәсүлүллаһ, әйт әле, кешенең мөмкинчелеге булмаса.» Ул әйтте:»Эшләсен, файда китерсен һәм башкаларга ярдәм итсен.» Тагын сорадылар:» Хәлеңнән килмәсә, кыла алмаса?» Ул әйтте:» Кайгылы кешегә ярдәм итсен», тегеләр тагын сорый:» Монысын да эшли алмаса?» Пәйгамбәребез галәйһиссәләм җавап бирде:» кешеләрне яхшылыкка чакырсын», тагын сорадылар:» Моны да кыла алмаса?» Ул шулай дип җавап бирде:» Бозыклыктан, фәхештән тыйсын. Ул да садака».

Хәдистән аңлашылганча, мөселман хатын-кызы нинди сәбәбләр аркасында кешеләргә яхшылык эшли алмый икән, һич булмаса телен вә калебен явызлык кылудан тыярга тиеш. Бу да садаканың бер төре. Мөселманнарның вә мөслимәләрнең уңай яки тискәре яклары җәмгыяттә хөкем итүче хаклыкка, гаделлеккә хезмәт итәргә тиеш. Башка кешеләргә кулы белән дә теле белән дә зыян-зәвер итмәгән кеше генә камил мөселман була ала.

Шуңа күрә мөслимә һәрвакытта да игелек кылуга омтыла, Аллаһтан изге эшләр кылыр өчен форсат сорый вә бозвклвктан, фәсыйклыктан кача. Моның белән ул өммәтнең иң хәерле кешеләре арасына дахил була. Бервакыт Пәйгамбәребез галәйһиссәләм кешеләр төркемен күреп алар янына туктала да сорый:» Сезгә иң хәерле һәм иң начар кеше турында хәбәр биримме? Иң хәерлесе бер явызлык кылмаган, гел яхшылык эшләп йөргән кеше. Вә иң начар кеше- яхшылык кылып йөресә дә, аның начарлыгыннан берсе дә имин түгел.»

Хакыйкый мөслимә бер явызлык кылмаган, гел яхшылык кылып йөрүче кешеләр эчендә. Ул бик яхшы белә: яхшылык аяк астында аунап ятмый, һәрбер изге эш өчен бу дөньяда да, теге дөньяда да әҗере булачак. Бу дөньяда кардәшенең кайгысын җиңеләйткән кешегә Аллаһы Тәгалә Кыямәт көнендәге кайгыларын җиңеләйтер. Мохтаҗлыкта яшәгән кешенең ихтыяҗын күргән кешегә Аллаһы Тәгалә ике дөньяда да хәлен җиңеләйтер. 

Мөселман хатын-кызы бөтен җан-тән белән яхшылык кылырга тырыша. Шулай булмыйча! Яхшылык кылырга мөмкинчелеге булып та, шул форсаттан файдаланмаган кеше үзен бик куркыныч хәлгә төшерә:» Аллаһы Тәгалә бер колына байлык бирә, аннан соң аны мохтаҗлыкка төшерә вә бөтен уңышларын зая итә.»

Мөселман хатын-кызы Аллаһ ризалыгы өчен ихлас ният белән кешеләргә яхшылык кылу мәсьәләсендә вак-төяк эшләрне дә игътибарсыз калдырмый. Мөселманнарны уңайсызлыклардан азат итү- үзе дә бер игелеклелек. Сахих хәдисләрдә моңа бик күп мисал табырга мөмкин. Менә шуларның берсе:» Мин бер бакча эченнән узып баручы кешене күрдем. Юлда ауган агач ятадыр иде. Кешеләргә уңайсызлык тудырып ятмасын өчен ул аны күтәре читкә илтеп куйды.»

Һәрбер игелек күрсәтүнең ике ягы бар. Мөэминәләр шуның ике ягын да белергә тиеш. Вә Аллаһның ризалыгын алу өчен игелек кылуда бер-берсе белән ярышырга тиешләр. Кешеләргә яхшылык эшләү, файда китерү- игелек кылуның бер ягы икән, икенчесе-кешеләргә комачау иткән, уңайсызлык тудырган, заралы нәрсәләрдән аларны коткару. Шуңа басым ясыйсы килә ки, икенче ягы да беренчесе кебек үк бик мөһим. Икесе дә яхшылык кылуның бик сәваплы төре дип бәяләнә. Яхшылык кылуның бу ике төре дә һәрвакытта да бик әһәмиятле вә кирәкле булып тора. Аларның икесе җәмгыять әһелләре арасындагы үзара бәйләнешне ныгыта вә игелек белән хәерхаһлыкның җәелүвенә  сәбәб була. Кешеләргә игелек күрсәтүнең ике төренә дә ия булган бу җәмгыять әһелләре үзләрен бик бәхетле хис итәләр һәм тормышның уңай, гүзәл якларын гына күрәләр. Ислам шушы максатларны күз алдында тотканга күрә җан-тән белән игелек кылуга, кешеләргә файда китерүгә, аларны зарарлы нәрсәләрдән коткаруга өнди.

Юмарт, киң күңелле

Мөслимә хатын-кызның психологик-әхлакый табигате башка хатыннарныкыннан аерылып тора. Ул табигате буенча сабыр, гафу итүчән. Мөселман хатын-кызы дин кардәшенең мохтаҗлык сәбәбе белән вакытында бурычын кайтара алмавына сабыр итәчәк, аның матди хәле яхшырганчыга кадәр көтеп торачак. Аллаһы Тәгалә шулай ди: « Әгәр сездән бурычка алган кешеләр бурычларын түли алмаслык фәкыйрь булсалар, бурычларын түләргә мал тапканнарына чаклы кичектерү сезгә ләземдер.» 

Дин кардәшеңнең сиңа бурычын аның авыр вакытында кичектереп тору бик күркәм сыйфат. Ислам һәрвакыт шуңа өндәде, чөнки монарда кешелек сыйфатларының чагылышын күрә. 

Бурычның кичектерелүвенә сабыр итеп, риза булган мөселман хатын-кызының бу гамәле югары кешелек сыйфатларын гәүдәләндерә. Шул гамәле белән ул үзен Кыямәт көнендә чыга алачак проблемалардан коткара, изгелек кылган булып санала, вә Аллаһның ризалыгына ирешә.

Ибне Катада, Аллаһ анардан риза булсын , сөйли:» Мин Пәйгамбәребез галәйһиссәләмнең шулай дип әйткәнен ишеттем:» Кыямәт көненең кайгы-хәсрәтләреннән котылырга теләгән кеше, авыр хәлдә калган шәфкать күрсәтсен яки үзенә булган бурычын гафу итсен.»

Тәкъва мөселман хатын-кызы рухи яктан бик югары була белә. Ул дин кардәшенең бурычының бер өлешен гафу итә ала якианы бурыч түләүдән тулысынча азат итә ала. Һәм шуның белән ул зур әҗергә лаек булачак. Аллаһы Тәгалә аның сәвабын тулысы белән үзенә кайтарыр, аның гөнаһларын юк итәр вә Кыямәт көне дәхшәтләреннән имин итәр.

Әбу Хурайра, Аллаһ аннан риза булсын:» Пәйгамбәребез галәйһиссәләм шулай диде:» Бер кеше һәрвакыт башкаларга бурычка бирә торган булган һәм шулай дигән:» Фәкыйрь, мохтаҗ кеше килсә, аңа бурычын гафу итәргә кирәк. Бәлки Аллаһ та безне гафу итәр.» Үлгәннән соң Аллаһ каршысына килеп баскач, Аллаһ чыннан да аңа барсын да гафу иткән була.»

Әбу Мәсгут әл Бәдри, Аллаһ аннан риза булсын, сөйли:» Пәйгамбәребез галәйһиссәләм диде:» Бер кеше үлгәч Аллаһ хозурына чыкты. Аның әллә ни изге гамәлләре юк иде. Ул сәүдә белән шөгелләнгән вә бурычка(акча) бирә торган булган. Кеше хәленә керә белгән. Үзенең хезмәтчеләренә шулай дия торган булган:» мохтаҗ, фәкыйрь кеше килсә сораганын бирмичә калмагыз», һәм Аллаһ әйтте:» Ул шуның аша Безгә якынайды. Аңа барысы да гафу ителә.»

Хузәйфә, Аллаһ анардан риза булсын, сөйләде:» Вакытында бай булган бер кеше Аллаһ алдына килде. Анардан:» Дөнья тормышында ни кылдың?» дип сораганнар. Ул җавап биргән:»Ий Раббым! Син миңа байлык бирдең, мин алыш-биреш кылып йөрдем. Авыр хәлдә булучыларга гафу иттем вә миңа әҗәте булган фәкыйрьләргә кичектерү бирә идем.» Аллаһы Тәгалә әйтте:» Ул шуның белән Миңа якынайды вә хөрмәтле булды. Минем колымның гөнаһларын гафу итегез.» Укба ибне Әмр вә Әбу Мәсгут әл Әнсари, Аллаһ икесеннән дә риза булсын шулай сөйлиләр:» Без моны Пәйгамбәребез галәйһиссәләмнең авызыннан ишеттек.

Ислам белән яктырылган әхлакый кагыйдәләрне тулысы белән кабул иткән хакыйкый мөселман хатын-кызы тагын башка бик күп матур сыйфатларга ия: юмартлык, киң күңеллелек, намуслылык, фидакарьлек. Ул бик асыл зат. Фәкыйрь-юксылларга карата ачык куллы, юмарт. Бүләк бирүгә дә, иганә күрсәтүгә дә  кулы һәрдаим ачык. Фәкыйрьләргә матди ярдәмгә чакырган тавышны ишетү белән үз малыннан садака чыгарырга ашыга. Ул хакимләрнең Хакиме, бөтен нәрсәне Белеп Торучы Аллаһы Тәгаләнең хозурында аның кылган изгелекләре юкка чыкмыячагына ихлас күңелдән ышана:» ...Яхшы нәрсәләрегездән садака бирсәгез, Аллаһ аны яхшы беләдер.»( 2;273)

Мөселман хатын-кызы яхшы белә: Аллаһы Тәгалә юлында бирелгән садакалар, тотылган маллар урынына тагын да хәерлесен, тагын да күбрәк, тагын да яхшырагын бирәчәк, ягъни ике дөньяда да аны зур рәхмәтләр белән нигъмәтләндерәчәк:» Аллаһ юлына биргәнмалның мисалы- бер бөртек орлык кебек, ул орлык үстерде җиде башак, һәр башакта йөзәр орлык. Аллаһ үзе теләгән бәндәсенә җиде йөздән арттырып бирер. Аллаһ киңлек иясе һәм барча нәрсәне Белүче.»( 2;261)

« Тиешле урыннарга Аллаһ ризасы өчен яхшы нәрсәләрдән садака бирегез, Аллаһ аның урынына я дөньяда, я ахирәттә әлбәттә бирер.»(34;39)

« Бер яхшы нәрсәне садака итеп бирсәгез, файдасы үзегезгәдер. Садакаларыгызны фәкать Аллаһ ризалыгы өчен генә бирсәгез, яхшы нәрсәләрдән садака бирегез, аның хаклары сезгә түләнер җәннәт нигъмәтләре белән һәм сез ахирәттә золым кыланмазсыз.» (2;272)

Моннан тыш, ул тагын бер хакикатьне бик яхшы белә: саранлану, үзеңне тулысы белән мал җыюга багышлау тискәре нәтиҗәләргә китерәчәк вә булган малны да харап итәчәк. Пәйгамбәребез галәйһиссәләм үзе моңа басым ясый:» Аллаһ коллары өчен шундый көн җитәр, ул көнне күктән ике фәрештә төшәр вә аларның берсе шулай дияр:» Ий Аллаһым, садака бирүчегә арттыр», һәм аңа артыгы белән бирелер. Икенчесе шулай дип әйтер:» Ий Раббым! Саранга бирмә», вә бөтен малы зая булыр.»

Аллаһы Тәгалә әйтте:» Ий кеше, малыңнан садака бир, сиңа да садака бирелер.»

Садака малны әзәйтми дигән хакикать чын мөслимә өчен какшамас хакикать. Киресенчә, садака малны күбәйтә, бәрәкәт бирә. Пәйгамбәребез галәйһиссәләм түбәндәге хәдисендә нәкъ шуның турыда сөйли:» Садака малны әзәйтми.»

Аллаһ юлына бирелгән хәер-садакаларның юкка чыкмаганын ул бик яхшы белә. Бу садакалар изге гамәл булып аның дәфтәренә язылып беркетелә. Ә бу дөнья мәңге түгел ич, фани. Пәйгамбәребез галәйһиссәләм мөселманнарның игътибарын садака бирүгә, киң күңеллелек, фидакарьлеккә юнәлтте вә боларның зур әһәмиятенә, тирән мәгънәсенә басым ясады. Мәсьәлән, ул Гайшәдән:»Корбан ителгән сарыктан нәрсә калды?» дип кызыксынгач, Гайшә, Аллаһ анардан риза булсын:» Калак сөягеннән башка бер нәрсә дә калмады», дип әйтә вә Пәйгамбәребез галәйһиссәләм:» Калак сөягеннән барысы да калган икән», дип әйтә.

Шуңа күрә, динен яхшы белгән мөселман хатын-кызы мохтаҗларга матди ярдәм җыю турында ишетү белән үз өлешен кертергә, садака бирергә ашыга. 

Ислам таңында Пәйгамбәребез галәйһиссәләмнең хатыннары вә башка сәхабә хатыннарның күрсәткән фидакарьлек вә юмартлык мисаллары Ислам тарихында алтын хәрефләр белән язылып, уелып калачак. Мәсьәлән, Гайшә, Аллаһ анардан риза булсын, киемен төзәтү, ямау өчен калган соңгы акчасын да садакага бирә.

Бервакыт, ибне Зөбәер аңа ике төргәк акча җибәргән була. Гайшә шунда ук ул акчаны уңга-сулга тарата башлый. Кич җиткәч, хезмәтче кызга ризык китерергә куша. Үзе ул көнне ураза да була икән. Хезмәтче кыз аңа :» Ий мөселманнарның анасы! Син шул акчаның бер дирхәменә ит ала алмый идең мени?» дип әйтә. Гайшә:» Ачуланма, Миңа алдарак әйткән булсаң калдырган да булыр идем» диде.

Аның бер туган апасы- Әсма да бик юмарт вә киң күңелле иде. Габдуллаһ ибне Зөбәер, Аллаһ анардан риза, шулай искә төшерә:» Мин бу ике хатын кадәр-Гайшә белән Әсма- юмарт хатын күргәнем булмады. Юмартлык күрсәтүдә икесе ике төрле иде. Гайшә баштан җыя, шуннан соң җыелган акчасын тарата иде. Әсма исә, бернәрсә дә җыймыйча, « аннан соң»га калдырмыйча, кергәнне шунда ук таратып бара иде.»

Пәйгамбәребез галәйһиссәләмнең Зәйнәп бинт Җахш дигән хатыны барысыннан да юмарт иде. Гайшә дә, Аллаһ анардан риза булсын, аның шулай булуын сөйли. Гомәр ибне Хаттаб, Аллаһ анардан риза булсын, аңа бүләк җибәрә. Зәйнәп бүләкне күрү белән:»Аллаһ Гомәрне гафу итсен. Минем сеңелләрем моңа миннән лаеграк», дип әйтә. Аңа:» Болар барысы да сиңа» дип әйтәләр. Ул шулай ди:» Әлхамдулилләһ! Идәнгә бушатыгыз өстен плащ белән каплагыз.» Бәрзә бинт Рафиганы ( вакыйганы ул сөйли) чакырта вә шулай ди:» Кулыңны плащ астына тык, кулыңа кергәнен барысын да фәлән-фәлнгә илтеп бир (ятимнәрнең, туганнарның исемен әйтә).» Бирзә:» Ий мөэминнәрнең анасы, Аллаһ сине гафу итсен. Безгә дә берәр нәрсә калырга тиештер бит» дигәч, Зәйнәп:» Калганы сезгә», дип әйтә. Сиксән өч дирхәм калган була.

Ибне Са’ад искә төшерә, Зәйнәпкә акча китергәч ул аны туганнарына вә мохтаҗларга таратып бетерә. Гомәр, Аллаһ анардан риза булсын, моның хакта белгәч шулай ди:» Минем аңа яхшылык эшлисем килгән иде.» Ул аның өе янына бара, сәләм бирәәм шулай ди:» Миңа син бөтен акчаны таратып бетергәнсең дигән хәбәр килеп җитте.» Шуннан соң Зәйнәпкә үзенә тотсын дип тагын мең дирхәм җибәрә. Әмма ул монысын да үзенә бер дирхәмен дә калдырмыйча таратып бетерә.

Тарих тагын бер юмарт, киң күңелле хатынның исемен саклый. Ул Скиннә бинт әл Хөсәен. Ул үзендә булган бөтен нәрсәне садака итеп тарата. Акчасы булмаганда ул үзенең кулыннан бизәнү әйберләрен салып, ярлыларга бирә.

Икенче мисал- Гаәтикә бинт язид ибне Муавия. Ул үзенең малын Әбу Суфьян гаиләсенең фәкыйрьләренә фида итә.

Тагын бер мисал- Уммү әл Бәнин, Гомәр ибне ГабдулГазизнең сеңелесе. Ул- намуслылыкның, киң күңеллелекнең җанлы гәүдәләнеше иде. Ул шулай әйтә торган булган:» Һәрбер кешенең  ниндидер хирыслыгы, һәвәслелеге бар. Мин дә исә ул бүләк итүдә чагыла.» Атна саен бер колны азат итеп, аңа ат биреп җибәрә торган булган. Ул шулай дигән:» Тфү саранлыкка! Ул күлмәк булып ятса, мин аны кимәс идем. Юл булып ятса, мин ул юлдан бармас идем.»

Тагын бер мисал- Зөбәйдә, Харун әр-Рәшитнең хатыны. Ул Мәккә халкы һәм хаҗиләр өчен су канавын казыта. Бу канау чишмәләр белән яңгыр суының җыелган урыннарын бер-берсенә тоташтыра.Аңа» Зөбәйдә чишмәсе» дип исем дә кушалар. Бу канау ул вакыт өчен, дөньяның бер гаҗибаты хөкемендә булуы нигезсез түгел. Зөбәйдәнең казначее бу олы төзелешнең чыгымнары каплап бетергесез күп дип зарланып килгәч, Зөбәйдә шулай дип җавап бирә:» балтаның һәр сугуы бер динар бәясенә төшсә дә төзүдән туктамагыз.»

Ислам тарихы дәвамында үзләрен гаять фидакарь, ачык куллы итеп күрсәткән бөтен мөселман хатыннарының мисалларын яза башласаң... Шуны гына әйтәсе килә: Ислам дәгъвәтенең беренче көненнән башлап хәзерге көнгә кадәр мөселман хатын-кызлары фидакарьлекнең, юмартлыкның иң күркәм өлгесе булып тора. Ислам тарихы дәвамында, Ислам дөньясының төрле почмакларында яшәүче мөселман хатын-кызлары фидакарьлекләре, юмартлыклары белән үзләренә игътибарны җәлеп итеп тора. Аларның хайрия( благотворительность) өчен үз малларын васыять итеп калдырулары да, мәктәп, мәчет, хастаханә төзелеше кебек матди ярдәм күрсәтүләре дә мөселман хатын-кызының фидакарьлеген раслап тора. Мөслимәләрнең хайрия эшләре нәтиҗәсендә кешелек дөньясы өчен мөһим булган бик күп яңа гыймаратлар, биналар торгызыла. Бүгенге көндә дә аларның иганәсе белән күтәрелгән гаять күп хайрия төзелеш объектлары мөселманнарга хезмәт итә. Шушы вакыт эчендә мөселман хатын-кызы күпме ач-ялангач фәкыйрьләрне ашатты-эчерде, киендерде, кайгылы кешеләрнең хәсрәтләрен уртаклашты, мескеннәрнең хәлләрен җиңеләйтте, күпме ятимне аякка бастырды вә ишелгән хәрабәләрне торгызып тормышларның яңадан җайга салынуына сәбәб булды.

Хакыйкый мөселман хатын-кызы кечкенә садакага да хөрмәт күрсәтә, кимсетми. Садака-кем күпме булдыра ала шуның хатле бирә. Мөселман хатыны яхшы белә: бик кечкенә садака да Аллаһның әҗерен алачак. Аллаһы Тәгалә шулай ди:» Аллаһу Тәгалә һичкемгә көче җитмәгән эш белән көчләмәс, мәгәр көче җиткән эш белән көчләр...» вә Пәйгамбәребез галәйһиссәләм шулай дигән:» Хөрмәнең ятысы белән булса да үзегезне уттан саклап калырга тырышыгыз.»

Мөселман хатын-кызы өендәге ризыгыннан да садака чыгара, иптәшенең риза булуын күрсә, аның малыннан да хәер бирә. Бу садакалар өчен аңа әҗер булачак. Бу малны тапкан, өенә алып кайткан ире дә әҗерле булачак, югары да әйтелгән казначей дә сәваптан мәхрүм калмыячак. Бухари, Мөслим һ.б. тарафыннан риваять ителгән хәдисләрдә моңа дәлил табырга була. Менә шуларның берсе:» Хатын-кыз өендәге ризыгыннан садака бирсә әҗерле була. Бу малны эшләп тапкан ире дә, шулай ук казначей дә сәваплы булачак. Шуларның берсе ия булган сәвабы калган икесенең сәвабын киметми.»

Ислам мөселман ирләрен вә хатыннарын хәерле гамәлләр кылучы, җәмгыятьтә бер-берсенә ярдәмчел, хәлдән килгәнчә фәкыйьләргә булышучы, изгелеккә чакыручы булырга өнди. Ислам сәдака- иң хәерле гамәлләрнең берсе дип таныта вә Пәйгамбәребез галәйһиссәләм дә үзенең хәдисләрендә бу турыда ассызыклап әйтә.

Ислам ирләргә дә хатын-кызларга да сәдака ишекләрен ачып куйды вә шәһәдәт кәлимәсен әйтеп мөселман булган кешеләргә сәдака бирүне тиеш дип куйды. Шул сәбәбле фәкыйрьләр дә үзләрен сәваплы, хәерле эшләрдә катнашучы итеп сизәләр, чөнки кемнеңдер Аллаһы Тәгалә каршысында әҗер-сәвап эшләүндә алар сәбәбче булалар. Һәрбер яхшы эш үзе сәдака. Үз байлыгыннан өлеш чыгарып сәдака биргән бай кеше әҗерле булган кебек, шушы изге гамәлгә сәбәбче булган фәкыйрь кеше дә үз әҗереннән мәхрүм булмыячак. 

Чынлыкта, ислам җәмгыятен камилләштерү, тулыландыру, үстерүдә бар катлам кешесе дә катнаша, үз өлешен кертә. Шуның белән ул җәмгыятьәһелләренең күңелләрендә тынычлык, шатлык, бер-береңә карата ышанучанлык, өмет сала. Җәмгыят эшләрендә, аны үстерүдә катнашу кешегә үзен кеше итеп сизергә, үз дәрәҗәсен белергә, җаваплык хисен тоярга ярдәм итә һәм теге дөньяга да сәвап җыярга булыша.

Киң күңелле, асыл мөслимә сәдака сорап йөдәтмәгән, оялчан фәкыйрьләргә ярдәм итә. Мондый фәкыйрьләрне кешеләр хәтта фәкыйрь дип белмәскә мөмкин. Менә шундыйларга сәдака вә ярдәм тиеш тә инде. 

Шулай ук чын мөселман хатын-кызы хәленнән килгәнчә ятимнәргә дә ярдәм итүдә катнаша. Малы күп булса ятимнәрнең эшләрен җайлый, алар өчен чыгымнар ясый вә тәрбия эшләрендә катнаша. Бу эшләрне ул фәкать Аллаһ ризалыгы өчен эшли, чөнки Аллаһы Тәгалә аңа киләчәк тормышта зур әҗерләр вә дәрәҗәләр хәзерләп куюын белә. Аллаһы Тәгалә аңа Пәйгамбәребез галәйһиссәләм янында урын әзерләп куя.  Бу турыда бер хәдистә шулай дип әйтелә:» Ятимне кайгыртучы минем белән бергә җәннәттә була,» диде вә ике бармагын янәшә куеп күрсәтте.

Чын мөселман хатыны ирсез калган тол хатыннарга һәм бәхетсез кешеләргә дә сәдака бирергә ашыга. Ислам шундыйларга сәдака бирүгә һәрдаим этәреп тора һәм бу гамәл өчен әҗер-сәвап бик зур икәнлеген искәртә. Бу турыда болай дип әйтелә:» Ирсез хатын вә мескеннәрне кайгыртучы кеше көндезләрен ураза тотып, төннәрен намаз-гыйбадәт белән үткәрүчеләрдән дип санала.»

Мескен-ятимнәргә, ирсез хатыннарга, бәхетсезләргә ярдәм итү иң изге гамәлләрнең берсе булганга күрә мөселман хатын-кызына хас сыйфат булырга тиеш .Бу гамәлләр белән мөселман хатыны тагын да ягымлырак, киң күңелле, кешеләргә мәрхәмәтлерәк булып китә.

Садакасы белән кешене миннәт астына алмый ( биргән садакасын кешенең исенә төшереп артыннан йөрми)
Мөселман хатын-кызы Аллаһның ярдәме белән садака бирү фәзыйләтенә ирешә ала икән, ул инде аның сәвабын шелтә-ишарәт белән, кешегә аны даимән хәтерләтеп тору белән бетермиячәк. Ул үзенең садакасын чиста ният белән бирә һәм аның аша Аллаһның ризалыгын алырга омтыла. Ул түбәндәге аять белән эш итүчеләр арасында булырга тели:» ------------------------------------------------------------------------(2;262)

Чын мөселман хатына сер түгел: шелтә-тәнбиһ кадәр берсе дә изге гамәлнең кыймәтен төшерми. Ул, Аллаһы Тәгаләнең сүзләреннән шелтә-тәнбиһ садаканың сәвабын юкка чыгарганын белә вә бу сүзләрне һәрвакыт истә тотарга тырыша. Шелтә төсмерен алган нинди дә булса сүз әйтү аның башына да килми: (2;264)

Садака алырлык дәрәҗәдә мохтаҗ булган фәкыйрьне шул садака белән шелтәләү, миннәт кылу- аны мыскыллау, намусына сүз тидерү димәктер. Аллаһ тарафыннан куелган Ислам законы бу эшне хәрам вә җәза бирелергә тиеш гамәл дип саный, чөнки бирүчесе дә алучысы да дин кардәшләре. Алар арасында нинди аерма бар соң? Фәкать тәкъвәлек һәм изге гамәл генә аерма була ала. Кешегә кеше рнҗетү, аны җәфалау, исеменә тап төшерергә тырышу, абруй-дәрәҗәсен пычрату тыелган. Шуңа күрә, кешене шелтә белән миннәт астына алуга һәвәсле булган кешегә катгый кисәтү-иказлар әйтелгән дә инде. Мөслим дә Әбу Зәргә иснад ителгән шундый кисәтүле бер хәдисне риваять итә. Пәйгамбәребез галәйһиссәләм кешеләрне садака белән шелтәләп, миннәт кылып йөрүче бәндәнең Кыямәт көнне Аллаһ сөйләшергә дә теләмәгән, йөзе кара кешеләр арасында булачагын сөйли:» Пәйгамбәребез галәйһиссәләм шулай диде:» Кыямәт көнендә Аллаһы Тәгалә өч төрле кеше белән сөйләшмәс дә, алар ягена карамас та, аларга ярдәм дә итмәс.» Әбу Зәр:» Бу бәдбәхетләр кемнәр алар, я Рәсүлүллаһ», дип сораган. Ул шулай дип җавап бирде:» Мин-минлек, тәкәбберлек аркасында изар күлмәген тубыктан түбән төшереп киеп йөрүче кеше. Үзенең садакасын кешегә миннәт белән биргән бәндә. Ялган ант белән малын сатып җибәргән ике йөзле кеше.»

Түземле, йомшак, юаш

Исламның бәрәкәтле чишмәсеннән югары әхлак сыйфатларын сеңдереп, туры юлдан барган мөселман хатын-кызыбик сабыр, йомшак, юаш. Ул ачуын, кызулыгын басырга тырыша, кешене гафу итә һәм гафу үтенә белә, вә һәрвакытта да яхшы эшләр генә кылырга омтыла, чөнки Аллаһы Тәгаләнең шушы сүзләрен гел исендә тота:»(41;34-35)

Сабырлык, салкын канлылык, үз-үзеңне кулда тота белү, түземлелек, юашлык, гасабиланган вакытта ачуны йотып, тыеп кала белү сыйфатлары- Аллаһ алдында иң хуш, иң күркәм сыйфатлар булып санала. Ибне Габбас тарафыннан риваять итеогән хәдистә дә Пәйгамбәребез галәйһиссәләм әлеге сыйфатларга зур игътибар бирә:» Пәйгамбәребез галәйһиссәләм Әшәху Габдел Кайска шулай дигән:» Синдә булган ике сыйфатны Аллаһ хуш күрде: сабырлык вә акыл белән эш итә белүвең.»

 Шуңа күрә, икенче бер хәдистә Пәйгамбәребез галәйһиссәләм аннан киңәш сорап килгән кешегә бик кыска вә кинаяле җавап бирә. Ул кеше берничә тапкыр:» Миңа киңәш бир», дип тәкърарлагач Пәйгамбәребез галәйһиссәләм  аңа:» Гасабиланма», дип киңәш бирә. Пәйгамбәребез галәйһиссәләм шушы мөһим характер үзенчәлеген тасвирлаганда әлеге кыска вә тирән мәгънәле гыйбарәне еш куллана торган булган. Әлбәттә, мөслимәнең ачуы чыккан, ярсыган вакытлары да була. Әмма аның бу ачуы үзе өчен түгел, Аллаһ өчен булырга тиеш. Җәмгыятьтә Ислам мөкаддәсәтенә карата булган начар караш, салкынлык, кайбер кешеләрнең Исламның исемен пычратып яла ягырга тырышулары, оятсыз чыгышлары мөсламәнең күңелендә ачу хисләрен уята.Мондый очракта ул, әлбәттә, битараф кала алмый.

Пәйгамбәребез галәйһиссәләм дә  динне пычратырга, аның исеменә кара ягырга маташучыларны яки Ислам хаккында ялгыш изах биреп аны үз файдасына кулланырга теләгән кешеләрне күрү белән ачуы йөзенә чыга торган булган.

Бервакыт ул галәйһиссәләм Гайшәне ачуланган. Пәйгамбәребез галәйһиссәләм Гайшәнең бүлмәсендә җанлы сурәтләр төшкән нәзек кенә бер җәймә күрә. Ачуыннан аның бите кызара һәм ул әлеге җәймәне ертып ташлый вә шулай ди :» Ий Гайшә! Аллаһка тиңдәш куйган кешеләр Кыямәт көнендә иң авыр газапка дучар булачак.»

Икенче мисал. Әсма ибне Зәйд әл-Махзум кабиләсенең затлы нәселеннән булган бер хатын белән булган бер вакыйганы сөйли. Әлеге хатын караклыкта тотыла. Сәхабәләр уйга кала:» Пәйгамбәребез галәйһиссәләм алдында аны яклап кем сүз әйтер? Моңа кем җөрьәт итәчәк? Асамә ибне Зәйд кенә моны башкарып чыга ала.» Асамә Пәйгамбәребез галәйһиссәләм янына бара һәм бу хатын турында сүз кузгата. Пәйгамбәребез галәйһиссәләм мөдәфәга( яклау сүзләре) ишетү белән ярсый вә аңа шулай ди:» Син Аллаһның хәләл-хәрамын белгән хәлдә мөдәфәга ясыйсыңмы?» Калкты вә дәвам итте:» Сезгә кадәр булганнар шуның белән харап булды. Затлы нәселдән булган урлаучыга тими торган булганнар. Әгәр урлаучы авамнан( гади халык) булса аңа җәзаны тулысы белән бирә торган булганнар. Аллаһ белән ант итәм! Мөхәммәтнең кызы Фатыйма урласа, мин аның кулын да чабып өзәм.»

Пәйгамбәребез галәйһиссәләмнең ачулануы шул рәвешле иде аның хөкемнәре теге яки бу шәхескә карап үзгәрми иде, ә бәлки дин күзлегеннән чыгып Аллаһ ризалыгы өчен Ислам законнары белән хөкем чыгара иде.

Пәйгамбәребез галәйһиссәләмнең югары әхлак сыйфатларын үзенә үрнәк итеп алган  хакыйкый мөслимә аның нәсихатләрен, хәрәкәтләрен, гамәлләрен исендә тотарга тиеш. Вә Аллаһның динен, аның тәгълиматын, хөкемнәрен якларга һәм аларны  кимсетү, түбәнсетүгә каршы чыгарга тиеш.

Мөселман хатын-кызы ачу-кинә сакламый, куенында таш йөртми. Яшеген ачу, нәфрәт аның йөрәгенә юлны оныткан. Мөкаддәс дине аның йөрәгеннән яшерен дошманлык хисләрен тамыры белән йолкып чыгарды, күңелен хөсетлектән чистартты вә алар урынына кардәшлек, дуслык, гафу итүчәнлек, йомшаклык орлыкларын чәчте.

Ислам дине җәһиллек, наданлык, сабырсызлык, кинә саклау, ялагайлык, дошманлашу аның ачыктан-ачык дошманы дип игълан итә. Ул мөселманнарны вә мөслимәләрне гафу итүчән, игелекле, яхшы мөнәсәбәтләрне саклаучы итеп тәрбияләде. Аллаһы Тәгалә шулай ди:»«(3;134)

Нәфрәт хисләрен онытып, ачуларын йота белгән вә гафу итүчәнлек, мәрхәмәтлелек кебек югары дәрәҗәләргә менә алган кешеләргә нинди матур мәдхыя сүзләре әйтелгән. Хакыйкатьтә дә бу-бик олы вә ирешүве бик авыр булган дәрәҗә. Күңелләрен чистартып, калепләрендә дошманлык, үч алу, күрәлмаучанлык, яшерен ачу, нәфрәт хисләренең әсәре дә калмаган кешеләр генә бу дәрәҗәгә ия була ала.

Шуның белән алар ихсан дәрәҗәсенә( иманның иң югары дәрәҗәсе) ирешеп, мөхсиннәр була ала( Аллаһны күргән кебек гыйбадәт итүче кешеләр)

Ислам аларның калепләренә үтеп, шушы ачу-кинә, нәфрәт белән каплап алынган йөрәкләрне илтифатлы, игелекле йөрәкләргә әйләндерде.

Хинд бинт Атабәнең йөрәгендә хасил булган шаккаткыч үзгәрешләр моңа көчле дәлил булып тора.  Исламны кабул иткәнчегә кадәр зәһәренә тончыгучы, кара эчле бер хатын иде. Аның йөрәге Пәйгамбәребез галәйһиссәләмгә, аның гаиләсенә, сәхабәләренә карата нәфрәт, күрәлмау хисе белән дөрләп янгага күрә, ул Ухуд кырында шәһит булган Пәйгамбәребез галәйһиссәләмнең абзасы Хәмзәнең үле гәүдәсен мәсхәрә кылуга кадәр барып җиткән иде инде. Исламның кабул иткәннән соң вә аның хакыйкый тәгълиматы аның йөрәгенә үтеп кергәннән соң ул Пәйгамбәребез галәйһиссәләм янына килеп шулай ди:» Я Рәсүлүллаһ! Дөньяда минем өчен синең кешеләреңнән дә начаррак кеше юк иде. Бүген исә, минем бөтен теләгем синең кешеләрең югарыга менсен, дан казансын.»

Аллаһ ризалыгы өчен, Аның бөек дине өчен бу хатын йөрәген чистарту белән күрәлмаучанлыгы юкка чыга, йөрәге мөселманнанр белән бергә тибә башлый вә нәфрәт, яшерен дошманлык афәтләре инкыйраз була.

Коръән-и Кәрим кешене шундый югары вә авыр казаныла торган дәрәҗәләргә күтәрү өчен иң тәэсирле вә маһир ысуллар куллана. Ул шундый хөкемне алга сөрә: « Рәнҗетелгән, золым күргән кеше үзенең хаккын, үчен ала ала, ягъни зыянга күрә җәзасы булырга тиеш. Әмма ләкин, рәнҗетелгән кеше усаллык белән үч алу, кару кайтару хисләренә бирелмәскә тиеш.» Коръән-и Кәрим мондый кешегә ачуны йота белү, гафу итүчәнлек дәрәҗәләренә кадәр күтәрелергә нәзәкатьле тәкъдим ясый вә бу сыйфатлар бик сәваплы һәм бик зур файда дип өйрәтә:»«( 42;39-43)

Әбу Бәкр Сыйддыкъның күңелен кара кайгы баскан вакытларны искә төшерик. Аның гыйффәтле, саф кызына- Гайшәгә карата әйтелгән пычрак сүзләр, гайбәт-яманатлар, нахакка яла ягулар аның йөрәгенә кара кан саудырды. Ул үз-үзенә сүз бирә: шушы гайбәтләрне таратып йөрүчеләргә ярдәм итүдән туктыячак һәм башка ярдәм итмиячәк. Моңа кадәр ул аларны кайгырта торган булган, садака белән аларга ярдәм иткән. Вә аның иң авыр, кайгылы вакытында бу кешеләр яхшылыкка яманлык белән җавап кайтара. Әмма Аллаһ Әбу Бәкрнең ихласлыгын, эчкерсезлеген белеп, аңа үч алу хисләренә бирелүгә юл куймый. Ул аны табигый, башлангыч халәтенә, иман китергән җанга хас булган чисталыкка, сабырлыкка, кичерүгә вә бәхилләү кочагына кайтара. Аллаһы Тәгаләнең вәхъисендә бу хакта менә ничек итеп әйтелә:»«( 24;22)

Чынлыкта да, үзен Аллаһка, тәкъвәлеккә багышлаган, дини кардәшлеккә нигезләнгән җәмгыять үч алуга, бер-берсенең хатасын табып, аны фаш итүгә, үзеңне генә кайгыртуга таяна алмый. Мондый җәмгыять дустанә мөнәсәбәтләргә, вак-төяк кимчелекләрне оныту, бер-береңнең хатасын яшерү, гафу итү, сабырлык принципларына иснад ителә. Ислам шуңа чакыра.»«(41;34-35)

Явызлыкка явызлык белән җавап кайтару, кешеләр арасында дошманлык, күрәлмау,нәфрәт утын көчәйтәчәк. Явызлыкка яхшылык белән җавап кайтару исә, киресенчә, дошманлык утын сүндерә, ачуны баса, эчтәге өермәләрне туктата, яшерен явызлык пычраклыкларын юып төшерә, ярсуны бетерә. Нәтиҗәдә, бер-берсенә дошман булган ике хатын дуслаша, якыная. Аллаһ белән ант итәм, явыхзлыкның яхшылык белән кара-каршы очрашуы, бик зур нәтиҗәләр бирә. Дошманлык дуслыкка әйләнә, күрәлмау урынына якынлык пәйда була. Әмма моңа ирешү өчен кем дә булса беренче булып ягымлы итеп өндәшергә, ачык итеп елмаерга тиеш. Югарыдагы аяттә әйтелгәнчә, сабырлык белән яхшылыкка омтылу хисен явызлыкка кара-каршы куйган бәхетле хатын-кыз гына мондый зур җиңүгә ирешә ала.

Үзен Аллаһка вә тәкъвәлеккә багышлаган ихласлы, тугъры мөслимәнең характер үзенчәлегенең берсе шул. Коръән-и Кәримгә һәм Сөннәти Сәниягә нигезләнгән кагыйдәләр аның бу сыйфатын ныгыта вә аны гафу итүчән итеп тәрбияли, яшерен дошманлык һәм күрәлмаучанлык хисләреннән саклый:»«(15;85)

Пәйгамбәребез галәйһиссәләм үзенең гафу итүчәнлеге белән, ачу саклый белмәве белән шушы бөек, югары әхлак сыйфатларының җанлы мисалы булды. Сәхабәләрен юашлык, рәхим-шәфкать сыйфатларына кызыктырып, аларны да әлеге сыйфатларны булдыруга өтәрде. 

Гайшә, Аллаһ анардан риза булсын, сөйли:» Пәйгамбәребез галәйһиссәләмнең үз гөмерендә кешегә сукканы булмады. Аллаһ юлында сугышканда, ягъни дин өчен генә сугуы мөмкин. Кешене рәнҗеткәне булмады, үч алганы да булмады. Мондый хәл бары тик Аллаһ хөкемнәрен бозучыларга карата гына була алган һәм үч алуы Аллаһның әмере белән генә булган.»

Пәйгамбәребез галәйһиссәләм Аллаһы Тәгаләнең шушы аятен исеннән чыгармаган:»«(7;199) Ул икенче бер сүзен дә һәрвакыт хәтерендә тоткан:» Җавабыңны иң күркәм рәвештә кайтар.» Хакикатьтә дә, бу Аллаһ аятьләре арасында күркәм бер аять. Аллаһы Тәгалә Коръән-и Кәрим белән инсаниятне каплап ала вә тирән гыйлемнәргә юл ача. Шуңа күрә, шушы гыйлемгә ия булган кеше явызлыкка явызлык белән түгел, бәлки игелек белән, кичерү, белән җавап бирәчәк һәм җәһил-наданнарга игътибар итмиячәк.

Әнәс, Аллаһ анардан риза булсын, шулай дип искә төшерә:» Пәйгамбәребез галәйһиссәләм белән бергә юлда идек. Аның өстендә Нәҗран ( Гарәпстанның Көнбатыштагы  бер өлкәнең исеме) халкы киеп йөри торган, плед шикелле тыгыз тукымадан ясалган бурд киеме бар иде. Безнең каршыга бер бәдәви очрады. Ул Пәйгамбәребез галәйһиссәләмне киеменнән тотты вә көчле итеп тартты, хәтта Пәйгамбәребез галәйһиссәләмнең җилкәләрендә тырналган эзләр калды. Бәдәви әйтте:»Ий Мөхәммәд! Синдәге Аллаһ малыннан миңа өлеш чыгарырга әмер бир.» Пәйгамбәребез галәйһиссәләм аңа игътибарлап карады, елмайды вә өлеш чыгарырга кушты.

Бәхил була белү сыйфаты аның мөбәрәк калебендә нык урнашкан була. Шуны да искә төшерү җитә:» Пәйгамбәребез галәйһиссәләм, аңа агуланган сарык итен ашатмакчы булган яһүди хатынын гафу итә. Бу вакыйга әл-Бухаридә шулай итеп китерелә:» Пәйгамбәребез галәйһиссәләм итне кабып карады. Сәхабәләр дә капты. Пәйгамбәребез галәйһиссәләм әйтте аларга:» Ит агуланган.» Аның янына теге хатынны китерделәр, ул анардан сорады:» Син моны нәрсәдән чыгып эшләдең?» Хатын җавап бирде:» Минем беләсем килде- Син пәйгамбәр булсаң Аллаһ сиңа ярдәм итеп , сиңа зарарын тидермәс иде. Ә пәйгамбәр булмасаңбез синнән котылырбыз, дидем.» Янындагы кешеләр:» Аны үтерикме?»дип сорадылар. Пәйгамбәребез галәйһиссәләм:» Юк»? диде вә аны гафу итте.

Даус җирендә Аллаһ законнарына каршы гыйсъянчылык, баш күтәрү заһир булгач, Пәйгамбәребез галәйһиссәләм андагы халыкны адашкан халык дип гафу итә вә өч тапкыр шулай дип әйтә:» Аллаһым, аларга туры юлны күрсәт вә аларны шул юлга чыгар.»

Пәйгамбәребез галәйһиссәләм мөселманнарны гафу итүчәнлек, хаталарны кичерә белү рухында тәрбияләде.Зирәклеге, үтә күрүчәнлеге, тәрбияви сәләтләре аркасында Пәйгамбәребез галәйһиссәләм түбәндәге хакикатьне бик яхшы аңлаган. Явызлыкка катылык, кырыслык, шелтә белән җавап кайтаруга караганда, йомшаклык белән ачуны яннан уздып җибәрү, йотып калуның тәэсире күпкә көчлерәк, нәтиҗәсе дә уңышлырак булачак. Пәйгамбәребез галәйһиссәләмгә Гакабә ибне Әмир сорау бирә:» Я Рәсүлүллаһ, иң изге вә тәкъвә гамәл кайсысы?» Пәйгамбәребез галәйһиссәләм шулай дип җавап бирә:» Ий Гакабә! Араны өзгән кеше белән үзең (беренче булып) өлемтәне төзәт, сине кире каккан кешегә үзең бир. Сиңа хаксызлык кылган кешене гафу ит.»

Пәйгамбәребез галәйһиссәләмнең хатыннары-мөселманнарның рухи аналары- шушы характер үзенчәлегенә ия иде. Пәйгамбәребез галәйһиссәләмнең Сафия дигән хатыны аңа нахакка яла ягып йөргән җәриясен гафу итә. 

Түбәндәге аять гүя ки Сафиягә мөрәҗәгать итә:»«(41;34-35)

Чынлыкта да ул бик бәхетле хатыннар арасында.

Авырлаштырмый, җиңеләйтә
Хакыйкый мөслимә авырлаштырмый, кыенлык тудырмый, һәрвакыт җиңеләйтергә тырыша. Җиңеләйтү уңышка ирешүнең бер юлы икәнлеген ул бик яхшы белә вә Аллаһ та бу гүзәл сыйфатка ия булган кешеләрне сөя:»«(2;185)

Шуңа күрә, Пәйгамбәребез галәйһиссәләм үзенең нәсихатләрендә мөселман вә мөслимәләрне җиңеләйтүгә чакыра һәм катлауландыру, авырлаштырудан тыя:» Өйрәтегез, җиңеләйтегез, авырлаштырмагыз. Берегезнең ачуы кабарса дәшми торсын.» 

Исламның сыйрател мөстәкыймне ( туры юл) күрсәткән тәгълиматын белгән хәлдә авырлаштырырга маташкан мөселман хатын-кызын тәкъвә дип әйтеп булмый. Аллаһның бу кануны мөслимәне җиңеләйтүче, ярдәмчел булырга өйрәтте. Хатын-кызның авырлаштыру, киртәләр кору, катлауландыру белән мавыгуы аның калебендә, шәхсиятендә бер кимчелек , катылык вә тәрбиясендә җитешсезлек бар икәнен күрсәтә. Авырлаштыру, катлауландыру хакыйкый мөслимәнең башына да килми. Ул авырлык тудырачак, киртә булачак эшләрдән ерак тора. Бу очракта ул Пәйгамбәребез галәйһиссәләмнең сыйфатын үзенә өлге итеп ала. Гайшә, Аллаһ анрдан риза булсын, шулай хәбәр бирә:»Ике эш арасында сайлау мөмкинчелеге булганда Пәйгамбәребез галәйһиссәләм, ул эштә гөнаһ булмаса гына, җиңелен сайлап ала иде. Әгәр гөнаһлы эш булса анардан да каты качучы юк иде. Пәйгамбәребез галәйһиссәләм беркайчанда үзе өчен үч алганы булмады. Ул Аллаһ өчен үч ала иде, Аның кануннарын бозганын күрсә.»

Хакыйкый мөслимә Пәйгамбәребез галәйһиссәләмнең нәсихатләренә буйсына вә әмерләренә каршы чыкмый.

Хөсетләнми

Бик күп хатыннар кинә-хөсет хисләреннән арына алмый. Бик әллә ни матур, гыйлемле булмаган хатыннарның аанардын рәхәтрәк, байрак тормыш белән яшәүләрен күрү белән хатын-кызның эче кара яна башлый. Әмма туры юлдан барган, акыллы мөслимә, дөньядагы бөтен эшләр тәкъдирләнгән булуына иман китерә. Бу дөнья ләззәтләре, рәхәтлекләре теге дөньяда Аллаһ тарафыннан мөселманнарга биреләчәк ләззәт-хозурның бер кечкенә чагылышы гына. Хатын-кызның хакыйкый казанышы, байлыгы бу фани дөньяда ия булган дан, дәрәҗә, мал, байлыгы түгел, ә гамәл мизанындагы авыр изге гамәлләре.Бу төшенчәләр хатын-кызның күңелендә ныгыган саен аның рухыда чистарыр, тынычланыр, канәгать булыр һәм Аллаһның ярдәме белән җәннәтне казаныр. 

Имам Әхмәд Әнәс ибне Мәликкә иснад ителгән шундый хәдис риваять итә:» Бер көнне Пәйгамбәребез галәйһиссәләм белән утырганда, ул шулай диде:» Хәзер сезнең алдыгызга җәннәткә керәчәк кеше килеп басачак. Әнсарлардан бер кеше килде. Ул әле яңа гына тәһарәт алганга күрә аның сакалыннан су тамып тора иде һәм сул кулында аяк киемен тота иде. Икенче көнне Пәйгамбәребез галәйһиссәләм тагын шулай ук диде вә шул ук кеше яңадан безнең яңга килде. Өченче көнне Пәйгамбәребез галәйһиссәләм беренче көнне әйткән сүзләрен әйтте һәм тагын шул кеше килде. Пәйгамбәребез галәйһиссәләм киткәч габдуллаһ ибне Гәмр ибне әл-Ас, Аллаһ анардан риза булсын, шул кеше артыннан китте... Габдуллаһ шул кеше янында өч төн куна һәм аның бер дә төнлә торып намаз укыганын күрми. Төнлә иртәнге намазга кадәр әйләнгәләп ята һәм Аллаһны искә ала,»Аллаһу Әкбәр» ди. Ул гел хәерле сүзләр генә сөйли иде. Өч көн узгач минем күңелем аңа карата суынды. Әмма Пәйгамбәребез галәйһиссәләмнең аның хаккында җәннәт әһеле дип әйткәнен искә төшереп, анардан сорарга булдым:» Мин сине күп гыйбадәт итүче, үтә тәкъвә  кеше дип әйтә алмас идем. Әйт әле син Пәйгамбәребез галәйһиссәләм шушы сүзләренә нәрсә белән лаек булдың микән?» Ул җавап бирде:» Син минем гамәлләремне күрдең, шул гына.» Шуннан соң өстәде:» Мин мөселманнарны алдамыйм һәм минем калебемдә Аллаһның нигъмәтенә ирешкән кешегә карата хөсетлек юк.» Габдуллаһ әйтте:» Әйе, без ирешә алиаган дәрәҗәләргә ирешкәнсең.»

Калепнең хөсетлек, көнчелек хисләреннән пакъ булуы бәндәнең теге дөньядагы тәкъдирендә нинди хәлиткеч роль уйнаганын шушы күркәм хәдистән аңларга мөмкин. Шул ук сыйфатлар аркасында Аллаһ алдындагы дәрәҗәсе күтәрелә вә әллә ни күп булмаган гамәлләренең дә кыймәте арта. Моның ачык мисалын шушы кеше мисалында күрергә була. Гыйбадәтнең күплеге белән аерылып тормаган бу кеше- җәннәт әһеле, чөнки калебе хөсетлек хисләреннән чиста һәм кешеләргә явызлык итми. Тагын бер мисалны искә төшереп китәсе килә. Ул- төннәрен гыйбадәт белән үткәреп, көндезен ураза тоткан, әмма күршеләрен рәнҗетеп яшәгән бер хатын мисалы. Пәйгамбәребез галәйһиссәләм аның хаккында сорагач, ул:» Анарда хәерлелек юк. Ул җәһәннәм әһеле», дип әйтә.

Бөтен эш шунда ки, кешенең калебе хөсетлек, көнчелек, явызлык кебек сыйфатлардан хали булганда, нәфел гыйбадәткә үтә хирыслы булмаса да Ислам мизаны аның файдасына күрсәтмиячәк.

Моның киресе дә була ала. Кеше нәфел гыйбадәт кылуга зур тырышлык, гайрәт күрсәтә, ә күңеле кара явызлык белән көнчелек, нәфрәт белән тулган. Бу, аның гыйбадәте- рәсми, риялы булуын күрсәтә. Мондый гыйбадәт көчле иман нигезләреннән мәхрүм. Шуңа күрә, көнчелегеннән дә арына алмый. Пәйгамбәребез галәйһиссәләм моңа басым ясап шулай ди:» Кешенең йөрәгендә хөсетлек белән иман бергә сыеша алмый.»

Дәмура ибне Саалә, Аллаһ анардан риза булсын, шулай искә төшерә:» Пәйгамбәребез галәйһиссәләм шулай диде:» Кешеләр арасына көнчелек хисләре кергәнчегә кадәр, аралары яхшы була.»

Хакыйкый мөслимә шушы икесыйфатка да ия булырга тиеш: бер яктан- тырышып гыйбадәт кыла һәм икенче яктан- күңеле хөсетлек тутыкларыннан, нәфрәт пычраклыгыннан чиста. Шуңа күрә, ул тәкъвәлекнең иң югары дәрәҗәләренә вә Раббысының ризалыгына ирешә ала. Дөнья тормышында да, кешеләр үзен ярата, хөрмәт итә, кадерлиләр.

Исламның югары әхлакый фәзыйләтләрен сеңдергән, ихласлы, чын мөслимәнең сыйфатлары арасында тыйнаклык, эчкерсезлек, тормышка аек караш белән карый белү сәләте дә бар. Ул тәкәбберлек, мин-минлек, үзехаккында югары фикердә булу сыйфатларыннан ерак тора. Үзендә булмаган нәрсәләр белән мактанып йөрми, иптәшләре алдында һаваланып, борын чөеп йөрми, эреләнми. Бу җирәнгеч, оят сыйфатлар аның өчен чит-ят әйбер, чөнки бу сыйфатлар аның табигатенә капма-каршы. Аның рухи халәте Ислам принциплары, әхлакый фәзыйләтләр нигезендә формалашкан бит.

Бер хатын Пәйгамбәребез галәйһиссәләм янына килеп иренең әле бүләк ителмәгән бүләкләре белән мактана башлаган. Шуның белән тәкәбберләнмәкче, мактанмакчы булган. Пәйгамбәребез галәйһиссәләм җавап биргән:» Булмаган әйберләр белән шапырыну- үтә күренмәле кием кигән кеше шикелле.»

Ислам, дини тәгълимат буларак тугърылык, дөреслек, чисталык, тыйнаклык, аек акыл белән эш итә белү сыйфатларына нигезләнә. Ялган, алдак, тәкәбберлек, эреләнү, һавалануга ул үзенең нәфрәтен белдерә. Вә мөселманнарны да шушы күренешләрдән, шулай ук мактану, үз-үзеңә югары бәя бирү кебек сыйфатларны да кәриһ күрүче итеп тәрбияләде.

Хакыйкый мөслимә тәкәллефле кыланмый, үзен гаять табигый итеп тота, сөйләшкәндә дә ясалмалыктан, рәсмилектән качырга тырыша, бөтен игътибарны үзенә генә җәлеп итәргә теләүчеләрнең бормалы-сырмалы тәгъбирләреннән, артык чуар, күперенке ысулларын кулланмый. Ясалмалык, кәпрәю һәрвакытта да ямьсез күренеш. Нормаль психикага ия булган кеше артык нәзбереклек, кырыслыкны кире кага. Мондый тискәре сыйфатларга бары тик рухи бозыклыгы булган хатын-кыз гына ия була ала. Шуңа күрә Пәйгамбәребез галәйһиссәләм мондый кешеләрне җитди рәвештә кисәтеп килде. Аның мөкәррәи сәхабәләре дә-Әбу Бәкр, Гомәр дә нәкъ шулай итә торган булганнар. Габдуллаһ ибне Мәсгуд искә төшерә:» Аллаһ белән ант итәм, мин үтә төпченүчән, нәзберек кешеләргә карата Пәйгамбәребез галәйһиссәләмдән дә кырысрак кеше күргәнем булмады. Аңа карап Әбу Бәкр дә кырыс иде. Минем уемчашушы сыйфатлардан башкаларга караганда да иң күп куркучы Гомәр иде. Һәм киресенчә, бу сыйфатларга ия булган кешеләр дә анардан каты куркалар иде.»

Кешеләргә мөләем булган мөслимә аларның мөхәббәтләрен яулап алырга омтыла. Игелек кылу, кешеләргә файдалы булырга, үзенең исеменә тап төшермәскә тырышу белән, ул шушы максадына ирешә ала.

Кешеләр аны сөйсә, димәк ки Аллаһ та аны сөя, чөнки Аллаһы Тәгалә кешеләрнең күңелләренә аңа карата ул мөхәббәтне Үзе салучы.

Кайбер мөселманнарның вә мөслимәләрнең кешеләр өчен сөекле, якын булулары Иләһи хикмәтнең нәтиҗәседер. Әмма моның капма-каршысы да бар- кешеләрнең кайбер мөселманнардан нәфрәт итүләре.

Аллаһы Тәгалә, Аның ризалыгын өмет иткән һәм Аңа якынаерга теләгән кешеләрдән генә риза булачак. Аллаһы Тәгалә күрсәткән туры юлдан тайпылган, баш күтәргән кешеләргә Аллаһның ачуы булачак.

Аллаһка иман китергән, изге гамәлләр кылган кешеләрне башкалар да хуш күрә.Мондый мөселманнар гына Аллаһның мөхәббәте вә ризалыгы хаккында бәшарәт(сөенечле хәбәр) алачаклар. Мондый кешеләрне Аллаһы Тәгалә бу дөньяда да шатландырырга ашыга, кешеләр дә аларга үзләренең мөхәббәтләрен белдертә.

Хакыйкый мөслимә шундый шатлыклы хәбәрне алуга лаек. Аның игелеклеге, гафу итүчәнлеге турында ишеткән, аның намуссыз хатыннар белән аралашмаганын, фәкыйрь-мескеннәргә ярдәм иткәнен, кешеләргә йомшак, ягымлы булуын, явызлыкка яхшылык белән җавап кайтарганын белгән кеше, әлбәттә, аны яратачак. Ул хөкем чыгарганда гадел, тормышта хаклыкны яратучы, макталудан качучы. Ул шулай ук Ислам белән хупланылган башка сыйфатларга да ия вә ул сыйфатлар һәрберсе хакыйкый мөслимәнең кыйммәтле зиннәте булып тора.

Кешеләрнең күңелләрен үзенә җәлеп итә белә
Югарыда санап үтелгән сыйфатлар ярдәмендә чын мөслимә хатын-кызлар коллективында уртак телне тиз таба, ышаныч казана, нәтиҗәдә дә, сүзе үтүчән була.

Татулык, дуслык, кешеләр белән тиз арада якынлаша белү, үзеңне гади, табигый итеп тоту сыйфатлары һәрвакытта да югары бәяләнә, Пәйгамбәребез галәйһиссәләмшушы сыйфатларга ия булган кешеләрне хуш күргән, вә мондый кешеләр- аңа Кыямәттә иң якын торачак кешеләр. Югарыда әйтелгән хәдисне искә төшерик.

Кешеләр белән тиз арада якынлаша белгән, татулыкта яшәүче мөселман хатын-кызы үзенең рисаләтен( миссия) уңышлы үтиячәк, кешеләргә ярдәм күрсәтәчәк, файдалы булачак, игелек кылачак. Хәдистә әйтелгәнчә, шушы сыйфатлардан мәхрүм булган хатын-кызда хәерлелек юк, димәк ки, «Мөселман кеше ул ул шундый кеше- аңа ияләшүве җиңел вә ул үзе дә тиз ияләшә. Кешеләргә ияләшә алмаган вә үзенә дә ияләшеп булмаган кешедә хәерлелек юк.»

Пәйгамбәребез галәйһиссәләм кеше күңелләрен яулап ала белүве белән бөтен өммәткә мисал булды вә мөселманнарны да аның кебек булырга өтәрде. Пәйгамбәребез галәйһиссәләм үзенең өммәтенә кешеләрнең йөрәгенә ачкыч ярату, аларның мөхәббәтләрен, соклануларын яулап алу ысулларын вә якынаю юлларын күрсәтте. Ул галәйһиссәләм үзе даимән ачык күңелле, шат, ачык йөзле, мөләем иде. Беркайчанда  аның дорфалык, тупаслык күрсәткәне булмады. Җәмагаттә утырганда да барысына бертигез игътибар бирә иде һәм аның янында утыручылар да аның кайбер кешеләргә аерым илтифат, игътибар күрсәткәнен күргәннәре булмады. Ул гадилеге, тыйнаклыгы, ачыклыгы белән кешеләрнең күңелләрен яулады һәм аларга аталары хөкемендә булды. Барча кешеләгә дә бертигез мөнәсәбәт күрсәтте. Кешеләр дә аңа карап үзләрен тагын да тыйнак, сабыррак тоталар иде, гүя ки алар игелек кылуда, олыларга хөрмәт, кечкенәләргә йомшаклык күрсәтүдә бер-берсе белән ярышалар иде.

Пәйгамбәребез галәйһиссәләм аңа өметләрен багълаган кешеләрнең өметләрен аклый иде, күңелләрен кайтармый иде. Кеше алдында хурламый иде, түбәнсетми, ырышмый, шелтәләми вә кимчелекләрне фаш итми иде. Хәерле сүзләр генә сөйли иде. Ул сөйли башлау белән аның әңгәмәдәшчеләре шунда ук тып-тын калалар иде гүя ки башларына кошлар кунган шикелле игътибар белән һәрбер сүзен сеңдереп баралар иде. Ул сөйләп бетергәч кенә алар яңадан сөйләшә башлыйлар иде. Аның янында кешеләр низагълашмый, талашмый иде. Пәйгамбәребез галәйһиссәләм башкалары белән бергә шатлана белә иде вә башкалары кебек үк хәйран кала ала иде. 

Пәйгамбәребез галәйһиссәләм күп сорау бирершә яраткан вә үзен әдәпле тота белмәгән кешегә карата бик сабыр иде. Сәхабәләренә дә шулай нәсихать бирә торган булган:» Сораучыга ярдәм итергә тырышыгыз.» Буш, урынсыз мактауларны кире кага торган булган. Сөйләүченең сүзен бүлми иде, кешегә үз фикерен әйтеп бетерергә ирек бирә иде.

Гайшә, Пәйгамбәребез галәйһиссәләмнең явыз кешеләрдән читләшкәнен вә аларны йомшак сүз белән матур мөгамәлә күрсәтү белән үзенә җәлеп иткәнен искә төшерә.

Хакыйкый мөслимә үзара мөнәсәбәтләрдә Пәйгамбәребез галәйһиссәләмнең әмерләренә таянып эш итә вә кешеләрне ничек бар шулай кабул итә, ягъни бөтен кимчелекләре һәм яхшылыклары белән бергә. Шуңа күрә, ул кешеләр белән уртак телне тиз таба ала. Танышлары гына түгел, аны ишетеп кенә белгән кешеләр дә аны ярата, аны үз итә башлый.

Хакыйкый мөслимә сер саклый белү сыйфаты-иң күркәм сыйфатларыдан берсе икәнлеген яхшы белә. Бу сыйфат кешенең төплелеген, җитдилеген, акыллылыгын, шәхси камиллеген, аның ихтыяр көчен күрсәтә.

Бөтен барлыгы белән дини тәгълиматны кабул иткән мөселман хатын-кызының сер саклый белүве бер дә гаҗәп түгел.Шушы сыйфатка бер сүзсез буйсыну мисалларын без, беренче буын мөселманнарында күрә алабыз. Мәсьәлән, Әбу Бәкр, Госман үзләренең Гомәргә карата алган позицияләре белән моның гүзәл мисалы булып тора. Алар Пәйгамбәребез галәйһиссәләмнең серен сакларга тиеш булалар. Бу вакыйга Гомәрнең кызы Хафса белән бәйле. Аның ире Бәдр сугышында шәһид була вә Хафса тол хатын булып кала.

Имам Бухари, Гомәр ибне Хаттапка иснад итеп риваять итә:» Хафса тол булып калганнан соң, мин( Гомәр) Госман ибне Аффанны очратып, аңа үземнең кызымны тәкъдим итеп карадым. Ул:» уйларбыз», дип әйтте. Берничә көннән соң ул мине очратып шулай диде:» Мин өйләнмим дигән фикергә килдем.» Шуннан соң мин Әбу Бәкр Сиддыйкъны, Аллаһ анардан риза булсын, очраттым вә шулай дидем:» Син риза булсаң мин үземнең кызым Хафсаны сиңа хатынлыкка бирергә риза.» Әбу Бәкр бер сүз дә әйтмәде. Минем ачуым килде. Берничә көннән соң Хафсаны Пәйгамбәребез галәйһиссәләм үзе сорый, мин аны Пәйгамбәребез галәйһиссәләмгә кияүгә бирдем. Бу вакыйгалар соң Әбу Бәкр белән очрашкач, ул миңа шулай диде:» Хафсаны миңа тәкъдим иткәннән соң мин җавап бирмәгәч, синең миңа  ачуың калгандыр», мин:» Әйе», дип җавап бирдем. Ул әйтте:» Мин Пәйгамбәребез галәйһиссәләмнең Хафсага карата ниятен белгәнгә күрә генә сиңа җавап бирмәдем. Мин аның серен фаш итә алмадым. Әгәр ул аны сайламаган булса иде, мин синең тәкъдимеңне кабул итәр идем.»

Бу мөһим сыйфат Исламның һидаятен аңлаган хатын-кызларга да хәтта балаларга да хас иде. Имам Мөслимнең Әнәскә иснад итеп риваять иткән хәдисе моңа мисал:» Мин малайлар белән уйнаганда Пәйгамбәребез галәйһиссәләм минем янга килде, сәләм бирде вә миңа бер йөкләмә бирде. Шуңа күрә өйгә соңарып кайттым. Әни:» Ниөчен соңарлың?» дип сорады. Мин әйттем:» Пәйгамбәребез галәйһиссәләм бер эш биргән иде.» Ул:» нинди эш», дип сорады. Мин җавап бирдем:» Cер». Әнием шулай диде:» Пәйгамбәребез галәйһиссәләмнең серен берсенә дә сөйләмә.» Әнәс әйтте:» Мин Пәйгамбәребез галәйһиссәләмнең серен сөйли торган булсам, мин аны сиңа әйтер идем, ий Сәбит( Сәбит әл Бүнәни шушы хәдисне риваять иткән кеше.)

Әнәснең әнисе малаеның сер тота белүвен күргәч, тагын бер кат әманәт итеп тапшырылган сернең әһәмиятенә басым ясый вә шуның белән аңа терәк була һәм малаеның бу сыйфатын шундый ныгыта ки, хәтта Исламның ышанычлы шәкерте вә бу хәдисне безгә мирас итеп калдырган Сәбит әл Бүнәни дә Пәйгамбәребез галәйһиссәләмнең серен белмичә кала. Ул хакыйкый мөслимә буларак кызыксынучанлык хисләренәбирелмәде вә малаеның серен сорашып,төпченеп тормады. Ислам аны шундый итеп тәрбияләде. Мондый тәрбия ирләрне дә, хатыннарны да, шулай ук балаларны да иң югары дәрәҗәләргә күтәрә.

Сер тарату, аны ифша итү иң кәбахать гадәтләрнең берсе, кешене аның белән сынарга була. Шуларның иң куркынычы ир белән хатынның бер-берсенең серләрен ифша итүләре. Бу сыйфат- сынау ташы кебек, Пәйгамбәребез галәйһиссәләм шулай дип әйтте:» Кыямәт көнендә иң начар кеше, хатыны белән якынлык кылганнан соң, аны сөйләп йөргән кеше.»

Әлбәттә, гаилә тормышының үзенчәлекләре, вак-төяк детальләре башка кешеләрдән сер итеп сакланырга һәм алар өчен яшерен булырга тиеш. Хатын-кызның да шәхси тормышының вак-төяк төгәллекләрен  ире белән үзеннән башка берсе дә белмәскә тиеш.

Җилбәзәк, акылсыз, түбән кеше генә бу эшне эшли ала. Мөселманнар вә мөслимәләр Исламның туры юлны күрсәткән кагыйдә-кануннарын тирәнтен аңлаганга күрә, мондый афәт-фәҗигалардан имин.

Көләч йөзле

Югары мәдәниятле, мәгърифәтле мөселман хатын-кызы елмаюның нинди зур көчкә, әһәмияткә ия булганын бик яхшы белә.Ире белән бәхетле тормыш итәр өчен вә иҗтимагый тормышта да уңышка ирешү өчен елмаю бик кирәк. Шуның белән ул кешеләргә тагын да якынрак, сөйкемлерәк булачак. Елмая белү сыйфаты кешенең гүзәл холыклы, басынкы, шәхси яктан камил икәнлеген күрсәтә. Ислам шуңа өнди.

Мөслимнең «Әс-Сахих» җыентыгында Пәйгамбәребез галәйһиссәләмнең бер хәдисе риваять ителә:» Бер игелекне дә, җавапсыз, игътибарсыз калдырма, шул исәптән дин кардәшеңнеңсиңа күрсәткән якты чырай, елмаюын да (җавапсыз калдырма).»

Пәйгамбәребез галәйһиссәләмнең шушы хәдисеннән мөселман кеше дин кардәшен елмаеп каршы алырга тиеш икәнлеген аңлый. Ул галәйһиссәләм  үзе исә сәхабәләрен гел ачык йөз белән каршылый торган булган. Имам Мөслим Җурайра ибне Габдуллаһка иснад итеп шушы хәдисне риваять итә:» Пәйгамбәребез галәйһиссәләмһәрвакыт мөләем, ягымлы иде. Мин аны һәрвакытта да елмаючан итап күрдем.»

Шат, көләч йөзле хатынын күрү белән ире дә шатлана, күңеле күтәрелә. Ул аны тагын да ныграк яратачак, хөрмәт итәчәк вә аның белән горурланачак. Хатыннар җәмагатендә дә ул көтеп алына торган кеше булачак. Җәмгыяттә дуслык, татулык, дустанә мөнәсәбәтләр  урнаштыру өчен көләч йөз, ачык күңел вә ягымлылыктан да тәэсирлерәк нәрсәләр юк. Шуның ярдәмендә Исламның йомшак, юаш мөслимә шәкерте кешеләрнең күңелләрен яулый ала вә аларның йөрәкләренәүтеп керә.

Югары мәдәниятле мөселман хатын-кызы һәрвакытта да илтифатлы. Ул кешеләр белән ачык, дин кардәшләренең вә иптәшләренең шаяртуларына үпкәләми, үзе дә шаяра, күңел ача белә.

Әмма шуны да әйтәсе килә, мөслимәнең шаярту-мәзәкләре үзенең инсафлылыгы, йомшаклыгы белән аерылып тора һәм акылсыз, тозсыз, оятсыз, әдәпсез мәзәкләр дәрәҗәсенә төшми.

Пәйгамбәребез галәйһиссәләм үзенең сәхабәләре белән шаяра торган булган, әмма шаяруның чамасын, әдәбен белгән вә чиктән чыкмаган.

Имам Әхмәд Әнәскә, Аллаһ анардан риза булсын, таянган бер хәдисне риваять итә:» Пәйгамбәребез галәйһиссәләмнең Захир исемле  бер бәдәви танышы бар иде. Кыяфәте ямьсез,котсыз булуына карамастан Пәйгамбәребез галәйһиссәләм аны бик ярата иде. Бер көнне шушы кеше нәрсәдер сатып торганда Пәйгамбәребез галәйһиссәләм аны күреп алды вә Захир аны күрмәслек итеп артыннан килеп кочаклап алды. Захир:» Җибәр мине! Кем син?» дип кычкырды, борылгач Пәйгамбәребез галәйһиссәләмне күрә вә аркасы белән тагын да ныграк аңа сыена. Пәйгамбәребез галәйһиссәләм исә:» Бу колны кем ала?» дип әйтә.Захир бу сүзләрне ишеткәч:» Я Рәсүлүллаһ! Аллаһ белән ант итәм, минем үтемсез, сатыла алмый торган товар булуымны күрерсең!» Пәйгамбәребез галәйһиссәләм моңа җавап итеп:» Әмма Аллаһ алдында син андый түгел ( яки ул шулай дип әйтте:» Әмма Аллаһ алдындагы бәяң бик югары»)».

Пәйгамбәребез галәйһиссәләм янына бер карчык килә һәм шулай ди:» Я Рәсүлүллаһ! Аллаһтан сора, мине җәннәткә кертсен.» Пәйгамбәребез галәйһиссәләм шаярып:» Карчыклар җәннәткә керми», дип әйтә. Бу карчык китеп бармакчы була, Пәйгамбәребез галәйһиссәләм әмер итте:» Әйтегез аңа карчыклар җәннәткә керә алмый, чөнки Аллаһы Тәгалә:»«(56;36) дип әйтте ( ягъни җәннәткә яшь, матур булып керерләр)

Пәйгамбәребез галәйһиссәләм мөселманнар өчен бер үк вакытта имам да, җитәкче дә, тәрбияче мөгаллим дә булды. Шушы җаваплы вазифәләрне үтәү белән бер рәттән ул шаярырга да, алар белән бергә күңел ачырга да, шатлыкларын уртаклашырга  да вакыт таба алган. Ислам өммәтен төзегән вакытта, көндәлек тормыш вазифәләренең, мәшәкатьләренең авыр йөге Пәйгамбәребез галәйһиссәләмнең җилкәсенә ята: ул бик күп мөһим эшләр башкара, шул исәптән гаскәр белән җитәкчелек тә иткән була. Зур җаваплылык вәмәшгулияткә карамыйча, Пәйгамбәребез галәйһиссәләм шаярырга да вакыт табырга онытмаган. Һәм шуның белән сәхабәләренең вә әһли бәйтнең( гаиләсенең) күңелен күрә иде.

Исламмның үз шәкертләрен, шул исәптән хәзерге заман мөселман хатын-кызын да көләч йөзле, шат күңелле, күңелчәк итеп тәрбияләргә тырышканы аңлашыла. Бу сыйфатлар мөселман хатын-кызының ягымлылыгын, сөйкемлелеген, абруен арттыра.

Җәмагаттә дә мөселман хатыны һәрвакытта да кешеләрнең күңелләрен күтәрергә, аларның калепләренә шатлык-сөенеч хисләрен кертеп урнаштырырга, көр күңеллелек сыфатларын арттырырга тырыша. Кешенең хәтерен калдырмый торган шаярту белән шаянлык та эшли ала.Ислам һәрвакытта да тәкәллефсез, иркен мохит тудырырга, шатлык-сөенеч таратырга өнди. Бу мөселманнарның үзара дуслык, татулык эчендә шатланып яшәүләре өчен зарури. Мондый мохит фидакарьлек, авырлыкларга түземле була белү сыйфатларын таләп иткән мөһим эшләрне башкарып чыга алу өчен кешегә өтәргеч була.

Шуңа күрә, мөселманнарны шатландырган, күңелләрен күтәргән кешене Аллаһы Тәгалә Кыямәт көнендә тагында күбрәк шатлык белән шатландырачак:» Мөселман кардәшен шатланып каршы алган кешене, Аллаһы Тәгалә Кыямәт көнне  тагында зуррак шатлык белән шатландырачак.»

Акыллы, ягымлы мөслимә кешеләрнең күңелләренә үтеп керүнең күп ысулларын, юлларын белә: ялкынлы сәләм, яхшы сүз, төпле караш, үпкәләтми торган шаярту, шатлыклы хәбәр, көләч йөз, эчкерсез сөйләшү, сөендерә торган бүләк, чың күңелдән ярдәм итү, юату. Шушы сыйфатлар- күңел капкаларын ачтыручы, дуслык мөнәсәбәтләрен урнаштыручы, кардәшлекне ныгытучы, мөхәббәт орлыкларын чәчүче.

Вакчыллык, тәкәллеф сыйфатларыннан хали

Хакыйкый мөслимә өчен вакчыллык, кыланчыклык кебек сыйфатлар чит-ят әйбер. Ислам белән хәләл ителгән яки билгеле шартларда рөхсәт ителгән әйберләр турында сүз барганда кырыслык күрсәтми.

Мәсьәлән, бәйрәмләрдә, туйда вә башка хәләл мәҗлесләрдә- җырлау. Кешенең күңелен аздыруга, фәсыйклыккаалып бармаган уен-көлкеләрне тамаша итү. 

Уен-көлке, шаяруга катнашу да диндә хәләл ителгән. Иң мөһиме бу күңел ачулар Ислам кысалары эчендә булырга тиеш вә уен-көлкенең төп максатка, яшәү рәвешенә әйләнүеннән сакланырга кирәк. Бик күп сахих хәдисләрдә моңа мисаллар табырга була.

Гайшәнең шулай әткәнен риваять итәләр:» Аллаһ белән ант итәм, мин Пәйгамбәребез галәйһиссәләмнең минем бүлмәмнең ишеге төбендә басып торганын күрдем, вә шул вакытта мәчет эчендә хабәши егетләре сөңгеләрен уйнаталар иде. Пәйгамбәребез галәйһиссәләм мин бу тамашаны сәер итә алыйм өчен мине үзенең плащы белән каплап торды, һәм мин аның колагы белән җилкә арасындагы ачыклык аша аларны тамаша иттем...»

Бу мисал Пәйгамбәребез галәйһиссәләмне гүзәл холыклы, ягымлы ир буларак таныта вә аның иң яраткан кешесенә, ягъни хатынына карата йомшак, ярарга тырышучан булуын күрсәтә. Аның күңелен күрергә, аны бәхетле итәргә. Шул ук вакытта, бу мисаллар Исламның түземлелеген, киң күңеллелеген вә хатын-кызларга игътибарлы булуын күрсәтә.

Ислам хатын-кызны күңел ачудан тыймый. Мөселманнарга билгеле иреклек, хөрлек биргән Исламбу эшне хәләл итте. Кануннарны хикмәт белән урнаштыручы Аллаһы Тәгалә хатын-кызның вакыт-вакыт хәл җыюга, сулыш алуга,ял итүгә мохтаҗ булуын белә. Көч туплаганнан соң, ул яңа көчләр белән эшкә керешәчәк вә аңа йөкләнгән вазифәләрне җиренә җиткереп үтиячәк.

Исламның дөньяның һәрьягына үтеп кергән киң, аһәңле фәһмендә бу хакикать зур урын алып тора.

Хакыйкый мөслимә тәкәбберләнми, борынын чөерми, кәпрәйми. Ул бик яхшы белә: ул бу дөньяда шул рәвешле кыланса, ягъни тәкәбберлек, горурлык, кибарлык күрсәтсә, теге дөньяда бәхетсез булачак. Бу дөньяда түбән күңелчелекле, тәкәбберләнә белмәгән кешеләр генә Аллаһның ярдәме белән җәннәтләргә керәчәк:»«(28;83)

Шулай ук ул, аллаһның мәгърур, һавалы кешеләрне яратмаганын да онытмый:»«(31;18) Без хәдисләрне аңлап укыганда Пәйгамбәребез галәйһиссәләмнең тәкәбберлекне юк итүгә нинди зур әһәмият биргәнен күреп сокланабыз. Ул аны тыйды вә бу сыйфатка карата нәфрәт хисләрен уятты. Һәм бу сыйфат белән агуланган кешеләргә дә һәрдаим аңлатып килде: күңелендә зәррә кадәр тәкәбберлеге булган кеше теге дөньяда ифлас( банкрот) булачак. Мөслим тарафыннан риваять ителгән бер хәдистә шулай дип әйтелә:» Зәррә бөртеге кадәр тәкәбберлеге булган кеше җәннәткә кермиячәк.» Янындагы бер кеше сорады:» Кеше кигән киеменең, аяк киеменең чиста, матур булуын теләсә?» Пәйгамбәребез галәйһиссәләмне җавап бирде:» Аллаһ матур һәм матурлыкны сөя. Тәкәбберлек исә, хаклыкны кире кагу, шуңа күрә кешеләр дә аңа карата нәфрәт тоялар.»

Харис ибне Вәхб, Аллаһ анардан риза булсын, шулай дип искә төшерә:»Мин Пәйгамбәребез галәйһиссәләмнең шулай дигәнен ишеттем:» Мин сезгә җәһәннәм утында яначак кешеләр турында хәбәр бирмәдем мени, алар- үтә кырыс, каты бәгырьлекеше, һавалы хәтта кыяфәтендә дә тәкәббер булган кеше.»

Дин кардәшләренә карата һавалы, эре, тәкәббер булган хатын теге дөньядагы Аллаһы Тәгаләнең газабын үзенең дебетына язып куя. Аллаһы Тәгалә бу кешеләрнең ягына борылып та карамас, алар белән сөйләшмәс тә, аларны Үз ярдәменнән мәхрүм итәчәк. Пәйгамбәребез галәйһиссәләм шулай ди:» Үзенең изар киемен тәкәбберләнеп озынайтып кигән кешегә Аллаһы Тәгалә Кыямәт көнне борылып та карамас» Яки икенче бер хәдисе:» Өч төрле кеше елән Аллаһы Тәгалә Кыямәт көнендә сөйләшеп тә тормас, аларга карамас та, ярдәм дә итмәс, һәм аларга ачы газап булачак: карт зиначы, ялганчы патша һәм тәкәббер хәерче.»

Кибарлык сыйфаты Аллаһы Тәгаләгә генә хас сыйфат. Зәгыйфь колларның сыйфаты түгел. Тәкәбберлек сыйфатыны ия булган һәр кеше иләһияткәкул суза, ягъни Әл-Халикул Газыймның бер сыйфатын үзенә дәгъвәләп йөргән кебек була. Вә моның җәзасы булып теге дөньяда хурлык вә ачы газап күрәчәк, Мөслим белән риваять ителгән хәдис моңа дәлил булып тора: Аллаһу Тәгалә әйтте:» Газамәтлек- Минем изарым( кием төре), Тәкәбберлек-Минем ридам( япма). Шул икесенең берсен Миннән тартып алмакчы булган кешене, ачы газапка дучар итәчәкмен.»

Шуңа күрә, Сөннәт текстларында Мөселманнарны иман зәгыйфьлегенә бирелеп, тәкәбберлеккә төшүдән тыйган катгый кисәтмәләр шактый. Бу кисәтмәләр мөселманнарны шушы җирәнгеч характер үзенчәлегенә дучар булудан саклый. «Эчендә үз-үзе белән масаю тойган яки кыяфәте тәкәббер булган кеше Аллаһ белән очрашкач Аның аңа бик ачулы булганын күрер.»

Чын мөслимәнең тыйнак, сабыр, кешеләргә карата игътибарды булуы гаҗәп эш түгел. Ул мөселманнарны тәкәбберлектән тыючы хәдисләр белән бер рәттән тыйнаклыкка өндәүче хәдисләрне дә бик яхшы үзләштергән. Тыйнак, инсафлы булган кешегә Аллаһы Тәгалә зур дәрәҗәләр, дан-шөһрәт вәгъдә итә. Мөслим тарафыннан риваять ителгән бер хәдистә Пәйгамбәребез галәйһиссәләм шулай ди:» Аллаһ ризалыгы өчен тыйнак, инсафлы булган кешене,Аллаһы Тәгалә һич шиксез югары дәрәҗәләргә күтәрәчәк.» Икенче бер хәдисендә дә:»Чынлыкта, Аллаһы Тәгалә миңа вәхъи җибәрде, вә аның эчтәлеге: бер-берегез алдында мактанмагыз, вә бер-берегезгә золым итмәгез». 

Акыллы мөслимә Пәйгамбәребез галәйһиссәләмнең сирасында тыйнаклыкның, илтифатлылыкның, гадилекнең, сабырлыкның тиңдәшсез мисалын таба вә Пәйгамбәребез галәйһиссәләмнең бөеклегенә шәһит була. Шуны да әйтү җитә, хәтта уйный торган балалар яныннан узганда да Пәйгамбәребез галәйһиссәләм аларга сәләм бирмичә, алар белән сөйләшмичә китмәгән.Зур урын-дәрәҗәсенә, зур хөрмәт иясе булуына карамастан, ул үзен бик тыйнак, түбән күңелчелекле итеп тоткан.

Әнәс, Аллаһ анардан риза булсын, шундый мисал китерә:» Мәдинәдә бер җәрия үзенең мәсьәләсенәПәйгамбәребез галәйһиссәләмнең игътибарын җәлеп итәр өчен тартынмыйча аны кулыннан тотты.»

Тәмим ибне Әсайд дигән кеше фикһи сораулар белән Мәдинәгә Пәйгамбәребез галәйһиссәләм янына килә. Бу чит-ят, башка җирләрдән килгән кеше ислам дәүләтенең иң мөхтәрәм кешесе белән осрашу өчен бернинди дә сакчылар, түбәнрәк торучы инстанцияләргә баш ормыйча, киртәсез, турыдан-туры Пәйгамбәребез галәйһиссәләмнең хозурына чыга. Ул Пәйгамбәребез галәйһиссәләм кешеләргә минбәр өстендә кешеләргә хөтбә сөйләгән вакытта аның янына килә һәм бу читтән киогән кеше үзенең сораулары белән Пәйгамбәребез галәйһиссәләмгә мөрәҗәгать итә. Пәйгамбәребез галәйһиссәләм табигый рәвештә аның сорауларына җавап бирә. Имам Мөслим белән риваять ителгән Тамимнең үз сүзләрен тыңлап карыйк:» Мин Пәйгамбәребез галәйһиссәләм вәгазь сөйләгән вакытта аның янына килдем һәм шулай дидем:» Я Рәсүлүллаһ! Бу кеше синең янга дингә кагылышлы кайбер сораулар белән килде. Пәйгамбәребез галәйһиссәләм хөтбәне туктатты вә минем янга килде. Аңа урындык алып килделәр, ул Аллаһ аңа өйрәткән нәрсәлрне өйрәтә башлады. Шуннан соң калкты вә хөтбәсен ахырына кадәр дәвам итте.»

Ул галәйһиссәләм үзенең сәхабәләрен дә йомшаклыкка, сабырлыкка таянган тыйнаклык рухында тәрбияләде. Ул үзенең гади халыкка ярдәмчел, аларның хәлләренә керә белүве белән аларның кечкенә генә бүләкләренә дә илтифат итә белүве белән сәхабәләренә мисал булды.

Мәсьәлән, Әл-Бухари белән риваять ителгән бер хәдистә шулай дип әйтелә:» Мине сарык ботын авыз итәргә чакырсалар- барырмын, вә бүләккә сарыкның бот сөяген бирсәләр- алырмын.» Инсафлылыкның нинди гүзәл чагылышы!

Шулай ук, хакыйкый мөслимә бөтен нәрсәдә дәуртачалык сакларга тиеш, аеруча киемендә, кыяфәтендә уртача, ифратсыз булырга тиеш. Әлбәттә, аның матуритеп киенәсе килә, әмма чамадан чыкмаска вә исрафтан сакланырга кирәк. Мөселман хатын-кызының киемнәрен еш-еш алыштырып, үзенә игътибар җәлеп итәргә тырышучылар һәм модадан калышмыйм дип теләсә нинди юллар белән аңа иярергә тырышкан хатыннарга охшыйсы килми. Чаманы тою тойгысыннан мәхрүм булган хатын-кызлар бик күп. Шул ук вакытта, чын мөселман хатыны үзенең тышкы кыяфәтенә битараф түгел. Әмма ул уртачалыкны саклый белә. Вә зәвык белән матур итеп киенә белүдә башкалардан калышмый.

Ул Коръән-и Кәримнең әмерләренә буйсынып яши: ««(25;67). Мөселман хатын-кызы модага кол булудан курка. Пәйгамбәребез галәйһиссәләм аны бәхетсезлекләрнең вә уңышсызлыкларның чыганагы дип сыйфатлый һәм мөселманнарны бу төр коллыкка төшүдән кисәтә:» Динар, дирхәм, бәрхет, ефәк, йон колы булган кеше бәхетсез. Аңа шуны бирсәң-риза. Бирмәсәләр- канәгатьсез.» 

Хакыйкый мөслимәне горурлык-тәкәбберлек чокырларына тәгәрәп төшүдән вә кешенең эчке дөньясына әһәмият бирмичә, аның тышкы кыяфәтенә мөккеббән китүдән вә башка фаҗигале холык-фигелләрдән саклый торган хакикать бар Пәйгамбәребез галәйһиссәләм шулай дигән:» Чәче таралган, үзенә ошаган кием кигән бер кеше масаеп бара икән. Аллаһ җир йөзенә шул кешене йотарга дип әмер бирә. Вә шушы кешенең йотылуы Кыямәткә кадәр дәвам итәчәк.» 

Мөселман хатын-кызы зәвыклы итеп киенә вә купшылыгы, нәфислеге белән аерылып тора. Гаурәтләрне каплаган матур кием- мөслимәнең Аллаһ белән хәләл ителгән шатлыгы. Әмма монда чаманы белү кирәк һәм ислам да шуңа өйрәтә. Бер яктан, тыныч, акыллы хатын вә икенче яктан- исраф итүче хатын һәм бу алар арасындагы зур аерма булып тора.

Иптәш хатыннары алдында мактану, масаю, кылану өчен матур кием киергә омтылган хатын гөнаһлы. Аллаһның мәгърур, тәкәббер кешеләрне сөймәгәнен ул белергә тиеш. Аллаһның матурлыкны сөйгәнен белгән вә Аллаһка нигъмәтләре өчен шөкер итә белгән хатыннардан Аллаһ риза булыр.

Саранлыгы аркасында тышкы еыяфәтенә әһәмият бирмәгән вә матур киенә белмәгән хатынны җәмгыяттә хөрмәт итмиячәк һәм ул Аллаһның әҗереннән мәхрүм кала ала. Аскетлык, суфилыкны тәкъвалык белән бутап, матур кием киюдән ваз кичкән хатын нияте гыйбадәт өчен булса да, гөнаһлы булачак, чөнки Аллаһ хәләл иткән әйберне үзенә хәрам кыла. Ибне Тәймия дә, Аллаһ аңа мәрхәмәтле булсын, шулай ди. Мәгълүм булганча, бу дин галиме « Шәйх-ул-Ислам», ягъни мөэминнәрнең хөрмәтенә лаек факиһ( хокукчы) дигән исем алган. Тулы бәхеткә ирешү өчен хатын-кызның гыйбадәт вә дини вазифәләрне дөнья торышына каршы куювы кирәкми, алар икесе дә бер-берсен тулыландырып тора. Моны исәпкә алып, ул үзенең ниятен дөресли. Бу дөрес иман китергән мөэминәгә хас сыйфат. Аның киеме чиста, купшы, матур вә Аллаһның шәригатенә туры килә. Шул ук вакытта, аның килеш-килбәтедә тәкәбберлек, исраф, начар узышуның әсәре дә юк.

Хакыйкый мөслимә үзенең бөтен игътибарын мөһим нәрсәләргә сарыф итә, вак-төяк, әһәмиятсез эшләргә вакытын әрәм итми.

Кешеләр белән дә ул шундый ук  мөнәсәбәт төзергә тырыша, ягъни аларның уй-ниятләренең җитдилегенә карап.

Аның тормышында буш, ләчтит сатучы, җилбәзәк хатыннар өчен урын юк. Юк-бар нәрсәләр, ахмак сүзләр белән ул үзенең вакытын зая итә алмый. Аллаһы Тәгалә дә мөселманнарның кирәксез, юк-бар нәрсәләрне кире кага белүләрен ярата. Пәйгамбәребез галәйһиссәләм шулай ди:» Аллаһ-асыл Зат вә җитди эшләр белән мәшгул булган һәм чүп-чар эшләргә әһәмиәт бирмәгән асыл кешеләрне ярата.»

Хакыйкый мөслимәнең интереслары өй, ир, балалар даирәсе белән генә чикләнми. Ул дөнья хәбәрләрен күзәтеп бара, мөселманнарның хәле белән кызыксына.

Бу мөселманнар бер-берсенә кардәш дип өйрәтүче ислам дине таләпләренә муафыйк килә. Ул ислам өммәтенә кеше организмына охшата- бер әгъзаның авыруы бөтен тәңгә тәэсир итә вә бөтен көч шушы әгъзаны дәвалауга бирелә.

Шуңа күрә, дини таләпләрне сеңдереп барган мөселман хатын-кызы даимән дин кардәшләренең,  ислам өммәтенең хәле белән кызыксына.

 Ислам тарихында мөслимәләрнең өммәтнең хәле белән кызыксынучан булырга тиеш икәнлеген күрсәткән мисаллар бик күп. Бер шәхес масштабында булсын яки җәмгыят масштабында булсын мөселман хатын-кызы шуның белән яшәгән. Шундый мисалны имам Мөслим Сәләмә ибне Шәддәдәгә иснад итеп риваять итә:» Мин Са’д ибне Вәккас үлгән көнне Пәйгамбәребез галәйһиссәләмнең хатыны Гайшә өенә кердем. Габдур-Рахман да килде һәм тәһарәт алды. Гайшә аңа:» Ий Габдур-Рахман! Мин Пәйгамбәребез галәйһиссәләмнең шулай әйткәнен ишеттем:» Утлы үкчәләргә нинди үкенеч!» дип әйтә.

Гайшә абыйсының үкчәсен юмыйча калганын күргәч, дәшмичә кала алмый, аның исенә төшерә. Аның игътибарлылыгы мактауга лаек. Алай гына да түгел, мөселманның икенче бер мөселманның хәле белән кызыксынуы, аны кайгыртуы- вәҗеп, алар бер-берсен яхшылыкка өндәргә вә начарлыктан тыярга тиеш.

Гомәр ибне Хаттаб халифәне бер кол үлем ярасы белән җәрәхәтли. Үлем якынлашканын сизгәч Габдуллаһ малаен чакырып шулай ди:» Бар Гайшәгә минем сәләмемне җиткер. Мин үлгәч мине аның өендә, Пәйгамбәребез галәйһиссәләм белн Әбу Бәкр янында күмергә рөхсәт ал.» Габдуллаһ Гайшә янына бара, әтисенең сәләмен җиткерә, үтенечен сөйләп бирә. Гайшә җавап бирә:» Ихтирам белән баш өстенә. Гомәргә сәләмемне җиткер вә әйт:» Мөхәммәтнең өммәтен хәлифәсез калдырма. Синең урыныңа калачак кеше турында уйлан. Мин фетнәдән куркам.»

Хакикатьтә, бу бик дөрес караш вә алдагысы өчен борчылу хисе дине хакикатьне белүдән вә өммәтнең киләчәген кайгыртудан барлыкка килә. Без Гайшәнең өммәтнең хәле өчен борчылганын, кайгыртканын күрәбез: җәмгыять аның иминлеген, бердәмлеген тәэмин итүче, бөтен проблемаларын үз өстенә алучы әмирдән мәхрүм калмаска тиеш.

Мөселманнарның рухи анасы булган, Гайшәнең бу сүзләре, бүгенге көндә дә мөселман хатын-кызлары исламның киләчәге өчен җаваплы булуын күрсәтә, вә бу- мәсъулиятнең( җаваплылыкның) гүзәл мисалы булып тора. Аның бу сүзләре мөселманнарның хәлен ничек кайгыртырга, өммәт әһелләренең активлыгын арттыру юлында нинди мәсьәләләргә игътибар итәргә кирәк икәнлеген күрсәтә.

Кунакчыл

Хакыйкый мөслимә кунакларына сый-хөрмәт күрсәтә белә, кунакчыл, чөнки Пәйгамбәребез галәйһиссәләмнең шушы хәдисенә иярергә тырыша:» Аллаһка һәм Кыямәт көненә иман китергән кеше кунакларына кунакчыл бклсын.»

Мөселман хатын-кызы шушы сыйфаты белән иманын раслый вә аны шуның белән ныгыта. Якты чырай белән кунакларын каршы алганда  ул Пәйгамбәребез галәйһиссәләмнең сүзен исендә тота:» Аллаһка вә кыямәт көненә иман китергәе кеше кунагына бүләк итеп үзенең ихтирамын күрсәтсен.» Бүләкнең микъдары күпме?» дип сорагач, шулай дигән:» бер көн, бер төн аны үзеңдә тоту. Шуннан соң кунакчыллык- өч тәүлек. Моннан артыгы- садака.»

Исламда бу мәсьәлә җентекләп каралган.Кунакны беренче көн кунак итү- зарури, кунакны өч көн кабул итү- кунакчыллык була вә моннан күбрәге- садака дип санала һәм бу- кунакчыллыкның махсус дәрәҗәсе була.

Шуңа басым ясыйсы килә, исламдә сый- хөрмәт күрсәтү кешенең теләгенә, аның ихтыярына бәйле әйбер дтп каралмый һәм кәефенә, рухи халәтенә һәм башка субъектив моментларга , һич юк. Ислам моны һәрбер мөселман вә мөслимәнең бурычы дип саный. Ишегеңне юлчы яки кунак шакыса бер дә уйламыйча илтифат, кунакчыллык күрссәтү зарури:» Бер тәүлек кунак булу- мөселман өстендәге кунакның хаккы. Вә иртә белән кешенең йортына килгән көтелмәгән кунак исә, өй хуҗасы өчен бурыч сыман- теләсә түләсен, теләмәсә түләмәсен.»

Кунакны кунак итә белмәгән яки ишеген аның алдында ябып куйган кешедә яхшылык юк, Пәйгамбәребез галәйһиссәләм әйтмешли:» Кунакчыллык күрсәтмәгән кешедә хәерлелек юк.»

Кунакчыллыкның әһәмиятен вә аның өстенлеген күрсәтүче тагын бер мисал:» Гакабә ибне Әмир сөйли:» Мин, Пәйгамбәребез галәйһиссәләмнән сорадым:» Син безне төрле эшләр белән җибәрәсең. Безгә берәрсендә туктарга кирәк булса вә безгә рөхсәт бирмәсәләр. Бу очракта нәрсә эшләргә?» Ул җавап бирде:» Берәрсендә туктасагыз һәм сезгә карата кунакчыллык күрсәтергә әмер бирелсә1, алыгыз,  алар моны үтәмәсә
 , алардан сезгә тиеш булган кунак хаккын үзегез алыгыз.»

Кунакка карата кунакчыл, кече күңелле булу мөселманнарга хас сыйфат. Шуңа күрә, хакыйкый мөслимә килгән кешегә саранланып кырыслык күрсәтә алмый вә иренең дә кунакка карата сый-хөрмәт күрсәтүвенә каршы төшми. , Пәйгамбәребез галәйһиссәләмнең хәдисеннән мәгълүм булганча, ике кешелек ризык өч кешегә җитә һәм өч кешегә әзерләнгән ризык дүрт кешене тукландыра ала. Димәк ки, көтелмәгән кунакның ишек шакуыннан курку нигезсез.

Хакыйкый мөслимә ашарга җыелган кешеләрнең күплегеннән куркмый. Ул кунакларын алдан әзерләнгән ризык белән генә каршы ала белә торган көнбатыш хатыныннан шуның белән аерыла. Мөселман хатыны көтмәгән кунакларын да матур каршы ала белә вә үзе һәм гаиләсе өчен генә әзерләнгән табында башкаларның да катнашуые хуш күрә. Ул моңа шул күзлектән карый: бер кешелек ризык ике кешегә вә ике кешелек- өч кешегә һ.б. җиткән вакытта Аллаһның бәрәкәте төшә. Шуңа күрә, көнбатыш кешесенә хас булган катылык вә кырыслык күрсәтүгә ихтыяҗы юк.

Әл-Бухари вә Мөслим риваять иткән, Әбу Хурайрага иснад ителгән хәдистә шулай диелгән:» Бер кеше Пәйгамбәребез галәйһиссәләм янына килә. Пәйгамбәребез галәйһиссәләмнең ул көнне ашарына бер нәрсәсе дә булмый. Шуңа күрә, Пәйгамбәребез галәйһиссәләмсорый:» Бу кешене кем кунак итәчәк?» Ансарлардан бер кеше  үзенең ризалыгын белдертә вә бу кешене үзенә алып кайта. Өйдә хатынына әйтә:» Пәйгамбәребез галәйһиссәләмнең кунагын яхшылыап кунак ит.» Хатыны:» Безнең өйдә балаларга әзерләнгән ризыктан башка бер нәрсә дә юк»,дип әйтә. Ире:» Булганын бир, утларны кабыз вә балаларны йокларга сал», ди. Хатыны ризык әзерли һәм балаларны йокдарга сала. Шуннан соң шәмдәлне төзәткән булып кылана һәм аны сүндереп куя.  Кунакны караңгыда табынга утырталар, хуҗалар үзе исә караңгыда ашаган булып кыланалар вә ач карынга йокларга яталар. Иртә белән Пәйгамбәребез галәйһиссәләм янына баргач, Пәйгамбәребез галәйһиссәләм шулай диде:» Аллаһ сезнең кунакка карата кылган гамәлегез белән гаҗәпләнде вә шуны вәхъи итте:»«(59;9)

Хакыйкый мөслимә кунагын шатланып каршы ала һәм һәрвакытта да кунакчыл булырга тырыша.

Кешеләргә риясыз ярдәм итә, башкаларның интересларын үзенекеннән өстен тота

Хакыйкый мөслимә үзе мохтаҗ булган вакытта да башкаларны риясыз кайгырта һәм алар өчен үзенең интересларын да фида итә ала. Бу- башкаларның ихтирамына лаек булган затлы сыйфат. Ислам бу сйыфатны тәкъдир итә вә һәрбер тәкъва мөселманны шушы сыйфатка ия булырга өнди. Пәйгамбәребез галәйһиссәләмнән соң, шушы сыйфатка иң күп ия булган кешеләр-ансарлар дип әйтсәк, ялгышмабыз. Ансарлар- Мәдинә халкы, Пәйгамбәребез галәйһиссәләмгә Мәккәдән күчкән вакытта бик каты ярдәм итәләр, аның сәхабәләре булалар. Коръән Кәрим киләчәк буыннарга маяк булачак аларның тиңдәшсез фидакарьлегенә югары бәя бирә. Ансарлар безнең өчен дә юмартлыкның, фидакарьлекнең, башкаларны кайгырту сыйфатларының гүзәл мисалы булып тора. Өйләрен, малларын ташлап киткән мөхаҗирләрне( мәккәлеләрне) ансарлар ничек каршы алганын искә төшерик:»«(59;9)

Пәйгамбәребез галәйһиссәләмнең бөтен тормышы башкаларны кайгыртуның мисалы. Шуңа күрә, ул ьеренче буын мөселманнарын да фидакарьлек рухында тәрбияләргә лмтылды вә бер-береңне кайгырту аларның гадәтенә кереп, характер үзенчәлегенә әйләнсен дип тырышты. Сәхл ибне Сә’д шулай дип искә төшерә:» Пәйгамбәребез галәйһиссәләм янына буйлы-буйлы тукымадан тегелгән кием тотып бер хатын килә вә шулай ди:» Мин моны синең өчен үз кулым белән тектем.» Пәйгамбәребез галәйһиссәләм бурда дип аталган бу киемне алды, анарда молндый күлмәк юк иде. Безнең янга шушы күлмәкне киеп чыкты. Безнең арабыздан берсе:» Нинди матур кием! Мин киеп карасам буламы?» диде. Пәйгамбәребез галәйһиссәләм рөхсәт бирде. Шуннан соң әз генә безнең янда торды да китеп барды. Соңыннан без Пәйгамбәребез галәйһиссәләм әлегее бурданы шушы кешегә бүләк иткәнен белдек.

Мөселманнарның күңелләрендә бер-береңне кайгырту хисе ныгыганын күреп, бу юлда күрсәткән тырышлыкларының җимешен күреп Пәйгамбәребез галәйһиссәләм чын күңелдән сөенә иде. Бу бигрәк тә мохтаҗлык, корылык елларында ачык күренә иде. Пәйгамбәребез галәйһиссәләм шулай дип искә төшерә иде:» Әшгариләрнең походта яки Мәдинәдә, гаиләләре яки үзләре өчен әзерләнгән ризыклары беткәндә, алар бар булганын җыеп шуны тигез үзара бүләләр иде. Алар миннән вә мин алардан.»

Мөселманнар риясыз ярдәмләшүнең шундый күркәм мисаллары белән тәрбияләнеп, бу сыйфат аларның характер үзенчәлегенә әйләнде.

Гореф- гадәтләрен ислам кануннарына буйсындыра

Динен яхшы белгән мөселман хатын-кызы теләсә нинди гореф-гадәтләргә иярми, чөнки мәҗүсилекнең иске яки яңа формаларыннан мирас итеп калган гадәтләр бик күп вә ислам аларны бер ничек тә кабул итә алмый. Шуңа күрә, башкалары шушы гадәтләргә буйсынса да мөселман хатын-кызы аларга иярә алмый.

Мәсьәлән, мөселман хатыны өен һәйкәл-статуэткалар, фотография, кеше сүрәтләре белән тутырмый, этне дә өй саклар өчен генә тота ала. Сахих хәдисләрдән күренгәнчә, күңел ачу өчен статуэтка кую, эт асрау- ислам дине буенча тыелган эш вә бу мәсьәләдә бернинди ди йомшаклак, зәгыйфьлек күрсәтергә ярамый.

Ибне Гомәр, Аллаһ анардан риза булсын, бер хәдисне искә төшерә:» Сүрәт ясаучылар Кыямәт көнне газапка дучар булачак. Аларга шулай дип әйтелер:» Ясаган сүрәтләрегезгә җан бирегез!»

Гайшә, Аллаһ анардан риза булсын, шулай ди:» Пәйгамбәребез галәйһиссәләм сәфәрдән кайтты. Минем тәрәзәдә сүрәт төшкән пәрдә өленгән иде. Пәйгамбәребез галәйһиссәләм аны күреп шулай диде:» Ий Гайшә! Кыямәт көнне иң каты газапка дучар булачак кешеләр- сүрәт ясауда Аллаһка охшарга маташкан кешеләр.» Шуннан соң без аларны кискәләп, алардан мендәр ясадык.»

Ибне Габбас, Аллаһ анардан риза булсын, шулай сөйли:» Мин Пәйгамбәребез галәйһиссәләмнең шулай әйткәнен ишеттем:» Форма биреп, калыпка салучылар( ягъни җанлыларга охшатып ясау) - утта.» Ибне Габбас әйтте:» Бик рәсем ясыйсың килсә, агач яса, яки башка җансыз нәрсә. Әмма җан ияләрен һич ясама.»

Әбу Тәлха, Аллаһ анардар риза булсын, сөйли:» Пәйгамбәребез галәйһиссәләм шулай диде:» Этләр яшәгән өйгә фәрештәләр керми.»

Гайшә, Аллаһ анардан риза булсын, шулай ди:» Җәбраил фәрештә, аңа Аллаһның сәләме булсын, Пәйгамбәребез галәйһиссәләмгә билгеле сәгатьтә килергә вәгъдә бирде. Вакыты җиткәч килмәде. Пәйгамбәребез галәйһиссәләмнең кулында таягы бар иде, ул аны бәрде вә шулай диде:» Аллаһ үзенең вәгъдәсен үти, аның рәсүле дә үти», дип әйтте. Шуннан соң ул кровать астында эт ятканын күреп ала вә сорый:» Бу эт кайчан керде?» Мин җавап бирдем:» Аллаһ белән ант итәм, мин бу эт турында белмичә калдым.» Этне чыгарып җибәрделәр һәм шул ук мизгелдә Җәбраил дә килеп җитте. Пәйгамбәребез галәйһиссәләм:» Син миңа сүз биргән идең, бит. Мин көттем сине, син килмәдең.» Тегесе җавап бирде:» Өеңдәге эт миңа керергә ирек бирмәде, чынлыкта, без эт булган өйгә кермибез.»

Җанлы сүрәт, статуэткаларның җәелүвенә каршы булган хәдисләр бик күп. Җанлы сүрәтләрне тыючы бу хәдисләрнең тирән хикмәтен вакыт үзе күрсәтте. Бүгенге көндә дә мөнафикъ, ялагай кешеләрнең залим түрәләрнең җәбер-золымнарына мәдхия укып аларны Аллаһ дәрәҗәсенә күтәрергә тырышканннарын күрергә була. Бу аларның шушы залимнәргә алар исән чакта ук һәйкәл куюларнда вә соңыннан, алар үлгәч ул һәйкәлләрдән табыну урыннарын, гыйбадәтханәләр ясауларында чагыла.

Моннан унбиш гасыр элек ислам үзенең төп принцибы итеп тәүхитне( бер Аллаһлык) игълан итә вә мәҗүсилекне гәүдәләндерүче бөтен потларны, сыннарны юк итә. Бүгенге көндә дә ислам бөтен игътибарын шушы тәүхид принцибына биргәнгә күрә, сәясәт лидерларын халык күңелендә мәңгеләштерү дигән булып, яки берәр иҗат эшлеклесенә ихтирам күрсәтү я дә фәлән-фәлән язучы, галим, шагыйрьне данлау маскасы астында мөселманнарның тормышына потларның керүвенә, әлбәттә, юл куймыячак. Ислам җәмгыяте тәүхит идеясе белән берләшкән вә бу җәмгыяттә бер генә Затка сәнә-мактаулар укыла, гыйбадәт ителә, мәдхияләр укыла, ул да булса-Аллаһы Тәгалә Үзе. Шуңа күрә, исламда, сынымнарга, статуя, монументларга урын юк. 

Эт асрау мәсьәләсенә килгәндә, җитди максатлар өчен, ягъни ау, саклау, көтү көтәр өчен булганда, аның зарары юк.

Ибне Гомәр, Аллаһ анардан риза булсын, шулай дип искә төшерә:» Мин Пәйгамбәребез галәйһиссәләмнең шулай дигәнен ишеттем:» Көтү көтәр, ау итәр өчен булмаган ният белән эт сатып алучы кешенең әҗере һәр көнне ике кыратка кими бара. « Белгәнебезчә, көнбатышлылар этне практик максатлар өчен алмыйлар, алар этләрен өйдә кәеф өчен асрый. Алар белән мәш килеп яталар: бөтен игътибарын этләренә биреп , артык иркәлиләр, вакытларын этләре өчен махсус ризык, сабыннар( шампунь), ванналар әзерләү, прическалар ясау белән үткәрәләр. л саен, Көнбатыш илләрендә һәм АКШта шушы максатлар өчен миллионнарча доллар түгелә. Ислам гадәтләре шәфкатьлелек, киң күңеллелек, төплелек белән сугарылган. Көнбатыш кешесе исә, коточкыч көчле матди, үтә кирәкле рухи нигезләрдән мәхрүм булган подходның тәэсире астында  ахыр чиккә килеп җитте- эт тәрбиясе белән мәшгул! Моның урынына икенче бер хискә – кешене сөю хисенә бирелеп булмыймы? Алар бит, җәмгыять мөнәсәбәтләре уровененда бу хисләрдән мәхрүм булып яши. Исламдагы тормыш исә кешегә карата эчкерсез мөхәббәт белән туендырылганга күрә, мондый чиктән узуга урын калдырмый.

Хакыйкый мөслимә ни кадәр бай булса да алтын, көмеш савытлардан ашамый. Сәбәбе нәрсәдәме? Аллаһның законында. Мәсәлән, Өмме Сәләмә, Аллаһ анардан риза булсын, шулай сөйли:» Пәйгамбәребез галәйһиссәләм шулай диде:» Алтын, көмеш савытлардан ашаучы, эчүче кешенең корсагында җәһәннәм уты дөрли.»

Хакыйкый мөслимә үзенең гадәтләрен, шул исәптән иҗтимагый мөнәсәбәтләргә кагылышлы гореф-гадәтләрне дә исламның төп нигезен тәшкил иткән принциплар, кануннарга туры китерергә тырыша. Бу принципларга муафыйкъ булганнарын кабул итә вә аларга каршы төшкәннәрен кире кага. Мондый подход бөтен эшендә дә чагыла: ника, ярәшү булсын, өй-гаилә- җәмгыять тормышы булсын. Мөселман милләтләре бик күп күркәм йола-гадәтләргә бай. Алар ислам шәригатенә каршы төшиәгән өчен игътибарга лаек.

 Мөселман хатын-кызының табын әзерләү вә табында утыру рәвеше аның исламдагы ашау әдәп-кагыйдәләренә ригаять иткәнен күрсәтә. 

Ашау алдыннан ул Аллаһыны мактап, «әлхәмдүлилләһ» ди. Пәйгамбәребез галәйһиссәләмнең шушы хәдисен һәрвакытта исендә тота:» Бисмилләһ әйт, уң кулың белән алдыңнан аша.» «Бисмилләһ»не онытып калдырсаң, хатаны төзәтергә кирәк,ягъни «Бисмилләһи әввәләһү вә әхыйраһү « ( башында да ахырында да Аллаһ исеме белән) дип әйтү тиеш.

Хәдисләрдә уң кул белән ашау-эчүнең әһәмиятенә аерым басым ясала, чөнки шайтан гына сул кул белән ашый. Пәйгамбәребез галәйһиссәләм кешенең сул кул белән ашаганын күрсә, катгый кисәтү ясый торган булган.

Әнәс, Аллаһ анардан риза булсын, бер вакыт Пәйгамбәребез галәйһиссәләмгә кое суы кушылган сөт китергәннәре турында сөйли. Аның уң ягында бер бәдәви, сул ягында Әбу БӘкр Сиддыйкъ утырган. Пәйгамбәребез галәйһиссәләм шушы сөтне авыз иткәннән соң:» Уң якка җибәрә торган булыгыз!»дип әйтә.

Сухайл ибне Сә’д, Аллаһ анардан риза булсын, шулай дип искә төшерә:» Пәйгамбәребез галәйһиссәләмгә бер эчемлек алып килделәр. Ул аны авыз итте. Аның уң ягында яшь егет 1 , сул ягында картлар утырган була. Пәйгамбәребез галәйһиссәләм шушы егеткә:» Хәзер синең чиратың. Әмма син аны шушы картларга бирмәссең микән?» диде. Ул егет:» Аллаһ белән ант итәм, юк. Синнән калганны мин бер кемгә дә бирмим,» диде вәПәйгамбәребез галәйһиссәләм эчемлек савытын аңа сузды.

Мондый мисалларны бик күп китерергә була. Алар исламдагы ашау әдәбенең шушы элементының әһәмиятен күрсәтә. Бу әйбергә җиңел карага ярамый. Сәхабәләрнең, табигыйннарның( сәхабәләрнең укучылары) берсенә дә бу мәсьәләдә йомшаклык күрсәтелмәде. Гомәр ибне Хаттаб хәлифә бу мәсьәләгә зур әһәмият бирә иде. Ашау әдәбенең шушы тәртибен бозучыларга юл куфмый иде.  Бер көнне халыкның ничек яшәгәнен карап йөргәндә, бер кешенең сул кул белән ашап утырганын күргәч:» Ий Габдуллаһ! Уң кулың белән аша!» дигән. Икенче тапкырында, аның тагын сул кул белән ашаганын күргәннән соң, камчы белән кыйнаган вә:» Ий Габдуллаһ! Уң кул белән аша,» дигән. Өченче тапкыр сул кул белән ашап утырганын күргәч, тагын камчы белән кыйнаган вә ачулы итеп:» Ий Габдуллаһ! Уң кул белән аша!»дигән. Бу кеше җавап биргән:» Ий мөэминнәрнең әмире! Минем уң кулым мәшгул.» Гомәр сорый:» Нәрсә белән?» Ул кеше:» Мин аны Мута сугышында югалттым,» дигәч, Гомәр елап җибәрә һәм гафу үтенә вә сорый:» Сине кем юындыра соң? Кем ярдәм итә сиңа?» Һәм шушы кешене карау өчен кеше билгели.

Бик гыйбрәтле вакыйга. Мөэминнәрнең әмире шушы таләпнең үтәлүвенә зур әһәмият биргән. Бу аның әһәмиятен күрсәтә. Шуңа күрә, Гомәр дә мөселманнарны шушы әмергә ригаятьитәргә өндәгән вә бу кагыйдәгә җиңел караучыларга юл куймаган.

Шул уңайдан, Көнбатышның уң кулда пычак, сул кулда вилка дигән әдәбенә ябышкан вә ризыкларын сул кул белән ашаучы мөселман хатын-кызына мөрәҗәгать ясыйсы килә, бу бит сезнең динегезгә капма-каршы булган этикет. Чит Көнбатыш этикетының кагыйдәсен бозармын дип куркып, бу хатыннар уң кулга вилка, сул кулга- пычак тотуга бармый, ягъни аның чәнечке белән пычакның урыннарын алыштырып үзен мәшәкать тудырасы килми. Бу-безнең рухи зәгыйфьлегебезне күрсәтә.  Хәзерге заман тенденцияләренең басымы астында безнең ислам өммәте шушы зәгыйфьлеккә төште. Без Көнбатышның бөтен гадәтләрен, хирыслык белән, яхшысын-начарын аермыйча, динебезне, шәхси үзенчәлекләребезне, исламның фундаменталь хәзинәсен исәпкә алмыйча барысын да йотып бардык. Хакыйкый мөслимә мондый хурлыклы, түбән тәкълиттән( охшарга тырышу) ерак тора.

Хакыйкый мөслимә уң кул белән генә ризыкны авызга китерә. Ул Көнбатыштан килгән зарарлы гадәтләргә ябышкан башка мөселман хатын-кызларын да шуңа өйрәтә вә чакырулы  аш мәҗлесләрендә дә исламның шушы әмерен үтәүдә оялмаска  өнди.  Гафиллек йокысы белән тәкълиткә бирелгән кешеләрне уяту өчен вә кешенең аңына Пәйгамбәребез галәйһиссәләмнең Сөннәтен кертү өчен шулай эшләргә кирәк.

Өченче мәсәлә- алдыңда торган ризыкны ашау. Гомәр ибне Әбу Сәләмә, Аллаһ анардан риза булсын, шулай дип искә төшерә:» Балачагымда мин Пәйгамбәребез галәйһиссәләмнең тәрбиясе астында яшәдем. Бервакыт мин аш табагының төрле якларыннан  ашый башлагач, Пәйгамбәребез галәйһиссәләм шулай диде:» Ий бала, «бисмилләһ» дип әйт, уң кулың белән кап вә алдыңдагы ризыкны аша.»

Мөселман хатын-кызы ашау әдәбенең бер кагыйдәсен дә калдырмыйча, ашыкмыйча гына ашый. Кул белән ашаганда янындагы кешеләргә уңайсызлык тудырмас өчен бармакларын ризык эченә тирән батырмый, ризыкны өч бармак белән алып ашый икесе белән генә түгел. Хәдистә шулай дип әйтелгән:» МинПәйгамбәребез галәйһиссәләмнең өч бармак белән ашаганын күрдем. Ул безгә тәлинкәдәге ризыкны калдырмыйча ашап бетерергә кушты һәм шулай диде:» Сез бәрәкәтнең ризыгыгызның (кайсы өлешендә) ятканын белмисез.

 Шуңа басым ясыйсы килә, тәлиңкәгә салынган ризыкны ашап бетерү кагыйдәсе, моннан унбиш гасыр элек әйтелгән иде. Бүгенге көндә дә бу гадәт Көнбатыш этикетының нормасы булып тора.

Муаз ибне Әнәс Пәйгамбәребез галәйһиссәләмнең шулай дигәнен хәтерли:» Ашап бетергәннән соң: « Мин зәгыйфь, көчсез булган хәлдә миңа моны насыйп иткән вә мине ризыкландырган Аллаһы Тәгаләгә мактаулар булсын,» дип әйткән кешенең булган гөнаһлары гафу ителер.

Әбу Хурайра бик мөһим бер нәрсәне искә ала:» Пәйгамбәребез галәйһиссәләмнең ризык тырында начар сүз әйткәне булмады. Ул аны яратса-ашый, ошамаса-калдырып китә иде.»

Эчү әдәбенә дә кыскача тукталып китик. Мөселман хатын-кызы ашыкмыйча, кечкенә йолтымнар белән( ике, өч йотым ясап) эчә, эчер алдыннан «бисмилләһ»не әйтә. Утырып эчәргә тырыша һәм су савытының авызыннан эчми. Бу кагыйдәләр хәдисләрдә бәйнә-бәйнә аңлатылган, шул исәптән су эчкәндә су савытына яки чынаяк эченә эрмәү турында да катгый кисәтүләр килгән.

Исәнләшү әдәбен җиренә җиткереп үти

Сәләм бирү- Коръән-и Кәримдә  Аллаһ тарафыннан иңдерелгән ислам әдәбенең иң мөһим элементларыннан берсе. Аның хак Рәсүле галәйһиссәләм бу мәсьәләгә зур әһәмият бирде. Ул сәләмләшү әдәбенең төп кагыйдәләрен җирләштерде.

Аллаһы Тәгалә Үзенең ачык, аңлаешлы Китабында шулай ди:»«( 24;27)

Аллаһы Тәгалә сәләм биргән кешегә сәләм кайтарырга яки тагын да матуррак сүзләр белән җавап бирергә куша. Биргән сәләм җавапсыз, игътибарсыз калмаска тиеш:»«(4;86)

Пәйгамбәребез галәйһиссәләм хәдисләр аша безне таныш булмаган кешеләргә карата ягымлы, ачык булырга өйрәтә. Мәсьәлән, бер кеше Пәйгамбәребез галәйһиссәләмнән:» Исламның кайсы күренеше иң хәерлә?» дип сорагач, ул шулай дип җавап бирә:» Кешеләрне ашат вә таныш булган яки таныш булмаган кешеләргә сәләмеңне җиткер.»

Ул сәләмне мөгамәләт кануннарының берсе дип санаган вә сәхабәләрен дә шушы кануннарга  буйсынырга кушты. Әл-Бәраә ибне Газип шулай диде:» Пәйгамбәребез галәйһиссәләм безгә җиде нәрсәне әмер итте: авыруның хәлен белү, җеназага бару, течкергән кешегә хәерле дога әйтү, зәгыйфь кешегә ярдәм итү, мәзлумга( җәберләнгән кеше) булышу, сәләм тарату, вәгъдә биргән кешегә вәгъдәсен үтәүдә булышу.1 «

Пәйгамбәребез галәйһиссәләмнең бу мәсьәләгә аеруча зур игътибар бирүве шуңа нигезләнә: кеше белән ачык итеп исәнләшү кешенең күңелендә уңай тәэсир калдыра. Кеше күңелендә мөхәббәт ишекләре ачылган кебек була, сәләм, йөрәкләрне бер-берсенә бәйләп торган кардәшлек җепләрен ныгыта, дуслык, мөхәббәт, ярдәмләшү, эчкерсезлекне арттыра.

Пәйгамбәребез галәйһиссәләм мөхәббәт белән эчкерсез бирелгәнлек кешенең Аллаһка иман китерүвенә Вә җәннәткә өләгүвенә сәбәб дип санаган. Сәләм бирү исә мондый мөхәббәткә юл ача:» Җанымны Кулында Тотучы белән ант итәм, сез иман китермичә җәннәткә өләгәлмисез. Вә бер-берегезне яратмыйча иман китергән дип саналмыйсыз. Арагызга мөхәббәт салучы нәрсәне әйтимме? Сәләмне таратыгыз.» Мөслим.» Беренче булып сәләм бирүчеләр Аллаһка иң якын кешеләр» Әбу Давыд вә әт-Тирмизи.

Шул уңайдан Габдуллаһ ибне Гомәрне, Аллаһ анардан риза булсын, телгә алуыбыз бик урынлы булыр. Ул иртәнге якта базарга барып һәр күргән кешене сәләмли торган булган. Анардан:» Син бит сәүдә белән шөгелләнмисең, мал-товар белән кызыксынмыйсың, сатулашуда катнашмыйсың, товарның бәясен сораштырып йөрмисең, син монда нәрсә эшлисең?» дип сорагач, шулай дип җавап биргән:» Без базарга күргән һәрбер кешегә сәләм бирер өчен генә киләбез.» Әл-Бухари.

Кешеләргә тынычлык, Аллаһның рәхмәтен вә бәрәкәтен теләп исламча исәнләшү коры бер гореф-гадәт кенә түгел. Мондый гореф-гадәтләр, йолалар вакыт-мохит тәэсиренә буйсынып, төрле үзгәрүләргә дучар була ала. Ислами исәнләшү исә моннан бик моннан аермалы буларак, ислам әдәбенең үзгәрмәс кагыйдәсе булып тора. Бу исәнләшү билгеле сүзләрдән гыйбарәт булган дога:» Сезгә Аллаһның сәләме, рәхмәте вә бәрәкәте булсын.» Беренче булып сәләм бирүче кеше шулай ди һәм бер генә кешене сәләмли торган булса да күплек формасын кулланырга тиеш була. Җавап кайтаручы кеше:» Сезгә дә Аллаһның сәләме, рәхмәте вә бәрәкәте булсын,» ди.

Хакыйкый мөслимә үзенең исәнләшүендә бары тик шушы гыйбарәне генә куллана һәм башка исәнләшү формаларына кызыкмый.

Дин белән нурланган шушы тәгъбирне башка бер сүз төзмәсе дә алыштыра алмый, мәсьәлән, «Хәерле иртә» яки «Исәнмесез» болар барысы да башка чит телләргә охшатып уйдырылган исәнләшү формалары. Туры юлдан, дини гакыйдәдән тайпылган мөселманнар җәмагатендә киң таралган формалар да аның урынын ала алмый.

Аллаһы Тәгалә Әдәм галәйһиссәләмне яратканнан соң, аңа ислами исәнләшү калыбын өйрәтә вә фәрештәләрне шушы рәвешле сәләмләргә әмер бирә. Әдәм балаларының да бары тик шушы сәләм белән генә исәнләшүләрен, ягъни бер-берсенә Аллаһның сәләмен сорап дога кылуларын тели. «Әссәләмүгаләйкүм» тәгъбире эчендәге «әс-сәләм» сүзенең мәгнә төсмерләре аерым игътибарга лаек. Ул тынычлык, иминлек, татулык, котылу кебек тирән мәгънәләргә ия. Болар барысы да кеше һәм инсаният өчен кадерле, мөһим нәрсәләр булып тора.

Аллаһы Тәгалә безгә исәнләшүдә бары тик шушы форманы гына кулланырга куша һәм безне аны үзгәртүдән тыя:»«(24;61)

Исламча исәнләшүнең тулы формасын изаһ итүче хәдистә шулай дип әйтелгән:» Гайшә, Аллаһ анардан риза булсын, сөйли:» Пәйгамбәребез галәйһиссәләм миңа шулай диде:» Менә Җәбраил. Ул сиңа сәләм әйтә.» Мин әйттем:» Аңа да Аллаһның сәләме, рәхмәте вә бәрәкәте булсын.» Әл Бухари, Мөслим

Исламда исәнләшү тәртибен җайга салучы билгеле кагыйдәләр бар. Әлбәттә, хакыйкый мөслимә аларга ригаять итә. Бер хәдистә шулай дип әйтелгән:» Җайдак җәяүлегә үзе беренче булып сәләм бирергә тиеш. Баручы кеше утырып торучыга сәләм бирә. Кечрәк төркем үзеннән зуррак булган төркемгә беренче булып сәләм бирергә тиеш.» Икенче хәдистә чыккан тагын бер кагыйдә:» Яшьрәк кеше олырак кешегә беренче булып сәләм бирергә тиеш.» Әл Бухари.

Хатын-кызлар бер-берсе белән исәнләшә, ирләр исә үзара исәнләшү белән бергә хатын-кызларга да сәләм бирергә тиеш. Әсма бинт Язид, Аллаһ анардан риза булсын, Пәйгамбәребез галәйһиссәләмнең мәчет янында утыручы хатыннар төркеме белән ишарәт ясап исәнләшкәнен риваять итә.

 Балалар белән дә исәнләшү зарури. Алар шуның аша  әдәп кагыйдәләрен үзләштерә башлый. Әнәс, Аллаһ анардан риза булсын, балалар яныннан узганда аларга сәләм бирде һәм шулай диде:» Пәйгамбәребез галәйһиссәләм шулай итә торган иде.»

Төнлә дә исәнләшү әдәбе үтәлергә тиеш, әмма бу очракта, йоклаган кешеләрне борчымас өчен кычкырмыйча, әкрен генә исәнләшергә кирәк.

Урамнан кергәндә исәнләшү зарури.

Рөхсәтсез кеше өенә керми

Хакыйкый мөслимә кеше өенә рөхсәт белән генә керә.

Рөхсәт сорап керү- Аллаһы Тәгаләнең әмере. Димәк ки, бу хөкемгә җиңел карарга ярамый:»«(24;27-28,59)

Әлбәттә, чит ирләр яши торган өйгә яки шикле урыннарга керү мөселман хатын-кызының башына да килми. СҮз монда хатыннар яки махрәм ирләр( якын ир туганнары) яши торган өйләр турында бара. Бу Аллаһ хөкеменең төп шарты булып тора.

Кеше өенә керергә теләгән хатын-кыз түбәндәге кагыйдәләрне онытмаска тиеш.

Беренчесе. Рөхсәт сораганда ишек төбенә үк килеп басмыйлар, читкәрәк китеп торырга кирәк, ягъни ишекнең уң яки сул ягына басырга. Пәйгамбәребез галәйһиссәләм нәкъ шулай эшли торган булган. Габдуллаһ ибне Буәр шулай дип искә төшереә:» Пәйгамбәребез галәйһиссәләм кеше өенә керер өчен рөхсәт сораганда ишек алдына ук килеп басмый иде, ишекнең уң яки сул ягына китеп тора иде.»

Икенчесе. Рөхсәт сорар алдыннан сәләм бирергә кирәк. Фибий ибне Хираш шундый вакыйганы риваять итә:» Бәну Әмир кабиләсенең бер кешесе Пәйгамбәребез галәйһиссәләм янына килгәч:» Керергә рөхсәтме?»дип сораган. Пәйгамбәребез галәйһиссәләм үзенең хезмәтчесенә шулай дип әйтә:» Бар, аның янына чык һәм рөхсәтнең ничек соралганын өйрәт. Әйт:» Әссәләмүгаләйкүм вә рәхмәтуллаһ, керергә рөхсәтме?»дип әйтергә кирәк. Бу кеше барысын да ишетеп торды һәм Пәйгамбәребез галәйһиссәләм әйткәнчә эшли, рөхсәт бирелгәч эчкә керә.»

Өченчесе. Исемеңне ачык итеп әйтергә кирәк. «Кем бар?» дигән сорауга «мин» яки шуңа охшаш гомуми төшенчәләр белән җавап бирергә ярамый. Пәйгамбәребез галәйһиссәләм мондый җавапларны яратсый иде. Бу җаваплар шәхесне күрсәтми, Пәйгамбәребез галәйһиссәләм «Кем бу?» яки «Кем бар?»дигән сорауларга конкрет, аерым ачык җавап бирергә кушкан.

Пәйгамбәребез галәйһиссәләм безне шушы кагыйдәгә дә бер сүзсез буйсынырга өйрәтә. Ул үзе дә, аның сәхабәләре дә ( ирләр дә, хатын-кызлар да) бу таләпне һәрвакытта да үтәп килделәр. Мәсьәлән, Әбу Зәр белән Уммү Хании үзләренең төрле ситуацияләрдә шушы сорауга гел исемнәрен әйтеп, ачык итеп җавап биргәннәрен искә төшерәләр.

Дүртенчесе. Әгәр «борылып китегез» дип әйтелсә гарьләнмичә, хурланмыйча, үпкәләмичә борылып китәргә кирәк һәм өй хуҗаларын мондый вакытта борчымаска, чөнки аларның рөхсәт бирмәүләре Аллаһның әмеренә каршы төшми, киресенчә, Коръәннең таләпләренә туры килә.

Шулай ук, Пәйгамбәребез галәйһиссәләмнең хәдисләреннән без рөхсәтнең өч тапкыр соралырга тиеш икәнлеген беләбез. Рөхсәт бирелгәннән соң гына керергә була. Рөхсәт бирелмәгән очракта үпкәләмичә кире китәргә кирәк. Пәйгамбәребез галәйһиссәләмнең сәхабәләре шушы тәртипне җиренә җиткереп үтәргә тырыштылар. Мәсьәлән, Әбу Муса шулай дип искә төшерә:» Мин Гомәрдән керер өчен өч тапкыр рөхсәт сорадым. Рөхсәт ала алмагач кире борылып киттем. Гомәр минем артымнан кеше җибәрә һәм шулай ди:» Ий Габдуллаһ! Ишек төбендә көтеп торуы авыр булгандыр үзеңә. Бел, синең ишегең алдында көтеп торучы да нәкъ шулай ук җәфа чигә.» Мин җавап бирдем:» Мин өч тапкыр рөхсәт сорадым. Рөхсәт булпагач, кире киттем, безгә шулай кушылган иде.» Ул:» Син моны кемннән ишеттең?»дип сорады. Мин:» Пәйгамбәребез галәйһиссәләмнән ишеттем», дидем. Ул шулай диде:» Син Пәйгамбәребез галәйһиссәләмнән без ишетмәгән әйберләрне ишеттең мени? Моңа катгый дәлил китерә алмасаң җәзага тартылырсың.» Мин чыгып киттем. Бара торгач мәчет янында утыручы бер төркем ансарлар янына килеп җиттем һәм бу мәсьәлә буенча аларга сорау бирдем. Алар:» бу эш хаккында ишетмәгән кеше бар мени?» дип сорадылар. Мин Гомәр турында әйттем. Алар минем белән иң яше барыр дип әйттеләр һәм Әбу Сәгыйд ибне әл Худрине минем беләнГомәр янына җибәрделәр. Ул (Гомәргә) шулай дип әйтте:» Без Пәйгамбәребез галәйһиссәләм белән Са’д ибне Губәдә янына киттек. Килеп җиткәч, сәләм бирде, ләкин рөхсәт бирүче булмады. Икенче тапкырында да «Әссәләмүгаләйкүм» диде, өченчесендә дә, ләкин җавабы булмады. Шуннан соң ул шулай диде:» Без тиешлесен үтәдек,» һәм борылып китте. Күпмедер вакыттан соң Сә’д безне куып җитте һәм:»Я Рәсүлүллаһ! Сине хаклык белән Җибәрүче белән ант итәм, мин синең һәр сәләмеңне ишетеп тордым һәм җавабын кайтармадым, мин бары тик синең мине вә гаиләмне күбрәк сәләмләүңне теләдем.» Шуннан соң Әбу Муса шулай диде:» Аллаһ белән ант итәм, мин Пәйгамбәребез галәйһиссәләмнең сүзен дөрес тапшырдым.» Гомәр әйтте:» Әйе, минем моны тагын бер дәлил белән ныгытасым килде.» Әл Бухари, Мөслим.

Мөселман хатын-кызы шушы кагыйдәләргә буйсынган кебек, балаларын да аларга ригаять итәргә өйрәтә.

Хакыйкый мөслимә әдәпнең бөтен кагыйдәләрен, шул исәптән җәмгыятьтә үз-үзеңне дөрес тота белү әдәбен дә үтәргә тырыша. Мәҗлескә кергәндә андагы кешеләрне борчымый, кеше игътибарын үзенә җәлеп иттерергә тырышмый, башкаларга авырлык тудырмый, булган буш урынга утыра. Шулай ук ул янәшә утырган ике кеше арасына , аларның рөхсәте булмыйча яки заруриятсез утырырга ярамаганын бик яхшы белә. Пәйгамбәребез галәйһиссәләм моның хакта шулай дип искәртә:» Янәшә утырган ике кешене аларның рөхсәте булмыйча аерырга ярамый.»

Мондый «тыкшыну» исламда гаеп эш дип санала. Бу Пәйгамбәребез галәйһиссәләм үзе гамәлгә керткән әдәп хаккында бик күп хәдисләр бар. Сәгыйд ибне Мәкбури безгә бу кысылу мисалын түбәндәге хәдистә тәкъдим итә:»Бервакыт мин  ибне Гомәрнең бер кеше белән сөйләшеп торганын күргәч алар янына килеп кушылырга теләп, алар янына килдем. Ибне Гомәр минем күкрәгемә кагылып шулай диде:» Ике кеше сөйләшкәндә, алардан рөхсәт алмыйча алар янына утырма да, аларга кушылма да.» Мин җавап бирдем:» Син хаклы, ий Әбу Габдуррахман. Минем сездән хәерле сүзләр ишетәсем килде.»

Мәҗлестә утыручы хатын яңа гына кергән хатынга урынын тәкъдим итсә, ул урынга барып утыру​- әдәпсезлек. Ибне Гомәр, Аллаһ анардан риза булсын, шундый хәдис китерә:» Пәйгамбәребез галәйһиссәләм шулай диде:» Берегез дә утырган кешене урыныннан торгызып, аның урынына утырмасын. Кысылып утырыгыз.» Ибне Гомәр үзе исә беркайчанда урын бирүче кешеләрнең урынына утырмады.

Хакыйкый мөслимә бөтен бу дини әдәп кагыйдәләрен җентекләп өйрәнә, Пәйгамбәребез галәйһиссәләмнең хәдисләренә һәм сәхабәләрнең, Аллаһ алардан риза булсын, мисалына иярә.

Ислам гакыйдәсе, баштан ук, югары мәдәниятле, кешеләргә диккатьле, игътибарлы шәхес формалаштыруны үзенә максат итеп куйды. Аллаһы Тәгалә әхлакый кагыйдәләр вә иҗтимагый тормыш әдәбен гыйбадәтнең аерылмас өлеше итеп ясады һәм безнең дә көндәлек тормышыбызда да шушы кагыйдәләргә буйсынуыбызны таләп итә.

 Әлеге кагыйдәләр арасында тагын бер кагыйдә бар: ике кешенең өченче әңгәмәдәшче янында яшерен, серле сөйләшү алып бару яки пышылдашып утыру катгый рәвештә тыелган. Пәйгамбәребез галәйһиссәләм шулай диде:» Сез өчәү булганда , икегез өченчесе янында пышылдашып утырмасын, башка кешеләр сезгә килеп кушылганчыга кадәр, аның хәтере калмасын, уңайсызланмасын.» Әл Бухари.

Ислам мөселман хатынын нәзәкатьле, диккатьле һәм җәмагаттә үзен дөрес тота белә торган итеп тәрбияләде. Шуңа күрә, башкалары янында пышылдашып, серләшеп утыру аңа чит-ят әйбер. Әгәр берәр хатынга аерым сүзе бар икән ул өченчесеннән гафу үтенәчәк һәм аның рөхсәтен сорап читкә китеп, кешенең вакытын алмыйча шул хатын белән сөйләшеп ала.

Мөселман хатын-кызы җәмагаттә үзен шулай итеп тота. Ул дини нәсихатьләрне берсен дә калдырмыйча сеңдереп бара һәм шуның нәтиҗәсендә үткенлек, диккатьлелек, ихтирам күрсәтә белү, илтифатлылык кебек сыйфатларга ия булды. Ул сәхабәләрнең бу югары мәдәниятле әдәп гадәтләрен үзенә мирас итеп алды. Аларның калепләре ислам белән сугарылды һәм бу дин йөрәкләренең иң яшерен җирләренә кадәр үтеп керде. Исламга хас булган киң күңеллелек, югары әхлак сыйфатлары аларның канына сеңде. Шуңа күрә, алар кешегә карата бик игътибарлы, диккатьле, әдәпле булдылар. Аларның үтә диккатьлегенә, әдәплелекләренә, иҗтимагый тормышларында күрсәткән югары әхлакларына бик күп мисал китерергә була. Габдуллаһ ибне Динарга иснад итеп имам Мәлик бер вакыйганы риваять итә:» Бервакыт мин ибне Гомәр белән базар янәшәсендә урнашкан Халид ибне Укбаның өе янында булганда, ибне Гомәр янына бер кеше килде, ул аның белән икәүдән-икәү генә сөйләшергә теләде. Без ибне Гомәр белән икәү генә идек, Ул ( ибне Гомәр) дүрт кеше булсын дип тагын бер кешене чакырды һәм шуннан соң миңа вә чакырылган кешегә шулай дип әйтте:» Читкәрәк китеп торыгыз, чөнки мин Пәйгамбәребез галәйһиссәләмнең шулай дип әйткәнен ишеттем:» Ике кеше өченчесе янында пышылдашып утырмасын.»

Мөселман хатын-кызы өчен бу бик гыйбрәтле мисал. Ибне Гомәр иптәшенең хәтерен калдырмас өчен юлда очраган кеше белән аерым сөйләшүгә бармый. Габдуллаһ ибне Динарга иптәш тапкач кына теге кешенең сүзен тыңларга риза була. Аеруча шуңа игътибар итегез- ибне Гомәр Пәйгамбәребез галәйһиссәләмнең сөннәтенә буйсынганына басым ясый һәм хәдисләрдән өзәтмәләр китерә. Шулай итеп, ул Пәйгамбәребез галәйһиссәләмнең сөннәтенә оеп һәм кешеләрнең хисләрен дә исәпкә алып, мондый ситуацияләрдә ничек эш итәргә кирәк икәнлеген күрсәтте.

Ислам безне иҗтимагый тормышка караган нинди күркәм, нәзәкатьле әдәпкә өйрәтә! Һәм кешене ничек хөрмәт итә! Аның хисләренә карата нинди мәрхәмәтлелек күрсәтә!

Ислам гакыйдәсе әдәп-әхлак мәсьәләсенә кагылган бик күп кагыйдә вә таләпләрне барлыкка китерде. Затлы, әдәпле, киң күңелле, тәрбияле шәхеснең бу кагыйдәләргә буйсынуы- табигый. Бу кагыйдәләр арасында, олыларга карата хөрмәт күрсәтү, тәкъдир итерлек хезмәт күрсәткән кшеләрне ихтирам итү.

Хакыйкый мөслимә ислам җәмгыятендә аның урынын билгеләүче исламның шушы төп принципларына бер сүзсез буйсына. Бу кагыйдәләргә каршы төшкән хатын-кыз исә шушы җәмгыятнең әһлиятеннән үз-үзен мәхрүм итә.

Пәйгамбәребез галәйһиссәләм үзе моны раслый:» Аллаһның хакикатен белгән хәлдә олыларны хөрмәт итмәгән, кечеләргә мәрхәмәт күрсәтмәгән кеше минем өммәтемнән түгел.»

Яшь хатыннарның олы яшьтәге хатыннарга хөрмәт күрсәтү яки яшьләрнең күп хезмәт күрсәткән кешеләрнең абруен ихтирам итә белүләре- җәмгыяттәге югары үсешнең күрсәткече булып тора. Бу җәмгыят әһелләренең исламның әхлакый таләпләренә буйсынганын күрсәтә.

Пәйгамбәребез галәйһиссәләм мөселман вә мөслимәләрнең күңелләрендә шушы төшенчәләрне урнаштырырга тырышты. Шуның өчен ул исламның иҗтимагый тормыш кагыйдәләренең әһәмиятенә басым ясап, мөселманнар җәмагатенең әхлакый нигезләрен салып калдырды. Габдррахман ибне Сәхл сөйләгән вакыйганы искә төшереп китәсе килә. Бу кеше Пәйгамбәребез галәйһиссәләм янына килгән делегациянең иң яшь вәкиле була һәм үзе беренче булып сөйли башлый. Пәйгамбәребез галәйһиссәләм:» Олырак кеше сөйләсен,» дип әйтә. Габдрахман сөйләүннән туктый һәм олырак кешегә сөйләргә ирек бирә.

Хәзерге заман мөселман хатын-кызы олы яшьтәге хатыннарга яки зур хезмәтләре белән дан казанган хатыннарга хөрмәт күрсәтеп, гыйбадәтнең камиллеген күрсәтүче югары әхлаклы бер гамәл кылган була. Пәйгамбәребез галәйһиссәләм шулай дигән:» Аллаһы Тәгаләне олылауның билгесе: чал чәчле мөселманны, Коръәнне яхшы яттан белеп, чиктән чыкмаган1 кешене һәм гадел патшаны ихтирам итү.»

Мөслим белән риваять ителгән бер хәдистә шулай дип әйтелә:»Гайшә әйтте:» Пәйгамбәребез галәйһиссәләм бездән кешеләргә тиешле бәя биреп, гадел, урынлы мөнәсәбәт күрсәтүебезне таләп итте.» Мөселман хатын-кызы бу әмерләргә буйсына.

Зирәк мөселман хатын-кызы бик яхшы белә: кешегә тиешле, урынлы мөнәсәбәт күрсәтү- аның җәмгыять файдасына кылган хезмәтләрен, тәкъдир ителгән тырышлыкларын белү һәм хөрмәт итү димәк. Ул олы яшьтәге кешеләрне, галимнәрне, Коръәнне яхшы белүчеләрне, тәкъдир итерлек хезмәтләргә ия булган ирләрне һәм хатыннарны хөрмәт итә белә.

Әдәпле мөслимәнең тагын бер өстенлеге бар- ул кеше өендә күзләрен акайтып эзләнеп, тикшереп, каранып йөрми. Бу әдәпсезлек җитди, әдәпле мөселман хатын-кызына хас эш түгел. Мондый характар үзенчәлеге бик ямьсез, кабих күренеш. Пәйгамбәребез галәйһиссәләм бу сыйфатны катгый рәвештә тыйды һәм шулай диде:» Өй хуҗасының рөхсәте булмыйча өен игътибар белән карап йөрү тыелган.»

Әдәпле мөслимә җәмагаттә авыз ачып иснәпутырмый. Иснәтә башласа да, иснәвен тыярга тырыша. Пәйгамбәребез галәйһиссәләм шулай диде:» Иснисе килгән кеше хәленнән килгәнчә аны басырга тырышсын.»

Организмның иснәү рефлексы тыелмаслык дәрәҗәдә көчле булганда да авызны кул белән каплап иснәргә кирәк. Пәйгамбәребез галәйһиссәләм нәкъ шулай эшләргә кушты:» Сездән берегез иснәгәндә авызын каплап иснәсен, югыйсә эченә шайтан керер.»

Мәгълүм булганча, иснәү начар тәэсир калдыра һәм әдәпле кешегә бер дә килешми. Шуңа күрә авыз ачылганда башкаларның игътибарын җәлеп итмәс өчен авызны кул белән каплау тиеш. Пәйгамбәребез галәйһиссәләм үзенең хәдисләрендә моңа басым ясый, мондый кеше җәмагатьнең кыек карашларына дучар булмасын өчен. Төчкергәндә дә әдәп кагыйдәләрен онытырга ярамый. Мөселманнар вә мөслимәләр төчкергән вакытта нинди әдәп кагыйдәләрен үтәргә, нәрсә әйтергә нинди җавап бирергә икәнен бик яхшы белә.

Әбу Хурайра, Аллаһ анардан риза булсын, Пәйгамбәребез галәйһиссәләмнең шулай дип әйткәнен риваять итә:» Чынлыкта, Аллаһы Тәгалә төчкергәнне ярата һәм иснәүне кәриһ күрә. Сездән берегез төчкерсә «әлхәмдүлилләһ» дигәч, бу сүзне ишеткән кеше «ярхәмүкәллаһ»( Аллаһ сине гафу иттсен) дип әйтсен.»

Хәтта төчкерү кебек әһәмиятсез дип күренгәнрефлекс та шәригатьнең игътибарыннан читтә калмаган, ягъни бу очрак өчен дә билгеле әдәп кагыйдәләре каралган.

Мөселман хатын-кызы төчкерсә «әлхәмдүлилләһ» дип әйтергә тиеш, ишеткән кешенең:» ярхәмүкәллаһ» дип әйтүве ләзем, мөслимә исә:» Яһдикүмүллаһ вә юслиху бәләкүм» ( Аллаһ сезне туры юлдан аерымасын вә вә бөтен эшләрегезне Үзе җайга салсын) дип җавап бирә. Пәйгамбәребез галәйһиссәләмнең бер хәдисендә шулай дип әйтелә:» Сездән берегез төчкерсә «әлхәмдүлилләһ» дип Аллаһны мактаса, аның өчен дога итегез, мактамаса- дога итмәгез.»

Төчкергәндә әйтелә торган доганың мәгънәсенә игътибар белән караганда, Аллаһны зекер итүнең, Аңа мактау әйтүнең әһәмиятен, кардәшлекнең, үзара мөхәббәтнең мөһимлеге аңлашыла. Төчкергән кеше төчкерү рефлексы вакытында хасил булган ярсыну, сискәнүдән котылган өчен «әлхәмдүлилләһ» ди. Моны ишеткән кеше Аллаһтан бу кеше өчен ярлыкау сорый ( ярхәмүкәллаһ), чөнки Аллаһны мактаган кеше гафу ителүгә лаек. Моңа җавап- мөхәббәт, шәфкать, эчкерсезлек, мәрхәмәтлелек, теләктәшлекне үз эченә алган дога рәвешендәге гыйбарә. Димәк, эчке сәбәбләр аркасында барлыкка килгән кыска вакытлы моментлар да мөселманнар өчен Аллаһны искә төшерү, Аны зекер итү өчен форсат була ала. Бу исә үз чиратында, иманны ныгытуга, мөхәббәт-карләшлекне арттыруга сәбәб һәм мөселманнарны да бер-береңә изге теләктә булырга, догадан калдырмаска өйрәтә.

 Шулай ук, төчкерүгә кагылышлы тагын бер шәригать кагыйдәсе бар: төчкергән вакытта кул белән каплану һәм төчкерекнең тавышын әзәйтергә тырышу ләзем. Әбу Хурайра, Аллаһ анардан риза булсын, шулай ди:» Пәйгамбәребез галәйһиссәләм төчкергәндә кул яки кием белән каплана торган иде һәм шулай итеп тавышын баса иде.»

Мөселман хатын-кызы бу кагыйдәләрне онытмый, аларны барысын да үти.

 Хатын-кызның өйләнгән иргә шәһвәт белән һәвәсләнеп каравы иң кабахәт гамәлләрнең берсе. Максат бер- бу ирне хатыныннан тартып алу. Ул хатыныннан китү белән бу ерткыч хатын өчен җиңел табышка әйләнә. Әлбәттә, хакыйкый мөслимә өчен бу эшләр чит-ят нәрсә. Пәйгамбәребез галәйһиссәләм бу кәбахать эшне катгый рәвештә тыйды. Бухари белән Мөслим Әбу Хурайрага иснад ителгән бер хәдисне риваять итәләр:» Пәйгамбәребез галәйһиссәләм шулай диде:» Кешеләрне үзегез яратмаган товарны алырга кыстамагыз. Арадашчы булсагыз, хуҗа булып бәя куймагыз. Дин кардәшегез сораган кызны сорамагыз. Һәм хатын-кыз ир кешедән хатыны белән аерылуын вә аңа өйләнүен сорамасын.»

 Мөслимә мөслимәнең дин кардәше. Ул үзенең дин кардәшен үзен яраткан кадәр яратмаса чын мөслимә була алмый. Пәйгамбәребез галәйһиссәләм моның хакта шулай ди:» Үзен яраткан кадәр дин кардәшен яратмаган кеше, иман китергән дип саналмый.» 

Шуңа күрә, Аллаһка булган иманы һәм аек акылы аны мондый нәфес тозагына өләгүдән саклый. Мондый мөслимә үзенең нәфсен контрольдә тота һәм бу җинаятьчел, дәхшәтле ситуациядән ерак торырга тырыша. Ул моны кеше сүзеннән куркып яки җәмгыяттә бу эш тәңкыйт ителгән өчен түгел, ә бәлки Аллаһ әмернә буйсынганга күрә эшли. Әлбәттә, нәфсенә буйсынып шушы кабәхать эшкә барган хатын фаш ителүдән сакланып кала ала. Әмма, Аллаһтан кача алмый, чөнки Ул ачык-яшерен бөтен нәрсәне Белүче, хыянәтләрне, калеп эчендәге серләрне Күрүче.

Ул хатын-кыз табигатенә муафикъ булган эшне сайлый

Ислам мөселман хатын-кызын үзен тәэмин итү өчен эшләүдән азат итте. Аның ихтыяҗларын кайгырту вазифәсен Аллаһы Тәгалә ирләр өстенә йөкләде: ире, атасы, абыйсы, энесе яки башка ир туганнары. Шуңа күрә, мөселман хатыны караучысыз калганда, икътисади авырлыклар кичергәндә генә яки җәмгыять аның эшенә мохтаҗ булганда гына өй тышындагы эш турында уйлый башлый. Аның эше-хатын-кыз табигатенә туры килергә тиеш, дини карашларына, әдәп-әхлак кагыйдәләренә каршы килмәскә, намусына тап төшермәскә тиеш.

Ислам итләрне гаиләне икътисади яктан тәэмин итү вазифәсе белән җаваплы итте, һәм шушың белән хатын-кызны тәэминат вазифәсеннән азат итеп, хатын-кызга гаиләсе алдындагы вазифәсен, аналык бурычын камил рәвештә үтәргә ярдәм итә. Бу очракта хатын-кыз- өй тәртибен саклаучы, рәхәтлек бирүче, сөендерүче, гаилә җепләрен ныгытучы, өй эчендә җан җылысын урнаштыручы, тәрбияче һәм шатлык чыганагы.

Исламның хатын-кыз хәленә һәм гаиләгә карашы менә шуннан гыйбарәт, ул гаилә тормышын һәм ир белән хатын вазифәләрен шулай итеп билгели.

Көнбатышның хатын-кыз-өй-гаилә-балалар темасына кагылган фәлсәфәсе моның капма-каршысы булып тора. Кыз бала бәләгатькә ирешү белән-еш кына унҗиде яшь тулу белән- атасы, абыйсы һ.б. аныматди яктан тәэмин итүдән азат ителә. Ул үзе үзенең икътисади проблемаларын кайгыртырга, эшен табырга, укуы өчен үзе түләргә тиеш була. Кияүгә чыккач та ире белән бергә гаиләне тәэмин итү проблемасына җигелә.

Көнбатыш зыялылары көнбатыш хатынының авыр хәленә, эмансипациянең зарарлы нәтиҗәләренә сызланалар. Алар үзләренең ватандашларын катгый рәвештә кисәтә: Көнбатыш цивилизациясе һәлакәткә таба юл тота, хатын-кызны өйдән чыгару-зур хата һәм шулай дәвам итсә бу системаны зур фәләкәт көтә.

Исламның күренекле галиме Мостафа әс-Сибаи үзенең «Хатын-кыз закон белән фикһ арасында» дигән китабында көнбатыш галимләренең бу мәсьәлә хаккында әйткән сүзләрен туплады. Аларның бу сүзләре көнбатыш хатын-кызының ачы хәленә сыкрану, борчылу, ачу һәм уйлану белән сугарылган. Бу китаптан мисал өчен өзәтмәләр китерәбез.

Француз фәлсәфәчесе һәм икътисатчысы Жюль Симон шулай дип яза:» Хатын-кыз- тегүче, китап басучы һ.б. Дәүләт аларның хезмәтен фабрика-заводларда да куллана. Шуның нәтиҗәсендә алар гаилә нигезләрен тар-мар итте. Әйе, ирләр өчен хатыннар тапкан акчаны файдаланырга мөмкинчелек ачылды. Әмма ләкин, аларның үзләренең эш хаккы хатыннар белән конкуренция аркасында әзәйде.»

Шуннан соң, ул шулай дип яза:» Эш башкаручы, хисапчы, сәүдәгәр, укытучы, өлемтә, мәгариф, тимер юл, Француз банкында эшләүче би кукымышлы хатыннар категориясе бар. Әмма алар шул эш аркасында гаиләләрен күрмичә яшиләр.»

Ул тагын шулай ди:» Хатын-кыз хатын-кыз булып калырга тиеш. Бу очракта гына ул бәхетле булачак, ягъни ул үзен якыннарына багышларга тиеш. Әйдәгез, хатын-кызның хәлен төзәтик. Үзгәртик түгел, төзәтик. Аларга ирләргә караган кебек карамыйк.Бу аларны күп нәрсәдән, безне исә бөтен нәрсәдән мәхрүм итәчәк.»

Мәшһүр инглиз публицист хатын Эпи Роуд шулай дип яза:» Их, бездә дә мөселман дәүләтләрендәге кебек булса иде! Анда гыйффәтлелек, тыйнаклык, пакълык, әдәплелек, инсафлылык хөкем сөрә. Хәтта хезмәтче хатыннар да кайгысыз-хәсрәтсез яши. Хуҗалары аңа баласына караган кебек карый. Аларның намусына кул сузучылар юк. Әйе, үзенең кызларын ирләр белән артык аралашу белән бозып алардан әдәпсезлекнең мисалы  ясаган Англиягә тоят булсын. Без шулай итә алмыйбыз мени: хатын-кыз аның табигатенә хас булган эшләр белән, ягъни өй эшләре белән шөгелләнсен. Ирләр эше ирләргә калсын. Бу хатын-кыз өчен фәзыйләтлерәк булыр иде.

Көнбатыш хатын-кызы мөселман хатынының хәленә кызыга, мондый бәхетнең тәмен татып карыйсы килә. Сүз монда мөслимәнең хокуклары, гарантияләре, аңа булган хөрмәт һәм игътибар турында бара. Моңа бик күп дәлилләр китерергә була: Оксфорд Университетында  укучы итальян кызы исламның мөселман хатын-кызына биргән хокуклар турында ишеткәч:»Мин мөслимәләргә көнләшәм, мин сезнең дәүләттә яшәргә телим,» дип әйтә, чөнки мөселман хатын-кызы акча табу проблемасыннан азат, ислам аны кадерли.

Бу хакикать гарәп дәүләтләрендәге хатыннар хәрәкәтенең җитәкчеләре, аеруча феминист хатын-кызларның ( ирләр белән хатын-кызларның хакларын тигезләргә өндәүчеләр) башларыннан чыкмый . Алар арасында күп тапкырлар Европа, Америкада булып кайткан Сильми ханым әл Хәффар әл күзбәрине искә аласы килә. Димәшкъның «Әл-Әйям»( көннәр) дигән газетының 1962нче елның 3нче сентябрьдагы санында, ул Шәфик Җәбринең американ хатыннарының аяныч хәле турында язылган «Искиткеч җир» дигән китабына комментарий ясап шулай ди:»Сәяхәтче әдип хатын-кызларның хезмәтеавтомобиль җыю, юл салу кебек авыр ир-ат эшендә кулланганына игътибар итә. Автор хатын-кызның бухәленә борчылуын белдертә, чөнки хатын-кыз табигатенә чит-ят булган нәрсәләргә үзенең бөтен яшьлеген, гөмерен багышлаган хатын әлбәттә, кызганыч. Шәйх Җәбринең бу сүзләре миңа бик ошады. Моннан биш ел өлек мин үзем дә Америкада булып кайттым. Тигез хокуклылык ташкынына сукырларча ияреп шушы авыр хәлгә дучар булган бу хатыннарны мин дә кызганам. Яшәү өчен көрәшкә ташланып, акча, ризык табу артыннан чабу нәтиҗәсендә, ул үзен бәхетсез итте һәм гөмер буе омтылган азатлыктан үз-үзен мәхрүм итте. Өлекеге хәлгә кайту аңа бик авыр. Кызганычка каршы хатын-кыз нәфислелек, хатын-кыз бәхете кебек иң кадерле, иң кыйммәтле нәрсәләрен юкка чыгарды, чөнки авыр физик хезмәт аны кешенең сыену урыны булган кечкенә генә бер җәннәт почмагына охшаган, гаилә хозурыннан мәхрүм итә. Бу кечкенә генә җәннәт хуҗабикәсез калса чәчәк ату урынына кибеп бетәчәк. Җәмгыятнең бәхете, яхшылык, изгелек, илһам чыганагы булган гаиләнең бәхетле тормышына бәйле.»

Хатын-кыз произвотствога, иҗтимагый тормыш мәйданына атылып килеп керүве белән ирләргә конкуренция ясап, эш урыннарын әзәйтте. Хатын-кызлар мохтаҗ булмаган хәлдә, ирләр белән бергә эшләп аларның эш урыннарын алып, алардан да әзрәк эш хаккын алуга риза. Бу үз-үзеңне алдарга тырышудан башка бер нәрсә дәтүгел. 1971нче елда Төньяк Кореяда Федерация хатын-кызлар конференциясендә бу илнең президенты бу хакта шулай диде:» Без хатын-кызның иҗтимагый тормышта актив катнашуын телибез. Эш куллары җитмәүдән түгел. Дөресен генә әйткәндә, бүгенге көндә  дәүләт аларның эшчәнлегеннән файдага караганда күбрәк зарар күрә.» Шуннан соң ул шулай диде:» Шулай булгач, без аларның иҗтимагый тормышта актив катнашуларын нәрсәгә телибез соң?Хатын-кызларны революционерлаштырып, аларның аң дәрәҗәсен эшчелә классы уровенена кадәр үстерү өчен һәм бу юлда дәүләтебез акча жәлләмиячәк.»

Әлбәттә, тәкъва мөслимә нинди юл белән барасын белә, ул Аллаһ суды белән җәһилләр суды арасындагы зур аерманы бик яхшы аңлый:»«( 5;50)

Ул ирләргә охшарга тырышмый

Мөселман булуыннан горурлык тойган хатын-кыз бик яхшы белә: хатыннарның ирләргә яки ирләрнең хатын-кызга охшарга тырышулары исламда хәрам эш дип санала. Бу Аллаһ законы.

Ирләр белән хатын-кызларның бер-ьерсеннән шәхси үзенчәлекләре белән аерылып торуы-Аллаһның хикмәте һәм Аның законы булып тора. Бу аерма ике җенес өчен дә котылгысыз күренеш. Аларның һәрберсенең үзенә генә хас вазифәсе, үзенчәлекләре, билгеле роле бар.

Ислам ирләр белән хатыннарның вазифәләрен аерып, чынбарлыкны ничек бар шулай кабул итә, әйберләрне үз исеме белән атый, һәрбер нәрсәнең үз урыны бар. Шуңа күрә чикне ашу, куелган кагыйдәләргә каршы бару-Аллаһның законына каршы чыгу димәтер. Хатын-кызның ирләргә һәм киресенчә, ирләрнең хатын-кызларга охшарга тырышуы икесе дә бик җирәнгеч күренеш. Әлбәттә, хатын-кызлар иркә, назлы, көчсез, сәлперәйгән ирләрдән нәфрәт итә. Шуның кебек ирләр дә дорфа, кырыс, ирдәүкә хатыннарны яратмый. Бу ике җенес арасындагы аерма сакланганда гына, ирләр-ир, хатын-кызлар-хатын-кыз булып калганда гына, җәмгыять чын бәхет һәм сәгадәткә ирешә ала ала.

Шуңа күрә, исламхатын-кызга охшарга тырышкан ирләргә һәм ирдәүкә хатыннарга катгый кисәтү ясый.

Мәсьәлән, ибне Габбас, Аллаһ анардан риза булсын, шулай ди:» Пәйгамбәребез галәйһиссәләм хатыннарга охшарга тырышучы ирләрне һәм ирдәүкә хатыннарны ләгънәт кылды.» Шул ук кеше тагын Пәйгамбәребез галәйһиссәләмнең мондый кешеләрне әгәр өйгә керсәләр өйдән куып чыгарырга кушканын сөйли. Әбу Хурайра Пәйгамбәребез галәйһиссәләмнең ирләр киемен кигән хатыннарны һәм хатын-кыз киемен кигән ирләрне ләгънәт иткәнен сөйләде.

Мөселманнар Аллаһның бу әмеренә бер сүзсез буйсынган вакытларда, җәмгыяттә мондый проблема, ягъни ирләрнең хатын-кызларга , хатын-кызның ирләргә охшарга тырышуы юк иде. Вакыт узу белән мөселманнар ислам кагыйдәләрен игътибарсыз калдырганга күрә, әлеге проблема барлыкка килде: урамда тар ирләр чалбарын киеп йөрүче, чишенеп беткән кызлар пәйда булды. Хәтта кайберләрен ирләрдән аерып булмый, хатын-кыз җенесендәге ирләр сыман. Икенче яктан, чәчләрен хатын-кыз чәченә охшатып үстергән, колакларына алтын алка таккан, сәлперәйгән, «нәфис» ирләрне дә хатын-кызлардан аерып булмый.

Рухи агрессия нәтиҗәсендә кайбер мөселман яшьләренең бу яит-ят, тыштан кергән ямьсез гадәтләргә, җирәнгеч, нәфрәт тудыргыч күренешкә иярүләре аларның зәгыйфьлекләрен күрсәтә. Бу гадәтләр ислам өммәтенә көчләп тактырыла һәм безнең динебезгә, принципларыбызга каршы килә. Ә бу гадәтләрнең чыгу урыны нигилизм, нудизм, гомосексуализм һ.б. фәхеш-бозыклыклар киң таралган урыннар.

Кешеләрне исламга чакыра

Җитди мөселман хатын-кызы кешенең бу дөньяга уен-көлке, күңел ачу өчен килмәгәнен аңлый. Яратылышның бөек вазифәсе бар:»«(51;56)

Мөселманнарның Аллаһка итагать итүләре, исламга өндәүләре, начарлыктан тыюлары, гомумән бөтен яхшы гамәлләре гыйбадәт дип санала. Кешеләрне исламга чакыру һәрбер мөслимәнең изге бурычы.

Һәрбер ихласлы мөслимә үзе иман китергән хакикатькә башка хатыннарны да өндәргә тиеш икәнлеген һәм аңа йөкләнгән бөек вазифәнең әһәмиятен аңлый.

Мөслимәнең туры юлдан тайпылган, адашкан хатынга дөрес сүз әйтүве бу хатынның күңелендә зур тәэсир калдыра.» Туры юлга чакырган кешегә әҗер белән бергә, аның сүзен кабул иткән кешенең әҗере дә биреләчәк.»

Шулай булгач, әз бер гыйлем микъдарен дә игътибарсыз калдырырга ярамый. Ягъни, Аллаһның бер аятен булса да, ишеткән вәгазьнең бер җөмләсен булса да кешеләргә ирештереп зур әҗер алырга мөмкин.

 Кем белә, бәлки шушы аять яки бер ихласлы сүз тыңлаучыларның күңелләрендә иман нурын яктыртыр һәм аларны туры юлга кертер.

Шуңа күрә, мөселман хатын-кызы бертуктамый хәленнән килгәнчә башка хатыннарны исламга чакыра. Ул аның әһәмиятен бик яхшы аңлый. Исламнан хәбәрдар булмаган вә исламнан ерак булган хатыннарны иманга китерү белән ул Аллаһның ризалыгын кәсеп итә. Шулай ук, бу аның үзенә теләгән нәрсәне дин кардәшенә дә теләгәнне күрсәтә. Пәйгамбәребез галәйһиссәләм югары әхлак сыйфатларын чагылдыручы бу активлыкны тәкъдир итте, хуплады.

Хакйыкый мөслимә үзенең булган  гыйлемен башка хатыннардан яшерми, чөнки бу гыйлем туры юлны яктыртучы шәмдәл кебек кешеләргә хаклыкны күрсәтә ала. Алай гына да түгел, ул Аллаһ мондый мөхлисә, тәкъва, исламга чакыручы хатыннарга нинди бүләк әзерләгәнен белә.

Яхшылыкка( Исламга) өндәү, начарлыктан( кәферлектән) тыю вазифәсе ирләргә дә хатын-кызыларга да бер тигез бирелгән:»« (9;71)

Чынлыкта да, исламхатын-кызга бу бөек вазифәне биреп аны иү югары шөһрәт пьедесталына күтәрде. Тарихта беренче тапкыр хатын-кыз өндәүче, дәгъвәтче дәрәҗәсенә күтәрелде, исламга кадәр һәм ислам тышында да ул һәрвакытта да булса-булса чакырылучы, иярүче ролендә генә булды.

Ул ышанып тапшырылган бу бөек вазифәне хатын-кыз табигатенә туры китереп, үзенең компетенция чикләрендә башкара. Бик күп хатын-кызларның килбәтсез, начар эшләр кылып йөргәнен әйтеп тормасак та аңлашыла. Мөселман хатыны аларга карата битарафлык күрсәтми, йомшак сүзе белән, гамәле белән ул аларга дәгъвәт ясый. Ул үзенең дәгъвәтен хикмәт белән катгыйлык күрсәтеп, төрле ысуллар ярдәмендә гамәлгә ашыра.

Ислам кануннарына игътибарсызлык күрсәткән мөселман хатынына динне хәтерләтеп тору хакыйкый мөслимәнең дини вазифәсе булып тора, чөнки исламның әмерләреннән берсе - яхшы нәсихать, яхшылыкка өндәү, начарлыктан тыю.

Бу гамәле белән, ягъни исламга өндәве вә начарлыктан тыювы белән мөселман хатын-кызы җәмгыяткә зур файда китерә. Чөнки ул исламга каршы барган һәм аның төп принциплары хаккында уйлана белмәгән хатынның хәлен дөресләргә тырыша. 

Ул оялмыйча, куркмыйча аларга төрле мәсьәләгә карата исламның дөрес карашын җиткерә. 

Чын мөселман хатын-кызы начарлыкка, фәсыйклык-бозыклыкка битараф калмыячак, ислам кагыйдәләреннән читкә китмиячәк. Ул, адашкан, хаталанган, дини хөкемнәргә игътибарсыз булган дин кардәшләренә ярдәм кулын сузырга әзер. Битараф кеше-Аллаһның газабына дучар булачак. Әбу Бәкр шулай искә төшерә:» Мин Пәйгамбәребез галәйһиссәләмнең шулай әйткәнен ишеттем:» Бозыклыкны күреп, аны тыймаган кеше Аллаһның газабына дучар булачак.»

Хакыйкый мөслимә исламның хөкеменә тел-теш тидерүгә битараф кала алмый.

Хакыйкый мөслимә хатыннарга дәгъвәт ясаганда кабаланмый, үзен әдәпле, инсафлы тота. Ул аларның белем һәм культура дәрәҗәләрен исәпкә алырга онытмый. Дәгъвәт ысулларын бик яхшы үзләштергәнгә күрә, үзенең төплелеге вә акыллылыгы ярдәмендә, ул хатыннарның йөрәгенә ачкыч ярата белә һәм аларның аңына үтеп керә ала: «« (16;125)

Шулай ук, дәгъвәт ясаганда сүзне озакка сузып кешеләрне ялкыттыру ярамый. Мөселман хатыны тыңлаучыга чит, аңлашылмаган мәсьәләләрне кузгатып тормый. Ул кешеләрнең аңына яраклаштырып, аңлаешлы итеп сөйли. Тыңлаучы кеше әйтелгән сүзләрнең мәгънәсен аңлап бетермәскә мөмкин, ул вакытта дәгъвәтче мөслимә кайтып-кайтып аңлата, җиткерергә тырыша. Пәйгамбәребез галәйһиссәләм Пәйгамбәребез галәйһиссәләм үзенең хөтбә-вәгазьләрендә нәкъ шушы ысулны куллана торган булган. Бу тыңлачы кешегә ишеткән сүзләрнең мәгънәсен яхшылап сеңдерергә ярдәм итә. Шулай ук дәгъвәтче кеше күпмедер вакыт узганнан соң, яңадан шул ук темага әйләнеп кайта. Шушы ысулларны игътибарага алмаган очракта, дәгъвәнең нәтиҗәсез калуы бар, кешеләр сөйләнгән дәгъвәтнең мәгънәсен аңламаска мөмкин. Сәхабәләрнең берсе, Габдуллаһ ибне Мәсгуд Пәйгамбәребез галәйһиссәләмнең дәгъвәтен искә төшергәндә бу мәсьәләгә аерым туктала.

Кешеләргә карата шәфкатле була белү дә дәгъвәттә зур роль уйный. Әңгәмәдәшчегә карата бик сабыр, түземле булырга кирәк. Дини гыйлеме булмаган кешеләр дәгъвәтчене ялгыш, кирәксез, провакацион сораулар белән йөдәтергә мөмкин.  Әлбәттә, мондый очракта исламга чакыручы һәрбер мөселман дәгъвәтчеләрнең иң хәерлесе булган Пәйгамбәребез галәйһиссәләмне үзенә үрнәк итеп алырга тиеш. Ул сабырлык, түземлелекнең иң гүзәл мисалы булды. Ул галәйһиссәләм кешеләрнең мәгънәсез, эч пошыргыч сорауларын сабырлык белән тыңлап һәрберсенә җавабын бирергә тырышты һәм аңлау сәләте зәгыйфь булганнарның мең тапкыр бирелә торган сорауларына кат-кат җавап бирергә авырсынмый иде. Аның максады- Ислам белән кызыксынган кеше үзенең сорауларына дөрес җавап ала алсын һәм аны борчыган мәсьәләләр хәл ителсен, вә ул Пәйгамбәребез галәйһиссәләм белән аралашудан канәгать, риза булып калсын.

Менә мәсьәлән, Муавия ибне әс-Сүлләмә, Аллаһ анардан риза булсын, нәрсә ди:» Без Пәйгамбәребез галәйһиссәләм белән бергә намаз укыганда бер кеше төчкерде. Мин шунда ук:» Ярхәмүкәллаһ! « дидем. Намаздагы кешеләр миңа күз белән ишарәт ясады. Мин:»Нишләп сез миңа шулай итеп карыйсыз?» дидем. Алар куллары белән аякларына суга башлады. Мин шуннан өндәшмәскә икәнен аңладым. Пәйгамбәребез галәйһиссәләм намазны тәмамлады. Анам-атам аңа фида булсын! мин аңа кадәр һәм аннан соң да анардан яхшырак мөгаллим күргәнем булмады. Ул бер кайчанда мине ырышмады, миңа сукмады. Ул шулай диде:» Бу намазда кеше сүзе ярамый. Бу бары ти кАллаһны олылау, мактау һәм Коръән уку.» Мин аңа:» Я Рәсүлүллаһ! Мин әле яңа гына җәһилияттән өзелдем. Әмма безнең арада күрәзәчеләргә йөрүчеләр бар,»дидем. Ул:» Ә син алар белән аралашма,» диде. Мин тагын:» Безнең арада начар фалга ышанучы, бөтен нәрсәне начарга юраучы кешеләр бар,» дидем. Ул шулай диде:»Бу аларның йөрәкләрендә генә, ул зарар да файда да китерә алмый.»

Хакыйкый мөслимә тагын бер мөһим ысулны куллана. Ул беркайчанда туры юлдан тайпылган әңгәмәдәшчесен битәрләмәс, аның хаталарын битенә бәреп әйтмәс. Бу очракта ул киная ысулын куллана, кешегә хәрам гамәлнең зарарын ипләп кенә, ишарә белән аңлатып, хәрам эштән котылырга ярдәм итә. Шулай итеп ул, кешенең күңелен суындырмас өчен аңа каты итеп бәрелми, аның минлегенә кагылмаска тырыша, кешене рәнҗетми. Күңеле кайткан кешенең хак сүзне тыңлыйсы да килмәс. Мондый ысул кешеләрнең йөрәкләренә тизрәк үтеп керергә, күңелләренә тәэсир ясарга, кешеләрне рухи чирләрдән, әхлакый бозыклыктан дәваларга ярдәм итә. Бу- Пәйгамбәребез галәйһиссәләмнең дәгъвәттә кулланган ысулы. Гайшә, Аллаһ анардан риза булсын, шулай искә төшерә:» Пәйгамбәребез галәйһиссәләм берәрсенең начар сүз әйткәнен белсә « Бу кеше шушы сүзен әйткәндә нәрсә турында уйлады микән?» дип әйтми иде, «кешеләр шушы сүзләрен әйткәндә нәрсә турында уйлый микән,» дип әйтә торган иде.»

Дәгъвәт эшендә тагын бер би кмөһим шарт- аңлаешлы, кыызыктырырлык итеп сөйли белү. Алай гына да түгел, кешенең калебенә үтәрлек итеп сөйләү. Пәйгамбәребез галәйһиссәләм үзе дә оста оратор иде.  Әнәс, Аллаһ анардан риза булсын, Пәйгамбәребез галәйһиссәләм кешеләргә сүзләрнең мәгънәсе барып җитсен өчен әйткән сүзләрен өчәр тапкыр кабатлый торган булган дип әйтә. Кешеләргә өчәр тапкыр сәләм бирә торган булган. Гайшә, шулай дип искә төшерә:» Пәйгамбәребез галәйһиссәләм ачык, аңлаешлы, үтемле итеп сөйли иде.»

Ул тәкъва, диндар хатыннар белән аралаша

Мөселман хатын-кызы аралашу өчен үзенә иптәш итеп тәкъва хатыннарны сайлый. Ул шундый хатыннар белән генә аралашудан рәхәтлек таба. Алар белән аралашканнан соң иманы куәтләнә, изге гамәлләргә карата мөхәббәт уяна, дәгъвәт эше дә җиңелрәк, биремлерәк бара. Диндар хатыннар белән аралашу һәрвакытта да яхшылыкка алып бара, уңай нәтиҗәләр бирә; монда бик күп дини сорауларга төпле, дөрес җавап табырга була, күп файда алырга мөмкин. Коръән-и Кәримдә шундый сүзләр бар:»« (18;28)

Хакыйкый мөслимә дәрәҗәсе белән дә, матда яктан да анардан түбән булган тәкъва мөслимәләр белән да аралаша. Муса пәйгамбәр бер изге колдан гыйлем алырга теләп анарга әдәпле итеп шулай ди:»« (18;66). Ул изге кол шулай җавап биргән:»«( 18;67). Муса исә моңа дусларча җавап кайтара:»«(18;69).

Хакыйкый мөслимә дини дәресләрдән үзе өчен шуны  алды: иптәшләр ике төрле була, беренчесе- тәкъва, икенчесе- бозык. Беренчеләре хуш исле миск ягынган кеше кебек. Икенчесе- тимерче күреге кебек, алардан төтен, яман ис, ут чыга. Әлбәттә, ул күңелдә хуш ис калдыручы, акылны чистартучы җәмагатне сайлап алачак. Диндар, тәкъва мөслимәләр бер-берсе белән ешрак күрешеп торырга тиеш. Бу аралашу файдалы дөньяви нәтиҗәләр белән бергә, ахирәттә дә зур дәрәҗә кәсеп итүгә ярдәм итәчәк.

Ачуланышкан мөслимәләләрне дуслаштырырга омтыла

Ислам җәмгыятенең бер үзенчәлеге- аның эчендә мөхәббәт, кардәшлек, теләктәшлек, бер-береңне кайгырту, ярдәмләшү, эчкерсезлек рухы хөкем сөрә. 

Әмма җәмгыять җәмгыять булып кала: аның эчендәге төрле тәрбиядәге, төрле культурадагы һ.б. шәхесләр бергә җыелган. Алар арасында вак-ьөяк ачулынышу, аңлашылмаучанлык, үпкәләшү дә була ала. Хәтта ара өзүгә дә барып җитә ала. 

Әлбәттә, мондый конфликлы ситуацияләрне тиз арада хәл итәргә мөмкин. Ислам мөселманнарга ачуланышкан ике дин кардәшен дуслаштырырга куша һәм шушы әмер белән  бу эч пошыргыч ситуациядән тиз арада котылырга ярдәм итә. Алдагы темаларда күренгәнчә, ислам аралары бозылган ике мөселманның өч көннән артык сөйләшмичә торуын тыя. Мөселманнарга вә мөслимәләргә кешеләрне дуслаштырырга кушылган:»« (49;9)

Мөселманнар җәмагатендә гаделлек, кара-каршы мөхәббәт, татулык атмосферасы сизелергә тиеш, ислами кардәшлекнең хуш исе аңкып торырга  тиеш: ««( 49;9)

Шуңа күрә, ачуланышкан дин кардәшләрен, апа-сеңелләрен татулаштыру мөселман хатын-кызының дини бурычы булып тора. Мондый очракта, дуслаштыру нияте белән әйтелгән ялган сүз дә- ялган дип саналмый, гөнаһлы эш дип каралмый. Гакабә ибне Мугайт кызы Уммү Кулсүм, Аллаһ анардан риза булсын, риваять иткән хәдистә шулай дип әйтелә:» Мин Пәйгамбәребез галәйһиссәләмнең шулай әйткәнен ишеттем:» Кешеләрне дуслаштыру нияте белән ялган сүз кушкан кеше ялганчы дип саналмый.»

Бу дөньяга бөек вазифә белән җибәрелгән, зур җаваплылыкны үз өстенә алган, кешеләрне исламга өндәгән хакыйкый мөслимә бик сабыр, түземле, фидакарь, нык, авырлыкларга чыдам булырга тиеш. Алда торган зур мәсьәләләрне хәл итү өчен иң әввәл шушы сыйфатларга ирешү кирәк.

Мөселман хатын-кызы үзенең дәгъвәтендә дә кайбер хатыннарның усаллыклары, тискәрлекләренә дучар була ала. Аларның бу ялгыш позицияләре төрлечә чагылырга мөмкин: дәгъвәтеннән көлү, мыскыл итү, хурлау, тәкәбберләнү, кул селтәү һ.б. Әллбәттә, бу бик кабих кешеләрнең сыйфаты һәм мөселман хатын-кызына боларны күрү, ишетү бик авыр. Рәнҗегән, арыган, үзен чарасыз дип хис иткән минутлары да була, мондый вакытта барысн да ташлап, үз-үзендә генә йомылып утырасы килә. Дәгъвәт эшендә армый-талмый йөргән кешеләр мондый ситуацияләргә еш эләгә. Әмма үзеңне җинеп аякка басырга кирәк, алга барырга. Башка юл юк.

Пәйгамбәребез галәйһиссәләм үзенең дәгъвәтче сәхабәләренә мондый авыр минутларда арка терәке булды, аларга ярдәмче, булышчы, таяныр кешеләре булды. Дәгъвәт, аңлату юлында бөтен авырлыкларга түзеп сабыр иткән кеше, кешеләрнең рәнҗетүләренән куркып аралашмыйча яшәгән кешегә караганда күпкә хәерлерәк. Пәйгамбәребез галәйһиссәләм шушы фикергә аерым басым ясап шулай диде:»Кешеләр белән аралашып яшәгән һәм аларны гафу итә белгән кеше, аралашмыйча яшәгән вә үпкәчел кешедән хәерлерәк.»

Пәйгамбәребез галәйһиссәләм вә аңа кадәр булган башка пәйгамбәрләр вакчыл, күп сөйләүчән, фетнәче, бозык кешеләрдән күргән авырлыкларга: гайбәт-бөһтан, мыскыллау, көлү, уйламыйча әйтелгән сүзләр, нахакка яла ягу һ.б. бик түземле булып,сабырлыкның иң гүзәл мисалы булдылар. Исламга чакыручы дәгъвәтче кешеләрнең рәнҗетүләреннән арып, сабырлыгы төкәнгәндә шушы кешеләрне искә төшерергә тиеш.

Әл Бухари вә Мөслимдә китерелгән бер хәдистә шундый көчле сабырлык мисалын күрергә була:» Пәйгамбәребез галәйһиссәләм беркөнне ганимәт малын һәрвакыттагы кебек сәхабәләреарасында бүлеп чыкты. Әмма Ансарлардан бер кеше:»Аллаһ белән ант итәм! Аның шулай итеп бүлүве Аллаһ ризалыгы өчен булмады?» диде. Бу сүз Пәйгамбәребез галәйһиссәләмгә ишетелгәч, ул бик борчыла, хәтта йөз төсе дә үзгәрә, баштан бик ачуы килсә дә үз-үзен тыеп шулай ди:» Муса тагын да күбрәк рәнҗетүләргә сабыр итте.»

Шул кыска гына гыйбарә белән Пәйгамбәребез галәйһиссәләм бөтен булган ачуын баса вә күңелен тынычландыра. Исламны тарату юлында сабырлык, түземлелек кебек сыйфатларга ия булмыйча, уңышка ирешүве мөмкин түгел.

Дәгъвәт эшендә актив катнашучы зирәк мөселман хатыны әңгәмәдәш хатыннарның белем, культура уровене, аларның психологик үзенчәлекләрен бик тиз сизеп ала. Шушы үзенчәлекләрне исәпкә алып һәрбер категориягә карата аерым подход, шул кешегә генә туры килә торган методлар һәм ысуллар куллана. Шартларга күрә эш итә белү сыйфаты дәгъвәттә уңышка ирешүгә юл ача.

Яхшылыкның кадерен белә; кешегә рәхмәтле була белә
Хакыйкый мөслимә аңа игелек кылган кешегә рәхмәтле була белә, яхшылыкка яхшылык белән җавап бирә, ягъни Пәйгамбәребез галәйһиссәләмнең хәдисен истә тотарга тырыша:» Аллаһка сыенып ярдәм сораган кешегә ярдәм итегез, кешенең яхшылыгына яхшылык белән җавап кайтарыгыз.»

Һич шиксез, сиңа яхшылык эшләгән кешегә рәхмәтеңне белдертү, яхшылык белән җавап кайтару- зарури. Ислам күзлегеннән чыгып эш итәргә кирәк, ягъни яхшылык иткән кешегә җавап кайтару кешенең кәеф, интересларына, күргән яхшылыкның әз яки күп булуына һ.б. бәйле булмаска тиеш. Кылган яхшылыгы әз булса да күп булса да, яхшылык кылу факты үзе генә дә иң изге теләкләргә, иү матур җавапларга лаек, иң мөһиме аны җавапсыз калдырмау.

Ислам тәгълиматы шулай дип өйрәтә: кешенең яхшылыгына рәхмәтле була белгән бәндә генә Аллаһка камил шөкер итә белә. Бу дәрәҗәгә күтәрелә алмаган кешенең эчке дөньясы көфран, шөкерсезлек белән тулган һәм бу- бөтен нигъмәтләрнең Хуҗасы булган Аллаһы Тәгаләгә шөкер итә белмәвенә дәлил. Шуңа күрә Пәйгамбәребез галәйһиссәләм бу хакта шулай ди:» Кешеләргә рәхмәтле була белмәгән кеше Аллаһка да рәхмәтле була алмый.»

Мөселман хатын-кызы шуны белә: кешенең яхшылыгына яхшылык белән җавап кайтару белән ул игелек, миһербанлыкның җәелүенә сәбәб була вә мөселманнарның шәхси сыйфатларын камилләштерүләренә ярдәм итә.

Авыруларның хәлен белә
Исламның иң гүзәл гадәтләреннән берсе- авырган кешенең хәлен белү. Пәйгамбәребез галәйһиссәләм бу гадәтне ныгыта һәм аны бөтен мөселманнар өчен вәҗеб дәрәҗәсенә күтәрә. Бу мәсьәләгә җиңел кару, аны әһәмиятсез дип табу- үз өстеңә гөнаһ алу димәктер. Пәйгамбәребез галәйһиссәләм авыру кешегә илтифат итү, аңа игътибар бирүне мөселманнар арасындагы мөгамәләт әдәбенең аергысыз өлеше дип санаган. Ул моны мөселманның алты хаккы арасына кертә:» Мөселманның күрү белән аңа сәләм бир. Сине чакырса -җавап бир. Киңәш сораса- бир. Төчкереп «әлхәмдүлилләһи» дисә- җавабын бир. Авырса-хәлен бел. Үлсә-җеназасына бар.»

Авырган кешенең хәлен белү, дәвамлы рәвештә аңа ярдәм күрсәтү мөселман хатын-кызы өчен кәефенә, ихтыярына бәйле булган гамәл түгел. Бу аның өчен дини таләп, бурыч булып тора. Пәйгамбәребез галәйһиссәләм шулай ди:» Ачкешене ашат, хастаның хәлен бел.» Ул моны башка гыйбадәтләр белән бер рәткә куйды.

Авыру тирәсендә кайгы-хәсрәт һавасы булганга күрә, аның янында тору күңелле, шатлыклы эш түгел. Әмма мөселман хатыны монардан авырсынмый, бу хәл аның эчен пошырмый.  Ул бу гамәлдән рухи күтәренкелек тоя. Пәйгамбәребез галәйһиссәләмнең түбәндәге хәдисен бик яхшы аңлаган, аның мәгънәсе хаккында күп уйланган кеше генә  бу хисләрне тоя ала: « Пәйгамбәребез галәйһиссәләм шулай диде:» Чынлыкта Аллаһы Тәгалә Кыямәт көнне әйтәчәк:» Ий кеше! Мин авырып яттым, син Минем хәлемне белдеңме?» Тегесе җавап бирер:» Ий Раббым! Мин ничек Синең хәлеңне белә алдымсың, Син бит галәмнәрнең Раббысы?» Аллаһы Тәгалә шулай дияр:» Фәлән-фәлән кеше авырып ятканда син аның хәлен белмәдең, аның янда Мине табасыңны белмәдең мени? Ий кеше Мин ризык сораганда  син мине ашатмадың.» Тегесе сорый:» Мин сине ничек итеп ашата ала идем соң, Син бит галәмнәрнең Хуҗасы?» Аллаһ җавап бирә:» Фәлән-фәлән колның ризык сораганын белмәдең мени? Аны ашатсаң Мине шунда табасыңны белмәдең мени?» Ий кеше! Мин синнән эчәргә сораган идем, син эчермәдең.» Кеше сорый:» Мин Сине ничек эчертә аламсың, Син бит галәмнәрнең Раббысы?» Аллаһы Тәгалә шулай дияр:» Фәлән-фәлән бәндәм синнән эчәргә сораганда син бирмәдең. Биргән булсаң Мине анда табыр идең, белмәдеңме әллә?»

Авыруларга ярдәм итү нинди күркәм, сокландыргыч гамәл! Димәк авыру мөслимәләрнең хәлен белеп кайтку белән мөселман хатыны Аллаһның игътибарын үзенә җәлеп итә. Ул аның изге гамәле белән соклана, зур әҗерләр хәстәрләп тора. Авырган дин карләшеңнең хәлен кайгыртудан да күркәмрәк гамәл бармы! Бигрәк тә Аллаһы Тәгалә Үзе моңа чакырса, хуш күрсә һәм тәкъдир итсә.

Дин карләшенең авыр минутларында аңа ярдәм итергә ашыкмаган, битараф булган ваемсыз хатынның Кыямәттәге үкенечләрен күз алдына китерергә була. 

Ислам җәмгыяте шартларында авыру кеше үзенең ялгызлыгын сизми. Иптәшләренең эчкерсез хисләре аның йөрәген  җылытып тора.  Хакикатьтә бу, кешелек хисләренең вә инсаният мәдәниятенең иң югары ноктасы.  Тарих башка мондый эчкерсез мөхәббәт, кеше хәленә керә белү мисалларын белми. 

Көнбатышта авыру кешене госпитальгә озата алалар. Ул үзенә аны дәваларга әзер булган табибнеы да таба ала. Әмма көнбатыш җәмгыяте шартларында ул юату сүзләренең шифалы тәэсирен, эчкерсез куәт кертүче елмаюны, кардәшләрнең шәфкатьле кулларын сизә алмый. 

Сәбәб бер генә- көнбатышның үтә материаль тормыш подхотлары. Мондый караш кешелек хисләрен сүндерә, кардәшлекне юк итә, матди яктан аңлашылмаган, сер булып калган-яхшылык эшләргә омтылу теләген юкка чыгара.

Көнбатыш җәмгыяте шартларында кешене авыруның хәлен белүгә этәргән билгеле интереслардан вә матди файданы күздә тоткан сәбәбләрдән башка сәбәбләр юк. Шул ук вакытта мөселман кешесенең авыруны кайгыртуы бары тик Аллаһ ризалыгы өчен генә. 

Мөселманны ниятен контрольдә тотарга, эчкерсезлекне сакларга этәргән бик күп сөннәт текстлары бар.

 Пәйгамбәребез галәйһиссәләм үзенең зирәклеге вә кеше күңелен яхшы итеп аңлый белүве белән шуны күздә тотты: авыруның хәлен белү, аңа илтифат күрсәтү аның күңелендә тирән эз калдыра һәм уңай нәтиҗәләр бирә. Шуңа күрә ул үзе авыруларның хәлен белүгә вакытын жәлләмәде, алар янына барып аларны юатты, дога кылды. Әнәс, Аллаһ анардан риза булсын, шулай ди:» Пәйгамбәребез галәйһиссәләмнең хезмәтчесе бар иде- бер яһүд малае. Бервакыт ул авырып китә, Пәйгамбәребез галәйһиссәләм аның баш очына утыра вә шулай ди:» Исламны кабул ит.» Тегесе янында утырган атасына карап куя. Әтисе әйтә:» Әбу Касыймга ( Касыймның атасы- Пәйгамбәребез галәйһиссәләмнең исеме) буйсын.» Малай исламны кабул итә. Пәйгамбәребез галәйһиссәләм чыкканда шулай ди:» Аны җәһәннәм утыннан азат иткән Аллаһка шөкерләр булсын»

Күргәнебезчә, Пәйгамбәребез галәйһиссәләм авыруның хәлен белүне исламга чакырырга сәбәб итеп тә файдалана.  Ул авыру бала янына килүве белән атасына да малайга да зур тәэсир ясыячагын белә вә үзенең илтифатлылыгы, киң күңеллелеге, миһербанлыгы белән аларның күңелләрен җәлеп итә. Алар аның дәгъвәтен кабул итә. Авыруның хәлен белеп кайту-аны туры юлга китерде. Пәйгамбәребез галәйһиссәләм Аллаһны олылый, шөкер итә. Нинди күркәм кеше ул- Пәйгамбәребез галәйһиссәләм! Нинди хикмәт, акыл иясе! 

Пәйгамбәребез галәйһиссәләм бу мәсьәләгә зур игътибар бирә иде, шуңа күрә моңа кагылышлы төрле кагыйдә-кануннарны эшкә кертте. Аның мөкәррәм сәхабәләре бу кагыйдәләрне чәчми-түкми безгә мирас итеп калдырды. Гадәттә ул авыру кешенең баш очына утыра торган булган, алдагы хәдистә дә моны күрергә була. Ибне Габбас, Аллаһ анардан риза булсын, шулай дип искә төшерә:» Пәйгамбәребез галәйһиссәләм авыруның хәлен белергә килгәндә аның баш очына утыра торган иде вә шулай дип әйтә иде:»Гәрше Газыймның Хуҗасы булган Аллаһы Тәгаләдән синең өчен шифа сорыйм.»

Ул шулай ук авыруны уң кулы белән сыйпап Аллаһка дога итә иде. Гайшә, Аллаһ анардан риза булсын, шулай дип искә төшерә:» Пәйгамбәребез галәйһиссәләм авыру кешеләрнең хәлләрен белергә килгәндә аларны кулы белән сыпыра иде һәм шулай дия торган иде:» Ий кешеләрнең Хуҗасы! Бәладан коткар, шифа бир. Син шифа Бирүче. Синең шифаңнан башка шифа юк»

Ибне Габбас, Аллаһ анардан риза булсын, шулай дип искә төшерә:» Пәйгамбәребез галәйһиссәләм авырып яткан бер бәдәвинең хәлен белергә килгәч шулай дигән:» Куркыныч түгел. Синең чирең- гөнаһларыңа кәфарәт ( чистарыну).

Ислам мөселман хатын-кызын рәхим-шәфкать рухында тәрбияләде. Иптәш хатынының авырганын ишетү белән ул аның хәлен җиңеләйтергә ашыга һәм бу очракта бөтен сөннәт нормаларын үтәргә тырыша. 

Исламның башлангыч этапларында ук инде мөселман хатын-кызы авыруның хәлен белүне бөтен  әһәмияте белән кабул итте.  Бу гадәтнең тирән мәгънәсен аңлады, чөнки бу ярдәмләшү, дуслык, мөхәббәт, кардәшлек җепләрен ныгыта. Ул бу кирәкле эшнең башында тора. Ул авыру кешегә рухи көч бирә, күңеленә күтәренкелек кертә, кардәшлекне ныгыта, хәсрәтен тарата. Бүгенге көндә дә мөселман хатыннары бу кешелекле ислам гадәтен җанландыруга бөтен көчен куярга тиеш. 

Мәет өстендә иңрәп еламый

Хакыйкый мөслимә үз-үзен кулда толта белә һәм һәрвакытта да сабыр булырга тырыша. Якыннарыннан берсен югалтканда да ул, төшенке рухлы, җәһил хатыннардан аермалы буларак үзенең аек акылын югалтмый, кайгы-хәсрәттән акылы китми. Ул сабыр булырга тырыша һәм бу югалтуны түземлелек белән кичерә. Бу авыр минутларда да ул исламның тәгълиматына ияреп эш итә. 

Ул һич бервакытта да мәет өстендә акырып-бакырып еламас, иңрәмәс. Мондый сабырсызлык күренешләре ислам белән катгый рәвештә тәңкыйт ителә. Бу эшләр фәкать кәфер-мөшрикләргә генә хас әйбер. Сөннәткә таянган кагыйдәләр моңа бик кискен бәя бирә: безне буэштән тыя хәтта кәферлеккә дә чыгара. « Ике әйбер кәферлеккә дәлил: нәселне хурлау һәм мәет өстендә шашынулы елау.»

Пәйгамбәребез галәйһиссәләм мәет өстендә шашынып акырып елаучылар үз-үзләрен ислам өммәтеннән чыгаралар:» Яңакларына суга-суга яки күкрәгендәге күлмәген ертып яки җәһилият вакытындагы кебек акырып елаган кешеләр бездән түгел1.»

Хакыйкый мөслимә үлемнең котылгысыз чынбарлык булуына, дөньяның фани, үтүче икәнлегенә дөрес итеп иман китерә. Бу дөнья тормышы мәңгелек теге дөнья тормышына, мәңгелек җәннәтләргә алып баручы күпер кебек. Бу хакикатькә акыл-калебе белән иман китергән кеше күлмәкләрне ерта-ерта, яңакларына суга-суга шашырлык дәрәҗәдә, коточкыч рәвештә үзенең хәсрәтен игълан итүне артык дип таба.

Сәхабәләр, җәһилияттән кайту белән шунда ук бу кагыйдәне гамәлгә ашыры башлыйлар, үзләренең хатыннарын да   акырып елау, чәчләрне йолку, күлмәк ерту, үз-үзеңне кыйнау һ.б.  кебек  килбәтсез, мөшриклек кыланышларыннан тыйдылар. Хатыннарына исламның җәһилият вакытында кылынган бу эшләргә тискәре карашта булуын аңлатырга тылрыштылар.  Пәйгамбәребез галәйһиссәләм кебек үк алар да буэшләрдән ваз кичте.

Кешенең үлгән кешене сагыну, аны юксыну хисләре исламда икенче төрле итеп чагыла. Бу хәсрәт аның йөрәге эчендә һәм тыеп булмый торган күз яшләрендә.  Бу- аны югалткан кешеләрнең табигый хәсрәте. Әнәснең сөйләве буенча без якыннарын еш югалта торган булган Пәйгамбәребез галәйһиссәләмнең бу хәсрәтләрне ничек кичергәнен беләбез:» Пәйгамбәребез галәйһиссәләм үлеп яткан малае Ибрахим янына керде. Аның күзләрендә күз яшьләре тора иде. Габдур-Рахман ибне Ауф сорады:» Я рәсүлүллаһ! Ни булды сиңа?»  Ул җавап бирде:» Ий Ауфның малае! Бу-шәфкатьлелек(тойгысы). Күзләр күз яшен түгә, йөрәк сыкрана, әмма без Аллаһ риза булган сүзләр генә сөйлибез.Чынлыкта без синең белән аерылуга уңайсызланабыз, ий Ибрахим.»

Аллаһ тарафыннан бөек вазифә белән вазифәләндерелгән Пәйгамбәребез галәйһиссәләм үзенең мисалында хәсрәтнең күз яшендә чагылганын күрсәтте. Авыр кайгы-хәсрәт вакытында күз яшләренең зарары юк.

Ул хәсрәт ачысын арттырган эшләрне тыйды. Күз яшьләре авыр кайгыны баса, хәлне җиңеләйтә, йөрәк ярасын дәвалый. Әмма гарәпләрдә җәһилият вакытында киң кулланылган хәсрәтне күрсәтү чаралары: акырып елау, кычкыру һ.б. болар барысы да кайгы ачысын көчәйтеп җибәрә һәм төшенкелеккә төшерә хәтта психик какшауга да китерә мөмкин.

Шуңа күрә, ислам бу эшләрне тыйды һәм кәриһ күрде, чөнки болар аша кеше тәкъдиргә каршы төшмәкче була һәм шайтан өчен ишекләрен ачып куя. Пәйгамбәребез галәйһиссәләм Уммү Сәләмә, Аллаһ анардан риза булсын, белән риваять ителгән хәдистә моңа ишарәт ясый:»  Әбу Сәләмә үлгәч мин әйттем:» Чит җирләрдә үлде, аның өстендә кайгырып елау тиеш...» Мин инде бу эшкә әзер идем һәм мәет артыннан акырып елап калуда миңа ярдәм итәчәк Мәдинәдәге бер иптәш хатыныма мөрәҗәгать иттем. Пәйгамбәребез галәйһиссәләм шушы хатынны очратып шулай дигән:» Сез Аллаһ тарафыннан ул өйдән ике тапкыр куыл шайтанны яңадан шул өйгә кертергә телисезме?» Шуннан соң мин бу эшемннән ваз кичтем.»

Пәйгамбәребез галәйһиссәләмнең бу, хатыннарның мәет озатуда кычкырып, елап калу мәсьәләсенә нинди зур әһәмият биргәнен, аның исламны кабул иткән хатын-кызлардан алган бәйтагендә дә күрергә була. Бу бәйгаттә алар бу җирәнгеч җәһилият гадәттеннән ваз кичергә дип сүз бирергә тиеш булалар. Шуларның берсе, Уммү Гатыя бу хакта үзе сөйли.

Пәйгамбәребез галәйһиссәләм хатын-кызларны бик каты кисәтте:» Мәет өстендә акырып елаган хатын бу эшеннән тәүбә итмәсә, ул Кыямәт көнендә сыек сумаладан ясалган киемдә һәм  кутырдан ясалган панцирьда булачак.» Шулай ук бу хатыннар рәхмәт фәрештәләреннән ерак булачак һәм аларның догаларыннан да мәхрүм ителәчәк. Әхмәд бу хакта хәдис риваять итә:» Мәет өстендә акырып елаган хатыннарга фәрештәләр дога кылмый.»

Хакыйкый мөслимә бу мәсьәләдә дә Аллаһ һәм Аның Рәсүленең әмерләренә буйсына, тәкъдиргә булган иманын пычратмаска тырыша. Шул ук вакытта, Аллаһ әмерләрен оныткан вә мәет өстендә сабырсызлыкның начар мисалын күрсәткән хатыннар өчен дә аңлату эшләрен алып бара.
  Мәетне озатуга катнашмый

Хакыйкый мөслимә Пәйгамбәребез галәйһиссәләмнең әмеренә буйсынып күмү процессиясенә катнашмый. Уммү Гатыя шундый хәдис риваять итә:» Табутны озатып бару безгә тыелган һәм без без моңа чакырылмыйбыз.»

Бу мәсьәләдә хатын-кызларга тиеш булган хөкемнәр ирләргә тиеш булган хөкемнәрнең капма-каршысы. Ирләр, хатыннардан аермалы буларак, мәетне күмгәнчегә кадәр бөтен процесларга да катнашырга тиеш. Хатын-кызлар өчен бу тыелган. Ни сәбәбтән соң бу шулай? Хатын-кыз ирләргә караганда хисчән, эмоциональ яктан тәэсиргә бирелүчән, һәм бу процесс аның өчен күпкә авыррак. Бу аның үз-үзен тотышына да тәэсир итә ала , контрольне югалтуга да китерә ала. Шулай ук, мәет озату гыйбрәтле, үлем хаккында уйландыра торган, тиешле вәгазьләр, мәет өчен истигъфарлар әйтелә торган вакыйга. Мәет озатуда, зиратта ирләр белән хатыннарның бергә буталышып баруы бу хәсрәтле хәлгә килешми торган төсмер бирә. Аллаһы Тәгалә Коръән-и Кәримдә шулай ди:»«( 4;78)

Пәйгамбәребез галәйһиссәләм хатыннарга табут артыннан баруны тыйды һәм бу эшне җәза бирелергә тиеш булган гамәл дип карамаса да, барыбер кәриһ күрде. Аның бу карашы төпле, акыллы хатынга бу эштән ваз кичү өчен җитәрле. Ул бу әмергә бер сүзсез буйсыначак, аны үзенең тормыш позициясе дип кабул итә һәм шуның белән тагын бер кат иманын раслый.
� Тәбигыйннар-сәхабәләрдән ишеткән хәдисләрне саклап риваять иткән яки  Пәйгамбәребез галәйіиссәләм вакытында яшәгән вә аны күрмәгән сәхабәларнең укучылары.


1 Ягъни кабилә рәисләре кул астындагы кешеләренә кунакларны кирәкле әйберләр белән тәэмин итәргә әмер бирсә.


� Ягъни шул әмерне алган кешеләр


1 Ул егет ибн Габбас була


1 Сүз монда шундый вәгъдә турында бара, мәсьәлән:’’ Вәллаіи сине ашатмыйча ўибәрмим


1 Ягъни Коръәннең бөтен әмерләренә буйсынган


1 Сүз монда такмаклап елау, хисләрен акырып игълан итү турында, ягъни якын кешесе үлгәндә үз-үзенә үлем теләп акыру  хаккында бара.

